
PRESENTACION

Antoni Nogués ei ua persona remirabla. Neishut en Torrent de Cinca (Osca), eth 24 de
seteme de 1943 obtenguec era Licenciatura en Medecina e Cirurgia, pera Universitat de
Barcelona e de Doctor en Medecina pera Universitat de Lheida. Ei especialista en
Microbiologia Clinica. Era sua vida professionau a virat ath torn dera medecina. A estat
Metge Intern deth Servici de Pediatria der Espitau deth Mar de Barcelona (1973-75),
Meétge Resident de Microbiologia der Espitau de Bellvitge (1976-78), Cap dera Seccion
de Microbiologia der Espitau Universitari Arnau de Vilanova de Lheida (1979-2011) e
Membre deth Grop de recérca en Patologia Infecciosa der IRB (Institut de Recérca
Biomedica) de Lhéida. Tanben a exercit de Professor Associat dera Facultat de
Medecina de Lhéida (1979-2010).

Era sua afeccion per aranés comencéc poc abans de jubilar-se. Eth madeish explique
que «iniciauments, per pur curioser de conéisher ua lengua que se parlaue pres des
nostes terres. Ara prumeria me calec estudiar peth meén compde, pr’amor que non i auie
“quorum” enta her es corsi d’aranés ena UdL. Comencé damb eth ” Cors d’Aranés”,
editat peth Conselh Generau, eth “Petit Diccionari” de Frederic Vergés, es “Verbs
Conjugadi” e era “Gramatica Aranesa” d’Aitor Carreray.

En 2011 se podec matricular e her es corsi des diuersi niveus d’aranés ena UdL. Se
liegec tot ¢O que s’auie publicat en aranés, e, «ua causa que me choquéc for¢a siguec
eth het de veir que forca paraules araneses, tanben se trapauen ena varianta deth
catalan que se parlaue en men poble (Franja de Ponent), p. e. andocien, sarabat, enta,
ensolamar, amorrar en soler, acochar, badina, etc, etc. qu’eren paraules que sonque les
coneishia deth men poble e james les auia entenut en d’auti pobles catalans der entorn.
Aquero siguec un impacte important que me posséc definitivament en estudi der
aranésy.

Auec ua atraccion pera revirada de libres e coma Antoni explique, siguec ua causa
cojonturau: «Ua des activitats en estudi der aranés eren es redaccions. Qu’ei ua
activitat forga interessanta que te permet exprimir en aranés aquero que vos racondar.
Mes entad aquero te cau endonviar ua istoria, auer, per tant, imaginacion, e estar-te
béth temps pensant ¢o que vos dider. Un dia, de poca imaginacion enta endonviar
fantasies, agarre eth prolog d’'un libre qu’auia sus era taula e ['arrevire. E me
n’encuede de qué aquero complie eth preétzeth d’exprimir causes en aranés, sense auer
de dedicar eth temps en endonviar istorietes. E atau comencec tot. Es prumers libres
arreviradi eéren es qu’auia a man ena mia estatgera. Era lectura en aranés de ¢o
qu’auia arrevirat me provoquéc ua satisfaccion enorma. Aguest goi qu’ére pro enta her-
me a seguir en aguesta activitat. Un dia decidi manar un petit libre ath responsable deth
Servici de Politica Lingiiistica dera Val d’Aran, eth Sr. Jusép Lois Sans damb forca
pour, plan, donques que non n’éra bric segur dera qualitat deth men trabalh. Més era

Anna Karenina p-3



responsa que recebi siguec tant encoratjadora que, a compdar d’aqueth moment, decidi
tier ues ores ath dia a arrevirar obres ar aranés».

E Antoni Nogues non paréc de her traduccions, damb ua qualitat que milhore de dia
en dia e que se pot perfectament méter ath cant dera major part des boni trabalhs que se
vien heént des de diuersi sectors der emplec dera lengua. Antoni ei un scientific que met
es metodes de sciéncia ath servici dera traduccion. Eth son trabalh compde ja en aguesti
moments damb meés de sét mil pagines traduides. E pera qualitat deth son trabalh e ena
volontat de meter-les a disposicion dera societat, damb era intencion de hér-lo util, e de
conservar aguest precios legat auem convengut damb eth Sr. Nogues que de totes es sues
traduccions, des dera Académia aranesa dera lengua occitana ne haram ua difusion a
traues dera pagina web enta facilitar-ne er accés de toti. Enes proxims mesi, ath dela der
1 de gér de 2019, cada prumér de mes penjaram un libre traduit per Antoni Nogués,
enquia que siguen toti difosi. Es libres en aranés, objecte d’aguest acord son:

Guerra e patz de Lev Nicolaievic Tolstoi

Anna Karenina de Lev Nicolaievic Tolstoi,

Eth Latzéret de Tormes,

Es Frairs Karamazov de Fiédor M. Dostoievski,

Eth Buscon de Francisco de Quevedo,

Era Gitaneta de Miguel de Cervantes,

Era illustra serventa de Miguel de Cervantes,

Condes de Hans Chistian Andersen,

Es aventures de Tom Sawyer de Mark Twain,

Eth gelés extremenh de Miguel de Cervantes,

Eth licenciat Vidriera de Miguel de Cervantes,

Rinconete e Cortadilho de Miguel de Cervantes,

Crim e Castig de Fiodor M. Dostoievski,

Es Miserables de Victor Hugo

En 2017 era Académia publiquéc, ena colleccion «models de textes», Eth mercadér
de Venécia, de Shakespeare, traduit per Antoni Nogués.

E se quauquarrés, beéth lector, a era volontat de auer-ne ua copia en paper, o de
disposar de béra part, de béra obra, enta un ahér posterior, d’aguest extraordinari trabalh,
pot meter-se en contacte damb aguesta Académia.

Aguest ei eth camin der oferiment deth son trabalh ara societat qu’a trobat Antoni
Nogués. «Es jubiladi qu’an er auantatge de poder her, leu tostemps, ¢o que volen e les
agrade més. Plan, donc, enta jo, eth hét d’arrevirar, ¢o que liegi, ar aranés, qu’ei un goi
impagabley.

Jusép Lois Sans Socasau
President der Institut d’Estudis Aranesi-Académia aranesa dera lengua occitana

PRESENTACION D’AGUESTA OBRA

Antoni Nogués acabec era revirada de Anna Karenina en noveme de 2015; he tres ans.
Non eére era prumera Obra que traduie e a Anna Karenina li seguiren forca d’autes
traduccions. Era eleccion de Anna Karenina enta iniciar aguesta colleccion ei
completament alleatoria e coma que non respon a un orden temporau non poderam
apreciar, sense cambiar er orden de lectura o d’analisis, era evolucion lingiiistica der
autor dera traduccion. E en toti aguesti ans ei evident qu’Antoni a evolucionat. En
Noveme de 2015 era Académia aranesa dera lengua occitana acabaue de treir es
prumeéres normatives, qu’a dia d’aué ja s’an completat damb diuérses publicacions.
Entre d’autes apreciacions Antoni Nogués ten en compde es orientacions dera Academia.

Es obres que haram publiques anaran acompanhades d’ua presentacion en forma
d’avaloracion iniciau, surtot enes encastres lingiiistics.

Anna Karenina ei ua istoria d’amor dera elite sociau e economica rusa damb un
magnific tractament des sentiments, dera dolor, dera mort, des diferencies sociaus... e
dera marginalitat des hemnes en un mon d’omes. Era obra a estat valorada d’auer
caracteristiques molt realistes qu’ajuden a compréner era societat rusa deth moment.

Era obra, qu’auetz enes mans, non a auut cap de tipe de correccion, ath dela des qu’a
articulat eth madeish Antoni. Non s’a corregit pr’amor qu’aguesta non ei ben ben ua
publicacion e perque lo que preten aguesta difusion ei méter un enorme trabalh a
disposicion deth public e dar a conéisher era extraordinaria aportacion d’Antoni. Ua
correccion aurie desmilhorat un remirable trabalh, ja qu’aurie impregnat era traduccion
des vicis e visions deth corrector. A¢o hé que i trobegam quauqua petita deficiéncia que
pot milhorar-se. E totun eth resultat finau des traduccions d’Antoni Nogués poden
classar-se entre es boni trabalhs de literatura en aranés heéti enquia aguest moment. Arrés
he traduccions damb mens contrarietats. Ei era lengua e era sua posicion sociau que mos
merquen es circonstancies.

Cau rebrembar qu’Antoni Nogués ei un scientific e tot e que non a era varianta
aranesa dera lengua occitana coma lengua pruméra damb un domini coordinat, a sabut
aplicar criteris deductius que convertissen es sues obres en ua referéncia. A viatges se li
introduis béra catalanada entre es sues paraules, més non son tostemp considerades
coma ua error, e en ocasions ei un auantatge d’apropament entre es dues lengiies, qu’un
dia sigueren era madeisha. Rebrembam qu’er apropament entre eth catalan e er occitan
an estat postulades per normativizadors diuersi coma un recors de besonh entara
definicion dera lengua occitana, e catalana.

Anna Karenina p-5



Ena lengua emplegada per Antoni i podem trobar béres construccions poc freqiientes,
que non pas inexistentes ne refusables. Escriu “Me hé do d’auer-lo-te dit” en ua
combinason de pronoms poc socializada, mes qu’encara trobaram en beth endret.

) <« SN 1Y

Emplegue eth possessiu “sa”, “sa frair”, “sa mair”, pero non menspréde era forma “son”.
¥ <€

Escriu “...deuant de sa frair...”, “...veir era emocion de sa frair...”. Construis per analogia,
pero non s’aluenhe de formes mes actuaus “... endralhar-se de cap ara deth son frair...”

En non pogues ocasions Antoni Nogués emplegue formules occitanizades, o d’un
occitan damb fortes influéncies deth francés. Non ei extranh, ja que quan n’a de besonh
Antoni emplegue, corréctament, eth recors des diccionaris der occitan mes divulgats
dera actualitat, e molti d’aguesti documents an reproduit forca malheus deth francés. En
quinsevolh cas aco non ei un descredit tara traduccion, senon ben ath contrari a eth merit
d’aportar ua vitalitat de moviment d’ua lengua que non s’arture, d’ua expression que
viatge. Antoni emplegue “ca que la” de poga preséncia en territori aranés, mes d’ua forta
difusion enla deth Pont de Rei, e ditz “fidar” en loc dera meés estenuda “confiar”,
reproduis un inexistent “solide” de forta implatacion ath nord dera Val d’Aran en frases
coma “Solide que non as estudiat era vida des aranhes”... O en un malheu deth francés a
era forma “procha” en loc dera socializada “proxima”, o ena adaptacion de vocabulari
terminologic coma “eth cai”,...

E maugrat es prestecs des variantes vesies destacam ena traduccion era genuinitat dera
lengua propria deth territori en formes coma “totafét”, “mimarotes”, “en c¢o de”,
“shautar”, “moria!” o era acepcion dera forma “retirar” en frases coma “... se retire a sa
mair...”. E identificam creacions damb forca credibilitat coma “copacac”,
“petersburgies” (de Petersburg), “apolidir”,....

Contrastam qu’en 2015 Nogués optaue pera socializada “princesa”, en loc dera
normativa “princessa”, tot e que escrive “comdessa”. Er autor dera traduccion
emplegaue es adverbis en “-ments”, coma “elocuentaments”, viuaments”,
“diaderaments”, en uns moments en qu’era Académia encara non auie determinat qu’ei
preferibla era forma en “-ment”. En 2015 Nogués emplegaue era creacion “abantes”, en
loc dera genuina “abans”, segurament pr’amor que gaudie d’ua forta difusion.

Ua analisis mensuau dera obra de Nogués, acompanhara a cada ua des obres qu’auem
era onor (tanben poderiem dider er onor) de diféner.

Jusép Lois Sans Socasau
President der Institut d’Estudis Aranesi
Académia aranesa dera lengua occitana.

PRUMERA PART






Totes es familhes eroses se retiren es ues as autes; mes cada familha malerosa sauve
un motiu especiau enta senter-se malerosa.

En ¢o des Oblonski qu'ére tot capvirat. Era esposa venguie de saber-se'n qu'eth son
marit tenguie relacions damb era institutritz francesa e s'auie esdegat a declarar-li que
non podie viuer sense era.

Aguesta situacion se tardaue ja tres dies e ére tan dolorosa entas esposi coma entas auti
membres dera familha. Toti, quitament es vailets, qu'auien era madeisha impression de
qué aquera vida en comun non auie ja cap de sens e que, autanplan en ua auberja, se
trapen mes junhudi es ostes de ¢o qu'ara eri se sentien entre se.

Era hemna non gessie des sues estances; eth marit non minjaue en casa dempus tres
dies; es mainatges corrien d'un costat en aute sense qu'arrés les ac empedisse. Era
institutritz anglesa auie auut ua peleja damb era majordoma e escriuec a ua amiga en tot
demanar-li que li cerquésse un aute plagament; eth codinér auie partit dus dies abantes,
precisaments ara ora deth dinar; e eth menaire e era ajudanta de codina heren a veir que
non volien contunhar en tot prestar es sons servicis aquiu ¢ que solet demorauen que les
paguéssen era sua sodada enta partir.

Eth tresau dia dempus era scéna tenguda damb era sua hemna, eth prince Esteva
Arkadievic Oblonsky, Stiva, coma lo cridauen en societat, en desvelhar-se ara sua ora de
costum, se trapec, non en dormitori conjugau, senon en son bureu, estirat sus eth divan
de cuer.

Se viréc d'esponera, sus es flexibles ressorts deth divan, tau que se se predesse a
dormir de nauéth, tant qu'abragaue eth coishin en tot apuar sus eth es sues caroles.

Cop sec s'incorporec, se seiguec sus eth divan e dauric es uelhs.

"Com ére", pensec, en tot rebrembar eth son somni. "A veir, a veir! Alabin balhaue un
repaish en Darmstadt...Sonaue ua musica americana... Eth cas ei que Darmstadt ¢re en
America... Qu'ei aquerd! Alabin balhaue ua taulejada, mestrada en taules de cristau...E
es taules cantauen: "I/ mio tesoro"... E se non €re aco, ere quauquarren encara mes polit.

"Qu'auie tanben uns salérs, que dempus se passéc qu'éren hemnes..."

Es uelhs d'Esteva Arkadievic luderen alégraments en rebrembar aqueth somni.
Dempts se demoréc cogitos e arric.

"Qué ben se passaue tot!" Qu'auie encara forca mes causes magnifiques que, un cop
desvelhat, non sabie exprimir ne damb paraules ne damb pensaments.

Campec qu'un hiu de lum se filtraue pes henerecles dera persiana, estiréc es pes,
artenhec es sues pantofles de marroquin brodat en aur, qu'era sua hemna li regaléc est an
passat damb era escadenca deth son aniversari, e, coma auie per costum dés hége nau
ans, estenec era man entath loc que, en dormitori conjugau acostumaue a tier placada era
bata.

Solet alavetz s'en brembéc se com e per qué se trapaue en son buréu e non ena cramba
damb era sua hemna; era arridalha despareishec deth son rostre e arroncilhéc es sues
celhes.

- Aj, ai, ai!, se planhec, en tot brembar-se'n de ¢0 que s'auie passat.

E de naucth se presentéren ena sua imaginacion es detalhs dera scéna terribla; penseéc
ena violenta situacion que se trapaue e pens€c, mes que mes, ena sua propia colpa,
qu'ara se l'apareishie damb claretat.

- Non, non me perdonara! E ¢0 de pejor ei que jo n'¢ eth tort de tot. Eth tort qu'ei
men e, ¢a que la, non so colpable. Aquero ei ¢o de mes terrible deth cas! Ai, ai ai,!, se
tornéc a dider damb desespér, rebrembant de nauéth era scéna damb toti es sons
detalhs.

Co de pejor auie estat aqueth prumér moment, quan en tornar deth teatre, alégre e
satisfét damb ua poma enes mans entara sua hemna, non l'auie trapat en salon; espaurit,
I'auie cercat en son buréu, enta trapar-la, fin finau, en son dormitori campant aquera
maudida carta qu'ac auie desnishat tot.

Dolly, aquera Dolly, etérnaments ocupada, tostemp plia de copacaps, tan poc
intelligenta, sivans eth, se trapaue seiguda damb eth papér ena man, en tot guardar-lo
damb ua expression d'orror, de desespér e d'ira.

- Qué ei aquerd?, se qué me ditz d'aquerd?, preguntéc en tot senhalar era carta.

E ara, en rebremba'c, ¢o que mes shordaue a Esteva Alkadievic en aqueth ahér non ére
eth hét en se madeish, senon era manéra qu'auie responut alavetz ara sua esposa.

Que l'auie passat ¢o qu'a tota persona aganchada en ua situacion massa vergonhosa:
non sabec adaptar era sua portadura ara situacion que se trapaue.

Atau, en sorta d'ofensar-se, remir, desencusar-se, demanar perdon o autanplan estar-se
indiferent (quinsevolhe d'aguestes actituds aurie estat preferibla), hec ua causa dehora
dera sua volentat ("reaccions cerebraus", penseéc Esteva Arkadievic, que se tenguie forga
ara fisiologia): arrir, arrir damb eth son arridolet de costum, benevol e en aqueth cas
estupid.

Aquera peéga arridalha qu'ére imperdonabla. En veder-la, Dolly s'auie estrementit coma
per efécte d'un dolor fisic, e, sivans eth son costum, desgahonéc a Stiva damb un lauég
de paraules dures, e, sonque acabar, hugec a refugiar-se ena sua cramba.

Dés aqueth moment, s'auie remit a recéber ath son marit.

"Tot per tort d'aquera estupida arridalha!", pensaue Esteva Arkadievic. E se repetie,
desesperat, sens trapar ua responsa ara sua pregunta: "Qué her, qué heér?".

I

Esteva Arkadievic qu'ére fidéu ada eth madeish. Non podie, donc, enganhar-se en tot
assegurar qu'ére empenait de ¢o qu'auie het.

Non, impossible empenair-se de ¢o0 que podesse hér un ome coma eth, de trenta e
quate ans, de bon port e afeccionat as daunes; ne de non éster ja enamorat dera sua
hemna, mair de sét hilhs, cinc des quaus viuien, qu'auie solet un an mens qu'eth.

De ¢0 que se n'empenaie ére de non auer sabut amagar mielhor er ahér ara sua hemna.
Totun, se'n sabie dera gravetat dera situacion e compatie a Dolly, as mainatges e ada eth
madeish.

Dilhéu aurie cuelhut meés precaucions enta amagar er ahér se s'auesse imaginat
qu'aquero l'auie de costar a Dolly tant d'efécte.

A maugrat de qué non podie pensar seriosaments en cas, que ja supausaue, béth temps
a, qu'era sua esposa sospechaue que non l'ére fidéu, mes treiguie importancia ar aher.
Credie, ath dela, qu'ua hemna agotada, envielhida, ja bric beroia, sens cap d'atractiu,
bona mair de familha e arren més, li calie éster indulgenta damb eth, enquia per equitat.

E vaqui que se passaue tot ¢o de contrari!

"Qu'ei terrible, terrible!", se didie Esteva Arkadievic, sense trapar cap de solucion.
"Tan ben que que se passaue tot, damb tant de plaser que viuiem! Era qu'ére erosa
enrodada des mainatges, jo non la shordaua bric, la deishaua en completa libertat enta
que se tenguesse ara casa e as petits. Plan que non estaue ben qu'era siguesse
precisaments era institutritz dera casa. Qu'ei vertat, i a quauquarren lég, vulgar, en
hestejar ara institutritz des nosti propis hilhs!... Més, quina institutritz! (Oblonsky
rebrembéc damb del¢it es neri e afogadi uelhs de mademoiselle Roland e era sua
encantadora arridalha). Més tant que s'estéc en casa non cuelhi libertats! E ¢o de pejor ei
que... Tot aquero semble hét de bon voler! Ai, ai! Qué haré? Qué hare?"

Aguesta pregunta non auie cap auta responsa qu'era que balhe era vida a totes es
preguntes insolubles: viuer ath dia e sajar de desbrembar. Més enquiara net a vier Esteva
Arkadievic non podrie refugiar-se en somni, enes alégres visions des salérs convertidi en
hemnes. Qu'ére de besonh, donc, cercar eth desbrembe en somni dera vida.

"Ja veiram", se pensec, tant que se metie era bata grisa damb pelissa de seda blua e se
nudaue eth cordon ena cintura. Dempus alendéc prigondaments, en tot aumplir eth son
ample piech, e, damb eth son acostumat pas decidit des sues cames leugeraments tortes

que sus eres se botjaue tant aisidaments era sua corpurenta figura, s'apressec ara hiestra,
desseparéc es ridéus e hec sonar eth timbre.

Eth vielh Mateu, eth son majordom e léu eth son amic, campéc de ressabuda en tot
hér-li a vier eth vestit, es sabates ¢ un telegrama.

Darrér de Matéu entréc eth barbér, damb es utisi d'arrasar.

- An portat uns papers deth buréu?, preguntéc eth Prince, agarrant eth telegrama e
seiguent-se dauant eth miralh.

- Son sus era taula, contestec Matéu, en tot guardar damb mina inquisidoira e plia de
simpatia entath son senhor.

E dempus un brac silenci, higec, damb astut arridolet:
- Qu'an vengut de part deth patron dera cochéra...

Esteva Arkadievic, sense contestar, guardéc a Matéu en miralh. Es sues guardades se
crotzéren en cristau: se notaue que se comprenien. Era guardada d'Esteva semblaue
preguntar: "Per qué m'ac dides? Non te'n sabes enta qué vien?"

Mateu caléc es mans ena pocha, dauric es cames, guardec ath son senhor damb un
arridolet 1éu imperceptible e higec damb sinceritat:

- Les ¢ dit que tornen dimenge, e que, enquia aguest dia, non shorden ath senhor ne
se shorden ada eri.

Qu'¢re ua frasa qu'amiaue evidentaments premanida.

Esteva Arkadievic comprenec qu'eth mosso hége burla e non volie senon que se li
auesse atencion. Dauric eth telegrama, lo liegec, en tot sajar de corregir es acostumades
confusions enes paraules, e eth son rostre se miralhéc.

- Era mia fraia Anna Arkadievic vie deman, Matéu, didec en tot estacar un instant era
man deth barbér, que ja diboishaue un camin rosat entre es longues e retortilhades
purseres.

- Laudat sigue Diu!, sorriscléec Matéu, hent a veir damb aguesta exclamacion que,
tau qu'ath son patron, non se l'escapaue era importancia d'aquera visita en sens de qué
Anna Arkadievic, era fraia plan estimada, li calie contribusir ara reconciliacion des
dus esposi.

- FEra senhora vie soleta o damb eth son marit?, preguntéc Matéu.

Esteva Arkadievic non podie responer, pr'amor qu'en aqueth moment eth barbér
l'arrasaue eth pot superior; mes hec un senhau significatiu en tot quilhar un dit. Mateu ac
aprovec damb un movement de cap dauant eth miralh.

- Soleta, ¢? Premanisqui era cramba de naut?

- Demana-l'ac a Daria Alexandrovna e hés ¢co qu'era te digue.

- A Daria Alexandrovna?, preguntéc, trantalhant, eth majordom.
~ Oc. E hé-li a vier eth telegrama. Ja me dideras se qué te mane.
Matéu comprenec qu'Esteva volie hér ua prova, e sonque didec:

- Plan ben, senhor.

Ja eth barbér se n'auie anat e Esteva Arkadievic, arrasat, pientat e lauat, comencaue a
vestir-se, quan, tot dog¢ sus es sues botes cruishentes e amiant eth telegrama ena man,
entréc Matéu ena cramba.

- M'a manat que vos diga que se'n va. "Que hésca ¢o que volga", m'a dit. E eth brave
vailet guardaue ath son senhor, arrint damb es uelhs, damb es mans ena pocha e eth
cap leugeraments clin.

Esteva Arkadievic caraue. Dempus, un bontos e trist arridolet miralhéc era sua beroia
cara.

- Plan ben, Matéu, qué te semble?, didec en tot botjar eth cap.
- Tot s'apraiara, senhor, opinec optimista eth majordom.

- T'ac penses atau?

~ Oc, senhor.

- Per qué t'ac penses? Qui ei?, higec eth Prince en enténer darrér dera porta era
heiregada d'ua pelha.

- Jo, senhor, contestéc ua votz férma e agradiua.

E ena porta campéc eth rostre gravat de picota dera hilhuquera, Matrecha
Filimonovna.

- Qué se passe, Matrecha?, preguntéc Esteva Arkadievic, en tot gésser ena porta.

A maugrat de qué passesse coma colpable dauant es uelhs dera sua hemna e dauant es
sons propis uelhs, 1éu toti es dera casa, autanplan Matrecha, era més intima de Daria
Alexandrovna, €ren ath son costat.

- Qué se passe?, tornec a dider eth Prince damb tristor.

- Vietz un aute cop a veder-la, senhor, demanatz-1li perdon un aute cop... Dilhéu Diu
se n'age de nosati! Era que patis forca e hé péna de guardar... E, ath dela, tota era casa
qu'ei de pautes en céu. Que vos cau tier pietat des mainatges. Demanatz-1i perdon,
senhor... Se qué voletz! A tot darrér non harietz senon pagar es vostes colpes. Vietz a
veder-la...

- Non me recebera...

- Més vos auratz hét ¢o que vos cau. Diu qu'ei misericordids! Pregatz a Diu, senhor,
pregatz a Diu...

- Plan, que i anar¢..., didec Esteva Arkadievic, en tot rogir-se tot. E, en tréir-se era
bata, li didec a Matéu: Ajuda-me a vestir-me.

Mateu qu'auie ja enes sues mans era camisa deth son senhor, bohéc en era tau que se la
netegesse d'un povas invisible e I'ajustéc ath cos ben suenhat d'Esteva Arkadievic damb
evidenta satisfaccion.

Esteva Arkadievic, ja vestit, se perhumec damb un polverizador, s'ajustéc es punhets
dera sua camisa e, damb era sua portadura de costum, se sauvec ena pocha es cigars, era
cartera, eth relotge de doble cadia...

Se secodic dogaments damb eth mocador e, en senter-se net, perhumat, san e
materiauments alégre a maugrat deth son desengust, gessec damb pas cautelds e
s'endralhéc entath minjador, a on lo demorauen eth café e, ath cant, es cartes e es
expedients deth bureu.

Liegec es cartes. Ua ¢re plan desagradiua, pr'amor que venguie deth comergant que
crompaue era husta des propietats dera sua hemna e, coma que sense hér es patzes damb
era non se podie realizar era operacion, semblaue que se hége un pilho-malho deth son
interés materiau e eth son desir de restablir era armonia ena casa. Era possibilitat de qué
se pensesse qu'er interés d'aquera venda lo possaue a cercar era reconciliacion lo
desengustaue.

Liejut eth corréu, Esteva Arkadievic cuelhec es documents deth bureu, hec un cop de
uelh a un parelh d'expedients, botéc ues informacions enes marges damb un gran creion,
e dempus comencec a prener-se eth café, tant que liegie eth jornau deth maitin, umida
encara era tinta dera estamparia.

Recebie diadéraments un jornau liberau non extremista, senon partidari des
orientacions dera majoria. A maugrat que non l'interessaue er art, era politica ne era
sciéncia, Estevan Arkadievic tenguie férmaments es opinions amiades pera majoritat e
per son jornau. Solet escambiaue es idies quan aguesti variauen, o mielhor encara, non
les escambiaue james, senon que s'escambiauen eres soletes sense qu'eth madeish se
n'encuedesse.

Non alistaue, donc, orientacions o manéres de pensar, senon que deishaue qu'es
orientacions ¢ manéres de pensar venguessen a trapar-lo ada eth, madeish que non
alistaue eth talh des sons chapéus o levites, senon que se limitaue a acceptar era moda
vidanta. Coma que viuie en societat e ¢re en aguesta edat que ja s'a besonh de tier
opinions, acuelhie es des auti que li convenguien. Se se decantéc peth liberalisme ¢ non
peth conservatisme, que tanben auie forca partidaris entre era gent, non siguec per
propia conviccion, senon perque eth liberalisme encaishaue mielhor damb era sua forma
de vida.

Eth partit liberau asseguraue que tot anaue mau en Russia e, solide, Esteva Arkadievic
auie forga deutes e patie tostemp d'ua gréu manca de sos. Higien es liberaus qu'eth
matrimoni €re ua institucion caduca, auie besonh d'ua reforma urgenta, e Esteva
Arkadievic trapaue, plan que oOc, escas interés ena vida familhau, per ¢o que li calie
dissimular en tot contrariar fortaments es sues inclinacions.

Fin finau, eth partit liberau tenguie o hége a veir qu'era religion non ei qu'un travader
entara part inculta dera poblacion, e Esteva Arkadievic i ére d'acord, pr'amor que non
podie vier ath més bréu ofici religios sense que li hessen mau es cames. Tanpoc
comprenie se per qué s'enquimeraue as fidéus damb tantes paraules terribles e solemnes
restacades ar aute mon quan en aguest s'i podie viuer tan ben e tant a gust. Ad aquero
mos i cau higer qu'Estevan Arkadievic non deishaue passar james era escadenca d'ua
bona badinada e se divertie a gust en tot escandalizar as gents tranquilles, en tot tier que
pr'amor que volien vantar-se des sons origines, les calie non arturar-se en Rurik e
renegar deth monard, qu'ére er ancessor mes ancian.

D'aguesta sorta, eth liberalisme se convertic enta Esteva Arkadievic en un costum; e li
shautaue eth jornau, tau qu'eth cigar dempus eth repaish, pera leugeéra bromassa que
damb era entornejaue eth son ceveth.

Liegec er editoriau qu'afirmaue qu'ei absurd qu'enes nosti tempsi se lhéue era votz
afirmant qu'eth radicalisme menace avalar-se tot ¢o0 de tradicionau e que mos cau tier
mesures enta estronhar era idra revolucionaria, pr'amor que, "plan ath contrari, era nosta
opinion ei qu'eth mau non s'estd en aguesta supausada idra revolucionaria, senon en
testud radicalisme que retarde eth progrés..."

Dempus repasséc un aute article, aguest sus finances, que se mentaue a Bentham e a
Mill, e s'atacaue d'va manéra subtila ath Ministeéri. Gracies ath son agudent sen
comprenie de seguit totes es allusions, d'a on gessien e enquia qui venguien, e eth het de
verificd'c li costaue ua cérta satisfaccion.

Mes aué aguestes satisfaccions éren empodoades peth rebrembe des conselhs de
Matrena Filimonovna e pera idia deth bataclam que i auie ena casa.

Liegec dempts que, segontes se didie, eth comde Beist auie partit enta Wiesbaden, que
ja non aurie james peublancs, que se venie un petit coche leugér e qu'ua joena aufrie es
sOns servicis.

Mes semblables noticies non li costauen aué era satisfaccion tranquilla e leugéraments
ironica de d'auti viatges.

En acabar eth jornau, era dusau tassa de café e eth kalach de boder, Esteva Arkadievic
se lheuéc, s'espolsetéc es mores que l'auien queigut sus justet e, lheuant era post deth
piech, arric alegraments, non per tort deth son estat d'esperit, senon damb er optimisme
d'ua bona digestion.

Mes aqueth alégre arridolet li rebrembec de pic era sua situacion, e se botéc serios e
cogitos.
Darrér dera porta s'enteneren dues votzes mainadenques, que reconeishec era de

Gricha, eth son hilh mendre, e era de Tania, era sua hilha ainada. Es dus venguien de
deishar quéir quauquarren.

- Jate didi qu'es passatgers non poden vie en soler de naut!, cridaue era mainada en
anglés, ves?. Ara te cau quilhar-les.

"Tot que vie endravat, penséc Esteva Arkadievic. Es mainatges joguen a on volen, sens
qu'arrés se n'encuede d'eri".

S'apressec ena porta e les cridéc. Es mainatges, deishant ua caisha que damb era
representauen un tren, entréren en minjador.

Tania, er predileécta deth Prince, correc gausadaments entada eth e se pengec deth son
coth, erosa de poder alendar eth caracteristic perhum des sues purséres. En auer punat
eth rostre de sa pair, qu'era trendesa e era posicion inclinada l'auien hét a rogir, Tania se
premanie a gésser. Més eth la retenguec.

- Com li va a mama?, preguntéc, en tot amorassar eth férm e leugeér coth dera sua
hilha. Adishatz!, higec arrint, dirigint-se ath mainatge que l'auie saludat.

Reconeishie qu'estimaue mens ath son hilh e sajaue de dissimuld'c e mostrar-se
madeish d'amable damb es dus, més eth petit se n'encuedaue e non responec damb cap
arridolet ar arridolet hered de sa pair.

- Mama ja s'a lheuat, responec era mainada.

Esteva Arkadievic alendéc.

"Aquero vo dider que non a clucat un uelh en tota era net", pensec.
- E ei contenta?

Era petita se'n sabie qu'entre es sons pairs s'auie passat quauquarren, que mama non
ére contenta e que papa ac deuie saber e non auie de hér veir qu'ac ignoraue preguntant
en aqueth ton indiferent. Se rogic, donc, pera mentida de sa pair. Eth, ath son torn,
endonviéc es sentiments de Tania e tanben se rogic.

- Sabi pas, didec era petita: mama mos didec que non estudiessem aué, que
venguéssem damb miss Hull enta visitar ara mairia.

- Plan ben. Vé-te'n, donc, a on t'a manat mama, Tania. Més non; demora un moment,
didec en tot retier-la e amorassar era maneta doga ¢ delicada dera sua hilha.

Cuelhec dera humeneja un caisha de bonbons qu'auie deishat aquiu eth dia abantes ¢
n'aufric dus a Tania, alistant un de chicolate e un aute de sucre, que se'n sabie qu'éren es
que mes li shautauen.

- Un qu'ei enta Gricha, non, papa?, preguntéc era petita, en tot senhalar eth de
chicolate.

- Oc,oc...
La tornéc a amorassar enes espatles, li punéc eth cogot e la deishéc partir.

- Eth coche qu'ei prest, senhor, didec Matéu. E vos demore un visitaire que vo
demanar-vos sabi pas qué...

- Hg¢ estona qu'ei aquiu?
- Ua mieja ora.
- Guairi cops me cau dider-te que m'andncies es visites de seguit?

- Aumens me cau deishar-vos préner eth café tranquil, senhor, responec eth mosso
damb aqueth ton entre amistos e grossier que non admetie replica.

- Vai, donques qu'éntre, didec Oblonsky, damb un gest desagradiu.

Era sollicitaira, era hemna deth tinent Kalilin, demanaue ua causa estupida e
impossibla. Meés Esteva Arkadievic, sivans eth son costum, la hec a passar, 1'escotec
damb atencion e, sense interromper-la, li didec a qui li calie dirigir-se enta obtier ¢o que
desiraue e autanplan escriuec, damb era sua letra grana, polida e clara, ua carta de
presentacion entad aqueth personatge.

Mandada era hemna der oficiau, Oblonsky cuelhec eth chapeu e se demoréc ua estona,
hent memoria enta veir se se'n desbrembaue de quauquarren. Més non se n'auie
desbrembat d'arren, solet d'aquero que volie desbrembar: era sua hemna.

"Qu'ei aquero. Al, oc", didec, e es sons berois traits s'escuriren. "I anaré o non?"

Ath son laguens ua votz li didie que non. Que non se podie passar que simulacions,
pr'amor qu'ére impossible tornar a convertir ara sua esposa en ua hemna atrasenta,
capabla d'enamorar-lo, tau qu'ére impossible convertir ada eth en un vielh incapable de
senter-se atreigut per hemnes beroies.

Arren, donc, se podie passar senon simulacion e mentida, dues causes que repugnauen
ath son caracter.

"Totun, mos cau hér béra causa. Non podem contunhar atau", se didec, en tot sajar
d'encoratjar-se.

Alendeéc ath hons, treiguec ua cigarreta, 1'aluguéc, i hec dues pipades, la lancéc en
cendrér de nacre e dempus, damb pas rapid, se filec entath salon e dauric era porta que
comunicaue damb eth dormitori dera sua hemna.

Daria Alexandrovna, jargada damb ua bata simpla e entornejada de peces de roba e
objéctes escampilhadi pertot, s'estaue de pés dauant un armari dubert que d'eth treiguie
quauques causes. S'auie apraiat ara préssa es peus, ara escassi, mes un dia espessi e
polidi, sus eth cogot, e es sons uelhs, agranidi pera primesa deth son rostre, auien ua
expression espaurida.

En enténer es passi deth son marit, deishéc ¢o que hége e se viréc de cap ara porta, en
tot sajar en vaganaut d'amagar jos ua expression severa ¢ de mensprétz, era tribulacion
que li costaue aquera entrevista.

Aumens dus cops en aqueri tres dies auie comengat eth prétzhet de desseparar es sues
causes e es des mainatges enta amiar-les entara casa de sa mair, a on pensaue vier. E
james artenhie amid'c a térme.

Coma cada dia, se didie ada era madeisha que non ¢re possible contunhar atau, que li
calie decidir quauquarren, castigar ath son marit, afrontar-lo, entornar-li, encara que
siguesse ua part, eth dolor qu'eth 'auie costat. Més tant que se didie que li calie partir,
arreconeishie ath son laguens que non ¢ére possible, pr'amor que non podie deishar de
considerar-lo coma ath son espds, non podie, mes que mes, deishar d'estimar-lo.

Comprenie, ath dela, que s'aciu, ena sua propia casa, non auie podut tier compde des
sons cinc hilhs, pejor ac harie en ua auta. Ja eth més petit auie experimentat es
conseqliéncies deth bataclam que regnaue ena casa e auie emmalautit per auer prenut eth
dia abantes un bolhon maumetut, ¢ non manquéc guaire enta qu'es auti se demoressen
eth dia abantes sense minjar.

Se'n sabie, donc, qu'ére impossible d'anar-se'n; més s'enganhaue ada era madeisha en
tot hér veir que premanie es causes enta he'c.

En veir ath son marit, caléc es mans en un calaish, tau que se cerquésse quauquarren, e
non se viréc enta campar-lo enquia que l'auec ath ras. Era sua cara, que volie aufrir ua
mina severa e decidida, hége veir solet patiment e indecision.

- Dolly!, gasulhec eth, damb votz timida.

E joquec eth cap, arropint-se e sajant d'adoptar ua actitud sometuda e adolorida, mes, a
maugrat de tot, se lo vedie miralhant salut e for¢a. Era lo guardéc de cap a pes damb ua
rapida lucada.

Anna Karenina p.-21



"Ei er6s e s'esta content, se didec. Totun jo!...A!, aguesta odiosa bondat sua que tant li
lauden toti! Jo que I'¢ en odi, plan més per ago!".

Tiréc es pots e un muscle dera sua carola dreta tremolec leugéraments.

- Qué voletz, preguntéc damb ua votz rapida e prigonda, que non se retiraue ara sua.
- Dolly, repetic eth, damb votz insegura. Anna vie au¢.

- E ajo qué me cau?. Que non la pensi recéber, sorriscléc era sua hemna.

- FEide besonh que la recebes, Dolly.

- Heétz-vos enla, hetz-vos enla!, cridéc era, tau que s'aguestes exclamacions li
siguessen arrincades per un dolor fisic.

Oblonsky podec auer-se demorat tranquil tant que pensaue en sa hemna, imaginant
que tot s'apraiarie, sivans li didec Matéu, tant que liegie eth jornau e se prenie eth cafe.
Meés en campar eth rostre de Dolly, cansat e adolorit, en enténer eth son resignat e
desesperat accent, se li copéc era alend, se li sarréc era gorja e es lérmes li vengueren
enes uelhs.

- O, Diu men, Dolly, qué ¢ héet!, mormolhéc. Non podec dider arren mes, estofada
era votz per un somic.

Era barréc er armari e lo guardec.

- Qué posqui dider, Dolly? Solet ua causa: que me perdones... Non cres qu'es nau ans
qu'amiam amassa meriten que mo'n desbrembem des moments que...

Dolly joquéc eth cap, e escotec ¢o qu'eth l'anaue a dider, coma s'era madeisha
l'implorésse que la convencesse.

- ...es moments de ceguetat?, contunhec eth.

E anaue a contunhar, més en enténer aquera expression, es pots dera sua hemna
tornéren a contréir-se, jos er efécte d'un dolor fisic, e de naucth tremoléc eth muscle dera
sua carola.

- Heétz-vos enla, hétz-vos enla, cridéc damb votz encara més estridenta, e non parletz
des vostes ceguetats ne des vostes vilanies!

E sagéc era de gésser, mes li calec emparar-se, aflaquida, en dorsiér d'ua cagira. Eth
rostre deth son marit semblaue que s'auie dilatat; auie es pots holadi e es uelhs plens de
lérmes.

- Dolly!, gasulhaue, en tot petar en somics. Pensa enes mainatges... Quina colpa tien
eri? Jo oc que so colpable e soO prest a acceptar eth castig que merita. Que non trapi
paraules enta exprimir ¢0 de mau que me so comportat. Perdona-me, Dolly!

Era se seiguec. Oblonsky entenie era sua respiracion, cansada e pesada, e se sentec
aclapat d'ua infinita pietat entara sua hemna. Dolly volec gésser de parlar diuérsi viatges,
mes que non podec. Eth demoraue.

- Tu t'en brembes des mainatges solet enta servir-te'n d'eri, més que jo ja me'n sai
que son perdudi, didec era fin finau, en tot repetir ua frasa que, solide, s'auie dit ada
era madeisha més d'un cop en aqueri tres dies.

L'auie tractat de tu. Oblonsky la guardéc arregrait, ¢ s'auancéc enta sarrar-li era man,
mes era se hec enla deth son espos damb repugnancia.

- Pensi enes mainatges, haria tot ¢o que calesse enta sauvar-les, més que non sai
com. Treiguent-les de sa pair o deishant-les prés d'un pair depravat, oc, depravat?
Ara, dempus de ¢0 que s'a passat, contunhec lheuant era votz, didetz-me: com ei
possible que contunhem viuent amassa? Com posqui viuer damb un ome, eth pair des
mens hilhs, que tie relacions amoroses damb era institutritz des sons hilhs?

- E qué vos que hescam ara? Qué mos cau hér?, didec eth, 1éu sense saber se qué
didie, abaishant cada cop més eth cap.

- Me hetz hastic, me repugnatz, cridéc Dolly, cada viatge mes agitada. Es vostes
lérmes que son aigua pura! James m'auetz estimat! Non sabetz se qué ei noblesa ne
sentiment!... Vos veigui coma a un estranh, dc, coma a un estranh, didec, repetint
damb coléra aquera paraula tan terribla entada era: un estranh.

Oblonsky la campec, espaurit e estonat dera ira que se retrataue en son rostre. Non
comprenie que ¢O que costaue era ira dera sua hemna ¢re era pietat que l'amuishaue. Era
solet vedie en eth pietat, més non amor.

"M'aborris, m'é en 0di e non me perdonara", penséc Oblonsky.
- Ei terrible, terrible!, sorriscléc.

S'entenec cridar en aqueth moment a un mainatge, que dilhéu auie queigut en
quauqu'ua des crambes. Daria Alexandrovna paréc era aurelha e eth son rostre se
padeguéc de ressabuda. S'estéc un instant trantalhanta, tau que se non sabesse se qué her
e, a tot darrer, se filéc damb rapiditat entara porta.

(] ' : \ 11" \ : " : :
, .
"Qu'estime ath men hilh", pensec eth Prince. "Sonque cau veir se com a cambiat era
sua portadura en entener-lo cridar. E s'estime ath mén hilh, com non m'estimara a jo?"

- Demora, Dolly: ua paraula mes, didec, en tot seguir-la.

- Se me seguitz, cridar¢ ara gent, as mens hilhs, pr'amor de qué toti se'n sapien de
qué etz un brigand. Jo que me'n vau ara madeish de casa. Contunhatz vos demorant-
vos aciu damb era vosta aimanta. Jo que m'en vau ara madeish de casa!

E gessec hént un cop de porta.

Esteva Arkadievic alendéc, se sequéc eth rostre e a plaser s'endralhéc de cap ara porta.

"Matéu ditz que tot s'apraiara", reflexionaue, "mes que non sai se com. Non veigui era
manera. E quin biaish de cridar! Quines expressions! Brigand, aimanta... se didec, en tot
rebrembar es paraules dera sua hemna. Pro que non se les agen entenut es sirventes! Ei
terrible!", se repetic. S'esteéc de pés ues segondes, se sequéc es lermes, alendéc, e,
quilhant eth piech, gessec dera cramba.

Qu'¢re diuendres. En minjador, eth relotgeér aleman ¢re en tot dar corda as relotges.
Esteva Arkadievic rebrembec era sua badinada de costum, quan, en tot parlar damb
aqueth aleman calvet, tan puntuau, li didie que se s'auie dat corda ada eth enta tota era
vida pr'amor de poder dar corda ath son torn as relotges, e arric. A Esteva Arkadievic li
shautauen es badinades divertides. "Dilhéu", tornéc a pensar, "s'apraie tot! Quina paraula
mes polida "apraiar!", se didec. "Mos calera condar tanben aguest remoquet"

Cridéc a Mateéu:

- Matéu, premanis era cramba enta Anna Arkadievna. Ditz-li a Maria que t'ajude.
- Plan ben, senhor.

Estevan Arkadievic se jarguec era pelissa e se filéc entara escala.

- Non dinara eth senhor en casa?, preguntéc Matéu, qu'anaue ath son costat.

- Sabi pas; ja veiram. Tie, entas despenes, didec Oblonsky, en treir détz robles deth
monedeér. N'auras pro?

- Pro o non, madeish mos calera apraiar, didec Matéu, en tot barrar era porteta deth
coche e pujant pera escala.

Mentretant, solatjat eth mainatge e comprenent peth bronit deth coche qu'eth son espos
partie, Daria Alexandrovna s'entornec entath son dormitori. Aqueth qu'ére eth solet loc
de refugi contra es copacaps domestics que l'entornejauen a penes gessie d'aquiu. Ja en
aqueth moment qu'auie estat ena cramba des mainatges, era anglesa e Matrena 1' auien
preguntat sus diueérses causes urgentes que les calie hér e que solet era podie responer.
"Qué s'auien de botar es mainatges enta gésser de passejada?" "Les balhauen 1¢it?" "Se
cercaue un aute codiner o non?"

- Deishatz-me en patz!, auie contestat Dolly, e, en tot entornar-se'n entath son
dormitori, se seiguec en madeish 1oc qu'abantes auie parlat damb eth son marit, se
retortilhéc es mans cargades d'anéths que s'esguitlauen pes son dits uassudi, e
comencec a rebrembar era conversa tenguda damb eth.

"Ja a partit", pensaue. "Com acabara er ahér dera institutritz? Contunhara vedent-la?
L'ac aui d'auer preguntat.

Non, non ei possible hér es patzes.... Encara que contunhem viuent ena madeisha casa,
que mos calera viuer coma estranhs era un damb er aute. Estranhs enta tostemp!",
repetic, soslinhant aqueres terribles paraules. "E com l'estimaua! Com l'estimaua, Diu
meén! Com I'é estimat!E ara madeish: non l'estimi, e dilhéu mes qu'abantes? Co d'orre ei
que..."

Non podec acabar eth son pensament pr'amor que Matrena Filimonovna se presentec
ena porta.

- Se m'ac permetetz, manare a cercar ath men frair, senhora, didec. Se non, me calera
premanir a jo eth repaish, non se passe qu'es mainatges se demoren sense dinar
enquias sies dera tarde, tau qu'ager.

- Ara que vengui e decidiré se qué mos cau her. Auetz manat a querrer I¢it fresca?

E Daria Alexandrovna, en tot calar-se enes copacaps diadérs, estoféc de moment eth
son dolor en eri.

Encara que bric péc, Esteva Arkadievic ere guiterds e endravat, per ¢o que gessec deth
collegi placat entre es darrers.

Totun aquero, a maugrat dera sua vida de dissipacion, ath modést grad e ara sua poca
edat, ocupaue eth cargue de president d'un Tribunau public de Moscou. Auie artenhut
aqueth emplec gracies ara influéncia deth marit dera sua fraia Anna, Alexei
Alexandrovic Karenin, qu'auie un naut cargue en Ministeri que depenie eth son buréu.

Mges encara que Karenin non l'auesse placat en aqueth loc, Esteva Arkadievic, a trauers
d'un centenat de persones, frairs o fraies, cosins o oncles, aurie artenhut madeish aqueth
cargue o un aute de semblable que le permetesse guanhar es sies mil robles annaus que
I'éren de besonh, en tot tier en compde era mala situacion des sons negocis, autanplan
compdant damb es bens que tenguie era sua hemna.

Era mitat dera gent de reng de Moscou e Sant Petersburg eren amics o parents d'Esteva
Arkadievic. Neishec en ambient des poderosi d'aguest mon. Ua tresau part des nauti
foncionaris, es antics, qu'auien estat amics de sa pair e lo coneishien ada eth des era
cunhéra. Damb era auta tresau part se tutejaue, e era auta part ¢ére formada per
coneishudi que damb eri mantenguie relacions coraus.

Atau, donc, es distribuidors des bens terrenaus (coma cargues, arrendaments,
concessions, eca.) éren amics o parents ¢ non deisharien ena indigéncia a un des sons.

Atau, pr'amor de tier un bon cargue, Oblonsky non li calec hér un gran esforg. Que
n'auec pro damb non contradider, non envejar, non discutir, non anujar-se, ¢o que l'ére
plan aisit pr'amor dera bondat innata deth son caractér. Que l'aurie semblat incredible
non trapar un cargue damb era remuneracion qu'auie de besonh, més que mes pr'amor
que non ambicionaue a penes arren: solet ¢o qu'auien artenhut es sons amics ara sua edat
e que siguesse ara posita des sues aptituds.

Aqueri que lo coneishien, non solet apreciauen eth son caracter alégre e bondados e
era sua indiscutibla aunorabilitat, senon que se sentien inclinadi entada eth autanplan
pera sua arroganta preséncia, es son ludents uelhs, es sues neres celhes e eth son rostre
blanc e roienc. Quan béth un lo trapaue hége a veir de seguit era sua alegria: "Aciu que i
¢ Stiva Oblonsky!", sorrisclaue en veder-lo aparéisher, 1éu tostemps damb un arridolet e
alégre.

E, a maugrat que dempus d'ua conversa damb eth non se costaue deguna satisfaccion
especiau, era gent, un e un aute dia, quan lo vedien, lo tornauen a acué¢lher damb era
madeisha alegria.

Enes tres ans qu'amiaue exercint eth son cargue en Moscou, Esteva Arkadievic auie
artenhut, non solet atréir-se er afécte, senon eth respécte des companhs, subordinadi,
capmestres e de toti es que lo tractauen. Es principaus qualitats que lo hégen respectable
en son buréu éren, meés que mes, era sua indulgéncia damb es auti, (basada en
arreconeishement des sons propis defectes) e, dempus, eth son sincér liberalisme. Non
aqueth liberalisme que ne parlauen es jornaus, senon un liberalisme qu'amiaue ena sang,
e que li hege tractar tostemp deth madeish biaish a toti, sense distincion de posicions e
jerarquies, e finauments (e ¢re aguesta era qualitat principau) era perfécta indiferéncia
que li bohaue eth son cargue, ¢o que li permetic non afogar-ser massa damb eth ne
cométer errors.

En entrar en son burc¢u, Oblonsky passeéc entath son cabinet particular, seguit peth
respectuds portier, que li hége a vier era cartéra. Se jarguéc aquiu eth son uniforme e
entréc en buréu.

Es emplegats de burcu e es oficiaus se botéren de pes, en tot saludar-lo damb alegria e
respecte. Coma de costum, Esteva Arkadievic sarréc es mans as membres deth Tribunau
e se seiguec ath son loc. Badinec e blaguéc ua estona, no meés de ¢o que calie, ¢
comencec a trabalhar.

Arrés mielhor qu'eth se'n sabie d'atermiar es limits dera simplicitat oportuna e era
severitat precisa enta her agradiu e eficag eth trabalh.

Eth secretari s'apresseéc damb es documents deth dia, e li parlec damb eth ton de
familiaritat que hec a vier en buréu eth propi Esteva Arkadievic.

- A tot darrér qu'auem recebut es donades qu'auiem de besonh dera administracion
centrau de Penza. Aciu que i son. Damb eth voste permis...

- Atau que ja se receberen?, sorriscléc Estevan Arkadievic, en tot méter era man sus
eri. Au, senhors!. E era oficina en plen se botéc a trabalhar.

"S'eri se'n sabessen", pensaue, mentretant que, damb mina seriosa, escotaue er
informe, "quina portadura de mainatge endravat aganchat en fauta amiaue mieja ora
abantes eth son "president de Tribunau!"

E es sons uelhs arrien tant qu'escotaue era lectura der expedient.
Eth trabalh se tardaue enquia dues, que se daurie ua pausa enta dinar.

Poc abantes d'aquera ora, es granes portes dera sala se dauriren ara imprevista e
quauquarrés se caléc en era. Es membres deth Tribunau, seigudi jos eth retrait der
Emperaire e es placadi jos eth zercalo, guardéren entara porta, satisfets d'aqueth

divertiment inesperat. Meés er uissiér hec gésser de seguit ath nauéth vengut e barréc ath
son darrér era porta de veire.

Un cop examinat er expedient, Oblonsky se lheuéc, s'estireéc e, en tot balhar tribut ath
liberalisme des temps que corrien, aluguéc ua cigarreta ena madeisha sala deth conselh e
s'endralhec entath son buréu.

Es sons dus amics, eth veteran emplegat Nikitin e eth gentilome de cramba Grinevic,
lo seguiren.

- Apres eth dinar qu'auram temps d'acabar er aher, didec Esteva Arkadievic.
- Plan que oc, afirmeéc Nikitin.

- Aguest Fomin que deu éster un tafurél astut!, didec Grinevic en tot referir-se a un
des qu'éren implicadi en expedient qu'estudiauen.

Oblonsky hec ua potéla, coma enta hér veir a Grinevic que non €re avient establir
judicis per auanca, e non contestec.

- Qui ere eth qu'entréc tant que trabalhauem?, preguntec ar uissier.

- Un qu'ac hec sense permis, Excelléncia, en tot profitar ua distraccion mia. Que
preguntec per vos. Li didi qu'enquia que non gessessen es membres deth Tribunau...

- Aonei?

- Que deu ester ena anticramba. Non lo podia tréir d'aciu. Al, qu'ei aguest!, didec er
uissiér, senhalant a un individa de bon port, ample d'espatles, damb era barba
retortilhada, que, sens treir-se era casqueta de peth de lingd de lhet, pujaue ath mes
correr era rosigada escala de péira.

Un foncionari secalh, que baishaue damb ua cartéra dejos eth brag, guardéc damb
severitat es cames d'aqueth ome e tachéc ua guardada inquisitiua a Oblonsky.

Esteva Arkadievic ére naut de tot dera escala. Eth son rostre, ludent sus eth cothér
brodat der uniforme, s'illuminéc en reconéisher ath naucth vengut.

- Qu'ei eth, ja m'ac pensaua. Ei Levin, didec damb un arridolet amistds e un shinhau
trufaire. Com gauses vier-me a visitar en aguesta "espelonga"?, didec abragant ath
son amic, non content damb sarrar-li solet era man. He molt qu'as arribat?

- Ara madeish. Qu'auia forga talents de veder-te, contestéc Levin damb timiditat e
guardant ath cop ath son entorn damb inquietud e desengust.

- Ben, anem entath mén cabinet, didec Oblonsky, que se'n sabie dera timiditat e er
excessiu amor propi deth son amic.

E, agarrant eth son brag, lo tiréc ath son darrér, tau que se li daurisse eth camin a
trauers de grani perilhs.

Esteva Arkadievic tutejaue a 1eu toti es sons coneishudi: vielhs de setanta ans e gojats
de vint, artistes e ministres, comergants ¢ generaus. De sorta que for¢a des que tutejaue
s'estauen en extréms opausadi dera escala sociau e s'aurien estonat forga se se n'auessen
sabut de qué a trauers d'Oblonsky, auien quauquarren en comun entre eri.

Se tutejaue damb toti que damb eri beuie champanha un solet viatge, e coma que ne
beuie damb toti, quan en preséncia des sons subordinats se trapaue damb quauqu'un
d'aqueri "tus", coma solie cridar de badinada a taus amics, des que s'auesse d'avergonhar,
sabie defugir, gracies ara sua traca naturau, ¢o qu'aquero podesse auer de menspredable
entas sons subordinats.

Levin non ¢ére un "tu" que se podesse avergonhar, meés Oblonsky comprenie qu'eth son
amic pensaue qu'eth dilhéu aurie maufidances en mostrar-li era sua intimitat ena
preséncia des sons subaltérns e per aquerd l'arrosseguéc entath son buréu.

Levin auie era madeisha edat qu'Oblonsky. Eth son tutejament non se deiue solet a
auer begut champanha amassa, senon pr'amor d'auer estat amics e companhs ena sua
joenesa. A maugrat dera diferéncia des sues inclinacions e caractérs, s'estimauen tau
qu'ac solen hér dus amics dera adolescéncia. Més, coma soent se passe entre persones
qu'alisten diferentes professions, cada un, aprovant e comprenent era causida der aute, la
menspredaue ath hons dera sua amna.

Li semblaue a cadun des dus qu'era vida qu'eth amiaue ¢re era soleta reau e era der
amic ua ficcion. Per aquerd Oblonsky non auie podut reprimir un arridolet trufaire en
campar a Levin. Diuérsi viatges l'auie vist en Moscou, vengut deth poble, a on se
tenguie a causes qu'Esteva Arkadievic non artenhie jamés a compréner pro ben, e que,
ath dela, non l'interessauen.

Levin arribaue tostemp en Moscou de ressabuda, agitat, retengut e emmaliciat contra
eth madeish pera sua maganha e exprimint generauments punts d'enguarda
desconcertants e inesperats sus quinsevolh causa.

Estevan Arkadievic trapaue aquero plan divertit. Levin, ath son laguens, menspredaue
tanben era vida ciutadana d'Oblonsky e eth son trabalh, que li semblauen sense valor.
Era diferéncia s'estaue en qué Oblonsky, en tot hér ¢o de madeish qu'es auti, en arrir-se'n
deth son amic, ac hége segur d'eth madeish e damb bona encolia, tant que Levin li
mancaue serenitat e a viatges s'emmaliciaue.

- He¢ for¢a que te demoraua, didec Oblonsky, en tot entrar en son buréu e deishant
anar eth bra¢ deth son amic, coma enta her-1i a veir que s'auien acabat es risques. Que
so plan content de veder-te, contunhéc, quan as arribat?

Levin caraue, campant as dus desconeishudi amics d'Esteva Arkadievic e tachant es
vistons, sustot, ena blanca man der elegant Grinevic, ua man d'ahiladi e blanqui dits e de
longues ungles corbades ena sua extremitat. Aqueres mans que gessien des punhets d'ua

camisa fistonadi de brilhants e endormes botons de punhet, tirauen tota era atencion de
Levin, copauen era libertat des sons pensaments.

Oblonsky se n'encuedéc e arric.

- Permetetz-me que vos presenti, didec. Aciu, es méns amics Felip Ivanovic Nikitin e
Mijail Stanislavovic Grinevic. E aciu, higec en tot virar-se enta Levin: ua personalitat
des estats provinciaus, un membre des zemstvos, un gran esportista, que quilhe damb
ua soleta man cinc puds; eth ric ramadér, formidable cacaire ¢ amic mén Constantin
Dmitrievic Levin, frair de Sergi Ivanovic Kosnichev.

- Encantat de coneisher-vos, didec er ancian.

- Qu'¢ er aunor de conéisher ath voste frair Sergi Ivanovic, asseguréc Grinevic, en tot
estener-li era man de longues ungles.

Esteva Arkadievic arric leugeéraments.

- Non me didies que non te jargaries james vestits europeus?, preguntéc a Levin en
tot guardar eth vestit qu'aguest amiaue, solide talhat per un sarte francés. Be me
semble que t'estas en ua naua fasa!

Levin se rogic, més non coma es adults, que se boten rogidi 1éu sense encuedar-se'n,
senon coma es mainatges, qu'en rogir-se sen saben dera sua ridicula timiditat, ¢co que
posse encara mes era sua rojor dera cara, Iéu enquias lérmes.

Hége un efécte tant estranh veir aquera expression mainadenca en rostre omenenc e
intelligent deth son amic qu'Oblonsky viréc era guardada.

- A on mos podem veir?, preguntéc Levin. Qu'é besonh de parlar-te.
Oblonsky reflexionec.

- Anem a dinar en restaurant Gurin, didec, ¢ aquiu parlaram. Que so liure enquias
tres.

- Non, didec Levin, dempus de pensar-s'ac un moment. Abantes que me cau vier en
un aute loc.

- Alavetz soparam amassa tath ser.

- Mgs, enta qué sopar? A tot darrér que non ¢ arren d'especiau enta dider-te. Solet
preguntar-te, dues paraules, e dempus poiram parlar.

- Donques ditz-me es dues paraules ara e parlem tath ser.
- Se tracte, comencec Levin... Totun que non ei arren de particular.

En son rostre se miralhéc ua viua irritacion costada pes esforci que heége enta dominar
era sua timiditat.

- Qué te'n sabes des Scherbazsky? Contunhen madeish?, preguntéc ara fin.

Esteva Arkadievic, que se'n sabie de heége temps que Levin ére encamardat dera sua
cunhada Kitty, arric leugéraments e es sons uelhs luderen de satisfaccion.

- Tu ac as dit en dues paraules, més jo en dues paraules que non ac posqui contestar
pr'amor que... Desencusa-me un instant.

Eth secretari, damb respectuosa familiaritat € damb era modésta consciéncia dera
superioritat que toti es secretaris se pensen tier sus es sons capmestres en coneishement
de toti es ahérs, entréc e se filec enta Oblonsky amiant uns documents e, ara manéra de
pregunta, comenceéc a exprimir-li ua dificultat. Esteva Arkadievic, sense acabar
d'escotar-lo, metec era man sus era manja deth secretari.

- Non, hétz-ac, de quinsevolh manéra, tau que vos ¢ dit, indiquéc en tot aleugerir era
orde damb un arridolet. E aprés auer-li explicat era idia qu'eth auie sus era solucion
der aher, concludic, desseparant es documents: Vos demani qu'ac hescatz atau, Zajar
Nikitic.

Eth secretari gessec un shinhau confonut. Levin, mentretant, s'auie remetut

complétaments deth son treboladis, ¢ en aqueth moment se trapaue damb es mans
emparades en dorsier d'ua cagira, seguint d'aurelha damb ua atencion burlesca.

- Non ac compreni, non...didec.
- Qué ei ¢o que non comprenes?, didec Oblonsky arrint e treiguent ua cigarreta.
Demoraue quauqua extravagancia de part de Levin.

- €0 que hetz aciu, responec Levin, arropint es espatles. Ei possible que t'ac posques
cuélher seriosaments?

- Per qué non?

- Pr'amor qu'aciu non i a arren a her.

- Aquero t'ac penses tu. Qu'ém aclapadi de trabalh.

~ Oc: sus eth papér...Reauments, te i hés ben damb aguestes causes, higec Levin.
- Qué vos dider?

- Arren, repliquec Levin. Ca que la, admiri era tua granesa e me senti capinaut d'auer
un amic tant important... Més encara non as responut ara mia pregunta, acabéc,
tachant es uelhs en Oblonsky, damb un esfor¢ desesperat.

- Plan ben: demora un shinhau e tanben tu acabaras aciu, encara que tengues mil
ectares de terra en districte de Karasinsky, tengues es tons muscles e era joenesa e
agilitat d'ua gojata de dotze ans. A maugrat de tot, acabaras venguent enes nostes
hilades! E per ¢o que m'as demanat, que non i a cap nauetat. Més qu'ei malastre que
t'ages tardat tant de temps a vier per aciu.

- Donques qué se passe?, preguntéc damb inquietud Levin.

- Arren, arren, didec Oblonsky. Ja parlaram. E en resumit, se qué ei ¢o que t'a amiat
enta aciu?

- Sus aquero que sera mielhor tanben parlar-ne dempus, responec Levin, en tot rogir-
se enquias aurelhes.

- Ben; que ja me n'encuedi, didec Esteva Arkadievic. Se les vos veir, les traparas aué
en Parc Zoologic, de quate a cinc. Kitty ei patinaira. Ve-te'n a veder-les. Jo
m'amassar¢ damb tu aquiu e dempus anaram enta quinsevolh loc.

- Plan, donc. Enquia alavetz.

- Non te'n desbrembes dera cita! Te coneishi plan ben: qu'és capable de desbrembar-
la e de partir entath poble, exclameéc, arrint, Oblonsky.

- Non, non...

E gessec deth buréu, sense brembar-se'n que non auie saludat as amics d'Oblonsky
enquia que siguec ena porta.

- Semble un ome de caracter, didec Grinevic en gésser Levin.

- Oc, estimat, assentic Esteva Arkadievic, jocant eth cap. Qu'ei un gojat damb sort!
Tres mil ectares en Karasinsky, joen e fort, e damb un beroi avier...! non ei coma
nosati!

- Se per qué vos planhetz?

- Perque tot me va mau!, responec Oblonsky, en tot alendar prigondaments.

Anna Karenina p. 33






VI

Quan Oblonsky preguntéc a Levin se per qué auie vengut en Moscou, Levin se rogic e
s'emmaliciec damb eth madeish per auer-se rogit e per non auer sabut dider-li: "So
vengut enta demanar era man dera tua cunhada", pr'amor que solet per aguest motiu se
trapaue en Moscou.

Es Levin e es Scherbazky, ancianes familhes nobles de Moscou, auien mantengut
tostemp entre eres relacions coraus, e era sua amistat s'auie assolidat encara mes pendent
es ans que Levin siguec estudiant. Aguest se premanic enta ingressar ena Universitat ath
madeish temps qu'eth joen prince Scherbazky, eth frair de Dolly e Kitty. Levin
frequentaue alavetz era casa des Scherbazky e cuelhec afécte ara familha.

Per estranh que posque semblar, ad ¢o que Levin auie cuelhut afécte ére precisaments
ara casa, ara familha e, sustot, ara part femenina dera familha.

Levin non rebrembaue a sa mair; auie solet ua fraia, ¢ mager qu'eth. Atau donc, en ¢o
des Scherbazky se trapec per prumeér viatge en aqueth ambient de larer aristocratic e
intellectual qu'eth non auie podut gaudir james per tort dera mort des sons pairs.

Tot, enes Scherbazky, meés que mes enes hemnes, se presentaue ath son dauant coma
estropat damb un vel misterios, poetic; e non solet non vedie en eri cap de defecte, senon
que supausaue que jos aqueth vel poetic qu'entornejaue es sues vides s'amagauen es
sentiments mes nauti ¢ es mes nautes perfeccions.

Qu'aqueres senhoretes les calesse parlar un dia en francés e un aute en anglés; que
toquéssen per torns eth piano, qu'es sues melodies s'entenien dera cramba de trabalh
estant deth son frair, a on es estudiants premanien es sues legons; qu'auessen professors
de literatura francesa, de musica, de diboish, de danga; qu'es tres, acompanhades de
mademoiselle Linon, venguessen tara serada en boulevard Tverskoy, jargades damb es
sons abrics iuernaus de satin (Dolly de long, Natalia de miei long e Kitty complétaments
de cuert, de sorta que se podien distinguir dejos er abric es sues cames curbides de fines
miches roienques); que les calesse passejar peth boulevard Tverskoy acompanhades per
un lacai damb ua cocarda daurada en chapéu; tot aquero e forga mes causes que se hégen
en aqueth mon misterids qu'en eth se botjauen, Levin non ac podie compréner, més ére
segur de qué tot ¢O que se hége aquiu ére polit e perfecte, e precisaments peth misteri
qu'entada eth se desvolopaue, se sentie encamardat d'aquero.

Pendent era sua epoca d'estudiant, léu s'encamardéc dera hilha mager, Dolly, mes
aguesta se maridéc poc demptis damb Oblonsky. Alavetz comenceéc a encamardar-se

dera dusau, tau que se le siguesse de besonh ¢ster encamardat d'ua o ua auta des fraies.
Mes Natalia, a penes presentada en societat, se maridéc damb eth diplomatic Lvov. Kitty
encara ¢re ua mainada quan Levin gessec dera Universitat. Eth joen Scherbazky, qu'auie
ingressat ena Marina, peric en Baltic e dés alavetz es relacions de Levin damb era
familha, a maugrat dera sua amistat damb Oblonsky, vengueren cada viatge mens
estretes. Més quan aqueth an, a comencament d'iuérn, Levin tornéc enta Moscou dempuis
un an d'abséncia e visitéc as Scherbazky, comprenec de qui ére destinat en realitat a
encamardar-se. Per ¢o que semble, arren mes simple (en tot conéisher as Scherbazky, en
éster de bona familha, mésaléu ric que praube, e compdant trenta dus ans d'edat) que
demanar era man dera princeseta Kitty. Seguraments 1'aurien considerat un bon partit.
Meés, coma que Levin eére encamardat, Kitty li semblaue tan perfécta, un ésser tan peth
dessus de tot ¢oO dera térra, e eth se consideraue un ome tan vulgar e baish, que 1¢éu non
podie imaginar-se que ne Kitty ne es auti lo trapéssen digne d'era.

S'estéc dus mesi en Moscou coma en un somni, en tot coincidir léu diadéraments
damb Kitty ena nauta societat, que comencec a frequentar enta veder-la mes soent; e, de
ressabuda, li sembléc que non auie cap esperanca d'arténher ara sua estimada e
s'entornéc entath poble.

Era opinion de Levin se basaue en qué dauant es uelhs des pairs de Kitty eth non podie
éster un bon partit, e que tanpoc era deliciosa gojata lo podie estimar.

Duant des sons pair non podie allegar ua ocupacion determinada, cap posicion sociau,
en tot passar qu'ad aguesta madeisha edat, trenta dus ans, d'auti companhs sons éren: er
un generau ajudant, un aute director d'un banc e d'ua companhia ferroviaria, un aute
professor, e eth quatau president d'un tribunau de justicia, coma Oblonsky.

Eth, ath contrari, se'n sabie pro ben de se com lo deuien jutjar es auti: un propietari
rurau, un elevaire, un ome sense capacitat, que non hége, dauant es uelhs dera gent, que
¢O que hén es que non servissen entad arren: tier-se deth bestiar, de cagar, de susvelhar
es sons camps e es sues dependéncies.

Era beroia Kitty non podie, donc, estimar a un esser tan lég coma Levin se
consideraue, e, sustot, tant inutil e vulgar. De un aute costat, per ¢o dera amistat damb
eth frair d'era, ja defuntat, es sues relacions damb Kitty auien estat es d'un dme madur
damb ua mainada, ¢o0 que li semblaue un trebuc mes. Opinaue qu'a un joen leg e
bondados, qu'atau eth se pensaue, se lo pot estimar coma a un amic, meés non damb era
passion qu'eth professaue a Kitty. Entad ago li calie eéster un ome galhard e, més que
mes, un ome destacat.

Ei vertat qu'auie entenut a dider qu'es hemnes estimen a viatges a Omes légi e vulgars,
mes eth que non s'ac podie creir, e jutjaue as auti per eth madeish, que solet ére capable
d'estimar a hemnes beroies, misterioses e originaus.

Ca que la, en auer-se passat dus mesi ena solitud deth poble, comprenec qu'eth
sentiment que lo shurlaue ara non se semblaue en arren as afogadures dera sua prumeéra
joenesa, pr'amor que non li deishauen cap moment de repaus, e vedec clar que non poirie
viuer sense saber se Kitty poirie o non vier a éster era sua hemna. Comprenec, ath dela,
qu'es sons temors ¢ren hilhs dera sua imaginacion ¢ que non auie cap motiu serios enta
pensar qu'auesse d'éster refusat. E siguec atau que se decidic a tornar enta Moscou,
decidit a demanar era man de Kitty e maridar-se damb era, se l'acceptauen... E se non...
Meés que non volec ne pensar en ¢oO que se passarie s'ére refusada era sua demana.

Arribéc en Moscou en tren deth maitin e de seguit s'endralhéc enta ¢o de Koznichev,
eth son frair mager per part de mair. Dempus de mudar-se, entréc en buréu de sa frair
prest a expausar-li es motius deth son viatge e demanar-li conselh.

Mes Koznichev non se trapaue solet. L'acompanhaue un professor de filosofia plan
famos qu'auie vengut de Jarkov sonque damb er in de discutir damb eth un téma
filosofic que sus eth ambdus mantenguien diferenti punts d'enguarda.

Eth professor tenguie ua afogada polemica damb es materialistes, e Koznichev, que la
seguie damb interés, dempus de liéger eth darrér article deth professor, I'escriuec ua
carta en tot heér-li a veir es sues objeccions e censurar-li es excessiues concessions que
hege ath materialisme.

Eth polemista se calec de seguit en camin enta discutir era qiiestion. Eth punt a discutir
qu'ére alavetz plan de moda, e consistie en esclarir s'existie un limit de separacion entre
es facultats psiquiques e fisiologiques der Ome e a on se trapaue tau limit, s'ei
qu'existisse.

Sergi Ivanovic acuelhec a sa frair damb eth madeish arridolet hered qu'acuelhie a toti,
e dempus de presentar-li ath professor, contunhéc era charrada.

Eth professor, un ome baishet, damb mericles, de tésta estreta, interrompec un moment
era conversa enta saludar e, ara seguida, tornéc a contunhar-la, sense ocupar-se'n de
Levin.

Aguest se seiguec, en tot demorar qu'eth filosof partisse, més que venguec d'interessar-
se pera discussion.

Qu'auie campat enes jornaus es articles que se parlaue e les auie liejut, en tot cuélher
en eri er interés generau qu'un ancian escolan dera facultat de sciéncies por cuélher en
desvolopament des sciéncies; mes, ath son torn, james restacaue aguestes prigondes
qiiestions sus era procedéncia der 0me coma animau, ara accion refléxa, ara biologia, ara
sociologia, e ad aquera que, entre totes, li preocupaue cada viagte meés: eth significat
dera vida e dera mort.

Autaments, eth son frair e eth professor, ena seguida dera sua discussion, barrejauen es
questions scientifiques damb es restacades ara amna, e quan semblaue qu'anauen a tocar
eth téma principau, se desviauen de seguit, e s'en.honsauen de naucth ena esféra des
subtiles distincions, es resérves, es cites, es allusions, es referéncies a opinions
autorizades, per ¢O que Levin a penes podie compréner ¢o que se tractaue.

- Que non m'ei possible adméter, didec Sergi Ivanovic, damb claretat e precision,
damb era puretat dera diccion que I'éren innates, era tési tenguda per Keiss; ei a
dider: que tota era concepcion deth mon exterior mos ei transmetuda mejancant es
sensacions. Era idia de qué existim la percebem nosati diréctaments, non a traucrs
d'ua sensacion, pr'amor que non mo'n sabem d'organs especiaus capables de receber-
la.

- Mes Wurst, Knaus e Pripasov li contestarien qu'era idia de qué existim ges der
ensems de totes es sensacions e des sues conseqiiéncies. Wurst afirme autanplan que
sense sensacion non s'experimente era idia d'existir.

- Que vau a demostrar ¢o de contrari... comencec Sergi [vanovic.

Levin, en tot encuedar-se'n qu'es interlocutors, en apressar-se ath punt essenciau deth
probléma, anauen a desviar-se un aute cop d'eth, preguntéc ath professor:

- Alavetz, quan es mies sensacions s'anequelisquen e eth mén cos morisque, non i
aura enta jo existéncia possibla?

Eth professor, contrariat tau que s'aquera interropcion li costésse léu un dolor fisic,
guardeéc ath que l'interrogaue e que mes semblaue un pocvau qu'un filosof, e dempus
virec es uelhs enta Sergi Ivanovic, coma se li preguntesse: Se qué voletz que li respona?

Mes Sergi Ivanovic parlaue damb mens afectacion e intransigéncia qu'eth professor, e
comprenie autant es objecccions d'aguest qu'eth naturau e simple punt d'enguarda que
venguie d'ester sometut a examen; arric e didec:

- Encara non ém en condicions de responer com cau ad aguesta pregunta.

- Plan que oc, encara non auem pro donades, afirméc eth professor. E contunhéc en
tot expausar es sons arguments. Non, didec. Jo me pensi que se, tau qu'afirme
Pripasov, era sensacion a eth son fondament ena impresson, mos cau establir entre
aguestes dues nocions ua distincion rigorosa.

Levin non volec escotar més e demoraue damb impaciéncia qu'eth professor partisse.

VIII

En partir eth professor, Sergi li didec ath son frair:
M'alegri qu'ages vengut. Enta guaire? E se com van es terres?

Levin se'n sabie qu'ath son frair l'interessauen poc es térres, e se li demanaue per eres
¢re solet per condescendéncia. Li responec, donc, en tot limitar-se a parlar-li dera venda
deth horment e des sos crubadi.

Qu'aurie volut parlar a sa frair des sons projectes de maridatge, demanar-li conselh.
Mgs, en enténer era sua conveérsa damb eth professor e dempts eth ton de proteccion que
li demanaue pes terres (es propietats de sa mair les auien es dus frairs en comun, encara
qu'ére Levin que les administraue), auec era sensacion de qué ja non aurie d'exprimir-se
ben, de qué non podie comengar a parlar a sa frair dera sua decision, e de qué aguest non
veirie seguraments es causes tau qu'eth desiraue que les vedesse.

- Ben, e se qué dides deth zemstvo?, preguntéc Sergi, que balhaue forga importancia
ad aquera institucion.

- Donques se vos que te diga era vertat, non ac sai.

- Com? Non aperties ada eth?

- Non. Qu'¢ presentat era mia dimission, contestéc Levin, e non vau as amassades.
- Qu'ei malastre!, didec Sergi Ivanovic arroncilhant es celhes.

Levin, enta desencusar-se, comencec a condar-li ¢o que se passaue enes amassades.

- Que jamo'n sabem que tostemp se passe atau, l'interrompec sa frair. Es russi qu'ém
d'aguesta sorta. Dilhéu era facultat de campar es deféctes propis sigue ua polida
tralha deth noste caracter. Més les exageram e mos solatjam d'eri damb era ironia
qu'amiam tostemp enes pots. Te vau a dider ua causa: se quinsevolh aute poble
d'Eurdpa auesse auut ua institucion analoga as zemstvos, per exemple es alemands o
es anglesi, que l'aurien profitat enta arténher era sua libertat politica, més nosati solet
sabem arrir-mo'n d'era.

- Qué volies que hessa?, repliquéc Levin, en tot desencusar-se. Qu'ére era mia
darréra prova, i calé en era tota era mia amna... Més non posqui, non ¢ aptituds.

- Non ei que non n'ages: qu'ei que non envisatges ben er ahér, didec Sergi [vanovic.
- Dilh¢u ages rason, assentic Levin aclapat.

- Sabes qu'eth noste frair Nicolas s'esta un aute cop en Moscou?

Nicolas, frair de Constantin e de Sergi, per part de mair, e mager qu'eri dus, ére un
nocejaire. Auie degalhat era sua fortuna, anaue tostemp damb gent de dobtosa reputacion
e s'auie pelejat damb es sons dus frairs.

- Ei possible?, preguntéc Levin damb inquietud. Com ac sabes?
- Prokofy que l'a vist en carrer.

- En Moscou? Sabes a on s'esta?

Levin se lheuéc, tau que se siguesse prest a partir de seguit.

- Me he¢ do d'auer-lo-te dit, didec Sergi Ivanovic, en tot botjar eth cap en veir era
emocion de sa frair. Man¢ a informar-me deth son domicili. Li remeti era letra
qu'acceptec a Trubin, e que pagué jo. E guarda ¢o que me contéste...

Sergi Ivanovic I'amuishéc a sa frair ua nota qu'auie dejos eth dralhapapérs.

Levin liegec era nota, escrita damb era letra irregulara de Nicolas, tan semblabla ara
sua:

Vos demani tu per tu que me deishetz en patz. Qu'ei solet ¢o que desiri des mens
estimadi frairets.

Nicolas Levin.

Dempus de lieger-la, Constantin s'estéc de pes dauant de sa frair, damb eth cap clin e
eth paper entre es mans.

Ath son laguens pelejaue damb eth desir de desbrembar-se'n deth son malerds frair e
damb era conviccion de qué actuar d'aqueth biais serie ua mala accion.

- Campar, se prepause ofensar-me; més que non ac artenhera, contunhéc dident
Sergi. Jo qu'éra prést a ajudar-lo damb tota era mia amna; més ja ves qu'ei
impossible.

- Oc, 0c, didec Levin. Que compreni e s0 d'acord damb era tua actitud... Més jo que
voi anar a veder-lo.

- Veé-i s'ac desires, més non t'ac conselhi, didec Sergi Ivanovic. Non ei que me cau
pour des relacions entre tu e jo: non artenhera hér-mos a pelejar. Més me semble qu'ei
mielhor que non i vages, e atau t'ac conselhi. Qu'ei impossible ajudar-lo. Totun, hés
¢O que volgues.

- Dilheu sigue impossible ajudar-lo, meés non me demoraria tranquil, meés que mes
ara, se...

- Non te compreni ben, didec Sergi Ivanovic, era soleta causa que compreni ei era
lecon d'umilitat. Dés que Nicolas comencéc a éster tau qu'ara ei, jo comence a
considerar ¢O que criden ua "baishesa", damb mens severitat. Ja sabes se qué hec!

- Qu'ei terrible, terrible!, repetie Levin.

Dempus d'obtier deth lacai de sa frair era adréga de Nicolas, Levin decidic visitar-lo de
seguit, mes dempus, en pensar-s'ac mielhor, ajornéc era visita enquiara tarde.

Mes que mes, enta tranquillizar eth son esperit, qu'auie besonh de resover er aher que
I'auie amiat enta Moscou. Entad aco, se filéc, donc, de cap ara oficina d'Oblonsky e,
dempus d'auer artenhut es informacions qu'auie besonh sus es Scherbazky, cuelhec un
coche e venguec entath 10c que 'auien dit que podie trapar a Kitty.

IX

Tas quate dera tarde, Levin, damb eth cor pataquejant, deishéc eth coche de loguer
pres deth Parc Zoologic e s'endralhéc per un caminou entara pista de patinar, segur de
trapar a Kitty, donques qu'auie vist ena porta eth tamboréu des Scherbazky.

Eth dia ére hered, seren. Dauant eth Parc Zoologic i éren arringleradi luges, cars
particulars e coches de loguér. Aciu e enla se vedien quauqui gendarmes. Eth public,
damb es sons chapéus que ludien dejos eth solei, s'apileraue ena entrada e enes passegi
ja nets de nhéu, entre hilades de casetes de husta d'estil rus, damb ornaments escultadi.
Es vielhs bedoths, inclinadi jos eth pes dera nheéu que curbie es sues arrames, semblauen
amuishar flambantes vestidures de hésta.

Levin, tant que seguie era cors€ra qu'amiaue entara pista, se didie: "Me cau estar
tranquil; qu'ei de besonh que non m'esmoiga. Qué te cau, cor? Qué vos? Cara, estupid!"
Atau li parlaue ath son cor, més coma mes s'esdegaue enta padegar-se, meés esmoigut se
sentie.

Se trapéc damb un coneishut que lo saludéc, meés Levin non rebrembéc ne tansevolhe
se qui podie éster.

S'apressec as montanhes de nhéu, que, entre eth sarabat des cadies que heégen pujar es
luges, sonauen votzes alegres. Uns passi mes enla se trapec damb era pista e entre es que
patinauen arreconeishec de seguit a Kitty.

Era alegria e eth temor neguéren eth son cor. Kitty s'estaue en aute extrém dera pista,
en tot parlar en aqueth moment damb ua senhora. A maugrat de qué non i auie arren
d'extraordinari ena sua actitud ne en son vestit, enta Levin ressautaue entre toti, tau qu'ua
rosa entre es ortigues. Tot ath son entorn semblaue illuminat. Qu'ére coma ua arridalha
que hesse luder es causes ath son entorn.

"Ei possible que posca apressar-me en 10c a on s'esta?", se preguntéc Levin.

Enquia e tot, eth punt a on era se trapaue li semblaue un santuari inaccessible, e autant
¢re era sua angoisha que i1 auec un moment que decidic anar-se'n. Li calec hér un esforg
enta dider-se ada eth madeish qu'ath costat de Kitty 1 auie forga d'autes persones e qu'eth
plan podie auer vengut aciu enta patinar.

Entréc ena pista, sajant de non guardar a Kitty (sonque de quan en quan), coma hén
aqueri que cranhen campar eth solei de cara. M¢s tau qu'eth solei, era preséncia dera
joena se sentie, encara que non la guardesse.

Aqueth dia e ad aquera ora acodien ena pista persones d'ua madeisha posicion, totes
eres coneishudes entre se. Aquiu que i €ren es mestres der art de patinar, miralhant damb
eth son art; es que comencauen anauen agarradi a cagires que possauen ath son dauant,
en tot esguitlar-se peth géu damb movements timids e bastrussi; tanben i auie mainatges,
e vielhs que patinauen per motius de salut.

Toti li semblauen a Levin éssers erosi pr'amor de qué podien éster pres "d'era". Totun,
es patinaires crotzauen peth costat de Kitty, l'artenhien, li parlauen, se hégen enla un aute
cop damb indiferenta naturalitat, en tot divertir-se, sense qu'era entrésse entad arren ena
sua alegria, gaudint deth bon temps e dera excellenta pista.

Nicolas Scherbazky, cosin de Kitty, jargat damb ua giqueta cuerta e pantalons sarradi,
descansaue en un banc damb es patins plagadi. En veir a Levin, li cridéc:

- Adishatz, prumér patinaire de totes es Russies! Dempus quan que vos estatz per
aciu? Eth céu qu'esta excellent. Au, metetz-vos es patins.

- Que non m'¢ het a vier es patins, repliquéc Levin, estonat dera libertat d'anament de
Scherbazky dauant "d'era" e sense deishar-la de uelh ne un moment, a maugrat de
qué auie era guardada botada en un aute loc.

Sentec qu'eth solei se I'apressaue. En tot esguitlar-se sus eth géu damb es sons petiti
pés caucadi damb nautes botes, Kitty, un shinhau espaurida, ¢ampar, s'apressaue enta
Levin. Ath son darrér, damb gésti desesperadi e ajocant-se enquiath géu, i auie un gojat
jargat damb eth vestit nacionau rus que l'acacaue. Kitty patinaue damb poga seguretat.
En tot tréir es mans dera manja sarrada ath coth per un cordon, les estenie coma enta
agarrar-se a quauquarren peth temor d'va queiguda. Vedec a Levin, que reconeishec de
seguit, e arric autant entada eth coma enta dissimular era sua pour.

En arribar ena corba, Kitty, damb un impuls des sons pés nerviosi, s'apresseéc a
Scherbazky, se cuelhéc ath son brag damb un arridolet e saludéc a Levin damb eth cap.

Qu'ére mes beroia encara de ¢o que s'imaginaue. Quan pensaue en era, la rebrembaue
tota: eth son capet roi, damb era sua expression deliciosa de bondat e innocéncia
mainadenques, tant admirablaments placada sus es sons muscles graciosi. Aqueth pilho-
malho de gracia de mainada e de beresa de hemna aufrien un ensems encantador
qu'impressionaue a Levin prigondaments.

Mes ¢o que mes l'impressionaue d'era, tau que siguesse quauquarren tostemp nau, éren
es sons uelhs timids, sereni e franqui, e eth son arridolet, aqueth arridolet que lo
transportaue enta un mon embelinat, a on se sentie satisfét, content, damb ua felicitat
plia coma sonque rebrembaue auer-la experimentat pendent es prumérs dies dera sua
mainadesa.

- Quan as vengut?, li preguntéc Kitty, en tot sarrar-li era man.

Anna Karenina p. 46



Eth mocador li queiguec dera manja. Levin lo recuelhéc e era didec:

- Forca gracies.

- Que so vengut hé poc: ager...voi dider, aué...didec Levin, qu'era emocion l'auie
empedit enténer ben era pregunta. Que volia vier ena vosta casa...

E en tot brembar-se'n de pic deth motiu que la cercaue, se treboléc e se rogic tot.

- Non me'n sabia que patinauetz. E patinatz plan ben, higec.

Era lo guardéc damb atencion, coma sajant d'endonviar era causa deth son
trebolament.

- Qu'avalori forga eth voste elogi, pr'amor que se vos considére a vos eth mielhor
patinaire, didec ara fin, en tot tréir damb era man emboishada enes gants era arrosada
que se formaue sus era sua manja.

- Oc, abantes, quan patinaua damb passion aspiraua vier a éster un perfecte patinaire.

- Semble que vos apassionatz per tot, didec era joena arrint. Me shautarie veder-vos
patinar. Au, metetz-vos es patins ¢ hém un torn amassa.

"Ei possible? Patinar amassa!", pensaue Levin, en tot guardar-la.
- De seguit que me les boti, didec en votz nauta.
E s'aluenhec enta cercar-les.

- Heé temps que non venguietz per aciu, senhor, li didec er emplegat, agarrant eth pe
de Levin enta botar-li es patins. Dés alavetz que non vie arrés que patine coma vos.
Vos esta ben atau?, acabéc, en tot sarrar-li era correja.

- Plan, plan; hétz 1¢u, se vos platz, replicaue Levin, en tot tier a penes era arridalha
deth goi que lutaue enta campar en son rostre. "Aquero ei vida! Aquero ei felicitat!
Amassa, patinaram amassa!, m'a dit. E se 1'ac didessa ara? Més me cau pour, pr'amor
qu'ara me senti erds, erds encara que sigue solet pera esperanga... Més me cau
decidir-me! Me cau acabar damb aguesta incertitud! E ara madeish!"

Se metec de pés, se treiguec er abric e, demptis de passar peth géu irregular prés ara
caseta, passec en geu lis dera pista, en tot esguitlar-se sense esforg, tau que se n'auesse
pro damb era volentat enta encoratjar era sua carrera. S'apressec a Kitty damb timiditat,
en tot senter-se padegat en veir er arridolet que I'acuelhie.

Era li déc era man e es dus se precipitéren amassa, aumentant cada viatge mes era
velocitat, e coma mes de préssa anauen, mes fortaments sarraue era era man de Levin.

- Damb vos que n'apreneria pro léu, pr'amor que, sabi pas se per qué, mes me senti
totafét segura quan patini damb vos, li didec.

- E jo tanben me senti mes segur quan vos vos apuatz en men brag, repliquéc Levin.
E de seguit se rogic, espaurit per ¢o que venguie de dider. E, plan que oc, a penes
auec prononciat aguestes paraules, que, dera madeisha manéra qu'eth solei s'amague
entre es bromes, deth rostre de Kitty despareishec tota era dogor, e Levin comprenec
pera expression dera sua cara qu'era joena se concentraue enta reflexionar.

Ua leugera arrupeta se merquec ena estirada testa dera gojata.

- Vos a arribat quauquarren? Perdonatz, non ¢ eth dret a ...rectifiquéc Levin.
- Per qué non?, non m'a arribat arren, didec era heredaments. E higec:

- Non auetz vist encara a mademoiselle Linon?

- Encara non.

- Vietz a saludar-la. Vos aprécie forca.

"0, Diu mén, I'¢ anutjat!", penséc Levin, tant que s'endralhaue de cap ara vielha
francesa de peus grisi retortilhadi seiguda en banc.

Era I'acuelhec coma un vielh amic, amuishant en arrir era sua dentadura postissa.

- Se com creishem, ¢?, li didec, en tot hér-li a veir a Kitty se com viem vielhs! Tinny
bear ei ja mager!, contunhéc, arrint, e rebrembant es fausnoms qu'antigaments
balhaue Levin a cada ua des tres fraies, en tot equiparar-les as tres ossardets d'un
conde popular anglés. Vo'n brembatz de qué la cridauetz atau?

Eth ja non se'n brembaue, mes era francesa s'auie passat détz ans arrint d'aquero.
- Anatz, anatz a patinar. Vertat qu'era nosta Kitty ac he plan ben ara?

Quan Levin s'apresséc a Kitty de nauéth, era severitat auie despareishut deth rostre
dera joena; es sons uelhs lo guardauen, coma abantes, franqui e plei de dogor, mes ada
eth 1i sembléc qu'ena serenitat dera sua guardada i auie quauquarren de simulat e
s'entristic.

Kitty, en parlar dera sua anciana institutritz e des sues raretats, preguntéc a Levin se
qué ere dera sua vida.

- Non vos engiliejatz en tot estar-vos en poble pendent er iuern?, li preguntec.

- Non, que non m'engiiegi. Coma que tostemp so ocupat..., didec eth, conscient de
qué Kitty 'arrossegaue entar entorn d'aqueth ton tranquil qu'auie decidit mantier e
que d'eth, coma s'auie passat ath principi der iuérn, non podie ja defugir.

- Vietz enta guaire temps?, preguntec Kitty.
- Sabi pas, contestéc Levin, léu sense encuedar-se'n.

Penséc que se se deishaue guanhar per aqueth ton de tranquilla amistat, se'n tornarie
un aute cop sense resolver arren; e decidic revoutar-se.

Anna Karenina p. 48



- Com que non vo'n sabetz?
- Non, non sai... Que depen de vos.
E de ressabuda se sentec espaurit des sues paraules.

Megs era non les entenec o non volec entener-les. Tau que se s'estramunqueésse, hec dus
o tres leugers cops de talon e s'aluenhéc d'eth ara préssa. S'apropéc ara institutritz, li
didec quauques paraules e se filéc entara caseta pr'amor de tréir-se es patins.

"0, Diu mén, ajudatz-me, illuminatz-me! Qué ¢ hét?", se didie Levin, pregant
mentauments. Meés, coma que sentie, ath cop, un fort besonh de botjar-se, s'endralhéc en
ua carréra rapida sus eth géu, en tot hér damb rabia amples cércles.

En aqueth moment, un des mielhors patinaires que i auie aquiu gessec dera cafeteria
damb ua cigarreta enes pots, baishéc sautant es escales damb es patins botadi, en tot
formar un gran rambalh e, sense ne tansevolhe cambiar era portadura des sons braci,
toquec eth geu e s'esguitlec sus eth.

- Al!, uanaua tricha!, sorriscléc Levin.

E correc entara escala pr'amor de realizar-la.

- Que vos vatz a aucir!, li cridéc Nicolas Scherbazky. Que cau tier for¢ga experiéncia
enta hér ago!

Levin pugec enquiath darrér gradon e, un viatge aquiu, se lancéc de cap a baish ara
valenta, en tot sajar de mantier er equilibri damb es braci. Estramunquéc en darrér
gradon, mes en tocar leugéraments eth géu damb era man hec un esforg rapid e violent,
se lheuéc e, arrint, contunhéc era sua corsa.

"Quin gojat tan simpatic!", pensaue Kitty, que gessie dera caseta damb mademoiselle
Linon, tant que seguie a Levin damb ua guardada doga e amorassanta, coma se campesse
a un frair estimat. "Dilhéu ne so colpabla? E hét quauquarren que non estongue ben? Ad
aco li criden cocarela. Ja sai que non ei ada eth qu'estimi, mes ath son costat que so
contenta. Ei tan simpatic! Més, se per qué me diderie ¢o que me didec?"

En veir que Kitty s'anaue a arremassar damb era sua mair ena escala, Levin, damb eth
rostre alugat pera violéncia der exercici, s'arturéc e se demorec cogités. Dempus se
treiguec es patins e artenhec a agarrar a mair e hilha prés dera porta deth parc.

- Que m'alegri forca de veder-vos, didec era Princesa. Recebem visites es dijaus,
coma tostemp.

- Alavetz, aué?
- Mos hara goi era vosta visita, repliquec era Princesa, secaments.

Era sua heredor desengustec a Kitty autant que non podec tier-se eth desir de solatjar
era sequetat de sa mair e, virant eth cap, didec arrint:

- Enta dempus.

En aqueth moment, Esteva Arkadievic, damb eth chapéu de costat, es uelhs ludenti,
damb mina trionfanta, entraue en jardin. En apressar-se, totun, ara sua soera cuelhéc ua
mina estrenhuda, en tot responer-li damb votz herida quan li demanéc pera salut de
Dolly.

En parlar damb era en votz baisha e umilaments, Oblonsky se lheuec, treiguent piech e
cuelhec eth brac¢ de Levin.

- Qué? I vam?, preguntec. Que m'e brembat forca de tu e so plan content de qué ages
vengut, didec, en tot guardar-li de bon voler es uelhs.

- Anem, responec Levin, qu'enes sues aurelhes sonaue encara dogaments eth resson
d'aqueres paraules: "Enta dempts", e que dera sua ment non se hége enla er arridolet
que Kitty les volec acompanhar.

- Entar "Anglaterra" o entar "Ermitatge"?
- Que m'ei paricr.
- Alavetz mo'n vam entar "Anglatérra", didec Esteva Arkadievic en tot decidir-se per

aqueth restaurant, pr'amor que deuie en eth més sos qu'en aute e consideraue que non
estaue ben de deishar de frequentar-lo.

~  Ties béth coche logat?, higec. Oc? Magnific... Jo que ja auia het er adiu ath men...

Heren eth camin en silenci. Levin pensaue en ¢o que podie significar aqueth cambi
d'expression en rostre de Kitty, e o ben se sentie encoratjat enes sues esperances, o ben
se sentie en.honsat ena desesperacion, e pensant qu'es sues illusions éren asenades. Ca
que la, qu'auie era sensacion d'éster un aute 0me, de non semblar-se en arren ad aqueth
qu'era auie het er arridolet e qu'auie dit: "enta dempus".

Esteva Arkadievic, mentretant, anaue compausant eth menu pendent eth camin.
- Te shaute eth romb?, preguntéc a Levin, quan arribauen.

- Qué?

- Eth romb.

- 0!, oc, 0c, me shaute damb lhocaria.

X

Levin, en entrar en restaurant damb eth son amic, non deishéc d'observar en eth ua
expression particulara, ua sorta d'alegria radianta e contenguda que se hége a veir en
rostre e en tota era figura d'Esteva Arkadievic.

Oblonsky se treiguec er abric e, damb eth chapéu de costat, passéc entath minjador,
balhant ordes as crambers tartars que, jargadi de frac e damb es tobalhons dejos eth brag,
I'entornejauen, sarradi literauments as sues haudes.

En tot saludar alégraments a dreta e quérra as coneishudi, qu'aciu coma pertot
l'acuelhien alégraments, Esteva Arkadievic anéc de cap ath tauliér e prenec un veire de
vodka en tot acompanhar-lo damb un peish en conserva, e li didec ara caishéra francesa,
tota cintes e dentéles, quauques frases que la heren estarnar-se d'arridalhades. Per ¢o de
Levin, era vision d'aquera francesa, que semblaue héta tota de cabeladures postisses e de
poudre de riz e vinaigres de toilette, 11 hege hastic. S'aluenhec d'aquiu coma se siguesse
un hiemér. Era sua amna qu'ére plia deth rebrembe de Kitty ¢ enes sons uelhs ludie un
arridolet de trionf e felicitat.

- Per aciu, Excelléncia, se vos platz. Aciu que non vos shordara arrés, Excelléncia,
didie eth cramber tartar que damb mes in seguie a Oblonsky e qu'ére un ome gros, ja
vielh, damb es haudes deth frac flotant jos era ampla cintura. Se vos platz,
Excelléncia, didie ath cop a Levin, en tot aunorar-lo tanben coma convidat d'Esteva
Arkadievic.

Placéc ath meés correr un tapis de taula net sus era taula redona, ja caperada damb un
aute e placada jos era lampa de bronze. Dempus atiréc dues cagires tapissades e s'arturec
dauant d'Oblonsky damb eth tobalhon e era carta ath dauant, en tot demorar es sues
ordes.

- Se sa Excelléncia desire era cramba reservada, que poira dispausar d'era en un
moment. Ara l'ocupe eth prince Galitzin damb ua dauna... Auem recebut ustres
franceses.

- Macaréu, ustres!

Esteva Arkadievic reflexionéc.

- Cambiam eth plan, Levin?, preguntéc, tant que botaue eth dit sus era carta.
Eth son rostre exprimie vertadéra perplexitat.

- Sabes se son bones es ustres?, demanéc.

- De Flensburg, Excelléncia. D'Ostende que non n'auem aué.
- Digam que son de Flensburg, mes son fresques?

- Les auem recebut ager.

- Alavetz comeng¢am pes ustres e cambiam eth plan?

- Que m'ei parier. A jo ¢O que mes me shautarie serie eth schi e era hacha, mes aciu
non ne deuen auer d'aquero.

- Eth senhor desire hacha ara russa?, preguntec eth tartar, en tot jocar eth cap enta
Levin tau qu'ac hé ua hilhuquéra damb eth son mainatge.

~  Ath dela de tot, que so d'acord damb ¢o qu'alistes, didec Levin a Oblonsky. E
patinat forg¢a e ¢ hame. E higec, en tot campar ua expression de desengust en rostre
d'Esteva Arkadievic: non te penses que non sai avalorar era tua causida. SO segur que
minjar¢ plan a gust.

- Plan que oc! Sigue que sigue ¢o que digues, minjar ben qu'ei un dus plasers dera
vida, repliquéc Esteva Arkadievic; au, amic: hé-mos a vier prumer es ustres. Dues,
non, aquero que serie poc, tres dotzenes...Dempts, sopa juliana...

- Printaniere, non?, corregic eth tartar.
Mes Oblonsky non volie balhar-li era satisfaccion de mentar es plats en francés.

- Sopa juliana, juliana, comprenes?. Dempus, eth romb, damb era saussa plan
espessa; dempus, rosbif, meés que sigue bon, ¢?. Dempus, poret e un shinhau de
conserves.

Eth tartar, rebrembant eth costum d'Oblonsky de non mentar es minjars damb eth nom
dera codina francesa, non volec persutar, mes que se'n vengec, en tot repetir tot ¢o
qu'auie encargat tau qu'ére escrit ena carta.

- Soupe printaniere, turbot a la beaumarchais, poularde a l'estragon, macedoine de
fruits...

E de seguit, dempus, coma possat per un ressort, escambiec era carta qu'auie enes
mans pera de vins e l'ac presentec a Oblonsky.

- Qué beuem?
- Co que volgues; dilhéu un shinhau de... champanha, indicquéc Levin.

- Champanha enta comengar? Plan, donc, coma volgues. Com te shaute? Carta
blanca?

- Cachet blanc, didec eth tartar.

- Oc: aquero damb es ustres. Despus ja veiram.

- Plan ben, Excelléncia. E vins de taula?

- Dilh¢u Nuit...M¢s non: que vau mes eth classic Chablis.

- Plan. Prenera Sa Excelléncia eth son hormatge?

~ Oc: de Parma. O t'estimes més un aute?

- Ajo que m'ei parier, didec Levin, sense poder tier un arridolet.

Eth tartar s'aluenhéc ara préssa, damb es haudes deth son frac flotant enta darrér, e
cinc menutes mes tard tornéc damb ua plata plia d'ustres ja dubértes enes sons
cauquilhes de nacre e damb ua botelha entre es dits.

Esteva Arkadievic arropic eth tobalhon midonat, botéc era punta ena dubertura deth
justet e, apuant es mans sus era taula, comenceéc a minjar-se es ustres.

- Non estan mau, didec, tant que desseparauc es ustres des cauquilhes damb un
forquilheta d'argent e se les avalaue era ua darrér era auta. Que non estan mau, tornéc
a dider, en tot guardar damb es sons ludenti uelhs, sigue a Levin, sigue ath tartar.

Levin mingéc ustres tanben, a maugrat que s'aurie estimat mes hormatge e pan blanc,
mes que non podie estar-se'n d'admirar a Oblonsky.

Enquia e tot eth madeish tartar, dempus d'auer destapat era botelha e mestrat eth vin
escumos enes fines copes de veire, contempléc damb visible plaser a Esteva Arkadievic,
tant que s'apraiaue era sua corbata blanca.

- Non te shauten es ustres?, preguntéc aguest a Levin. O ei qu'és preocupat per
quauquarren?

Desiraue que Levin se sentesse alégre. Levin non ére trist, se sentie solet a desplaser
en ambient deth restaurant, que contrastaue autant damb eth son in d'aqueth moment.
Non, non se trapaue ben en aqueth establiment damb es sues crambes reservades, a on
s'amiauen es daunes enta minjar; damb es sons bronzes, es sons miralhs e es sons tartars.
Qu'auie era impression de qué aquero l'auie de trebolar es sons delicadi sentiments que
sauvaue en son cor.

- Jo? Oc, que s0O preocupat...Ath dela, a un campanhard coma jo, non te pds imaginar
era impression que li costen aguestes causes. Qu'ei, per exemple, coma es ungles
d'aqueth senhor que me presentéres en ton buréu.

- Ja me n'encuedé qu'es ungles deth praube Grinevic t'impressionéren forga, didec
Oblonsky arrint.

- Son causes que non posqui tier!, repliquéc Levin. Plaga-te ath men loc, en loc d'un
ome que s'esta en camp. Aquiu mos esdegam a tier es mans de sorta que mos
permeten trabalhar meés a plaser; qu'ei per aquerd que mos copam es ungles e a
viatges mos rebussam eth brag... ¢ca que la, aciu era gent se deishe créisher es ungles

Anna Karenina p. 53



tot ¢O que poden e se boten uns botons de punh coma sietes enta vier de deishar es
mans en estat de non poder servir entad arren.

Esteva Arkadievic arric aleégrament.

- Senhau de qué non ei de besonh un trabalh rude, que se trabalhe damb eth
cerveth... higec.

- Dilhéu. Més totun ago a jo me coste ua estranha impression; tau que me la coste
que nosati es deth poble sagem de minjar de préssa enta meter-mos a trabalhar de
seguit un aute cOp, mentre qu'aciu procuratz non assadorar-vos guaire de pressa e per
aco comencatz a minjar ustres.

- Plan que oc, repliquéc eth son amic. Era finalitat dera civilizacion s'esta a convertir
totes es causes en un plaser.

- Donques s'aguesta ei era finalitat dera civilizacion, m'estimi mes ester un sauvatge.
- Qu'es un sauvatge sense besonh d'aquero. Toti es Levin n'étz.

Levin alendéc. Rebrembéc ath son frair Nicolas e se sentec avergonhat e adolorit.
Arroncilhéc es celhes. Més que ja Oblonsky li parlaue de ua auta causa que distreiguec
era sua atencion.

- Visitaras aguesta net as Scherbazky? Voi dider a...?, higec, hént enla es cauquilhes
uedes e apressant eth formatge, tant qu'es sons uelhs ludien de manéra significatiua.

- Non deishare d'anar-i, contestéc Levin, encara que me pensi qu'era Princesa non me
convidec de boni talents.

- Non digues pegaries! Era qu'ei atau. Méstra-mos era sopa, amic, didec Oblonsky
ath crambeér. Ei eth son anament de grande dame. Jo tanben 1 passare, mes abantes
me cau ester en ¢o dera comdessa Bonina. Que i a aquiu un cor que... Coma te didia,
¢s un sauvatge.. Com s'explique era tua desaparicion sobta de Moscou? Es
Scherbazky non hégen que preguntar-me per tu, coma se jo m'en sabessa...E solet sai
ua causa: que hes tostemp ¢o de contrari qu'es auti.

- Plan que oc: sO un sauvatge, accepteéc Levin, parlant tot dog, meés damb agitacion,
mes se ne sO non ei per auer-me'n anat alavetz, senon per auer tornat ara.

- Quén'es d'erds!, interrompec eth son amic, en tot guardar-li es uelhs.
- Per qué?

- Coneishi as boni shivaus peth peu e as joeni encamardadi pes uelhs, declaréc
Esteva Arkadievic. Eth mon qu'ei ton...Er avier se dauris ath ton dauant...

- Dilh¢u tu ja non as arren dauant ton?

Anna Karenina p. 54



- Oc, mes er avier qu'ei ton. Jo ¢ sonque eth present, e aguest present non ei
precisaments de color de rosa.

- Eaquero?

- Que non van ben es causes... Més non voi parlar de jo, e, ath dela, non tot se pot
explicar, didec Esteva Arkadievic. Cambia es sietes, didec ath cramber. E contunhec:
Te, a qué as vengut en Moscou?

- Non ac enddnvies?, contestéc Levin tachant es vistons en son amic, sense
desseparar d'eth ne un solet instant es sons uelhs prigonds.

- Ac enddnvii, més que jo non so que li cau comengar era conversa sus aquero...Jutja
pes mies paraules s'ac endonvii o non, didec Esteva Arkadievic damb un leuger
arridolet.

- E alavetz, se qué me dides, preguntéc Levin damb votz tremolosa, en tot sénter que
toti es muscles dera sua cara s'estrementien. Qué te semble er ahér?

Oblonsky uedéc a plaser era sua copa de Chablis sense deishar de uelh a Levin.

- Dera mia part, didec, non desiraria ua auta causa. Me pensi qu'ei ¢o de mielhor que
poirie arribar.

- Non t'enganhes? Te'n sabes a qué te referisses?, repliquec eth son amic en tot tachar
es uelhs en eth. Te penses qu'ei possible?

- M'ac pensi. Per qué non?

- Te penses sincéraments qu'ei possible? Ditz-me tot ¢0 que ne penses. Non me
demore ua negatiua? Léu so segur...

- Per qué penses atau?, didec Esteva Arkadievic, campant era emocion de Levin.
- Aviatges m'ac pensi, e aquero serie terrible enta jo e entada era.

- Non creigui qu'entada era sigue arren terrible aquerd. Totes es gojates vien
capinautes quan les demanen era man.

- Totes oc; més qu'era non ei coma totes.

Esteva Arkadievic arric. Coneishie es sentiments deth son amic e sabie qu'entada eth
totes es joenes deth mon éren dividides en dues classes: era ua formada pera majoritat
des hemnes, sometudes a totes es febleses, e era auta compausada solet per “era”, que
non auie cap de defaut e s'estaue plan peth dessts deth génre uman.

- Se qué hes? Cuelh un shinhau de saussa!, didec, agarrant era man de Levin que
hege enla era plata.

Levin, aubedient, se mestréc era saussa; mes empachaue, damb es sues preguntes,
qu'Estevan Arkadievic mingesse tranquil.

- Demora, demora!, didec. Encueda-te'n qu'aquero enta jo ei un ahér de vida o mort.
Ad arrés 1'¢ parlat d'aquero. Damb arrés posqui parlar, senon damb tu. Encara que
sigam diferents en tot, me'n sai que m'aprecies e jo t'aprecii forga tanben. Més, per
Diu!, sigues sincér damb jo.

- Jo te digui ¢O que pensi, responec Oblonsky damb un arridolet. Encara mes: era
mia esposa, qu'ei ua hemna extraordinaria...

Alendéc, en tot rebrembar er estat des sues relacions damb era e, dempus un brac
silenci, contunhéc:

- Qu'a eth don de preveir es eveniments. Endonvie eth caractér dera gent e profetize
es eveniments...mes que mes se se tracte de matrimonis... Per exemple: predidec
qu'era Schajovskaya se maridarie damb Brenteln. Arrés s'ac volie creir. E se passec.
Plan ben, donc: qu'ei dera tua part.

- FEiadider, que...?

- Que non solet simpatize damb tu, senon qu'assegure que Kitty viera a éster sense
dobte era tua esposa.

En enténer aqueres paraules, eth rostre de Levin se miralhéc damb ua d'aqueres
arridalhes que darrér d'eres semblen proches es lérmes de trendesa.

- Atau que ditz aco!, exclaméc. Tostemp ¢ auut era pensada qu'era tua esposa ere ua
hemna admirabla. Ben; qu'ei pro. Non parlem més sus aquero, higec, en tot lheuar-se.

- Ben, més sé-te.

Levin non podie s¢ir-se. Hec un parelh de torns pera petita cramba, parpalhejant damb
forca enta tier-se es lérmes, e solet alavetz se tornéc a botar ena sua cagira.

- Te cau compréner, didec, qu'aquerd non ei un amor vulgar. Jo so estat encamardat,
mes non coma ara. Que non ei ja un sentiment, senon ua forg¢a superior a jo que me
posse enta Kitty. Parti de Moscou pr'amor que me pense qu'aquerd non poirie ester,
tau que non pot ester qu'age felicitat ena térra. Dempus ¢ pelejat damb jo madeish e ¢
comprenut que sense era era vida me sera impossibla. Ei de besonh que cuelha ua
decision.

- Per qué te n'ancres?

- A!, demora, demora! Se m'acodissen tantes causes enta demanar-te! Non sabes pas
er efécte que m'an costat es tues paraules. Era felicitat m'a convertit 1éu en un €sser
indigne. Aué me n'¢ sabut de qué eth men frair Nicolas ei aciu, e enquia e tot d'eth me
n'auia desbrembat, coma se me pensessa que tanben eth ére eros! Qu'ei ua sorta de
lhocaria! Més 1 a ua causa terribla. A tu t'ac posqui dider, pr'amor qu'és maridat e
coneishes aguesti sentiments... CO de terrible ei que nosati, Omes ja vielhs e damb un
passat...e non un passat d'amor, senon de pecat... mos apressam a un ¢sser blos, a un

¢sser innocent. Non me digues que non ei hastigds! Per aquerd un non pot deishar de
senter-se indigne.

- E, caque la, a tu de pogui pecats se't pot colpar.

- E totun, quan campi era mia vida, que senti hastic, m'estrementisqui ¢ me maudidi
e me planhi amaraments... Oc.

- Megs, se qué vos! Eth mon ei atau, didec Esteva Arkadievic.

- Solet ua consolacion mos réste, qu'ei era d'aquera pregaria tan beroia que tostemps
me'n brembi: “Perdonatz-mos, Senhor, non sivans es nosti merits, senon sivans era
tua misericordia”. Solet atau me pot perdonar.

XI

Levin beuec eth vin dera sua copa. Ambdus caréren.

- Qu'¢ quauquarren mes enta dider-te, senhaléc ara fin, Esteva Arkadievic. Coneishes
a Vronsky?

- Non. Per qué?

- He-mos a vier ua auta botelha, didec Oblonsky ath tartar, qu'acodie tostemp enta
aumplir es copes en moment que mes podie shordar. E higec:

- Pr'amor qu'ei un des tons rivaus.
- Qui ei aguest Vronsky?, preguntéc Levin.

E era afogadura mainadenca que negaue eth son rostre deishéc pas a ua expression
torcuda e desagradiua.

- Ei hilh deth comde Ciril Ivanovic Vronsky e un des més béths representants dera
joenesa daurada de Sant Petersburg. Lo coneishi en Tver quan hi eth servici aquiu.
Eth venguie ena oficina entas ahérs de recrutament. Ei de bon port, immensaments
ric, tie for¢a bones relacions e ei ajudant de camp d'Estat Major e, ath dela, se tracte
d'un gojat plan brave e plan simpatic. Dempts 1'¢ tractat aciu e se passe qu'ei enquia e
tot intelligent e instruit. Un joen que promet forca!

Levin, arroncilhant es celhes, sauvéc silenci.

- Venguec poc dempus d'auer partit tu e, semble, qu'ei encamardat de Kitty enquiara
holia. E, sabes?, era mair...

- Desencusa, mes que non compreni arren, didec Levin emmaliciat.
E, en tot brembar-se'n de sa frair, penséc se guaire mau se portaue damb eth.

- Tranquil, ome, tranquil, didec Esteva Arkadievic, arrint e hent-li un copet ena man.
Que t'¢ dit ¢o que sai. Més me pensi qu'en un cas tan delicat coma aguest, er
auantatge qu'ei a favor ton.

Levin, esblancossit, s'emparec ena cagira.

- Jo te conselharia qu'acabésses er ahér ¢o de més Iéu possible, didec Oblonsky, en
tot aumplir era copa de Levin.

- Gracies; non posqui béuer mes, didec Levin hent enla era sua copa. Cuelheria ua
peta. Ben, e com van es tues causes?, contunhec, sajant de cambiar era conversa.

- Demora; ua auta paraula, persutéc Esteva Arkadievic. Apraia er ahér ¢o de mes léu
possible; més non aué. Veé-t'i deman peth maitin, hé ua demana de maridatge com cau
e que Diu t'ajude.

- Me'n brembi que volies tostemp cacar enes mies térres, didec Levin. Per qué non
vies aguesta primauera?

Ara se n'empenaie prigondaments d'auer comengat aquera conversa damb Oblonsky,
donques que se sentie madeish herit enes sons intims sentiments per ¢o que venguie de
saber-se'n sus es pretensions rivaus d'un oficiau de Sant Petersburg, coma pes conselhs e
suposicions d'Esteva Arkadievic.

Oblonsky, en tot compréner ¢o que se passaue ena amna de Levin, arric.

- T anare, i anare... didec. Plan que oc, ome: es hemnes son er ¢ish qu'ath son torn
vire tot. Es mies causes van mau, plan mau. E tanben per tort d'eres. Au: balha-me un
conselh d'amic, higec, tant que treiguie un cigar e tenguie era copa damb ua man.

- De qué se tracte?

- D'aquerd: supausem qu'és maridat, qu'estimes ara tua hemna e que te sedusis ua
auta...

- Desencusa, mes que m'ei impossible compréner aquero. Serie tau que se, dempus
de minjar aciu a gust, passéssem peth dauant d'ua hornaria e panéssem un pan.

Es uelhs d'Estevan Arkadievic ludien més que james.

- Per qué non? A cops eth pan flaire tan ben qu'un non pot tier-se:

Himmlisch ist's, wenn itch bezwungen
Meine irdische Begier;
Aber doch wenn's nicht gelungen
Hatt'ich auch recht hiibsch Plaisir!

E, dempus de recitar aguesti vérsi, Estevan Arkadievic arric maliciosaments. Levin
non podec tier, ath son torn, un arridolet.

- Que parli seriosaments, didec Oblonsky. Guarda: se tracte d'ua hemna, d'un esser
féble encamardat, d'va prauba hemna soleta en mon e sense mejans de vida que m'ac
a sacrificat tot. Coma vau a deishar-la? En tot supausar que mos desseparéssem per
consideracion ara mia familha, se com non vau a tier pietat d'era, se com non ajudar-
la, com non padegar eth mau que 1'¢ costat?

- Desencusa. Ja sabes qu'enta jo es hemnes se dividissen en dues classes... Ei a
dider...non... Ben, que i a hemnes e... En fin: james ¢ campat aguesti berdis e febles
¢ssers queigudi, ne les camparé james; mes des que son coma aguesta francesa
pintada d'aquiu dehora, damb es sues perruques postisses, hugi coma se siguesse era
pésta. E totes es hemnes queigudes, enta jo, son coma aguesta!

- E se qué me ditz dera der Evangeli?

- Cara, cara! Jameés Crist aurie prononciat aqueres paraules se se n'auesse sabut deth
mau usatge que sen harie d'eres. De tot er Evangeli, arrés se'n brembe senon
d'aguestes paraules. Ca que la, non digui ¢o que pensi, senon ¢o que senti. Qu'e¢ en
o0di as hemnes perdudes. Tu as en 0di as aranhes; jo, aguesta sorta de hemnes. Solide
que non as estudiat era vida des aranhes, vertat? Donques jo tanpoc era de...

— Parlar atau qu'ei pro aisit. Es coma aqueth personatge de Dickens que damb era
man quérra tire enta darrér deth muscle dret es ahers dificils de resolver. Més remir
un hét non ei respéner ua pregunta. Ditz-me, qué me cau hér en aguest cas? Era tua
hemna a envielhit e tu te sentes plen de vida. Leu sense encuedar-te'n, te trapes que
non pos estimar ara tua esposa damb vertader amor, per mes respecte que te bohe ath
laguens. S'alavetz campe er amor ath ton dauant, qu'és perdut! Es perdut, repetic
Estevan Arkadievic damb desesperacion e tristor.

Levin arric.

~ Oc, qu'és perdut, repetic Oblonsky. E alavetz, se qué hér?
- Non panar eth pan trende.

Esteva Arkadievic s'estarnéc d'arrir.

- 0!, moralista! Mes aguest qu'ei eth cas: i a dues hemnes. Era ua non s'empare
qu'enes sons drets, qu'en soOn nom exigis un amor que non li pos autrejar. Era auta t'ac
sacrifique tot e non te demane arren a cambi. Qué hér? Com actuar? Ei un drama
terrible!

- FEra mia pensada sincera ei que non i a cap de drama. Pr'amor que... per ¢O0 que me
pensi, aguest amor...aguesti dus amors...que, coma rebrembaras, Platon definis en son
Simposion, constitusissen era peira de toc des omes. Es uns que comprenen a un, es
auti ar aute. E es que tien er amor non platonic non les cau parlar de drames. Qu'ei un
amor que non deishe pati a ¢o de dramatic. Tot eth drama s'esta en ues paraules:
“Gracies pes satisfaccions que m'as autrejat, e adishatz.” En amor platonic que
tanpoc i pot auer drama, pr'amor qu'en eth tot ei pur e clar, e pr'amor que...

Levin se'n brembec en aqueth moment des sons propis pecats e de les peleges intérnes
que sostieége, e higec cop sec:

- A tot darrer, dilhéu ages rason... Que pot éster. Mes sabi pas, decididaments no
sai...

- Guarda, didec Esteva Arkadievic: era tua grana erranga e era tua grana qualitat
s'esta en qué &s un ome sancer. Coma qu'ei atau eth ton caractér, te shautarie qu'eth
mon siguesse compausat de fenomens sancers, € en realitat non ei atau. Tu, per
exemple, menspredes era activitat sociau e eth trabalh oficiau pr'amor que voleries
que quinsevolh esfor¢ siguesse restacat ara sua finalitat, ¢ aquerd non se passe ena
vida. Voleries qu'eth prézthét d'un oOme auesse ua finalitat, qu'er amor e era vida
matrimoniau siguessen ua madeisha causa, e tanpoc ei atau. Tota era diuersitat, era
beresa, er encantament dera vida, ei formada de lutzes e ombres.

Levin alendéc, meés didec pas arren. Pensaue enes sons ahérs e non escotaue a
Oblonsky.

E de ressabuda es dus compreneren que, a maugrat d'éster amics, a maugrat qu'auien
minjat e begut amassa, (¢0 que les auie d'auer estacat mes), cadun pensaue enes sues
causes exclusiuaments e non se preocupaue en absolut der aute. Oblonsky auie
experimentat mes d'un viatge aguesta impression d'aluenhament dempts un repaish
destinat a aumentar era cordialitat e se'm sabie de ¢O0 que caliec hér en aguestes
escadences.

- Eth compde!, cridéc, en tot gésser ena cramba deth costat.

Trapec aquiu a un ajudant de camp de regiment e comencec damb eth ua charrada sus
ua certa actritz e eth son protector. Trapéc atau solatjament e repaus dera sua conversa
damb Levin, que tostemp l'arrossegaue enta ua tension espirituau e cerebrau excessiues.

Quan eth tartar campéc damb eth compde de vint-e-sies robles e quauqui kopecs, mes
un suplement pes vodkas, Levin (qu'en béth aute moment, coma dme de camp, s'aurie
espaurit d'aquera enormitat, que d'era li corresponie pagar catorze robles), non li hec ath
hét cap d'atencion.

Paguéc, donc, aquera quantitat e se filéc de cap ara sua casa enta cambiar-se eth vestit
e vier enta ¢o des Scherbazky, a on s'auie de decidir eth son destin.

XII

Era princeseta Kitty Scherbazky auie détz-e ueit ans. Aquera ére era prumera tempsada
que l'auien presentada en societat, a on auie mes capitades qu'es qu'artenheren es sues
fraies granes e enquia mes qu'es que sa mair podesse demorar.

Non solet toti es joeni que frequentauen es balhs aristocratics de Moscou eren
encamardadi de Kitty, senon qu'aqueth iuérn surgentéren dues proposicions serioses: era
de Levin e, ara seguida dera sua partida, era deth comde Vronsky.

Era aparicion de Levin ath principi dera tempsada, es sues frequentes visites e es sues
mostres d'amor enta Kitty costéren es prumeres conversacions formaus entre es sons
pairs a prepaus deth futur dera joena, e enquia déren motius de discusions.

Eth Prince s'estaue per Levin e didie que non desiraue arren mielhor enta Kitty. Mes,
damb eth caracteristic costum des hemnes de desviar es qiiestions, era Princesa responie
que Kitty ére massa joena, qu'arren demostraue que Levin amiésse intencions serioses,
que Kitty non sentie inclinacion enta Levin e d'auti arguments pariers. Se caraue ¢o de
mes important: que demoraue un partit mielhor entara sua hilha, que Levin non I'ére
simpatic e que non comprenie era sua manera d'éster.

Atau, quan Levin partic de ressabuda, era Princesa se n'alegréc e didec, damb aire de
trionf, ath son marit:

- Ves coma que jo auia rason?

Quan Vronsky hec era sua aparicion, encara se n'alegréec mes, e s'assolidéc ena sua
opinion de qué a Kitty li calie hér, non ja un matrimoni bon, senon brilhant.

Entara mair, que non auie punt de comparer entre Levin e Vronsky. Non li shautaue
Levin per ¢o des sues opinions violentes e estranhes, pera sua maganha en botjar-se ena
societat, costada, ena sua pensada, peth son orgulh. La desengustaue era vida sauvatge,
sivans era, qu'eth joen amiaue en poble, a on non se hége que damb animaus e
campanhards.

La contrariaue, meés que mes, que, encamardat dera sua hilha, s'auesse estat un mes e
miei frequentant era casa, damb er anament d'un Ome que trantalhaue, observaue e se
preguntaue se, en tot heér era declaracion, er aunor que les harie non serie pro gran. Non
comprenie, dilhéu, que, donques que visitaue a ua familha a on i auie ua joena
maridabla, ére de besonh esclarir es causes? E, dempus, aquera partida sobta, sense
explicacions... “Mens mau, comentaue era mair, qu'ei plan poc atrasent e Kitty, clar!,
non s'encamardec d'eth”.

Vronsky, ¢a que la, auie tot ¢o que podie desirar era Princesa: ¢re plan ric, intelligent,
noble, damb era possibilitat de hér ua brilhant carréra militara e cortesana. E ath dela ére
un ome delicios. Non, non podie desirar arren mielhor.

Vronsky, enes balhs, hestejaue dubértaments a Kitty, dangaue damb era, visitaue era
casa... Non ére possible, donc, dobtar dera fermetat des sues intencions. Totun, era
Princesa se passec tot er iuern plia de desir e angoisha.

Era madeisha s'auie maridat, hége trenta ans, gracies a ua noca apraiada per ua tia sua.
Eth novi, que d'eth tot se sabie per auancga, arribéc, coneishec ara novia e lo coneisheren
ada eth; era tia maridaira informéc a ambdues parts der efécte que s'auien costat
mutuaments, ¢ coma qu'ére favorable, enes dies a vier ¢ en ua data senhalada, se
formuléc e acceptéc era demana de maridatge.

Tot siguec plan simple e sense complicacions, o atau, aumens, li sembléc ara Princesa.

Mes, en maridar as sues hilhes, vedec per experiéncia qu'es causes non eéren tan
simples ne aisides. Que sigueren forca es cares que se vederen, es pensaments que se
tengueren, es sOs que se despeneren e es discusions qu'aueren damb eth son marit
abantes de maridar a Daria e a Natalia.

En presentar-se en societat era sua hilha mendre, se reprodusien es madeishi dobtes, es
madeishi temors e, ath dela, discusions més frequentes damb eth son marit. Coma toti es
pairs, eth vielh Prince ére plan geldés der aunor e puretat des sues hilhes, e sustot de
Kitty, era sua preferida, e en quinsevolh moment formaue escandals ara Princesa, en tot
acusar-la de comprométer ara joena.

Era Princesa ére avedada ja ad aquerd damb es autes hilhes, més ara comprenie qu'era
sensibilitat deth pair s'alugaue damb més fondament. Reconeishie qu'enes darréri tempsi
es costums dera nauta societat auien cambiat e es sons déuers de mair s'auien hét mes
compléxi. Vedie as amigues de Kitty formar societats, assistir a sabi pas se quini cursi,
tractar as omes damb libertat, vier en coche soletes, deishar de cornér forga d'eres, enes
sues salutacions, es reveréncies e, ¢O de pejor, ester totes convencudes de qué era
causida de marit ére ua causa sua e non des sues mairs.

“Aué en dia es joenes non se mariden ja coma abantes”, didien e pensauen totes
aqueres gojates; e ¢0 de pejor eére que tanben ac pensauen forca persones d'edat. Totun,
se com se maridauen “au¢ en dia” es joenes arrés l'ac auie dit ara Princesa. Eth costum
francés de qué es pairs des gojates decidissen eth son futur qu'ére refusat e criticat. Eth
costum anglés de deishar plia libertat as gojates tanpoc €re acceptat ne se consideraue
possible ena societat russa. Eth costum rus d'organizar es noces a trauers de maridaires
ére considerat coma grotesc ¢ toti se n'arrien d'eth, autanplan era propia Princesa.

Mes com auien de maridar-se es sues hilhes, aquerd que non ac sabie arrés. Aqueri,
qu'era Princesa auie era escadenca de parlar, non gessien d'ago:

- En noste temps non se poden seguir aguesti metodes arcaics. Qui se maride son es
joenes, non es pairs. Les cau deishar, donc, en libertat enta que s'apraien; eres que
saben mielhor qu'arrés ¢o que les cau hér.

Entad aqueri que non auien hilhes, qu'ére plan de bon her parlar atau, mes era Princesa
comprenie que s'era sua hilha tractaue as Omes damb libertat, plan poirie encamardar-se
de beth un que non l'estimeésse o que non li convenguesse coma marit. Tanpoc podie
acceptar qu'es joenes apraiéssen eth son destin per eres soletes. Que non ac podie
adméter, coma non podie adméter que se deishésse jogar a mainatges de cinc ans damb
pistoles cargades. Plan per aquero, era Princesa qu'ére més inquieta per Kitty de ¢o que
n'auie estat abantes damb es sues autes hilhes.

En aguest moment, cranhie que Vronsky non volesse vier mes enla, en tot limitar-se a
hestejar ara sua hilha. Se n'encuedéc que Kitty ére ja encamardada d'eth, mes se
padegaue damb era idia de qué Vronsky ére un ome aunorable. Reconeishie, totun, se
guaire aisit ére capvirar eth cap a ua joena quan existissen relacions tan liures coma es
d'aué en dia, en tot tier compde era poca importancia qu'es Omes autregen a fautes
d'aguesta sorta.

Era setmana anteriora, Kitty auie condat a sa mair ua convérsa qu'auie auut
dambVronsky tant que dancauen ua mazurca, e encara que tau conversa solatgéc ara
Princesa, non se sentie totafet tranquilla. Vronsky l'auie dit a Kitty qu'eth son frair e eth
éren tant acostumadi a creir a sa mair que james hégen arren sense demanar-li conselh.

- E ara demori damb grana felicitat que ma mair vengue de Sant Petersburg, higec.

Kitty ac condéc sense balhar-li importancia ad aguestes paraules. Més sa mair que les
vedie de manéra despariéra. Sabie qu'eth demoraue ara vielha d'un moment en aute, en
tot supausar qu'era serie contenta dera causida deth son hilh, e comprenie qu'eth hilh non
heége era demana de maridatge de Kitty per temor a ofensar a sa mair se non la
consultaue prealablaments. Era Princesa desiraue damb deleri aguest maridatge, mes
desiraue encara mes recuperar era tranquillitat que li panauen aqueri copacaps.

Qu'ere forca eth dolor que li costaue eth malastre de Dolly, que volie separar-se deth
son espos, mes, totun aquero, era inquietud que li costaue era sua hilha mendre
I'absorvie complétaments.

Era arribada de Levin ahigec un copacap més as que ja sentie. Cranhie qu'era sua
hilha, qu'en era apreciaue, de temps a, ua cérta simpatia enta Levin, refusésse a Vronsky
per tort d'escrupuls exageradi. En resumit: consideraue possible que, d'ua o ua auta
mangera, era preséncia de Levin podesse mauméter un ahér qu'ére a mand de resolver-se.

- Hé guaire qu'a vengut?, preguntéc era Princesa ara sua hilha, en tot referir-se a
Levin, quan s'entornéren enta casa.

- Aué, mama.

- Voleria dider-te ua causa... gessec de dider era Princesa.
Peth rostre gréu de sa mair, Kitty endonviec ¢o que se tractaue.

- Mama, didec, en tot virar-se ara preéssa entada era. Vos demani, se vos platz, que
non me digatz arren sus ago0. Ac sai, ac sai tot...

Desiraue ¢o madeish que sa mair, mes es motius que bohauen es desirs d'aguesta non li
shautauen.

- Solet te volia dider que se balhes esperances a un...
- Estimada mama, non me digatz arren, per Diu. Que m'espauris parlar d'ago...

- Carare, didec era Princesa, en veir pistar es lérmes enes uelhs dera sua hilha.
Sonque voi que me prometes ua causa, vida mia: que james auras secrets enta jo.
M'ac prometes?

- James, mama, didec Kitty, en tot rogir-se tota e guardant a sa mair ena cara. M¢s en
dia d'aué que non ¢ arren enta dider-te... Jo..Jo...Encara que volessa dider-te
quauquarren, que non sabi se qué. Non, non sabi qué, ne com...

“Non, damb aguesti uelhs non pot mentir”’, penséc sa mair, en tot arrir esmoiguda e
contenta. Era Princesa arrie, ath dela, dauant d'aquero qu'ara prauba gojata li semblaue
tant immens e transcendentau: es emocions que tormentauen ara era sua amna.

XTIII

Dempus de dinar e enquia qu'escuric, Kitty experimentéc un sentiment semblable ad
aqueth que pot sénter un joen soldat abantes dera batalha. Eth son cor batanaue damb
forca e I'ére impossible concentrar es sons pensaments en quinsevolh causa. S'en sabie
qu'aquera net vierien a trapar-se es dus e se decidirie era sua sort, e se les imaginaue, ja a
cadun per separat, ja as dus ath cop.

En rebrembar eth passat, s'arturaue enes rebrembes des sues relacions damb Levin,
que li costauen un dog plaser. Aqueri rebrembes dera mainadesa, era memoria de Levin
estacada ara deth frair defuntat, nimbaue damb poetics colors es sues relacions damb
eth. Er amor que l'auie ada era, que d'aco n'ére segura, la vantaue e l'aumplie d'alegria.
Sauvaue, donc, un rebrembe pro agradiu de Levin.

Peth contrari, eth rebrembe de Vronsky li costaue tostemp un cért maléster e li
semblaue qu'enes sues relacions damb eth auie quauquarren de faus, que non ne podie
colpar a Vronsky, que se mostraue tostemp simple e agradiu, senon ada era madeisha,
tant que damb Levin se sentie serena e confiada. M¢s, quan s'imaginaue eth futur damb
Vronsky ath son costat, se I'apareishie brilhant e erds, mentre qu'eth futur damb Levin se
l'apareishie bromos.

En pujar ena sua cramba enta vestir-se, Kitty, en tot guardar-se en miralh, verifiquec
damb alegria qu'ére en un des sons mielhors dies. Se sentie tranquilla, damb complet
domeni d'era madeisha, e es sons movements éren esdegadi e graciosi.

Tas set e mieja, a penes auec baishat en salon, eth lacai anonciec:
- Constantin Dmitrievic Levin.

Era Princesa s'estaue encara ena sua cramba e eth Prince non auie baishat tanpoc.
“Ara...”, penseéc Kitty, en tot sénter qu'era sang li borie. Se guardéc en miralh e
s'espauric deth son propi pallitge.

Ara comprenie claraments que s'eth auie vengut tan léu ére enta trapar-la soleta e her
era demana de maridatge. E er ahér se li presentéc cop sec jos un aute aspecte. Que non
se tractaue ja d'era soleta, ne de saber-se'n damb qui poirie éster erosa ¢ a qui balharie
era sua preferéncia; ara comprenie qu'ére de besonh herir crudéuments a un ome
qu'estimaue. E se per qué? Pr'amor qu'eth, tant agradiu, ére encamardat d'era! M¢s era
non i podie hér arren: es causes les calie éster atau.

“Diu meén! Que m'ac calgue dider a jo madeisha!, penséc. L'auré¢ de dider que non
I'estimi? Més aquero non serie vertat! Que estimi a un aute? Aquerd qu'ei impossible!
Me'n vau, me'n vau...”

Ja ére a mand de gésser que sentec es passi d'eth.

“Non, non esta ben que me'n vaja. Per qué me cau cranher? Qué ¢ het de mau? Li
dideré era vertat e non me senteré¢ intimidada dauant d'eth. Oc, qu'ei mielhor que passe...
Qu'ei aciu”, se didec, en distinguir era pesada e timida figura que la campaue damb
uelhs ardents.

Kitty li guardec era cara tau que se li demaneésse cleméncia, e li sarréc era man.

- Veigui que sO arribat massa d'ora, didec Levin, campant eth salon uet. E quan
verifiquéc que, tau que se demoraue, arren meterie trebucs as sues explicacions, eth
son rostre s'entristic.

- C), non, responec Kitty, en tot s¢ir-se ath ras d'ua taula.

- En realitat, que volia trapar-vos soleta, expliquéc eth, sense séir-se ¢ sense guardar-
la, enta non pérder eth vam.

- Mama viera de seguit. Ager que se fatiguec forga... Ager...

Parlaue sense saber se qué didie e sense hér enla de Levin era sua guardada suplicanta
€ amorassanta.

Eth la tornéc a campar. Kitty se rogic e sauvec silenci.

- Ja vos didi que non sai se guaire temps me demoraré¢ en Moscou, qu'era causa
depenie de vos.

Era joquéc encara mes eth cap sense saber se com li calerie responer ara pregunta que
pressentie.

- Que depen de vos pr'amor que jo volia... volia dider-vos que...me shautarie que
siguéssetz era mia esposa.

Auie parlat 1éu inconscientaments. En encuedar-se'n de qué ¢o de meés gréu ja s'auie
dit, caréc e guardec ara joena.

Era alendaue damb dificultat, en tot hér enla era guardada. Ath hons se sentie alégra e
era sua amna miralhaue felicitat. James s'auie pensat que tau declaracion li podesse
costar ua impression tan prigonda.

Mes aquerd se tardeéc solet un instant. Rebrembéc a Vronsky e, en tot dirigir enta
Levin era guardada des son uelhs nets e sincers e en tot veir era expression desesperada
deth son rostre, didec ara imprevista.

- Desencusatz-me... Non ei possible.

Be n'¢ére de procha era, ada eth, un moment abantes e guaire n'ére de besonh entara sua
vida! E ara, be n'ére de luenhana e distanta d'eth!

- Non podie éster de ua auta manéra, didec Levin, sense guardar-la. Saludéc e se
premanit enta partir.

XIv

Mes en aqueth moment entréc era Princesa. Er orror se diboishéc enes sons traits en
veir qu'es dus joeni eren solets e qu'enes sus cares se retrataue un prigond treboladis.
Levin saludéc en silenci ara Princesa. Kitty caraue e baishaue es uelhs.

“Gracies a Diu, I'a dit que non”, penséc sa mair.

E en son rostre se diboishéc er arridolet de costum que recebie a sons convidadi cada
dijaus.
Se seiguec ¢ comenceéc a hér preguntes a Levin sus era sua vida en poble. Eth se

seiguec tanben, en tot demorar qu'arribéssen es auti convidadi enta poder anar-se'n sense
cridar era atencion.

Cinc menutes dempus entréc ua amiga de Kitty, maridada en darrér iuérn: era
comdessa Nordston.

Ere ua hemna seca, auriolenca, de ludents uelhs neri, nerviosa e malautissa. Estimaue
a Kitty e, coma tostemp se passe quan ua maridada ¢ afeccion per ua celibataria, era sua
afeccion se hege a veir en desir de maridar ara joena damb un dme que responie ath son
ideau de felicitat, e aguest Ome ¢re Vronsky.

Era comdessa solie trapar a Levin en ¢o des Scherbazky a principis der iuérn. Que non
se heége damb eth. Eth son mager plaser quan se lo trapaue ére divertir-se a cargue d'eth.

- Me shaute forca, didie, campar se com me guarde dés era nautada dera sua

superioritat, sigue quan interromp era sua culta conveérsa damb jo en tot considerar-
me ua peéga o sigue quan ei d'acord a sostier era mia inferioriat. Aguesta
condescendéncia m'embeline. Me satisfé forca saber-me'n de qué non me pot
suportar.

Auie rason: Levin la menspredaue e la trapae insuportabla en aquerd qu'era tenguie
pes sues majors qualitats: eth nerviosisme e refinat menspretz e indiferéncia enta tot ¢o
de simple ¢ ordinari.

Entre ambdus s'auien creat, donc, aqueres relacions tan frequentes en societat,
caracterizades peth hét de qué dues persones mantenguen en aparenga relacions
amistoses sense que deishen d'experimentar autant de menspretz era un per aute que non
posquen ne tansevolhe ofensar-se.

Era comdessa Nordston escometec de seguit a Levin.

- Macar¢u, Constantin Dmitrievic! Que ja vos auem un aute cOp ena nosta
corrompuda Babilonia!, didec, en tot estener-li era sua man auriolenca e rebrembant
que Levin uns mesi abantes auie cridat Babilonia a Moscou. Qué? S'a regenerat
Babilonia o vos auetz enlordit vos?, preguntec, guardant a Kitty damb ua cérta ironia.

- Qu'ei un aunor enta jo, Comdessa, que rebrembetz es mies paraules, didec Levin,
que, ja remetut, s'avedaue maquinauments ath ton de costum, entre burlesc e ostil,
que tractaue ara Comdessa. Que vos deueren impressionar forga!

- Imaginatz-vos! Enquia me les anote! As patinat aué, Kitty?

E comencec a parlar damb era joena. A maugrat de qué anar-se'n alavetz ére un trebuc,
Levin s'estiméc mes cometer-la que estar-se tota era net en tot veir a Kitty que lo
guardaue de quan en quan e refusar era sua guardada en autes escadences.

Ja ére a mand de lheuar-se quan era Princesa, en encuedar-se'n deth son silenci, li
preguntec:

- Vos estaratz guaire temps aciu? Dilhéu non sera molt, pr'amor que, sivans me
conste, apertietz ath zemstvo.

- Que ja non m'ocupi deth zemstvo, Princesa, repliquéc eth. SO vengut enta uns dies.

“Quauquarren li passe”, penséc era comdessa Nordston en tot veir eth son rostre serios
e concentrat. “Qu'ei estranh que non comenci a desvolopar es sues tesis... Més ja
l'amiare jo en soquér que m'interésse. Be me shaute meter-lo en ridicul dauant de Kitty”.

- Explicatz-me aquero, se vos platz, li didec en votz nauta, vos, que laudatz autant as
campanhards. En noste bordalat dera provincia de Kaluga es campanhars e es
campanhardes s'an begut tot ¢o qu'auien e ara non mos paguen. Qué me'n didetz vos
d'aquero, que tostemp laudatz as campanhards?

Ua senhora entraue en aguest moment. Levin se lheuéc.

- Desencusatz, Comdessa; més vos asseguri que non compreni arren € arren vos
posqui dider, repliquec eth, en tot dirigir era sua guardada de cap ara porta, per a on,
darrér dera dauna, venguie d'entrar un militar.

“Que deu ester Vronsky”, penséc Levin.
Yy ,Pp

E enta assegurar-se'n, guardéc a Kitty, que, en auer auut temps de campar a Vronsky,
tachaue era sua guardada ara en Levin. E Levin comprenec en aquera guardada qu'era
estimaue ad aqueth ome, e ac comprenec tan claraments coma s'era madeisha l'auesse
het era confession. Més, quina sorta de persona ére?

Ara que ja non podie partir. Li calie demorar-se enta saber-se'n a quina sorta d'ome
estimaue Kitty.

I a persones que quan trapen a un rivau afortunat solet i ven es sons defectes, remint-se
a arreconéisher es sues qualitats. D'autes, ¢ca que la, solet ven, autanplan damb dolor en
cor, es qualitats deth son rivau, es merits que damb eri les a vencut. Levin tanhie ad
aguesta sorta de persones.

E en Vronsky non ére de mau heér trapar atractius. Ere un ome brun, non massa naut,
de forta complexion, de rostre polit e simpatic. Tot ena sua portadura e figura qu'eére
simple e distinguit, dés es sons neri peus, plan cuerts, ¢ es sues caroles plan arrasades
enquiath son uniforme flambant, que non empedie bric er assopliment des sons gesti.

Vronsky, deishant passar ara senhora, s'apressec ara Princesa e dempus a Kitty.

En apropar-se ara joena, es sons berois uelhs luderen d'ua forma particulara, damb ua
léu imperceptibla arridalha deth trionfaire que non abuse dera sua victoria (atau li
sembléc a Levin). La saludéc damb respectuosa amabilitat, en tot estener-li era man, non
guaire grana, mes vigorosa.

Dempus de saludar a totes e gasulhar quauques paraules, se seiguec sense guardar a
Levin, que non lo deishaue de uelh.

- Permetetz-me presentar-vos, didec era Princesa. Constantin Dmitrievic Levin; eth
comde Alexei Constantinovic Vronsky.

Vronsky se lheuec e sarréc era man de Levin, en tot guardar-lo amistosaments.

- Me pensi qu'aguest iuérn mos calie auer coincidit en un repaish, didec damb un
arridolet franc e espontanéu, mes vos partiretz ara imprevista entas vostes propietats.

- Constantin Dmitrievic mensprede e a en odi era ciutat e as ciutadans, didec era
comdessa Nordston

- Veigui qu'es mies paraules vos costen ua grana impression, donques que les
rebrembatz plan ben, responec Levin.

E se rogic en encuedar-se'n de qué auie dit ¢co de madeish poc abantes.
Vronsky campec a Levin e ara comdessa Nordston e arric.
- Vos estatz tostemp en poble?, preguntéc. En iuérn que deu éster plan engiiegiu.

- Estar-se aquiu non ei engiiegiu se ties ocupacions. E, ath dela, un que jameés
s'engiiege se sap viuer damb eth madeish, responec bruscaments Levin.

- Tanben a jo me shaute viuer en poble, indiquéc Vronsky, hént veir que non se
n'auie encuedat deth ton deth son interlocutor.

- Meés me pensi que vos, Comde, non aurietz estat capable de viuer tostemp en un
poble, comentéc era comdessa de Nordston.

- Sabi pas; james 1 sO estat en eri guaire temps. Mes que me passe ua causa plan
estranha. Jamés ¢ sentut tanta nostalgia per mén poble de Russia, damb es sons
campanhards caucadi damb /apti (sandales hetes damb crospa d'arbes), coma demptis
d'auer passat ua tempsada en Niza pendent un iuérn damb era mia mair. Coma vo'n
sabetz, Niza qu'ei plan engiiegiua. Napols e Sorrento son atrasents, més enta poc de
temps. E james se rebrembe autant a Russia coma aquiu. Semble tau que...

Vronsky se dirigie a Kitty e a Levin ath cop, guardant ara a un ara ar aute, damb ua
lucada afectuosa e tranquilla. Se notaue que didie ¢o prumer que li venguie entath cap.

En campar qu'era comdessa Nordston ¢re a mand de parlar, deishéc era frassa sense
acabar-la.

Era convérsa que non s'aflaquie. Era Princesa non auec besonh, per tant, de mentar es
dues péces d'artilharia pesanta que sauvaue enta taus eveniments: er ensenhament classic
dera joenesa e eth servici militar obligatori. Ath son torn, era comdessa Nordston non
auec era escadenca de mortificar a Levin.

Aguest volec intervier diuersi viatges ena charrada, meés que non n'auec era
oportunitat; a cada moment se didie “ara que me'n posqui anar”, mes non se n'anaue e
contunhaue aquiu coma se demorésse quauquarren.

Se parléc d'esperitisme, de tauletes que virauen, e era comdessa Nordston, que credie
enes esperits,comencec a condar es prodigis qu'auie presenciat.

- Per Diu, Comdessa!: hétz-me a vier a on posca veir quauquarren d'aquerd!, didec
arrint, Vronsky. James m'¢ trapat arren d'extraordinari, a maugrat de qué tostemps ac
¢ cercat.

- Dissabte a vier, donc. E vos, Constantin Dmitrievic, credetz en aquero?
- Per qué m'ac demanatz? Plan vo'n sabetz de ¢O que vos vau a responer.

- Que voi conéisher era vosta pensada.

Era mia pensada ei que tot aquerod des tauletes demostre qu'era societat culta non ei
a meés nautada qu'es campanhards, que cren en mau de uelh, en bruisharies e
embelinaments, tant que vosati...

- Alavetz, vos non credetz?

- Non posqui creir, Comdessa.

- Més se jo madeisha ac ¢ vist!

- Tanben es campanhardes conden qu'an vist, eres madeishes, hantaumes.
- FEiadider, que ¢o que digui non ei vertat?

E arric forcadaments.

- Non ei aquerd, Macha, intervenguec Kitty, en tot rogir-se. Co que ditz Levin ei
qu'eth non pot creir.

Levin, mes emmaliciat encara, volec replicar, mes Vronsky, damb eth son joen e franc
arridolet, acodic enta desviar era conveérsa, que menagaue de cué¢lher ua mina
desagradiua.

- Non admetetz era possibilitat?, didec. Per qué non? Dera madeisha maneéra
qu'admetem era existéncia dera electricitat ¢ non la coneishem, per qué non pot
existir ua forca naua e desconeishuda, que...?

- Quan se descurbic era electricitat, responec Levin ath més correr, se verifiquéc eth
fenomén e non era sua causa, € se passeren seégles abantes de vier a ¢éster ua
aplicacion practica. Ca que la, es esperitistes gessen dera basa de qué es tauletes les
transmeten comunicacions ¢ es esperits les visiten, e ei alavetz que diden que se
tracte d'uva forca desconeishuda.

Vronsky, coma enquia alavetz, seguie d'aurelha a Levin, plan interessat enes sues
paraules.

- Ben, mes es esperitistes diden qu'era forga existis, encara que non sapien se quina
ei, e higen qu'actue en determinades circonstancies. Que correspon as sabents
desnishar era origina d'aguesta energia. Non veigui se per qué non pot existir ua naua
forga que...

- Pr'amor que, interrompec Levin, ena electricitat se da eth fenomeén de qué tostemp
que vos hereguetz resina damb lan se produsis cérta reaccion, tant qu'en esperitisme,
en parieres circonstancies, non se dan es madeishi eféctes, ¢o que vo dider que non se
tracte d'un fenomen naturau.

Era charrada se hége massa gréu entar ambient deth salon e Vronsky, en saber-se'n,
non repliquéc, senon que sageéc de cambiar eth téma. Arric, donc, alégraments, e se
dirigic entas senhores.

- Poiriem sajar de hé'c ara, Princesa, didec.
Mes Levin non volec deishar de completar eth son pensament.

- Me pensi qu'er assag des esperitistes d'explicar es sons prodigis pera existéncia d'ua
forca desconeishuda ei plan desbiaissat. Eth cas ei que parlen d'ua forca esperituau e
la volen sométer a assagi materiaus.

Toti demorauen que completésse eth son pensament e eth ac comprenec.

- Donques, ena mia opinion, serietz vos un excellent medium, didec era comdessa
Nordston. Que i a en vos quauquarren de... extatic...

Levin dauric era boca enta replicar; més se rogic e non didec arren.

- Te, sagem, sagem ¢o des taules, persutéc Vronsky. E, en tot dirigir-se ara mair de
Kitty, preguntéc: Mos ac permetetz?, tant que guardaue ath son entorn, cercant ua
tauleta.

Kitty se lheuec enta vier a cercar-la. En passar dauant de Levin, se crotzéren es sues
guardades. Era lo planhie damb tota era sua amna. Lo planhie pera pena que li costaue.

“Perdonatz-me, se podetz”, li didec damb es uelhs. “So tant erosa!”.
“E en 0di a toti, autanplan a vos e a jo madeish”, responec era guardada d'eth.

E cuelhec eth chapeu. Més era sort li siguec contraria tanben aguest viatge. En
moment que toti se seiguien ath torn dera tauleta e Levin se premanie a gésser, entrec er
ancian Prince e, en saludar as senhores, didec alégraments a Levin:

- Macaréu! Dempus guaire temps vos estatz aciu? Que non me'n sabia! M'alégri
forca de veder-vos.

Eth Prince 1i parlaue a viatges de vos, a viatges de tu. L'abracéc e se metec a parlar
damb eth. Non se n'auie encuedat de Vronsky, que s'auie botat de pés e demoraue eth
moment qu'eth Prince se dirigisse ada eth.

Kitty comprenie que, dempus de ¢ que s'auie passat, era amabilitat de sa pair deuie
resultar plan dolorosa enta Levin. Se n'encuedéc tanben dera heredor qu'eth Prince
saludéc ara fin a Vronsky e com aguest lo campaue damb amistds estonament, solide
demanant-se se per qué se sentirie tan mau dispausat entada eth. Kitty se rogic tota.

- Prince: deishatz-mos a Constantin Dmitrievic. Que volem hér uns experiments,
didec era comdessa Nordston.

- Quina sorta d'experiments? Damb es tauletes? Desencusatz-me, mes, ena mia
pensada, leu ei mes divertit eth joc des penhores, opinéc eth Prince guardant a
Vronsky e endonviant qu'ére eth qu'auie suggerit er esvagament. Aumens, jogar as
penhores qu'a béth sentit.

Vronsky, mes estonat encara, campec ath Prince damb es sons uelhs tranquils. Dempus
gessec de parlar damb era comdessa Nordston deth balh que s'auie de celebrar era
setmana a vier.

- [l anaratz vos, vertat?, preguntec a Kitty.

Tan leu eth vielh Prince deishéc de parlar-li, Levin gessec en tot sajar de non cridar era
atencion.

Era darréra impression que sauveéc d'aquera net siguec era expression erosa e
arridolenta deth rostre de Kitty en contestar a Vronsky ara sua pregunta sus eth balh que
s'auie de celebrar.

XV

Quan toti partiren, Kitty condéc a sa mair era conversa tenguda damb Levin. A
maugrat dera pietat qu'aguest l'inspiraue, se sentie satisfeta de qué l'auesse het era
demana de maridatge.

N'ére solide for¢a d'auer obrat com cau. M¢s, un viatge ajacada, se tardéc forga a
esclipsar-se. Era imatge de Levin, damb es celhes arrufades e es uelhs bondadosi, en tot
contemplar-la trist e aclapat, tant qu'escotaue a sa pair e guardaue a Vronsky que
parlauen amassa, non se desseparaue dera sua ment; e sentie autant de pietat d'eth qu'es
lérmes pisteéren enes sons uelhs. Més dempus penseéc en Ome qu'auie alistat, brembec eth
son rostre tranquil e decidit; era nobla sinceritat e benvolenga que brotauen dera sua
cara, e se tornec a sénter erosa ¢ alégra.

“Qu'ei trist, trist, mes, qué posqui heér? Jo que non n'¢ eth tort”, se didie.

Ua votz ath laguens 1'asseguraue ¢o de contrari. Non sabie se se n'empenaie per auer
atreét a Levin o per auer-lo refusat, e aguesti dobtes maumetien era sua felicitat.

“Perdonatz-me, Diu meén, perdonatz-me!”, repetic mentauments de contunh, enquia
que s'esclipseéc.

Mentre tant, en embaish, en buréu deth Prince, se desvolopaue ua des frequentes
scénes que se passauen a prepaus d'aquera hilha tant estimada.

- Qu'ei aco!, ne mens ne mes!, cridaue eth Prince, hént mimarotes, tant que s'ajustaue
era sua bata grisa. Non as orgulh ne dignitat! Curbisses d'escarni ara tua hilha damb
aguest absurd e vil projécte de maridatge!

- Megs, per Diu!, ditz-me: se qué ¢ het jo?, contestaue era Princesa, 1eu plorant.

En tot senter-se contenta e erosa dempus era conveérsa damb era sua hilha, auie entrat,
coma tostemp, en bur¢u deth Prince enta balhar-li era bona net. Non auie intencion de
parlar ath son marit dera proposicion de Levin e era negatiua de Kitty, meés mentec que
¢0 de Vronsky podie considerar-se coma assolidat e solet mancaue qu'arribésse sa mair
enta formaliza'c.

Eth Prince, en entener-la, s'embestiéc 0 comencéc a prononciar paraules violentes.

- Se qué as het, me demanes? Jo t'ac didere. Prumer, sajar de péisher a un novi. Toti
en Moscou ne parlaran e damb rason! Se voletz dar héstes e cauhades, convidatz a
toti e non ad aguesti galants preferidi, hétz a vier a toti aqueri bohabrens (atau cridaue
eth Prince as joeni de Moscou), contractatz a un pianista e que dancen toti, mes, per

Diu!, non convidetz as galants damb er in d'apraiar maridatges.! Me hé hastic pensar
en aquero! Meés tu as artenhut eth ton objectiu: aumplir d'audeths eth cap dera
gojateta. Personauments, Levin vau mil viatges mes. Er aute qu'ei un petimetre de
Sant Petersburg, madeish qu'es auti. Semble que les fabriquen en seria! E encara que
siguesse er eretér deth tron, era mia hilha non a besonh d'arrés...

- Meés, se qué ¢ het jo de mau?
- Arat'ac dideré¢... gessec eth Prince, damb ira.

- Qu'ac sai per auanga. Se te hessa cabau, era nosta hilha non se maridarie james.
Entad aco, que serie mielhor que mo n'anéssem entath poble.

- Que serie mielhor.

- Pot te metes atau. Dilhéu ¢ cercat jo quauquarren enta jo madeisha? Se tracte d'un
joen qu'a es penhores, s'a encamardat dera nosta hilha e era semble que...

~ Oc: t'ac semble a tu! E s'era mainada s'encamarde de vertat e eth pense maridar-se
tau que jo? Non voi ne pensi'c... “O, er esperitisme, 0, Niza, 0, era danga!”, ¢ eth
Prince imitaue es gesti dera sua hemna e heége ua reveréncia dempus de cada paraula.
E se dempus hém malerosa ara nosta Katenka, alavetz...

- Per qué li cau éster atau? Per qué t'ac penses?

- Non, non m'ac pensi; ac veigui. Plan per acd auem uelhs es omes, mentre qu'es
hemnes non les auetz. Jo que sai se qui amie intencions serioses: Levin. E veigui ath
bohabren, ath gomds, que non vo que divertir-se.

- Quan béra cause se cale ena tua tésta....
- Jame balharas era rason, mes quan ja sera tard, tau qu'en cas de Dolly.

- Plan, qu'ei pro. Non parlem mes, interrompec era Princesa en tot rebrembar eth
malastre dera sua hilha mager.

- Plan ben. Adishatz.

Se punéren e se senheren er un ar aute sivans eth costum e se desseparéren, plan
convengudi cadun de qué era rason €re dera sua part.

Enquia alavetz, era Princesa auie estat segura de qué aquera net s'auie decidit era sort
de Kitty e de qué non auie cap de dobte sus es intencions de Vronsky, mes ara es
paraules deth son marit 'aumpliren de tribulacion.

E, ja ena sua cramba, espaurida, coma Kitty, dauant eth desconeishut avier, repetic
mentauments un e un aute cop: “Ajudatz-mos, Senhor, ajudatz-mos, Senhor”.

XVI

Vronsky non auie coneishut james era vida familhar. Sa mair, de joena, qu'auie estat ua
dauna deth gran mon que pendent eth son matrimoni e dempus de demorar-se veuda
sustot, auie auut forca aventures, qu'arrés ignoraue. Vronsky a penes auie coneishut a sa
pair e auie recebut era sua educacion en Cos de Pages.

En gésser dera escola convertit en un joen e brilhant oficiau, auie comencat a
frequentar eth cércle des militars rics de Sant Petersburg. Més, encara que viuie ena
nauta societat, es sons interéssi amorosi éren dehora d'era.

En Moscou experimentéc per prumer viatge, en oposicion damb era vida esplendorosa
e agitada de Sant Petersburg, er encant de restacar-se damb ua joena dera sua nautada,
agradiua e blossa, que I'estimaue. Non se 1'acodic ne pensar que i auesse arren de dolent
enes sues relacions damb Kitty.

Enes balhs dangaue damb era, la visitaue en ¢o de son, li parlaue de ¢o que
normauments se parle en gran mon: de pegaries, qu'eth les balhaue entada era un sens
particular. A maugrat de qué tot aco que li didie aurie podut éster entenut per toti,
comprenie que cada viatge era se sentie mes junhuda ada eth. E coma meés
experimentaue aguesta sensacion, mes agradiu 1'ére de senter-la e mes dog ¢ere eth
sentiment que l'inclinaue, ath son torn, entada era.

Ignoraue qu'aquera manera de tractar a Kitty tie un nom especific: era seduccion des
gojates que damb eres un non s'i pense maridar, accion censurabla plan vidanta entre es
joeni coma eth. Se pensaue auer estat eth prumér a desnishar aqueth plaser e gaudie
damb era sua descuberta.

S'auesse podut enténer era conversa des pairs de Kitty, se s'auesse placat en son punt
d'enguarda e pensat qu'en non maridar-se damb era, Kitty vierie a éster malerosa, que
s'aurie demorat estonat, léu sense arribar a creder-s'ac. L'ére impossible imaginar que ¢o
que tant li shautaue (e ada era encara mes), podesse amiar cap de mau. E I'ére meés
impossible, encara, imaginar que li calie maridar-se.

James pensaue ena possibilitat deth matrimoni. Non solet non l'interessaue era vida
deth larér, senon qu'en familha, ¢ més que més en papér de marit, cossent damb era
opinion deth cercle de celibataris que se botjaue, i vedie quauquarren de d'auti, ostil e,
sustot, un shinhau ridicul.

Ca que la, ignorant era conversa des pairs de Kitty, aquera net, en entornar-se'n dera
casa des Scherbazky, qu'auie era impression de qué eth ligam espirituau que lo junhie

damb Kitty s'auie ajustat mes encara e que li calie cercar quauquarren mes prigond,
encara que non sabie pro ben se qué ére.

Tant que s'endralhaue de cap ara sua casa, en tot experimentar ua sensacion de puretat
e docor costat un shinhau peth hét de non auer humat en tota era net e un shinhau pera
doca impression qu'er amor de Kitty 1i produsie, se didie entada eth:

“Co de mes agradiu ei que sens auer-mos dit arren, sense que i age arren entre es dus,
mos ajam comprenut tan ben damb aguesta muda conveérsa des guardades e es
insinuacions. Aué Kitty m'a dit, meés eloquentaments que james, que m'estime. E ac a heét
damb tanta simplicitat e sustot damb tanta confianca! Que me senti mielhor, meés blos,
senti qu'é un cor e qu'en jo i a forga causes bones. O!, es sons berdis uelhs encamardadi!
Quan era a dit: “E ath dela...” A qué se referie? En realitat ad arren...Be n'ei d'agradiu tot
aquero! E ada era tanben...”

Vronsky comencec a pensar a on acabarie era net. Meditéc enes locs que podie anar.

“Eth cercle? Ua partida de besik e béuer champanha damb Ignatiev...? Non, non. Eth
Chateau des Fleurs? Aquiu que i trapare a Oblonsky, i aura cangons, cancan... Non; que
ne so hart d'aquero. Precisaments s'aprécii as Scherbazky ei pr'amor qu'en ¢o de son me
semble que vengui a eéster mielhor de ¢o que s0... Que vau més que me'n vaja a dormir.”

Entréc ena sua cramba der otel Diseau, manéc que li mestréssen eth sopar, se
despolhéc e sonque méter eth cap ena coishinéra s'esclipsec damb un son prigond.

XVII

Tas onze deth londeman, Vronsky anéc entara estacion deth camin de her de Sant
Petersburg pr'amor de demorar a sa mair, e ara prumera persona que se trapec ena escala
der edifici siguec a Oblansky, que venguie a recéber ara sua fraia, qu'arribaue en
madeish tren.

- Adishatz, plan excellent senhor!, cridéc Oblonsky. A qui demores?

- Ara mia mair, repliquéc Vronsky, arrint, coma toti quan se trapauen a Oblonsky. E,
en sarrar-li era man, higec: qu'arribe au¢ de Sant Petersburg.

- Te demor¢ delanet enquias dus. A on t'estéres en deishar as Scherbazky?

- En casa, contesteéc Vronsky. M'ac passe tant agradiuaments damb eri que non me
demorec talents enta vier enta nunloc.

- Coneishi as shivaus peth peu e as joeni encamardadi pes uelhs, declaméc Esteva
Arkadievic damb eth madeish ton tengut damb Levin.

Vronsky arric coma non remint eth hét, meés cambiéc de seguit de conveérsa.
- E tu, a qui demores?

- Jo? aua hemna plan polida, didec Oblonsky.

- Moria!

- Honni soit qui mal y pense! Demori ara mia fraia Anna.

- Al ara Karenina!, observéc Vronsky.

- La coneishes?

- Me semble que oc. Ei a dider, non... Reauments, non me'n brembi..., responec
Vronsky distraitaments, en tot restacar vagaments aqueth cognom, Karenina, damb
quauquarren engiiegiu e afectat.

- Més solide que coneishes ath mén celébre cunhat Alexei Alexandrevic. Lo
coneishen toti!

- Lo coneishi de nom e de vista... Me'n sai qu'ei plan sabent, plan intelligent, I¢u un
sant! Meés ja compreneras qu'eth e jo non frequentam es madeishi locs. Eth is not in
my line, didec Vronsky.

- Qu'ei un Ome notable. Massa conservador, mes ei ua excellenta persona, comentéc
Esteva Arkadievic. Ua excellenta persona!

- Mielhor entada eth, repliquéc Vronsky, arrint. A!, qu'és aquiu!, didec en tot dirigir-
se ath naut e ancian vailet de sa mair. Entra, entra...

Dés hége beth temps, a despart dera simpatia naturau qu'experimentaue per Oblonsky,
que sentie ua atraccion especiau entada eth: li semblaue qu'eth son parentiu damb Kitty
les estacaue mes.

- Qué, se hestege dimenge eth sopar en aunor d'aguesta “diva”?, preguntéc en tot
agarrar-lo deth brag.

- Sense manca. Vau a her era lista des assistents. Coneisheres ager ath men amic
Levin?, preguntéc Esteva Arkadievic.

- Plan que 0c. Mg¢s partic plan léu. Sabi pas se per qué.
- Qu'ei un gojat plan simpatic, contunhéc Oblonsky. Qué te semble?

- Sabi pas, repliquéc Vronsky. En totes es persones de Moscou, exceptat de tu,
badinéc, que i trapi ua cérta bruscaria... Tostemp son anujadi, revoutadi contra non
sai qué. Semble tau que se volessen exprimir béth ressentiment.

- Te, donques qu'ei vertat!, exclaméc Oblonsky, arrint alégraments.
- Viera léu eth tren?, preguntéc Vronsky a un emplegat.
- Jaa gessut dera darréra estacion, contestec er ome.

Se notaue era aproximacion deth convoi pes va-e-veni de mossos, era aparicion de
gendarmes e emplegadi, eth movement des que demorauen as viatgers. Entre bromes de
hered bugas se distinguien es figures des trebalhadors deth camin de hér, damb es sons
rosigadi abrics de péth e botes de feultre, en tot esguitlar-se entre es vies. Ena luenhor
s'entenie eth fiulet d'ua locomotritz e se percebie un pesat tremoladis.

- Que non as apreciat ben ath mén amic, didec Esteva Arkadievic, que desiraue
informar a Vronsky des intencions de Levin restacades damb Kitty. Reconeishi qu'ei
un 0me plan impulsiu e que vie a ester desagradiu a viatges. Més soent resulte plan
simpatic. Ei ua natura dreta e aunorada e tie un cor d'aur. Més ager qu'auie motius
particulars, contunhéc damb ua significatiua arridalha, en tot desbrembar-se'n totafét
dera pietat que Levin l'inspiraue eth dia abantes e experimentar ara eth madeish
sentiment afectuds entd Vronsky. Oc: qu'auie motius enta senter-se plan erds o plan
maleros.

- Vronsky s'arturéc e preguntéc sense embuts:
- Vos dider que se declarec ager ara tua belle soeur?

- Dilhéu, assentic eth son amic. Jo so que hec quauquarren atau. Més se partic d'ora e
s'estaue de mala encolia, ei que... He ja temps qu'ére encamardat. Me he do!

- Totun, me pensi qu'era pot aspirar a quauquarren mielhor, didec Vronsky.

E comencéc a passejar agranint eth piech. Higec:

- Non lo coneishi guaire ben. Qu'ei ceért qu'era sua situacion ei de mau her en aguest
cas...Plan per aquero léu toti preferissen dirigir-se as... Aquiu, se hés meuca, solet vo
dider que non as sos. Ca que la, en d'auti casi, se met en joc era propia dignitat.!
Guarda, ja vie eth tren.

En efécte, eth convoi arribaue fiulant. Eth cai tremoléc; passéc era locomotritz en tot
deishar anar bromes de hum que s'estauen plan baishes per tort deth hered, e en tot botjar
a plaser eth piston dera arroda centrau. Eth maquinista curbit d'arrosada, plan abrigat,
saludaue a un e a un aute costat. Passec eth tender, mes do¢ encara; passec eth forgon,
que i auie un gosset ganholant, e a tot darrér arribéren es coches des viatgers.

Eth menaire se metec un fiulet enes pots e sautec deth tren. Dempus comenceren a
baishar es viatgers: un oficiau dera garda, plan estirat, que guardaue damb orgulh ath son
entorn; un joen comercant, plan leuger, qu'amiaue un sac de viatge e arrie alégraments;
un campanhard damb un hardéu ena esquia...

Vronsky, ath cant deth son amic, contemplant as viatgeérs que gessien, s'en desbrembeéc
de sa mair completaments. Co que venguie de saber de Kitty I'esmoiguec e l'alegréc. Se
lheuéc sense encuedar-se'n; es sons uelhs ludien. Se sentie victorios.

- FEra princesa Vronskaya vie en aqueth departament, didec eth menaire, en tot
apressar-se ada eth.

Aqueres paraules lo desvelhéren des sons pensaments, en tot her-li rebrembar a sa
mair e ara sua procha entrevista.

En realitat, ath son laguens non respectaue a sa mair; ne tansevolhe l'estimaue, encara
que sivans es idies der ambient que se botjaue, non podie tractar-la que damb un
respecte plan naut e aubedient, autant més respectuds e aubedient coma mens la
respectaue e l'estimaue.

XVIII

Vronsky seguic ath menaire, pugéc en un vagon e s'arturéc ena entrada deth
departament enta deishar gésser a ua senhora.

N'auec pro damb ua soleta lucada enta compréner, damb era sua experiéncia d'ome de
mon, qu'aquera senhora tanhie ara nauta societat.

En tot demanar-li permis, venguec a entrar en departament, més sentec eth besonh de
virar-se d'esponera enta tornar a guardar-la, non solet pr'amor qu'ére plan beroia, non
solet pera elegancia e era gracia simples qu'emanauen dera sua figura, senon pera
expression infinitaments doga e amorassanta qu'apreciéc en son rostre en passar ath son
dauant.

Quan Vronsky se viréc, era viréc tanben eth cap e es sons ludenti uelhs bruni,
ombrejadi damb espesses cilhes, s'arturéren en eth damb amistosa atencion, tau que se
I'arreconeishessen, e dempus se desviéren, guardant ara multitud, coma se cerquésse a
quauquarrés. En aquera bréu guardada, Vronsky auec eth temps de campar era reprimida
vivacitat que miralhaue eth rostre e es uelhs d'aquera hemna e eth léu imperceptible
arridolet que se diboishaue enes sons pots de carmin. Se diderie que tota era rebocaue
quauquarren contengut, que se revelaue, a maugrat son, ja ena lum dera sua guardada, ja
ena sua arridalha.

Vronsky entréc ara fin en departament. Sa mair, ua anciana plan magra, de uelhs neri,
pientada damb cargolhs menudi, arroncilhéc leugéraments es celhes en veir ath son hilh
e arric damb es sons primi pots. Se lheuec deth seti, li balhéc ara puncéla ua bossa de
viatge, sarréc era man deth son hilh e, agarrant-1i eth rostre entre es sues, lo punéc ena
testa.

- Asrecebut eth men telegrama? Com vas? Ben? M'alegri forca...

- As auut un bon viatge?, preguntéc eth, en tot seir-se ath son costat e parant
involuntariaments era aurclha ara votz femenina que sonaue darrér era porta.
Endonviaue qu'ére era dera hemna qu'auie vist entrar.

- Non posqui ester d'acord..., didie era votz dera dauna.
- Qu'ei un punt d'enguarda plan petersburgués, senhora...
- Arren de petersburgués; simplaments femenin.

- Ben: permetetz-me punar-vos era man.

- Adishatz, Ivan Petrovic. Guardatz s'ei per aquiu eth meén frair e hétz-lo-me a vier.

E era senhora tornéc en departament.
- Auetz trapat ath voste frair?, preguntéc era Vronskaya.
En aqueth moment, Vronsky rebrembéc qu'aquera senhora ere era Karenina.

- Eth voste frair ei aquiu dehora, didec, en tot lheuar-se. Desencusatz, més que non
vos auia arreconeishut. Ath dela, eth noste encontre siguec tan bréu que solide que
non me rebrembatz, higec, saludant.

- Oc que me'n brembi, didec era. Pendent eth camin que n'auem parlat for¢a de vos
era vosta mair e jo. E eth mén frair sense vier!, exclameéc, en tot deishar, fin finau, her
veir en un arridolet era animositat que I'aumplie.

- Crida-lo, Alecha, didec era anciana Comdessa.
- Vronsky, en tot sautar ena plataforma, cridec:
- Oblonsky, vene!

Era Karenina non demoréc a sa frair e, sonque veder-lo, gessec deth coche damb pas
decidit e leuger. En apressar-se, damb un gest qu'estonéc a Vronsky pera sua gracia e
fermetat, l'estaquéc damb eth bra¢ queérre e, tirassant-lo entada era, lo punéc. Vronsky la
guardaue sense deishar-la de uelh e sense saber-sem eth madeish se per qué arrie.
Dempus, en rebrembar-se'n que sa mair lo demoraue, tornéc entath departament.

- Vertat qu'ei plan agradiua?, didec era comdessa en tot referir-se ara Karenina. Eth
son marit l'installéc damb jo e me n'alegre, pr'amor qu'auem vengut parlant tot eth
viatge. M'a dit que tu... vous filez le parfait amour. Tant mieux, mon cher, tant
mieux...

- Non compreni cap a qué vos referitz, mama... Anem?
Era Karenina entreéc de naucth enta dider-se adiu dera Comdessa..

- Vai, didec alégraments: que ja auetz trapat ath voste hilh e jo ath meén frair.
M'alégri, pr'amor que jo ja auia agotat tot eth corrop d'istories e non auia ja arren mes
enta condar.

- Qu'auria hét un viatge ath torn deth mon damb vos sense engiiejar-me, didec era
Comdessa, tant que li cuelhie era man. Etz vos ua hemna tan simpatica que resulte
madeish d'agradiu parlar-vos qu'escotar-vos. E non pensetz tant en voste hilh. Non ei
possible viuer sense auer de separar-se béth cop.

Era Karenina ére de pés, plan dreta, ¢ es sons uelhs arrien.

- Anna Arkadievna, expliquéc era Vronskaya, qu'a un mainatge de ueit ans, que non
se he enla d'eth jamés, e ara...

~ Oc; era Comdessa ¢ jo qu'auem parlat for¢a, cadua deth noste hilh, repliquéc era
Karenina.

E un aute cop er arridolet, aguest viatge dirigit a Vronsky, illuminéc eth son rostre.

- Solide que vos auré hét engiiejar forca, didec eth, en tot cuélher ath vol era pilota
de cocarela qu'era 'auie langat.

Mes era Karenina non volec contunhar era conversa en aqueth ton e, en dirigir-se ara
anciana Comdessa, li didec:

- Gracies per tot. Eth dia d'ager m'a passat sense encuerdar-me'n. Enquia ua auta,
Comdessa.

- Adishatz, estimada amiga, responec era Vronskaya. Permetetz-me punar eth voste
polit rostre. Vos digui damb tota era franquesa d'ua vielha, qu'en aguest brac temps
vos ¢ cuelhut afécte.

Era Karenina sembléc creir e apreciar aquera frasa, plan pera sua naturalitat. Se rogic
e, en tot inclinar-se leugéraments, presentéc eth rostre as pots dera Comdessa. De seguic
se lheuec e, tostemp damb aqueth arridolet jogaire enes uelhs e enes pots, balhéc era
man a Vronsky.

Eth sarréc aquera maneta e se n'alegréc coma de quauquarren plan important dera forta
sarrada qu'era li corresponec.

Era Karenina gessec damb pas leuger, ¢o que non deishaue d'estonar pr'amor qu'estaue
un shinhau grasseta.

- Ei plan simpatica, didec era anciana.

Eth son hilh pensaue ¢0 de madeish. La seguic de uelh enquia qu'era sua figura
graciosa se li delic dera vista e solet alavetz er arridolet li despareishec des sons pots.
Pera hiestreta vedec se com Anna s'apressaue a sa frair, botaue eth son brag jos eth d'eth
e comencaue a parlar animadaments, sens dobte de quauquarren que non auie deguna
relacion damb Vronsky. E eth joen se sentec desengustat.

- Etz en bona salut, mama?, didec en tot dirigir-se ara sua mair.

- Plan ben, plan ben. Alexandre a estat plan amable. Maria s'a botat plan beroia un
aute cop. Ei plan interessant.

E gessec de parlar-li des batialhes deth son arrc¢hilh, qu'enta assistir-i, auie anat
expréssaments ta Sant Petersburg, en tot referir-se ara especiau bontat qu'er Emperaire
manifestéc entath son hilh mager.

- Aciu qu'ei Lavrenty, didec Vronsky, guardant pera hiestreta. Anem. Voletz?

Eth vielh majordom que viatjaue damb era Comdessa entréc anonciant que tot ere
prest. Era anciana se lheuec.

- Profitem que i a poga gent enta gésser, didec Vronsky.

Era puncela cuelhec era bossa de man e era gosseta. Eth majordom e un vailet
amiauen era resta der equipatge. Vronsky dec eth brag a sa mair. Més quan éren a mand
de gésser vederen qu'era gent corrie espaurida d'un costat en aute. Crotzéc tanben eth
cap dera estacion damb era sua ludenta casqueta fistonada. Que deuie auer-se passat
quauquarren. Es viatgers corrien en direccion contraria ath convoi.

- Com? Qué? Per a on s'a lancat?, se sentie cridar.

Esteva Arkadievic e era sua fraia héren tanben repé¢ damb es rostres espauridi e
s'arturéren ath son costat.

Es dues senhores pugeren en vagon e Vronsky e Esteva Arkadievic seguiren ara
multitud enta saber-se'n de ¢o que s'auie passat.

Eth gardagulhes, ja pr'amor qu'ére embriac, ja pr'amor qu'anaue massa abrigat per tort
deth hered, non auie entenut arrecular uns vagons e aguesti lo cuelheren ath dejos.

Abantes de qué Oblonsky e eth son amic tornessen, es senhores coneishien ja toti es
detalhs peth majordom.

Es dus amics auien vist eth cos estronhat deth maleros. Oblonsky hége gesti e ére a
mand de plorar.

- Quina causa mes terribla, Anna! S'ac auesses vist!, didie.
Vronsky caraue. Eth son polit rostre, encara que gréu, s'estaue impassible.

- S'ac auéssetz vist, Comdessa!, persutaue Esteva Arkadievic. E era sua hemna ére
aquiu! Ere terrible! Se precipitéc sus eth cadavre. Campar, ére eth que sosti¢ge a tota
era familha. Orre!, orre!

- Non se pot heér quauquarren per era?, demanéc era Karenina en votz baisha e
esmoiguda..

Vronsky la guardec e gessec deth coche.
- Ara torni, mama, didec dera porteta estant.

En tornar ath cap d'ues menutes, Esteva Arkadievic parlaue tranquillament damb era
Comdessa sus era cantaira de moda tant qu'era anciana guardaue preocupada entara
porta, demorant ath son hilh.

- Partim ja, didec Vronsky.

Gesseren amassa. Eth joen anaue ath cap, damb sa mair. Anna Karenina e sa frair les
seguien.

Ena gessuda, eth cap dera estacion artenhec a Vronsky.

- Vos l'auetz balhat ath mén ajudant dus cents robles, didec. Me voletz dider, se vos
platz, enta qui son?

- Entara veuda, responec Vronsky, arropint es espatles. Que non veigui eth besonh de
preguntar arren.

- Donques qu'as balhat sos?, cridéc Oblonsky. E higec, sarrant era man dera sua
fraia: ei un bon gojat, plan brave. Vertat?. Comdessa, qu'¢ er aunor de saludar-vos.

E Oblonsky s'arturéc damb sa fraia, en tot demorar qu'arribésse era punceéla d'aguesta.

Quan gesseren dera estacion, eth coche des Vronsky auie partit ja. Era gent parlaue
encara der accident.

- Qu'a estat ua mort terribla, didie un senhor. Semble qu'eth tren I'a esmiejat.

- Jo me pensi, peth contrari, qu'a estat era mielhor, pr'amor qu'a estat instantanca,
opinec un aute.

Anna Karenina se seiguec en coche e sa frair notéc, estonat, que li tremolauen es pots
e a penes artenhie a tier-se es lérmes.

- Qué te cau, Anna?, preguntec, en auer recorrut ua braca tirada.
- Qu'ei un mau presagi, repliquéc era.

- Quines pegaries!, didec Esteva Arkadievic. Co de mes important ei qu'ages arribat
ja. Non sabes es esperances qu'¢ botat ena tua visita!

- He guaire temps que coneishes a Vronsky?, preguntéc Anna.
~ Oc... Ja sabes que demoram maridar-lo damb Kitty?

- Oc?, mormolhéc Anna en votz baisha. E higec, botjant eth cap, coma se volesse
aluenhar quauquarren que la shordaue fisicaments: ara parlem de tu. Tiem-mos enes
tons ahérs. E recebut era tua carta e, ja ves, me so esdegat a vier.

- Oc. solet me fidi de tu, contestéc Esteva Arkadievic.
- Plan ben. Conda-m'ac tot.

Esteva Arkadievic 1'ac racondec. En arribar en ¢o de son ajudéc a baishar deth coche
ara sua fraia, alendéc, li sarréc era man e se n'anéc entara Audiéncia.

XIX

Quan Anna entréc en petit salon, trapéc a Dolly damb un mainatge roi e grasset, plan
semblable a sa pair, que cuelhie era legon de francés. Eth mainatge liegie en tot virar-se
soent e sajant d'arrincar deth son vestit un boton qu'ére per queir. Era mair l'auie arturat
era man diuersi viatges, mes eth persutaue en son assag. A tot darrer Dolly I'arrinquéc
eth boton e se lo botéc ena pocha.

- Tie es mans quietes, Gricha, didec.

E se balhéc de naueth ath son prézhét. Heége forca temps que l'auie comencgat e solet se
tenguie d'eth en moments de mala encolia. Ara brocaue nerviosa, lheuant es dits e
compdant maquinauments.

A maugrat de qué auie dit eth dia abantes ath son marit qu'era arribada dera sa fraia
non l'importaue, ac auie premanit tot enta receber-la e la demoraue damb vertadéra
impaciéncia.

Dolly ére aclapada, ablasigada peth dolor. Rebrembaue, ¢a que la, qu'Anna, era sua
cunhada, ¢re era esposa d'un des personatges mes importants de Sant Petersburg, ua
grande dame de capital. Qu'ei per aquerd que Dolly non complic ¢o6 qu'auie dit ath son
espos e non se'n desbrembec dera arribada dera sua cunhada.

“A tot darrér, Anna que non n'a eth tort”, se didec. “Sus era non ¢ entenut a dider arren
dolent e, per ¢co que he a jo, non ¢ trapat en era qu'amor e atencions”.

Qu'ere vertat qu'era casa des Karenin, pendent era sua estanga en era, non l'auie het ua
bona impression; ena sua manéra de viuer I'auie semblat desnishar quauquarren de faus.
“Mes per qué non receber-1a?”, se didie. “Que non sage, aumens, de consolar-me!”,
pensaue Dolly. “En consolaments, seguretats entath futur e desencuses crestianes que i ¢
pensat ja mil viatges e non m'an servit entad arren.”

Pendent toti aguesti dies, Dolly s'auie estat soleta damb es mainatges. Non volie fidar
ad arrés eth son dolor e, totun, damb aqueth dolor ena amna, non podie tier-se a ua auta
causa. Se'n sabie que non parlarie damb Anna que sus aquerd, € se per un costat
l'agradaue era idia, per aute la desengustaue auer de cohessar era sua umiliacion e
escotar frases vulgares de tranquillitat e consolacion.

Dolly, que demoraue ara sua cunhada campant a cada moment eth son relotge, deishéc
de campar-lo, coma se sol dider, precisaments en moment qu'Anna arribéc. Non entenec,
donc, eth timbre, e quan, en tot percéber passi leugers e heregada de pelhes ena porta

deth salon, se lheuéc, era sua tormentada portadura non exprimie alegria, senon
suspresa.

- Com? Ja ¢s aciu?, didec, en tot punar e abragar ara sua cunhada.
- M'alegri forga de veder-te, Dolly.

- E jo de veder-te a tu, didec Dolly, damb un féble arridolet, sajant d'endonviar peth
rostre dera Karenina s'estaue o non informada de tot.

“Solide qu'ac deu saber”, penséc, en veir era expression de pietat dera cara dera sua
cunhada.

- Anem, anem; t'acompanhar¢ entara tua cramba, contunhéc en tot sajar d'arrecular
eth moment des explics.

- FEi Gricha, aguest? Diu mén, com a creishut!, sorriscléc Anna, punant ath mainatge,
sense deishar de uelh a Dolly e rogint-se tota. E higec: Permete-me demorar-me ua
estona aciu.

Se treiguec eth mantelet; dempus eth chapéu. Ua guinsa des sons neri e retortulhadi
peus se demoréc aganchada en eth e Anna les deishéc anar damb un movement de cap.

- Qu'es plia de felicitat e de salut!, didec Dolly, Iéu damb enveja.

- Jo? Oc... Diu mén, aguesta ei Tania! Qu'a era edat deth meén Sergi, non?, exclaméc
Anna en tot dirigir-se ara mainada, qu'entraue ath correr. E, cuelhent-la enes sons
braci, la punéc tanben. Quina mainada tan polida! Qu'ei un encant! Au!, mostra-me a
toti es mainatges.

Li parlaue des cinc, en tot brembar-se'n non solet des sons noms, senon dera sua edat,
des sues caracteristiques e enquia des malauties qu'auien patit. Dolly non podie deishar
de senter-se esmoiguda.

- Ben; anem a veder-les, didec. Mes Vasia ei dormint; ei domatge.

En auer vist as mainatges se seigueren, ja soletes, en salon, dauant ua tassa de cafe.
Anna cuelhec era plata e dempus la hec enla.

- Dolly, comencéc, eth mén frair m'a parlat ja.

Dolly que demoraue enténer frases de faussa pietat, guardéc a Anna damb heredor.
Mes Anna non didec arren en aguest sens.

- Estimada Dolly!, sorriscléc. Que non voi defener-lo ne padegar-te. Ei impossible.
Solet voi dider que te planhi damb tota era mia amna.

E darrér es sues longues cilhes luderen es lérmes. Se seiguec mes pres dera sua
cunhada e li cuelhec era man entre es sues, petites e vigoroses. Dolly non se hec enla,
mes contunhéc damb era sua acitud severa. Solet didec:

- Qu'ei de mau hér sajar de consolar-me. Dempus de ¢o que s'a passat, tot qu'ei
perdut; non se pot hér arren.

Tant que parlaue atau, era expression deth son rostre se solatgéc. Anna punéc era man
seca ¢ aflaquida de Dolly e didec:

- Mes, qué podem hér, Dolly?, qué podem heér? Mos cau pensar en ¢o de mielhor que
pogam hér enta solucionar aguesta terribla situacion.

- Tot s'a acabat, e qu'ei tot, responec Dolly. E ¢o de pejor deth cas, comprene-lo, ei
que non lo posqui deishar; que i son es mainatges, es obligacions, més non posqui
viuer damb eth. Eth solet hét de veder-lo qu'ei enta jo ua tortura.

- Estimada Dolly, eth m'ac a condat tot, més voleria que m'ac expliquesses tu, tau
que siguec.

Dolly la guardéc inquisitiua. En rostre d'Anna se diboishaue un sincér afécte, ua
vertadera pietat.

- Ben, t'ac condaré¢ dés era prumeria, decidic Dolly. Ja sabes se com me maridé:
damb ua educacion que me hec vier en autar, non solet innocenta, senon tanben
estupida. Non sabia arren. Diden, ja ac sai, qu'es 0mes solen condar as sues hemnes
era vida qu'an amiat abantes de maridar-se, més Stiva...(¢ s'interrompec rectificant),
mes Esteva Arkadievic non me condéc arren. Encara que non me creigues, jo me
pensaua ¢ster era soleta hemna qu'eth auie conneishut... Atau viui ueit ans. Non solet
non sospechaua que me podesse ester infidéu, senon qu'ac consideraua impossible. E,
guarda, qu'en aguesta fe mia, m'en sabi de ressabuda d'aguest orror, d'aguesta viletat.
Comprene-me...Ester totafét segura dera mia felicitat, entd cop sec..., contunhaue
Dolly en tot tier-se es lérmes, enta cOp sec recéber ua carta d'eth dirigida ara sua
aimanta, ara institutritz des méns mainatges! 0!, non; qu'ei massa orre!

Treiguec eth mocador, amaguéc eth son rostre damb eth e contunhéc, demptis ua bréu
pausa:

- Encara se poirie justificar un atac de passion. M¢és enganhar-me astutaments,
contunhar estant eth mén espos e er aimant d'era. O!, tu que non ac pos compréner!

- Ac compreni, estimada Dolly, ac compreni... didec Anna, sarrant-li era man.

- E te penses qu'eth se n'encuede de tot er orror dera mia situacion?, seguic Dolly.
Arren d'aquero! Eth que viu content e erds.

- Aquero no, l'interrompec Anna viuaments. Qu'ei digne tanben de pietat; er
empenaiment que lo tie aclapat.

- Megs te penses qu'ei capable ne tansevolhe d'empenaiment?, interrompec Dolly,
tachant es uelhs ena sua cunhada.

~ Oc, lo coneishi pro ben e non podi que sénter pictat en veder-lo. Es dus lo
coneishem. Eth qu'ei brave, més capinaut. E ara se sent tant umiliat! Co que mes
m'esmo d'eth (Anna sabie qu'aquerd impressionarie a Dolly mes qu'arren) ei que i a
dues causes que lo tormenten: prumer, era vergonha que sent dauant des sons hilhs, e
dempis que, en tot estimar-te coma t'estime... Oc, oc, que t'estime més qu'arren en
mon, didec Anna precipitadaments, en tot empedir que Dolly repliquésse. Donques
ben, qu'estimant-te coma t'estime, t'age costat tant de mau. “Non, Dolly non me
perdonara”, me didie.

Dolly, cogitosa, non guardaue ja ara sua cunhada e solet seguie d'aurelha es sues
paraules.

- Compreni, didec, qu'era sua situacion tanben sigue terribla. Tier aquerd qu'ei mes
penible entath colpable qu'entath que non n'ei, se se n'encuede de qué eth ei qui a
costat tot eth mau. Mes, com perdonar-lo? Com contunhar a éster era sua hemna,
dempus qu'era...? Viuer damb eth que serie un torment enta jo, meés que mes pr'amor
que 1'¢ estimat.

Es somics estoféren era sua votz.

Totun, cada viatge que s'atrendie, e tau que s'ac hesse de bon voler, era idia que la
tormentaue tornaue de naucth enes sues paraules:

- FEra ei joena e beroia, contunhéc. Non comprenes Anna? Era mia joenesa s'a
esbugassat... E com? En servici d'eth e des sons hilhs. L'¢ servit, en tot consumir-me
en aquero, e ara ada eth l'ei mes agradiua ua hemna joena, encara que sigue ua
quinsevolhe. Solide qu'eri parlarien de jo; o dilhéu non, e en aguest cas qu'ei encara
pejor. Comprenes?

Er odi balhéc in un aute cop ara sua guardada.

- Dempts d'aquero, se qué me pot dider? James lo creire. Tot s'a acabat, tot ¢co que
me servie de recompensa peth men trabalh, pes mens patiments... Vos te creir que dar
era lecon a Gricha, qu'abantes ére un plaser enta jo, ei ara ua tortura? Enta qué
esforcar-me, enta qué trabalhar? Qu'ei domatge qu'ajam hilhs! Ei orre, mes t'asseguri
qu'ara, en sorta de trendesa e amor solet senti aversion entada eth, oc, aversion,
aversion e, enquia e tot, se podessa l'auciria.

- Qu'ac compreni tot, estimada Dolly. Més non te botes atau. Te trapes autant
ofensada, autant excitada, que non ves es causes damb claretat.

Dolly se padeguéc. Es dues s'estéren uns instants en silenci.

- Qué hare, Anna? Ajuda-me a resolvé'c. Jo qu'é pensat en tot e non veigui cap de
solucion.

Anna non la podie trapar tanpoc, mes eth son cor responie francaments a cada paraula,
a cada expression deth rostre dera sua cunhada.

- Que so era sua fraia, comencec, e coneishi ben eth son caractér: er assopliment
qu'ac desbrembe tot, ¢ hec un gést en tot senhalar era tésta, er assopliment que
s'autrege e que dempus s'empenais. Ara non s'imagine, non ven de compréner se com
podec heér ¢o que hec.

- Ja, que ja me n'encuedi, interrompec Dolly. Més, e jo? Te'n desbrembes de jo?
Dilhéu patisqui mens qu'eth?

- Demora. Cohéssi, Dolly, que quan eth m'expliquéc es causes non compreni deth
tot, er orror dera tua situacion. Lo vedi solet ada eth, compreni qu'era familha ére
desgahonada e lo planhi. Més dempus d'auer parlat damb tu, jo, coma hemna, veigui
¢o d'aute, senti es tons patiments ¢ non poiria exprimir-te era pietat que me bohes ath
laguens. Mes, estimada Dolly, a maugrat de qué comprena es tons patiments, non sai,
totun, er amor que posques sauvar per eth ath hons dera tua amna. Se l'estimes pro
enta perdonar-lo, perdona-lo.

- Non!, sorriscléc Dolly. Més Anna l'interrompec en tot cuelher-li era man e tornant a
punar-la-se

- Coneishi eth mon meés que tu, didec, e sai se com ven es causes es persones coma
Esteva. Tu te penses qu'eri parlarien de tu. Arren d'aquero. Es omes atau pequen
contra era sua fidelitat, mes era sua hemna e eth son larér son sagradi entada eri.
Hemnes coma aguesta institutritz son entas sons uelhs ua causa desparicra,
compatibla damb er amor ara familha. Meten entre eres e eth larér ua linha de
separacion que james se trauesse. Non sabi pro ben se com pot €ster aquero, mes ei
atau.

- Oc, 0c, mes eth la punarie e...

- Pos-te, Dolly. M'en brembi quan Stiva ¢re encamardat de tu, com ploraue en
rebrembar-te, com parlaue de tu de contunh, guaira poesia metie en ton amor. E me'n
sabi que, a mida que se passaue eth temps, sentie per tu mes respécte. Tostemp arriem
quan didie a cada moment: “Dolly ei ua hemna extraordinaria” Tu ¢res entada eth ua
divinitat e ne contunhes estant. Aguesta passion d'ara non a afectat eth hons dera sua
amna.

- E se se repetisse?

- Non m'ac pensi.

- L'auries perdonat tu?

- Sabi pas, non posqui jutjar...

Anna reflexionéc un moment e higec:

- Oc, 0c que posqui, 0c que posqui. L'auria perdonat! Qu'ei vertat que jo m'auria
transformat en ua auta hemna, o0c; més lo perdonaria, tau que se non s'auesse passat
arren, absoludaments arren...

~ Oc, atau li calerie éster, interrompec Dolly, coma se ja auesse pensat en aquerd
abantes; Se non, non serie perdon. Se se perdone que li cau ester complétaments... En
fin, te vau a acompanhar entara tua cramba, higec, en tot lheuar-se e abragant a Anna.
Guaire m'alégri de qué ages vengut, estimada! Senti era mia amna plan meés solatjada,
plan més aleugerida.

XX

Anna passéc eth dia en ¢o des Oblansky e non recebec ad arrés, encara que quauqui
uns des sons coneishudi, en saber-se'n dera sua arribada, vengueren a tier-1i ua visita.

S'estéc tot eth maitin damb Dolly e damb es mainatges e manéc un avis a sa frair enta
que venguesse a dinar en casa sense manca. “Vene, l'escriuec. Diu qu'ei misericordios.”

Oblonsky dinéc en ¢o de son, era conveérsa siguec generau ¢ era sua esposa li parléc de
tu, ¢0 que darréraments non se passaue james. Qu'ei vertat que persistie era heredor
entre eth matrimoni, meés ja non se parlaue de separacion e Oblonsky comengaue a
aubirar era possibilitat de her es patzes.

Dempus de dinar arribec Kitty. A penes coneishie a Anna Karenina e venguie un
shinhau inquieta dauant era idia d'acarar-se damb aquera grana dauna de Sant Petersburg
que toti ne parlauen damb tant d'elogi. Més de seguit se'n sabéc que l'auie shautat. Anna
se sentec agradiuaments impressionada pera joenesa e vigor dera joena, e Kitty se
sentec, de seguit, enamorada d'era, tau que solen enamorar-se es gojates des senhores de
mes edat. En arren se retiraue a ua grana dauna, ne semblaue que siguesse mair d'un
mainatge de ueit ans. Quinsevolh, en veir era leugerésa des sons movements, era sua
vivacitat e era finesa dera sua péth, l'auirie cuelhut per ua gojata de vint ans, se non
siguesse per ua expression severa e enquia trista, qu'impressionaue e senhorejaue a Kitty,
qu'escurie a viatges un shinhau es sons uelhs.

Endonviaue qu'Anna ¢re d'ua simplicitat absoluda e que non amagaue arren, mes
endonviaue tanben que s'estaue ena sua amna un mon superior, un mon complicat e
poetic que Kitty non podie compréner.

Dempus de dinar, Dolly se n'anéc entara sua cramba e Anna s'apressec a sa frair, qu'ére
en tot alugar ua cigarreta..

- Stiva, li didec alégraments, en tot senhar-lo e en tot mostrar-li era porta damb es
sons uelhs. Vé-te'n e que Diu t'ajude.

Eth la comprenec, lancéc era cigarreta e s'esguitléc darrér era porta.

Anna tornéc en divan a on s'auie seigut abantes, entornejada pes mainatges. Plan per
¢0O que sa mair apreciaue ad aquera tia o pr'amor que sentessen un afécte espontanéu de
cap ada era, prumer es dus mes grani e dempus es mes petiti, tau que se passe tostemp
damb es mainatges, ja dempts deth dinar s'aganchéren ara sua pelha e non se
desseparauen d'era. Entre es mainatges sorgic ua sorta de competéncia enta veir se qui se

seiguie mes aprop dera tia, qui cuelhie prumer era sua maneta, jogaue damb eth son
anéth o, aumens, tocaue eth bord deth son vestit.

- Placem-mos tau qu'érem abantes, didec Anna Karenina en s¢ir-se en son loc.

E de nauéth Gricha, miralhant satisfaccion e orgulh, passéc eth cap jos eth son brag e
emparec eth rostre en son vestit.

- Quan se celebre eth propleéu balh?, preguntéc Anna a Kitty.

- Era setmana a vier. Sera un balh magnific e plan animat, un d'aqueri balhs qu'en eri
s'esta tostemp content.

- Qu'ei que i a reauments balhs qu'en eri s'estongue tostemps content?, preguntec
Anna damb un shinhau d'ironia.

- Encara que semble estranh, ei atau. En ¢o des Bobrischev son tostemp alégres e en
¢0 des Nitigin tanben. Ca que la, en ¢0 des Mechkov son engiiegius. Non ac auetz
notat?

- Non, estimada. Enta jo que ja non i a balhs qu'un s'estongue tostemp alégre, didec
Anna, e Kitty campec enes uelhs de Karenina un bualh d'aqueth mon particular que
l'auie estat revelat. Enta jo solet i a balhs que me senti mens engliegiua qu'en auti.

- FEipossible que vos engliegetz en un balh?

- Per qué non m'auria jo d'engiiejar en un balh?

Kitty comprenec qu'Anna endonviaue era responsa.

- Pr'amor que seratz vos tostemp era mes admirada de totes.

Anna, qu'auie era vertut de rogir-se, se rogic e didec:

- En prumeér loc, que non ei atau, e encara que ne siguesse, de qué me servirie?
- Vieratz en aguest balh que vos digui?

- Me pensi que non poir¢ deishar d'assistir-i, me consolaré en tot pensar qu'aquero
vos satisfé. Gricha non m'estires eth peu: que ja so pro esperluada, didec, en tot
apraiar-se era guinsa de peus que damb eri jogaue Grincha.

- Vos imagini en balh damb un vestit lilla...

- E per qué precisaments lilla, preguntéc Anna, arrint. Au, mainatges, a préner eth te.
Non entenetz que vos cride miss Hull?, didec en tot her-les enla e endralhar-les de
cap ath minjador. Que ja sai se per qué vos shautarie veder-me en balh: vos que
demoratz for¢a causes d'aguesta net e volerietz que toti participéssen dera vosta
felicitat, concludic Anna, en tot dirigir-se a Kitty.

- Qu'ei vertat. Com ac sabetz?

- Be n'ei d'er6s un ara vosta edat!, contunhéc Anna. M'en brembi e arreconeishi
aguesta broma blua coma era des montanhes soisses, aguesta broma baisha qu'ac
entornege tot ena epoca erosa que s'acabe era mainadesa. D'aguest enorme cercle erds
e alégre comence un camin que se va hent estret, cada viatge mes estret. Com
pataquege eth cor quan se comence aguest camin qu'ara prumeria semble tan clar e
polit! Qui non a passat per aco?

Kitty arrie sense dider se sho ne arri. “Com aurie passat era per tot aquero? Com me
shautarie conéisher era novela dera sua vida!”, pensaue en evocar era preséncia poc
romantica d'Alexei Alexandrovic, eth marit d'Anna.

- Me'n sai de quauquarren des vostes causes, seguic Karenina. Stiva m'ac didec. Vos
feliciti. “Eth” me shaute for¢ca. Non sabetz que Vronsky ére ena estacion?

- Ere aquiu?, didec Kitty en tot rogir-se. E qué vos didec Stiva?

- M'ac didec tot... E jo me n'alegre forca. Que hi eth viatge en companhia dera mair
de Vronsky. Non hec que parlar-me d'eth: ei eth son preferit. Ja sai qu'es mairs son
apassionades, mes...

- Qué vos condec?

- Forga causes. E plan, a despart dera predileccion que tie per eth sa mair, se ve qu'ei
un cavaliér. Per exemple, semble que volec cedir toti es sons bens a sa frair. En éster
mainatge, sauveéc a ua hemna que s'estofaue... En fin qu'ei un erdi, acabéc Anna,
arrint e rebrembant-se des dus cents robles que Vronsky autregésse ena estacion.

Mes Anna non hec mencion d'aguest aher, pr'amor que eth son rebrembe li balhaue un
cert mauester, endonviaue en eth ua intencion que la tanhie forca.

- Sa mair me demanéc que la visitéssa, didec ara seguida, e m'agradara veir ara
vielheta. Deman que i pensi vier. Gracies a Diu Stiva amie ua bona estona ena
cramba, mormolhéc, en tot cambiar de convérsa e lheuant-se un shinhau contrariada,
sivans li sembléc a Kitty.

- Me toque a jo prumer, a jo, a jo!, cridauen es mainatges que, acabat eth te, se
precipitauen de naueth entara tia Anna.

- Toti amassa!, responec Anna, arrint.

E corrent ath son encontre, les abraceéc. Es mainatges s'acorropéren ath son entorn,
cridant alégraments.

XXI

Ara ora de préner eth t¢ es persones granes, Dolly gessec deth son quarto. Esteva
Arkadievic non apareishec. Solide auie gessut dera cramba dera sua hemna pera porta
faussa.

- Cranhi que cuelhes hered ena cramba de naut, didec Dolly a Anna. Que voi passar-
te enta baish; atau demoraré meés aprop de tu.

- Non te cau pour de jo!, repliquéc Anna, en tot sajar de liéger en rostre dera sua
cunhada s'auie auut o non reconciliacion.

- Dilhéu ages massa lum, gessec Dolly.
- Que jat'¢ dit que dormisqui pertot coma un soc, sigue a on sigue.

- Qué se passe?, preguntec Esteva Arkadievic, en gésser deth buréu dirigint-se ara
sua hemna.

Anna e Kitty compreneren peth ton qu'era reconciliacion s'auie ja produsit.

- Que voleria installar a Anna aciu baish, més me cau méter uns ridéus, responec
Dolly. Ac aure de heér jo madeisha. Se non, arrés ac hara.

“Diu se'n sap se s'an reconciliat deth tot!”, se didec Anna, en enténer eth hered e
tranquil ton dera sua cunhada.

- Non compliques es causes sense besonh, Dolly!, repliquéc eth son marit. Se vos, ac
har¢ jo madeish.

“Oc, que s'an reconciliat”, penséc Anna.

~ Oc: que ja sai se com, responec Dolly. Manaras a Matéu qu'ac apraie, partiras e eth
ac hara tot ath revés.

E ua riseta ironica arropic, coma de costum, es comissures des sons pots.
“Era reconciliacion qu'ei compléta”, pensec ara Anna. “Laudat sigue Diu!”.
E, erosa per auer artenhut era patz conjugau, s'apressec a Dolly e la punéc.

- Arren d'aquero! Sabi pas se per qué mos mensprédes tant a Matéu e a jo!, didec
Esteva Arkadievic ara sua hemna, en tot arrir léu imperceptiblaments.

Pendent tota era tarde. Dolly tractéc ath son marit damb ua cérta e leugéra ironia.
Esteva Arkadievic ére content e alégre, mes sense exces, € semblant que volie indicar
que, encara que perdonat, sentie eth pes dera sua colpa.

Tas nau e mieja era agradiua conveérsa familhar que se debanaue dauant era taula de te
des Oblansky siguec interrompuda per un hét trivial e vidant, més qu'estonéc a toti. Se
parlaue sus un des amics comuns, quan Anna se lheuéc ath correr e ara imprevista.

- Vos vau a mostrar era foto deth mén Sergi, didec damb capinauta riseta mairau.
Que I'¢ en men album.

Es détz qu'ére era ora que generauments se didie adiu deth son hilh e enquia solie
ajacar-se era madeisha abantes de vier en balh. E de ressabuda s'auie entristit en pensar
que se trapaue luenh d'eth, e siguesse que siguesse ¢o de qué parlauen eth son pensament
volaue entath son Sergi e era sua ondulada tésta, e es talents de campar eth son retrait e
parlar sus eth 1'escometec de pic. Per aquerd se lheuéc e, damb pas leuger e segur,
venguec a cercar er album qu'auie eth son retrait.

Era escala qu'amiaue entath son quarto comencaue en soleret dera ampla escala
principau qu'en era regnaue ua atmosfera agradiua.

En gésser deth salon s'entenec sonar eth timbre en recebedor.
- Qui deu ester?, didec Dolly.

- Enta vier a cercar-me, qu'ei plan d'ora, e enta que vengue gent de dehora, ei plan
tard, comentéc Kitty.

- Que sera que me heén a vier beth document, didec Esteva Arkadievic.

Tant qu'Anna passaue dauant dera escala principau, eth vailet pujaue enta anonciar ath
naueth vengut, qu'ére en vestibul, jos era lum dera lampa. Anna campéc enta baish e, en
reconéisher a Vronsky, un estranh sentiment d'alegria e temor neguec eth son cor. Eth
s'estaue damb er abric jargat, en tot cercar-se quauquarren ena pocha.

En arribar Anna ena mitat dera escala, Vronsky campéc enta naut, la vedec e ua
expression de vergonha e de confusion se miralhéc ena sua cara. Anna seguic eth son
camin, inclinant leugéraments eth cap.

De seguit, sonéc era votz d'Esteva Arkadievic convidant a Vronsky enta que passésse,
e era deth joen, baisha, doga e tranquilla, refusant.

Quan tornéc Anna damb er album, Vronsky ja non ¢re aquiu, e Esteva Arkadievic
condaue qu'eth son amic auie vengut solet enta informar-se des detalhs d'un repaish que
se balhaue ath londeman en aunor d'ua celebritat estrangera.

- Per mes que I'ac ¢ demanat, non a volut pujar, didec Oblonsky. Qu'ei estranh!

Kitty se rogic, en creir auer comprenut es motius dera venguda de Vronsky e era sua
negatiua a passar.

“Qu'aura anat en casa e non m'a trapat”, pensec, “‘e a vengut a veir se me trapaua aciu.
Meés que non a volut entrar per ¢o de tard qu'ei e tanben per estar Anna, qu'ei ua estranha
entada eth”.

Toti se guardéren en silenci. Dempts comencéren a huelhetar er album.

Arren auie d'extraordinari qu'un amic visitésse a un aute tas nau e mieja dera net enta
informar-se'n d'ua taulejada que s'auie de celebrar ath londeman; meés a toti les sembléc
forga estranh, e a Anna I'ac sembléc mes qu'arrés, autanplan li sembléc qu'er anament de
Vronsky non ére deth tot avient.

XXX

Comengaue eth balh quan Kitty entréc damb sa mair ena grana escala illuminada,
ornada damb flors, plia de lacais d'empovassada perruca e vermelh caftan. Des sales
estant arribaue eth heregament des vestits coma un amortat bronzinament des abelhes en
un brinhon.

Tant qu'eres s'apraiauen es vestits ¢ es pientats dauant des miralhs deth vestibul plen
de gent, sonéren doci e melodiosi es acords des violons dera orquéstra comengant eth
prumer vals.

Un acian, jargat damb vestit civil, s'apraiaue es sons possi peublanqui dauant d'un
miralh, en tot esparger ath son entorn un fort perhum, se trapéc damb eres ena escala les
cedic eth pas, tant que campaue a Kitty, que non coneishie, damb evident plaser. Un joen
imberbe, sense cap de dobte un des galantets qu'eth vielh Scherbazky cridaue petimetres,
qu'amiaue un justet plan dubért e s'apraiaue, caminant, era corvata blanca, les saludéc e,
dempus d'auer hét uns passi, hec repeé e convidéc a Kitty a dangar. Coma qu'auie era
prumeéra contradanga comprometuda damb Vronsky, Kitty li caléc prométer dera dusau
ad aqueth joen. Un militar proche ara porta, que se cordaue es gants e s'apraiaue era
mostacha, campéc damb admiracion a Kitty, resplendenta en son vestit de color rosa.

A maugrat de qué eth vestit, eth pientat e toti es auti preparatius entath balh I'auien
costat a Kitty forca trabalh e for¢a copacaps, ara eth complicat vestit de tul I'estaue damb
tanta naturalitat coma se totes es dentéles, es brodaries e es auti detalhs dera sua
vestimenta non auessen exigit d'era e dera sua familha un solet instant d'atencion, tau
que s'auesse neishut entre aqueth tul e aqueres denteles, damb aqueth pientat naut
apolidit damb ua rosa e quauques huelhes ath torn...

Era vielha Princesa, abantes d'entrar ena sala, sagéc d'apraiar eth cinturon de Kitty,
mes era s'auie het enla, coma se s'en sabesse de qué tot I'estaue ben, e que tot en era ere
gracios e non auie besonh de cap apraiament.

S'estaue en un des sons mielhors dies. Eth vestit non la sarraue per cap costat, cap
dentéla penjaue. Es sabatetes color rosa, de talon naut, en sorta de sarrar, semblauen
amorassar ¢ heér vier més berois es sons péets. Es espessi e rois tirataps postissi apolidien
damb naturalitat eth son capet. Es tres botons de cadun des gants éren perfectaments
cordadi e es gants s'ajustauen as sues mans sense deformar-les en arren. Ua cinta de
velot nere cenhie dogaments era sua gorja. Aquera cinteta qu'ére ua delicia; cada cop que
Kitty se guardaue en miralh dera sua casa, sentie era impression de qué era cinta parlaue.
Que podie auer béth dobte sus era beresa de ¢o d'aute, més per ¢o dera cinta que non

n'auie degun. En guardar-se aciu en miralh, Kitty arric tanben compladuda. Es sues
espatles e braci nudi li dauen era sensacion d'ua heredor de marme que li resultaue
agradiua. Es sons uelhs ludents es sons pots pintadi non poderen hér qu'arrir en veder-se
tan beroia.

Sonque entrar en salon s'apresséc as grops de senhores, totes cintes e denteles, que
demorauen eth moment d'éster convidades a dangar (Kitty non entraue james en aqueri
grops) li demanec ja un vals eth mielhor des dancaires, eth celébre director de danca, eth
mestre de ceremonies, un Ome maridat, beroi e elegant, Egoruchka Korsunsky, que
venguie de deishar ara comdessa Bonina, que damb era dancec eth prumer vals.

Mentre contemplaue damb mina dominanta es parelhes que dangauen, vedec entrar a
Kitty e se filéc entada era damb eth pas decidit des directors de danca. S'inclinéc ath son
dauant e, sense ne tansevolhe demanar-li se volie dangar, estiréc era man enta cuelher-la
pera delicada cintura. Era joena campéc ath son entorn enta cercar a quauquarrés ta
balhar-li eth son ventalh e era mestresa dera casa lo cuelhec arrint.

- Me h¢ goi qu'ajatz vengut leu, didec eth, en tot cenher-li era cintura. Non compreni
se com se pot arribar tard.

Kitty apuéc era man queérra sus era espatla de Korsunsky e es sons pes caucadi de rosa
s'esguitléren leugers sus er encerat pasiment ath ritme dera musica.

- Dangar damb vos qu'ei ua posa. Quina admirabla precision e quina leugeresa!,
didec Korsunsky, tant que virauen ath compas deth vals.

Qu'éren, damb poga diferéncia, es paraules que didie a totes es coneishudes
; .
qu'apreciaue.

Era arric, e peth desstiis deth muscle dera sua parelha, guardéc era sala. Kitty non ére
ua d'aqueres novicies qu'era emocion deth prumeér balh les hé confoner toti es rostres que
les entornégen, ne ua d'aguestes gojates que, a truca de frequentar es sales de balh, vien
de conéisher a toti es assistents de tau manéra que enquia les engiiege ja campar-les.
Kitty s'estaue en térme miei. Atau, donc, podec contemplar tota era sala damb retenguda
emocion.

Campec prumer entara queérra, a on se trapaue eth floret dera bona societat. S'estaue
aquiu era hemna de Korsunsky, era beroia Lidy, damb un vestit excessiuaments escotat;
Krivin, damb era sua calvicia ludenta, present, coma tostemp, a on s'amassaue era bona
societat; mes enla, en un grop qu'es joenes campauen sense gausar apressar-se, Kitty
vedec a Esteva Arkadievic e era arroganta figura e eth cap d'Anna, vestida de velot nere.

Tanben “eth” ¢ére aquiu. Era gojata non l'auie tornat a veir dés era net que refusésse a
Levin. Kitty lo desnishéc de luenh estant e enquia observéc qu'eth tanben la guardaue.

- Ua viradeta mes s'ei que non ¢tz cansada?, preguntéc Korsunsky, un shinhau
estofat.

Non; gracies.

- Enta on vos acompanhi?
- Campar, veigui a Anna Karenina. Amiatz-me enta aquiu.

Coma volgatz.

Korsunsky sense deishar de dancar, mes a pas cada cop mes lent, s'endralhéc de cap ar
angle quer deth salon, mormolhant constantaments:

- Pardon, mesdames, pardon mesdames...

En tot her-se camin entre aqueth mar de denteles, tuls e ornaments sense auer aganchat
ua soleta cinta, Korsunsky hec a realizar ua rapida virada ara sua parelha, de sorta qu'es
fines cames de Kitty, estropades en miches transparentes, demoréren ath descubert e era
coa deth son vestit se dauric coma un ventalh, en tot queir sus es jolhs de Krivin.
Dempus Korsunsky la saludéc, agranic eth piech sus eth son dubert frac e l'aufric eth
brag enta amiar-la ath cant d'’Anna Karenina.

Kitty, rogint-se tota, retirec era coa deth son vestit des jolhs de Krivin e s'en tornéc, un
shinhau aclapada, cercant a Anna. Anna non vestie de lilla, coma auie supausat Kitty,
senon de nere, damb un vestit plan descoletat, que deishaue veir es sues esculturaus
espatles que semblauen hargades en evori ancian, es sons piechs e es sons braci
entornejadi, acabadi per fini punhets.

Eth son vestit ¢re apolidit damb ornaments de Venecia, ua garlanda de miosotis
entifonaue es sons peus, pientadi sense cap de postis, e aganchada ena cintura, entre es
neri ornaments, amiaue un nhoc des madeishes flors. Eth son pientat ére simple e solet
subergessien es retortilhs des sons peus, que s'escapauen peth baticoth e es possi. En
coth, férm e ben format, amuishaue un hiu de pérles.

Kitty auie vist diadéraments a Anna e s'auie sentut enamorada d'era, e se l'imaginaue
tostemp damb eth vestit lilla. Totun, en veder-la vestida de nere, se n'encuedéc de qué
non auie comprenut tot eth son encantament. Ara se l'apareishie d'ua manéra naua e
inesperada e reconeishie que non podie vestir de lilla, pr'amor qu'aguest color aurie
amortat era sua personalitat. Eth vestit, nere damb abondor d'ornaments, non tiraue era
vista, mes se limitaue a servir de marc e heége ressautar era figura d'Anna, simpla,
naturau, eleganta, e ath cop animada e alégra.

Quan Kitty s'apropéc ath grop, Anna, plan capinauta coma tostemp, parlaue damb eth
patron dera casa damb eth cap inclinat leugéraments entada eth.

- Non, non ac compreni... més que non seré jo qui lance era prumera péira..., didie,
contestant a ua pregunta que, sens dobte, l'auie hét eth, e rufant es espatles. E de
seguit se dirigic enta Kitty damb un arridolet dogaments protector.

Damb expérta guardada femenina contempléc de seguit eth vestit de Kitty ¢ hec un
movement de cap léu imperceptible, més qu'en eth era joena liegec que la felicitaue pera
sua beresa e pera sua vestimenta.

- Vos, didec Anna a Korsunsky, enquia entratz en salon e ne gessetz, dangant.

- FEra Princesa qu'ei ua des mies mielhores collaboradores, didec Korsunsky, en tot
inclinar-se dauant d'Anna Karenina, que non l'auien presentat. Contribusis a qué eth
balh sigue animat e alégre. Un vals, Anna Arkadievna?, preguntéc.

- Vos coneishetz?, demanec eth patron dera casa.

- Qui ei que non mos coneish ara mia hemna e a jo?, repliquéc Korsunsky. Qu'ém
tau qu'es lops blanqui. Voletz dancar, Anna Arkadievna?, repetic.

- Tostemp que m'ei possible, sagi de non dangar, responec Anna Karenina.

- Més aquero aué qu'ei impossible.

Vronsky s'apressec en aqueth moment.

- Donques s'ei impossible, dancem, didec Anna, en hér veir que non se n'encuedaue

dera salutacion de Vronsky e esdegant-se a méter era man sus era espatla de
Korsunsky.

“Dilhéu ei emmaliciada damb eth”, penséc Kitty, en tot campar qu'Anna auie hét veir
que non se n'encuedec dera salutacion de Vronsky.

Per ¢o d'aguest, s'apressec a Kitty, en tot rebrembar-li eth son compromis dera prumera
contradanca e en tot dider-li que sentie forca non auer-la vist enquia alavetz. Kitty
'escotaue admirant mentre tant a Anna, que dangaue. Demoraue que Vronsky la
convidesse ath vals, mes eth joen non ac hec. Kitty lo guardéc estonada. Eth, en tot
rogir-se, la convidéc precipitadaments a dangar; més a penes auie agarrat era sua fina
cintura e balhat eth prumeér pas, era musica deishéc de sonar.

Kitty li guardéc es uelhs, qu'auie tan prés. Pendent diucrses menutes rebrembarie,
avergonhada, aquera guardada amorosa que li hec ¢ qu'ada era eth non corresponec.

- Pardon, pardon. Vals, vals!, cridéc Korsunsky dés er aute extrém dera sala. E, en
tot aparelhar-se damb era prumeéra joena que trapéc, comencec a dangar.

XXITII

Kitty e Vronsky heren quauques virades de vals. Ara seguida, Kitty s'apropéc a sa mair
e podec escambiar beres paraules damb Nordston abantes de qué Vronsky venguesse a
cercar-la entara pruméra contradanca.

Tant que dancauen non parléren d'arren en particular. Vronsky hec un comentari
gracioés sus es Korsunsky, que descriuie coma uns mainatges quarantens; dempus
parleéren deth teatre que se dauririe entath public enes propléus dies. Solet ua frassa se
caléc ena amna de Kitty, e siguec quan eth joen li parléc de Levin, en tot assegurar-li
qu'auie heét hangues damb eth e preguntant-li se contunhaue en Moscou. Ca que la, Kitty
non demoraue mes d'aquera contradanca. CO que demoraue damb baticor ere era
masurca. Ere segura de qué dancarie damb eth, coma tostemp e pertot, e atau, donc,
refuséc cinc invitacions d'autrestanti cavaliérs en tot dider-les que ja l'auie
comprometuda..

Enquiara darréra contradanga, eth balh se passéc entada era coma un somni
embelinaire, plen de ludents colors, de sons, de movement. Dancéc sense posa, mens
quan se sentie cansada e demanaue que la deishéssen repausar.

Pendent era darréra contradanca damb un d'aqueri joeni que tan I'engiiejauen, mes que
non podie remir-se a dangar, se trapéc de cara damb Anna e Vronsky. Non auie vist a
Anna des eth principi deth balh e ara li sembléc un aute cop naua e inesperada. La vedie
damb aqueth punt d'excitacion, que coneishie tan ben, costada pera capitada.

Anna qu'ére embriaga deth licor der entosiasme; Kitty ac vedie en huec que, en tot
dancar, s'alugaue enes sons uelhs, ena sua arridalha erosa e alégra, que estarnaue
leugéraments ena sua boca, ena gracia, ena seguretat e ena leugéresa des sons
movements.

- “Per qué s'estara atau?”’, se demanaue Kitty. “Pera admiracion generau que
desvelhe o pera d'un de solet?”. E sense escotar ath joen, que sajaue en vaganaut de
tornar ara conversa interrompuda, e aubedint maquinauments es crits alégraments
imperiosi de Korsunsky as que dangauen: “Ara en grand rond, en chaine”, Kitty
campaue ara parelha damb eth cor cada viatge mes inquiet.

“Non, Anna non se sent encoratjada pera admiracion generau, senon pera d'un. Ei
possible que sigue pera d'eth?”.

Cada viatge que Vronsky parlaue damb Anna, es uelhs d'aguesta ludien e un arridolet
erés se diboishaue enes sons pots. Semblaue que s'esforcaue a reprimir aqueri senhaus

d'alegria e coma s'aqueri apareishessen en son rostre sense voler. Kitty se demanec se
qué sentirie eth, e en guardar-lo se demoréc orrificada. Es sentiments deth rostre d'Anna
se miralhauen enes de Vronsky. Qué s'auie passat damb eth son aspécte tranquil e segur
e dera despreocupada serenitat dera sua portadura? Quan era li parlaue, inclinaue eth cap
coma enta quéir enes sons pés e ena sua guardada auie ua expression de tremolosa
aubediéncia. “Non voi ofensar-la, semblaue que li didie damb aquera guardada; solet
desiri sauvar-me, e non sabi se com...” Eth rostre de Vronsky transpareishie ua
expression que Kitty non auie vist james en eth.

Encara qu'era sua parlota ere triviau, pr'amor que solet parlauen des sues mutuaus
amistats, a Kitty li semblaue qu'en era se decidie era sort d'ambdus e d'era madeisha. E
se passaue que, a maugrat de qué en realitat parlauen de ¢o de ridicul que resultaue Ivan
Ivanovic parlant francés o era possibilitat de qué Elezkaya podesse trapar un mielhor
partit, Anna e Vronsky auien, coma Kitty, era impression de qué aqueres paraules éren
entada eri plies de sens. Solet per ¢o dera sua rigida educacion, se podie contier e actuar
sivans es convenences, dancant, parlant, contestant, enquia arrint.

Megs, en comengar era masurca, quan es cagires comenceren a plagar-se en son loc e
quauques parelhes se dirigiren des es petites sales entath salon, Kitty se sentec orrificada
e desesperada. Dempus de refusar cinc invitacions, ara s'estaue sense dangar. Autanplan
se podie passar que non la convidéssen, pr'amor que sivans era capitada qu'auie tostemp
en societat, ad arrés se li podie acodir que non auesse parelha. Que li calie dider-li a sa
mair que se trapaue mau entd anar-se'n ta casa. Mes se sentie tant aclapada que li
mancauen es forces enta hé'c.

Entrec en petit salon e se deishéc quéir sus ua fautulh. Era vigorosa hauda deth son
vestit se holéc coma ua brometa; eth son prim, dog¢ e joen bra¢ nud s'en.honsec entre es
plegatges deth vestit rosa; ena man que li demoraue liura tenguie un ventalh e damb
movements rapids e bréus balhaue aire ath son alugat rostre. A maugrat dera sua mina de
parpalhola botada per un instant en ua flor, estornejant es ales e presta a volar, ua
terribla angonia negaue eth son cor.

“E se m'enganhésse, se non i auesse arren?”, se didie, en tot rebrembar de nauéth (;()
g > 2 >
qu'auie vist.

- Mes Kitty! Non compreni se qué te passe, didec era comdessa Nordston, que s'auie
apressat caminant sus eth leuger tapis sense her bronit.

A Kitty i tremoléren es pots inferiors e se botéc de pé ath mes correr.
- Non dances era masurca, Kitty?

- Non, responec damb votz tremolosa pes lérmes.

- FEth la convidéc dauant de jo a dangar era masurca, didec era Nordston, en tot
saber-se'n pro ben de qué a Kitty li constaue a qui se referie. E era li preguntéc se non
dancaue damb era princeseta Scherbazky.

- Que m'ei pariér, responec Kitty.

Arrés comprenie mielhor qu'era era sua situacion, donques qu'arrés sabie qu'eth dia
abantes auie refusat ar ome que dilhéu estimaue, e l'auie refusat per aguest.

Era Nordston cerquéc a Korsunsky, que damb eth auie comprometuda era masurca, e li
preguec que convidesse a Kitty en sorta d'era.

Erosaments, Kitty non li calec parlar guaire, pr'amor que Korsunsky, coma director de
balh, s'auie d'ocupar de contunh dera distribucion de figures e correr sense posa d'un a
un aute costat balhant ordes. Vronsky e Anna ¢ren seigudi léu ath dauant de Kitty. Les
vedie de luenh e les vedie d'aprop, sivans s'aluenhésse o s'apropésse enes virades dera
dancga, e coma mes les guardaue, mes €re convenguda de qué esth malastre ére cert. Kitty
notaue que se sentien solets en aqueth salon plen de gent, e en rostre de Vronsky,
tostemp tant impassible e segur, vedie ara aquera expression d'umilitat e de temor que
tant I'auien impressionada, que se retiraue ara actitud d'un gosset intelligent que se sent
colpable.

Anna arrie e li comunicaue eth son arridolet. Se se botaue cogitosa, se veie trist ada
eth. Ua forca subernaturau hége que Kitty tachésse es uelhs en rostre d'Anna. Estaue
plan berodia en son simple vestit nere; qu'éren polidi es sons redons braci, que ludien
preciosi bragalets, beroi eth son coth férm apolidit damb un hiu de perles, polidi es
retortilhadi peus deth son pientat un shinhau desordenat, doci éren es movements plei de
gracia des sons pés e mans diminuti, berdia era animositat deth son béth rostre. Mes
qu'auie quauquarren terrible e crudéu ena sua beresa.

Kitty la guardaue encara mes embelinada qu'abantes, e coma mes la guardaue mes
patie. Se sentie umiliada, e ena sua cara se diboishaue ua tau expression d'aclapament
que quan Vronsky se trapéc damb era pendent eth balh s'estéc un moment a reconeisher-
la, de tant descarada que se I'apareishec en aqueth moment.

- Quin balh mes polit, didec eth, per dider quauquarren.
~ Oc, contestéc Kitty.

Pendent era masurca, Anna, en repetir ua figura imaginada per Korsunsky, gessec en
centre deth rondeu, alistéc dus cavaliérs e cridéc a Kitty e a ua auta dauna. En apressar-
se, Kitty lheuéc es uelhs entada era espaurida. Anna la campéc e li hec un arridolet en tot
clucar es uelhs tant que li sarraue era man. Més en veir en rostre de Kitty ua expression
de desesperacion e de suspresa coma responsa ath son arridolet, Anna se viréc
d'esponera e comencéc a parlar alégraments damb ua auta dauna. “Oc, oc, se didec Kitty,
que i a en era quauquarren estranh, beroi e, ath cop, diabolic”.

Anna non volie demorar-se a sopar, mes eth patron dera casa persutec.

- Au, Anna Arkadievna, didec Korsunsky, en tot cuélher jos era manja deth son frac
eth bra¢ nud d'Anna. Qu'¢ ua idia magnifica entath cotilhon. Un bijoux.

E comencec a caminar, en tot heér per hér-la-se a seguir, tant qu'eth patron dera casa
I'encoratjaue damb era sua arridalha.

- Que non me demori, didec Anna, arrint. E, a maugrat deth son arridolet, es dus
omes compreneren peth son ton que non se demorarie.

- Qu'¢ dangat aguesta net en Moscou, mes que tot er an en Sant Petersburg e me cau
repausar abantes deth meén viatge, higec Anna, en tot virar-se de cap a Vronsky, qu'ére
ath son costat.

- Partitz decididaments deman?, preguntéc Vronsky.
- Oc, solide, responec Anna, coma estonada pera gausaria d'aquera pregunta.

Eth son arridolet e eth huec dera sua guardada quan li responec uscléren era amna de
Vronsky.

Anna Arkadievna partic, donc, sense demorar-se a sopar.

XXIV

“Sens dobte que i a en jo quauquarren hastigds, quauquarren que he enla ara gent”,
pensaue Levin en gésser dera casa des Scherbazky e endralhar-se de cap ara deth son
frair. “Non valgui enta conviuer en societat. Diden qu'aquero ei orgulh, més non ne so
d'orgulhds. Se ne siguessa, non m'auria calat ena situacion que me so calat.”

S'imaginéc a Vronsky eros, intelligent, brave e, solide sense auer-se trapat james en ua
situacion coma era sua d'aguesta net.

“Qu'ei normau que Kitty l'age alistat ada eth; ei naturau, non me cau planher d'arrés ne
d'arren. Jo solet n'¢ eth tort. Per quina rason m'imagin¢ qu'era volerie junher era sua vida
ara mia? Qui so jo? Un pocvau enta jo e entas auti”.

S'en brembéc deth son frair Nicolas e se poséc damb satisfaccion en soén rebrembe.
“Be n'aura de rason quan ditz que tot en mon ei dolent e hastigds! Dilhéu non auem
jutjat pro ben a Nicolas. Deth punt d'enguarda deth vailet Prokofy, que lo vedec embriac
e damb er abric rosigat, ei un Ome menspredable; mes jo lo coneishi de ua auta maneéra,
coneishi era sua amna e sabi que mos retiram. E jo, en sorta de cercar-lo, me n'é anat
prumér a dinar ¢ dempus ath balh en aguesta casa”.

Levin s'apresséc a un fanau, liegec era adreca de sa frair, que sauvaue ena sua cartéra,
e cridec a un coche de loguer.

Pendent eth long camin entath domicili de sa frair, Levin anaue evocant ¢o que
coneishie dera sua vida. Se'n brembaue que pendent es corsi universitaris € enquia un an
dempis de gésser dera universitat, eth son frair, a maugrat des burles des sons
companhs, auie amiat ua vida de fraire, en tot complir rigorosaments toti es preceptes
religiosi, assistint a missa, observant es dejuns e hugent des plasers e sustot des hemnes.
Rebrembéc dempus, se com, de ressabuda e sense motiu aparent, comenceéc a her-se
damb es pejores gents e se lancéc ena vida mes desfrenada. Rebrembec tanben qu'en un
cas sa frair cuelhec ath son servici a un gojat deth poble e qu'en un moment d'ira I'auie
batanat tan fortaments que l'auien amiat dauant des Tribunaus; se'n brembéc encara de
quan sa frair, en tot pérder sos damb un trichaire, I'auie acceptat ua letra, en tot
denonciar-lo dempus per enganha (ad aquera letra de sa frair se referie Sergi Ivanovic).
Un aute cop, Nicolas auie passat era net ena prevencion per tapatge. E, fin finau, auie
arribat en extrém de méter un plaid contra sa frair Sergi en tot acusar-lo de non pagar-li
era part qu'en dret li corresponie der eretatge mairau.

Anna Karenina p. 113



Era sua darréra aventura la tenguec en o¢st de Russia, a on auie anat a trabalhar, e se
passéc qu'auie mautractat a un baile, que per aquerd siguec processat. E a maugrat de
qué tot aquero €re desagradiu, a Levin non 'ac sembléc tant coma as que non coneishien
eth cor de Nicolas e era sua vertadeéra istoria. Levin se'n brembaue de qué en aqueth
periode de devocion, dejuns e austeritat, quan Nicolas cercaue ena religion un fren entas
sues passions, arrés l'aprovaue e toti se'n burlauen d'eth, autanplan eth madeish Levin.
Lo cridauen, coma fausnom, Noé, fraire, eca, e, dempus, quan s'autregéc liuraments as
sues passions, toti li balhéren era esquia, espauridi e damb repugnancia.

Levin comprenie que, plan, Nicolas, a maugrat dera sua vida, non deuie senter-se mes
colpable qu'aqueri que lo menspredauen. Eth non n'auie eth tort d'auer neishut damb eth
son caracter indomdable e damb era sua limitada intelligéncia. Ca que la, sa frair
tostemp auie volut ester brave.

“Li parlar¢ damb eth cor ena man, li demostraré que 1'estimi e que lo compreni, e
I'obligare a desnishar-me era sua amna”, decidic Levin quan, ja prés des onze, arribaue
ena auberja que l'auien indicat.

- Naut. Es numeéros 12 e 13, didec eth portiér, contestant ara pregunta de Levin.
- 1e¢?
- Me pensi que oc.

Era porta dera cramba numero 12 s'estaue miei dubérta e per era gessie un arrai de lum
e un espés hum de tabac dolent. Sonaue ua votz desconeishuda enta Levin, e ath son
costat arreconeishec era tossiquéra peculiara de sa frair.

En entrar Levin, eth desconeishut didie:
- Tot que depen dera intelligéncia e prudéncia que s'amie er aher.

Constantin Levin, dera porta estant, vedec a un joen damb eth peu espés e retortilhat
vestit damb ua poddiovka. Ua gojata pigalhada, damb un vestit de lan sense cothér ne
punhets, ére seiguda en divan. Non se vedie a Nicolas, e Levin sentec eth cor sarrat en
pensar quina sorta de gent viuie damb sa frair.

Tant que se treiguie es esclops, Levin, qu'era sua arribada non auie notat arrés, entenec
ar individa dera poddiovka que parlaue d'un ahér enta realizar.

- Qu'eth diable se hége a seguir es classes privilegiades!, didec era votz de Nicolas
dempus un escupit. Macha, demana quauquarren enta sopar ¢ balha-mos vin se ne
réste. Se non, mana a cercar-lo.

Era hemna se lheuéc, gessec der aute costat deth tenhat e vedec a Levin.
- Nicolas Demitrievic: aciu que i a un senhor, didec.

- Per qui demane?, exclameéc era votz irritada de Nicolas.

- Que s0 jo, didec Constantin Levin, en tot presentar-se.
- Qui ei “j0”?, repetic era votz de Nicolas, damb més irritacion encara.

Se I'entenec lheuar-se ara préssa e estramuncar, ¢ Levin vedec ath son dauant, ena
porta, era figura que I'ére tan coneishuda, era figura prima e acorbaishada de sa frair,
mes era sua mina sauvatge, lorda e malautissa, era expression des sons grani uelhs
espauridi, I'esglasiec.

Nicolas estaue encara més prim que quan Levin lo vedec eth darrer viatge, hége tres
ans. Amiaue ua levita que l'estaue braca, per ¢o qu'es sons braci e caneths semblauen
encara més longui. Eth peu se 'auie esclarit, es sons pots éren caperadi pera madeisha
mostacha dreta, e era madeisha guardada estranha de tostemp se calaue sus eth qu'auie
entrat.

- Al qu'és tu, Kostia!, didec, en reconéisher ath son frair.

Es sons uelhs luderen d'alegria. Mées ath madeish temps campéc ath joen dera
poddiovka hec un movement convulsiu damb eth coth e cap (coma se l'ajustésse era
corvata), que Constantin coneishie ben, e ua expression sauvatge, dolorida, herotja, se
diboishéc de pic en son rostre.

- Que ja I'¢ escrit a Sergi en tot dider-li que non voi arren damb vosati. Qué vos...
qué desiratz?

Se presentaue plan despariér de com Levin l'imaginaue. Constantin desbrembaue
tostemp era part aspra e dificila deth son caractér, aquera que hege tan de mau her eth
son tracte. Solet ara, en veir eth son rostre, en distinguir eth movement convulsiu deth
son cap, se'n brembec.

- Que non volia arren en concret, senon veder-te, didec damb timiditat.
Nicolas, un shinhau padegat, campar, pera timiditat deth son frair, estornegéc es braci.

- Atau que vies per vier? Donques entra e sé-te. Vos sopar? Hé-mos a vier tres
racions, Macha. Ep , demora! Sabes se qui ei aguest senhor?, didec, senhalant ath
joen dera poddiovka. Se tracte d'un Ome plan notable: eth senhor Krizky, amic meén,
de Kiev, que 'acace era policia més que non ei un brigand.

E, sivans eth son costum, guardéc a toti es que s'estauen ena cramba. En veir ara
hemna, pauhicada ena porta e a mand de gésser, li cridéc: “T'¢ dit que te demores!” E
damb era indecision e era manca d'eloquéncia que Constantin se'n sabie de tostemp,
comencec, campant a toti, a condar era istoria de Krizky, era sua expulsion dera
universitat per tort d'auer format ua societat d'ajuda as estudiants praubi e as collegis
dominicaus, eth son ingrés coma meéstre en un collégi popular e com dempus se lo
processec sense saber perqué.

- Atau, donc, auetz estudiat ena universitat de Kiev?, didec Constantin Levin, enta
trincar er endravat silenci que seguic es paraules de sa frair.

~ Oc, en Kiev, gasulhéc Krizky, rufant es celhes.

- Aguesta hemna, Maria Nicolaevna, qu'ei era mia companha, interrompec Nicolas.
L'¢ treta d'ua casa de..., botgéc convulsiuaments eth coth e higec, lheuant era votz e
arroncilhant es celhes: mes I'estimi e la respeécti e voi que la respécten toti es que me
tracten. Qu'ei coma se siguesse era mia hemna, madeish. Ara ja te'n sabes damb qui
te trapes. Se te sentes rebaishat, “pera porta, qu'un se'n va damb Diu”.

E tornéc a guardar interrogatiuaments a toti.
- Sabi pas se per qué m'e de sénter rebaishat.

- En aguest cas... Macha, encarga tres racions, vodka e vin! Demora... Non, arren,
arren, ve-te'n...

XXV

- Ben, ja ves..mormolhéc Nicolas esfor¢ant-se, arroncilhant eth front e damb
movements convulsius.

Se notaue que non sabie se qué her ne se qué dider.

- Ves?, contunhéc, senhalant ues vigues de heér estacades damb cordes que s'estauen
en un cornér. Aguest qu'ei eth comencament d'ua naua empresa que vam a realizar, ua
cooperativa obrera de produccion...

Constantin, campant eth rostre tuberculés de Nicolas, non artenhic a parar damb
atencion era aurelha enes sues paraules. Comprenie que sa frair cercaue en aquera
empresa ua ancora de sauvacion contra eth menspretz que sentie entada eth madeish.

Nicolas Levin contunhaue parlant:

- Ja sabes qu'eth capitau oprimis ath trebalhador. Es obrers e es campanhards amien
tot eth pes deth trebalh e non arténhent a gésser, per mes qu'ac sagen, dera sua
situacion de besties de carga. Toti es beneficis, tot aquerd que poirie mielhorar eth
son estat, descansar e instruir-se, s'ac avalen es dividends des capitalistes. Era
societat ei organizada de tau manera que, coma mes trebalhe er obrer, mes guanhen
es comergants e es propietaris, € eth proletari contunhe estant tostemp ua bestia de
carga. Qu'ei de besonh cambiar aguest orde de causes, acabéc, en tot guardar
inquisitiuaments ath son frair.

- Plan que oc, didec Constantin, campant damb atencion es en.honsades caroles de
Nicolas.

- Atau, donc, vam a formar ua cooperativa de sarralhérs qu'en era era produccion e
es beneficis, e, sustot, es utisi, qu'ei ¢0 de més essenciau, siguen comunes.

- A on l'installaratz?
- En Vosdrema, provincia de Kazan.

- Per qué en un poble? Non semble qu'eth trabalh manque enes pobles. Sabi pas se
per qué pot auer besonh un poble d'ua cooperativa de serralhérs.

- Que mos cau hé'c pr'amor qu'ara es campanhards son tant esclaus coma abantes, ¢
¢0 que non vos shaute a tu e a Sergi ei que se les volgue treir d'aguesta esclavitud,
idoléc Nicolas, irritat pera replica.

Constantin Levin alendéc tant que guardaue era lorda e destrantalhada cramba. Aquera
alendada embesti¢c encara mes a Nicolas.

- Que me'n sabi des idies aristocratiques de vos e de Sergi. Sabi qu'eth tie tota era
capacitat deth son cervéth enta justificar era organizacion actuau.

- Non ei vertat... Per qué me parles de Sergi?, preguntec, arrint, Levin.

- Per qué? Ara ac veiras, en enténer eth nom de sa frair. Més, enta qué pérder temps?
Ditz-me: a qué as vengut? Tu menspredes tot aco. Plan, donc, veé-te'n damb Diu! Ve-
te'n, veé-te'n!, cridec en tot lheuar-se dera cagira.

- Que non ac menspredi bric, didec Constantin timidaments. M'estimaria més non
tractar d'aguestes causes.

Maria Nicolaevna entréc en aqueth moment. Nicolas la guardéc damb irritacion. Era
se l'apressec e li didec ues paraules.

- Que me trapi mau e m'e¢ tornat plan irritable, didec Nicolas, en tot solatjar-se e
alendar damb dificultat. E vies a parlar-me de Sergi e es sons articles! Tot en eri qu'ei
faussetat, talents d'enganhar-se ada eth madeish. Qué pot dider dera justicia un ome
que non la coneish? Auetz liejut eth son darrér article?, preguntéc a Krizky, en tot
s¢ir-se de naucth ena taula ¢ hént enla es cigarrétes escampilhades peth dessus enta
deishar un espaci liure.

- Non I'¢ liejut, contestéc ombriuaments Krizky, que, campar, non volie intervier ena
conversa.

- Per qué?, preguntéc Nicolas, irritat contra Krizky.

- Pr'amor que me semble pérder eth temps.

- Desencusatz, per qué vos pensatz qu'ei perder eth temps?

- Enta forca gent aguest article ei peth dessts dera sua capacitat.

- Més jo non me trapi en aguest cas. Jo que sai liéger entre linhes e desnishar es sons
maus punts.

Toti caréren. Krizky se lheu¢c dogaments e cuelhec era casqueta.
- Non voletz sopar? Ben. Vietz deman damb eth serralher.

En gésser Krizky, Nicolas arric, guinhant eth uelh.

- Tanpoc eth ei guaire fort; qu'ac sabi.

En aqueth moment Krizky lo cridéc dera porta estant.

- Qué vos cau?, didec Nicolas en tot gésser en correder. Constantin, en trapar-se solet
damb Maria Nicolaevna, li preguntéc:

- He guaire que vos estatz damb eth mén frair?

- Meés d'un an. Eth senhor qu'ei plan mau de salut: beu for¢a, contestec era.

- Qué beu?

- Forga vodka. E li qué plan mau.

- Beu damb exceés?

~ Oc, contestéc era, guardant espaurida entara porta que per era ja entraue Nicolas.

- De qué parlauetz?, preguntéc aguest damb severitat e passant era sua guardada
espaurida d'un ar aute; didetz-m'ac.

- D'arren, responec trebolat Constantin.

- Se non ac voletz dider, non ac digatz. Més que non te cau parlar damb era d'arren.
Qu'ei ua gaudimela, e tu un senhor, exclaméc en tot hér un movement convulsiu
damb eth coth. Ja veigui que te n'encuedes dera mia situacion e comprenes es mens
desordes d'anament e me les desencuses. T'ac arregraisqui, higec lheuant era votz.

- Nicolas Dmitrievic, Nicolas Dmitrievic!, gasulhéc Maria Nicolaevna, en tot
apropar-se ada eth.

- Plan ben, plan ben!... E eth sopar? A, aquiu que i ¢!, sorriscléc en veir pujar a un
cramber damb era plata. Botatz-1a aciu!, higec damb mala encolia. E, en tot aumplir
un véire de vodka, lo uedec en redon.

- Vo0s béuer? Preguntéc a sa frair, en tot encoratjar-se de pic. Ben, deishem anar a
Sergi Ivanovic; sigue ¢O que sigue, sO content de veder-te. Ac volgues o non, ¢m dera
madeisha sang, contunhéc, rosigant damb aviditat ua crospa de pan e beuent ua auta
copa. Com te va?, t¢, beu! E ditz-me se qué hes.

- M'estongui solet en poble, coma abantes, ¢ me tengui as térres, repliquéc
Constantin, guardant dissimuladaments, damb orror, era avidat que minjaue e beuie
sa frair.

- Per qué non te marides?
- Qu'encara non se m'a presentat era escadenca, responec Constantin en tot rogir-se.

- Per qué non? Tu non €s coma jo, que sO acabat e damb era vida perduda. Qu'e dit e
dider¢ tostemps que se se m'auesse balhat era mia part der eretatge quan n'auia
besonh, era mia existéncia aurie estat de un aute peu.

Constantin s'esdeguéc a cambiar de téma.
- Sabes qu'ath ton Vaniuchka 1'¢ en Pokrovskoe de possessor de libres?

Nicolas botgéc eth cap e se demoréc cogitos.

- Oc? E ditz-me: se qué i a de naucth en Pokrovskoe? E era casa? Contunhe coma
abantes? E es bedoths, e eth quarto qu'estudiauem? Ei possible que visque encara
Felip, eth jardinér? Com m'en brembi deth pavilhon e deth divan! Guarda: non
cambies arren ena casa, marida-te ¢ déisha'c tot com s'estaue. E s'era tua hemna ei
brava, vier¢ a veder-te... Ja i auria vengut, meés m'arturéc tostemp eth temor de trapar-
me damb Sergi.

- Non lo traparies. Viui independend d'eth.

- Ben: sigue ¢0 que sigue te cau alistar entre Sergi e jo, mormolhéc Nicolas, en tot
guardar-lo timidaments.

Aquera timiditat esmoiguec a Constantin.

- Se vOs que siga sincer, non voi intervier en voste plaid. Tu que n'as eth tort ena
forma e eth en hons.

- Ac as comprenut!, sorrisclec alegraments Nicolas.
- Jo, personauments, aprécii mes era tua amistat, pr'amor que...
- Pr'amor de qué?

Constantin non gausec dider-li que pr'amor que lo vedie malerds e auie meés besonh
dera sua amistat que Sergi. Meés Nicolas ac comprenec e cuelhec en silenci era botelha
de vodka.

- Qu'ei pro, Nicolas Dmitrievic, didec Maria Nicolaevna, en tot esténer eth son
redon brag¢ nud entara botelha.

- Deéisha-me o te tusti!, sorriscléc Nicolas.

Maria Nicolaevna arric bondadosaments, d'ua forma doga, que se contagiéc a Nicolas,
e agarrec era botelha.

- Te penses que Macha non ei intelligenta?, didec Nicolas. Qu'ac compren tot
mielhor que nosati. Vertat que semble brava e simpatica?

- James auietz estat abantes en Moscou?, li preguntéc Constantin enta dider
quauquarren.

- Non la tractes de vos. S'espauris. Arrés 1'a parlat de vos james, exceptat eth jutge
que la jutgeéc quan l'amiéren en Tribunau pr'amor que sagéc de huger d'aquera casa...
Diu mén!, cridéc Nicolas. Quina manca de sens que i a en mon! Enta qué servissen
tantes naues institucions, tanti jutges de patz, tanti zemstvos! Quines estupiditats!

E comencéc a racondar es sues lutes damb aqueres naues institucions.

Constantin Levin lo seguie d'aurelha, e es madeishes censures qu'auie exprimit eth
tanti cops lo desengustauen ara d'escotar-les des pots de sa frair.

- Tot aquero qu'ac veiram clar en aute mon, didec badinant.

- En aute mon? Ne m'interésse ne ac desiri, didec Nicolas, tachant es sons uelhs
sauvatges e espauridi en rostre de sa frair. Semble qu'aurie d'éster motiu d'alegria
gésser de tota era viletat ¢ mauvestat que mos entornége, dera nosta e dera des auti; e,
totun, me cau pour era mort, ua pour terribla (e s'estrementic). T¢!, beu quauquarren.
Vos champanha? Vos, dilhéu, que gescam? Que poiriem anar a veir as gitanos.
Sabes? Ara me shauten forga es gitanos e es cangons populares russes.

Era lengua non li volie creir e era sua conversa sautaue d'un téma en aute. Constantin,
ajudat per Macha, lo convencéren de non vier enta nunloc e entre es dus l'ajacéren
complétaments embriac. Macha prometec escriuer a Constantin se siguesse de besonh e
sajar de convéncer a Nicolas de qué venguesse a viuer damb sa frair.

XXVI

Constantin Levin gessec de Moscou peth maitin e arribéc en ¢o de son pera tarde. En
vagon establic conversacion damb es companhs de viatge e se parléc de politica, des
naui camins de hér e, de com en Moscou, lo desencoratjaue era confusion des sues idies,
se sentie maucontent d'eth madeish e avergonhat non sabie se de qué. Més quan baishéc
ena estacion e arreconeishec a Ignasi, eth son menaire guérch, damb eth cothér deth
caftan quilhat, quan era fébla lum que gessie des hiestres dera gara vedec era luja
caperada de péths e es shivaus damb es coes estacades; quan Ignasi li condec es nauetats
deth poble, era arribada d'un crompaire e qu'era vaca “Pava” auie vedeéths, li semblaue a
Levin que gessie deth caos des sues idies e que poga poc despareishien d'eth era
vergonha e eth maucontentament.

Era soleta vista d'Ignasi e es sons shivaus l'auie costat ja un aleujament, e, en meter-se
eth fulup que 1i heren a vier, tanléu se vedec acomodat ena luja, e es shivaus comenceren
a correr, penséc enes ordes que li calie balhar quan arribésse, examinéc a un des shivaus,
plan velog, més que ja comengaue a perder forces e qu'auie estat, beth temps a, shivau de
corses en Don, ¢ es causes comencéren a amuishar-se dauant es sons uelhs damb ua naua
lum.

Deishéc alavetz de desirar éster un aute. E, satisfét d'eth madeish, solet desiréc €ster
mielhor. Decidic non pensar ena felicitat inaccessibla que l'aufrie eth son impossible
maridatge e contentar-se damb era que l'aufrie era realitat presenta; resistirie es males
passions, coma aquera que s'apoderéc d'eth eth dia que decidic hér era demana de
maridatge de Kitty.

Se'n brembéc, dempts, de Nicolas, e resolvec susvelhar-lo e éster prést enta ajudar-lo
tanléu n'auesse besonh, causa que presentie enta pro l¢u.

Era conversa sus eth comunisme mantenguda damb sa frair, que Constantin auie
tractat plan leugéraments, ara lo hége a pensar. Eth cambi des condicions economiques
presentes li semblaue absurd, més en tot comparar era praubetat deth poble damb era sua
abondor personau, decidic trebalhar mes enta vier a éster mes just e her-se a vier encara
mens plasers superflis, encara que ja abantes trabalhaue forga e viuie damb simplicitat.

E tot aquero ac vedie ara tant aisit de hér que tot eth camin lo passéc negat enes mes
agradiues meditacions. Eren es nau deth ser quan arribéc en ¢o de son, e se sentie
encoratjat per un sentiment nau: era esperanca d'ua vida mielhor.

Ua amortesida claretat gessie pes hicstres dera cramba d'Agafia Mijailovna, era vielha
institutritz que se tenguie ara ath prétzhét de majordoma, e queiguie sus era nhéu dera
planhéra que se daurie dauant dera casa. Agafia, qu'encara non dormie, desvelhec a
Kusma e aguest, miei adormit e descaug, correc entara porta. “Laska”, era gosseta,
gessec tanben, heént, 1éu, quéir a Kusma, e se filéc de cap a Levin, heregant-se enes sues
cames ¢ damb talents de botar es pautes sus eth piech sense gausar de he'c.

- Qué léu auetz vengut, pairet!, didec Agafia Mijailovna.

- M'engiiejaua, Agafia Mijailovna. Que s'esta ben ena casa des auti, meés mielhor ena
propia, contestec Levin passant entath son burcu.

Ena cramba, e ara febla lum d'un fanau portat pes vailets, qu'anéren apareishent es
detalhs familhars: es cornes de ceérvi, es estatgéres plies de libres, eth miralh, era
codinéra damb eth ventilador que heége temps qu'auie besonh d'arrengament, eth divan
deth pair de Levin, era immensa taula e sus era un libre dubért, eth cendreér trincat, un
quasern escrit damb notes dera sua man.

En veir tot ¢o que 1'ére tan coneishut, Levin trantalhéc un shinhau sus com organizar
era sua naua vida coma volie hér quan venguie peth camin. Tot aquerd semblaue
entornejar-lo e dider-li:

“Non t'aluenharas de nosati, contunharas a éster ¢o qu'és, damb es tons dobtes, damb
eth ton etérn maucontentament de tu madeish, damb es tons inutils assagi de modificar-
te e es tues queigudes, damb eth ton constant in d'ua impossibla felicitat...”.

Mgs, s'atau li parlauen aqueri objéctes, ath son laguens ua auta votz li didie que non
mos cau encadenar-mos ath passat ¢ que 1'ére impossible cambiar. Aubedint ad aguesta
votz Levin s'apropéc enta un cornér a on sauvaue dus pesi d'un pud cadun e comencec a
apitar-les, sajant d'encoratjar-se damb aqueth exercici gimnastic.

Darrér era porta sonéren passi e Levin deishéc es pesi en solér ath mes correr.

Entréc er encargat e li didec que, gracies a Diu, tot se passaue ben; més qu'eth fajol
s'auie usclat un shinhau ena secadora naua. Era noticia 'emmaliciéc. Era naua secadora
qu'auie estat bastida per eth madeish. Er encargat non €re per aquera innovacion e ara
anonciaue damb un cért aire de trionf qu'eth fajol s'auie usclat. Més Levin n'ére solide
forca de qué eth hét d'usclar-se ére degut a non auer cuelhut es mesures que cent viatges
auie recomanat. Anujat, donc, repoteguec damb severitat ar encargat.

Ca que la, 1 auie ua bona noticia: era der abaliment dera “Pava”, era magnifica vaca
crompada ena heira.

- Balha-me eth tu/up, Kusma (demanec Levin, e didec ar encargat): hé-vos a vier un
fanau; que voi veir er abaliment.

Era borda des vaques de seleccion ¢re darrer dera casa. Levin s'i dirigic a trauérs deth
pati per dauant d'un modelhon de nhéu que se quilhaue ath cant d'uns lillas. En daurir era
porta sentéc eth caud bugas des hiems, e es vaques, susprenudes pera lum deth fanau,
s'estornegeren sus era palha fresca. Subergessec de seguit eth lomb lis e ample, nere
damb plapes blanques, dera vaca olandesa “Berkut”, eth garanhon, damb er anéth en
morre, ¢re ajagat e sembléc qu'anaue a lheuar-se, mes cambicc de pensada e se limiteéc a
bramar prigondaments dus cops quan passeren ath son ras. Era magnifica “Pava”, grana
coma un ipopotam, ére virada de cu, empachant de veir eth vedeth, que flairaue.

Levin examinéc ara “Pava” e hec tier dret ath vedéth qu'auie era péth damb plapes
blanques, sus es sues febles pautes. Era vaca, inquieta, braméc, més, en tot padegar-se
quan Levin l'apresséc er abaliment, lo comencéc a lecar damb era sua aspra lenga. Eth
vedéth metie era tésta jos es engues dera vaca, estornejant era petita coa.

- Aluga, Fedor, apressa eth fanau, didie Levin campant ath vedeth. Se retire a sa
mair, mes damb es colors deth pair. Ei polit! Qu'ei gran e ample d'anques. Vertat qu'ei
plan polit, Basili Fedoric?, didec Levin ar encargat, en tot desbrembar-se'n, per ¢o
dera alegria que li costaue eth bon aspecte deth vedéth, der ahér deth fajol.

~ Com poirie éster de ua auta manéra?, repliquéc er ome. O!, me cau dider-vos
tanben que Semen, eth mercader, venguec ath londeman de partir vos. Que me calera
discutir forga damb eth, Constantin Dmitrievic. Li parlé er aute dia a prepaus dera
maquina...

Aquera allusion caléc a Levin enes detalhs dera sua economia, qu'ére vasta e
complicada. Entréc damb er encargat en burcéu e, dempus de discutir damb eth e damb er
intendent, se n'anéc entath salon.

XXVII

Era casa ére grana e vielha, e encara que Levin s'i estaue solet, la heége escauhar e
I'ocupaue tota. Qu'ére ua casa absurda e erronéa, contraria as sons naui plans de vida,
pro que se'n sabie; mes en aquera casa s'embarraue entada eth tot eth mon: eth mon a on
viueren e moriren es sons pairs. Eri auien amiat ua existéncia qu'a Levin 1i semblaue
ideau e qu'eth desiraue reprodusir damb era sua hemna e era sua familha.

A penes rebrembaue a sa mair. Li retiraue coma quauquarren sagrat, e enes sons
somnis era sua esposa li calie éster era seguida d'aqueth ideau de santa hemna que siguec
sa mair.

Non solet non podie concéber er amor sense eth matrimoni, senon qu'autanplan enes
sons pensaments imaginaue prumér ara familha e dempus ara hemna que li permetesse
crear aquera familha. Plan per aco, es sues opinions sus eth matrimoni €ren tan
despariéres des des sons coneishudi, qu'entada eri eth maridar-se non ei qu'un des ahers
vidanti dera vida. Enta Levin, ¢a que la, ére er ahér principau e que d'eth depenie tota era
sua felicitat. E ara li calie renonciar ada eth!

Se seiguec en petit salon a on prenie eth café. Quan s'acomodéc en son fautulh damb
un libre ena man e Agafia Mijailovna li didéc, coma tostemp: “Vau a sé€ir ua estona,
pairet” e se caléc ena cagira pres dera hiéstra, Levin sentec que, per estranh que
semblésse, non podie des.heir-se des sues illusions ne viuer sense eres. Se non damb
Kitty, li calie maridar-se damb ua auta hemna. Liegie, pensaue en ¢o que liegie, seguie
d'aurelha era votz dera sua majordoma parlant sens artura, ¢ ath hons de tot aco, es
scénes dera sua vida familhar futura desfilauen peth son pensament sense connexion.
Comprenie qu'ath hons deth son esperit se condensaue, se calaue e se formaue
quauquarren.

Entenie a dider a Agafia Mijailovna que Projor, damb es sos que l'autregéc Levin enta
crompar un shivau, se tenguie ara beuenda, e qu'auie batanat ara sua hemna Iéu enquia
aucir-la. Levin escotaue e liegie, e era lectura en.hiscaue toti es sons pensaments. Ere ua
obra de Tindall sus eth calor. S'en brembaue d'auer censurat a Tindall pera satisfaccion
que damb era parlaue dera capitada des sons experiments e pera sua manca de prigondor
filosofica. E de ressabuda li venguec entath cap ua idia agradiua:

“Dempus de dus ans qu'aure¢ ja dues vaques olandeses. Era madeisha “Pava” dilh¢u
viuera encara; e s'as dotze abaliments de “Berkut” s'i higen aguesti tres, sera magnific!”

Tornéc a cuélher eth libre.

“Acceptem qu'era electricitat e eth calor siguen ¢o0 de madeish; mes, ei possible que
sigue pro ua eqiiacion enta resolver eth probléma d'escambiar un element per un aute?
Non. Alavetz? Era unitat ena origina de totes es forces dera natura se sent tostemp per
instint... Sera plan agradiu veir er abaliment de “Pava” venguda en ua vaca plapada.
Dempus, quan se li higen aguestes tres, formaran ua polida vacada. Alavetz gesseram era
mia hemna e jo damb toti es convidadi entd campar-les entrar. Era mia hemna didera:
“Kostia e jo auem suenhat ad aguest vedeéth coma a ua mainada”. “Ei possible que
l'interéssen aguesti ahérs?”, preguntara eth visitaire. “Oc, m'interésse tot ¢o que
l'interésse a Constantin...” M¢s, qui sera aguesta hemna?”

E Levin rebrembeéc ¢o que s'auie passat en Moscou.

“Qué her? Jo non n'¢ eth tort. D'ara endauant es causes anaran de ua auta mancra.
Qu'ei ua estupiditat deishar-se senhorejar peth passat; ei de besonh lutar enta viuer
milhor, for¢a mielhor...”

Quilhéc eth cap, cogitos. Era vielha “Laska”, encara esmoiguda pera arribada deth son
patron, dempus de trauessar eth pati ganholant, tornéc, tremolant era codena, botéc eth
cap jos era man de Levin e, idolant planhosaments, persutéc enta que I'amorassesse.

- Sonque li manque parlar, didec Agafia Mijailovna. Ei solet ua gosseta e totun
compren qu'eth patron a tornat e qu'ei trist.

— Trist?

- Vos pensatz que non ac veigui, pairet? Qu'¢ auut temps enta poder conéisher as
senhors. Dilhéu non m'¢ elevat entre eri? M¢s ja se passara, pairet. Be qu'age salut e
era consciéncia s'estongue sense taca, tot ¢o d'aute que non ei arren.

Levin la campaue fixaments, estonat de qué podesse endonviar d'aquera sorta es sons
pensaments.

- Vos heésqui a vier ua auta taga de cafe?, didec era hemna.
Cuelhec er utis uet e gessec.

Levin amorassec a “Laska”, que persutaue a voler placar eth cap jos era sua man. Er
animau se cargolhéc as sons pés, damb eth muset emparat ena pauta deth dauant. E,
coma enta hér veir que tot ara se passaue ben, dauric era boca leugéraments, botgéc eth
morre e, placant es sues vielhes dents e es sons umidi pots ¢o de més comode possible,
s'esclipséc en un beatific repaus.

Levin auie seguit damb interes es sons darrérs movements.

- Me cau imitar-la, gasulhéc. Haré ¢0 de madeish. Tot aquerd non ei arren... Es
causes van ara ora...

XXVIII

Ath londeman deth balh, peth maitin, Anna Karenina enviéc un telegrama ath son
marit en tot anonciar-li era sua gessuda de Moscou tad aguest madeish dia.

- Me cau partir, me cau partir, didie explicant era sua sobta decision ara sua cunhada
en un ton que semblaue heér veir qu'auie tanti ahérs que la demorauen que non podie
enumerar-les. Oc, que me cau partir aué¢ madeish.

Esteva Arkadievic non dinéc en casa, meés prometec vier tas sét enta acompanhar ara
sua fraia ena estacion.

Kitty non i anéc; manéc ua nota en tot excusar-se damb eth pretéxt d'un fort mau de
cap. Dolly e Anna dinéren soletes damb era anglesa e es mainatges.

Aguesti, siguesse perque non auien eth caracteér constant, siguesse perque notauen ena
sua tia Anna un cambi respecte ada eri, deishéren de pic de jogar damb era e se
desinteresseren deth tot dera sua partida.

Anna se passec eth maitin ocupada enes preparatius deth viatge. Escriuie notes as sons
amics de Moscou, anotaue es sues despenes e premanie eth son equipatge. A Dolly i
sembléc que non estaue tranquilla, senon en aqueth grad de preocupacion, qu'era tan ben
coneishie per propia experiéncia, que léu james vie sense motius e qu'ena majoritat des
casi indique solet un prigond desengust damb un madeish.

Dempus de dinar, Anna pugéc ena sua cramba enta vestir-se e Dolly la seguic.
- Te trapi estranha aué.

- De verat? Non, que non so0 estranha. Co que passe ei que me senti trista. Aquero me
vie de quan en quan...E talents de plorar. Qu'ei ua pegaria; ja se passara, didec Anna
ath correr, ¢ amaguéc eth son rostre rogit ara imprevista, en tot virar-se d'esponera
enta cercar un saquet a on sauvaue es sons mocadors e era sua casqueta de dormir. Es
sons uelhs ludien de Iérmes, qu'a penes artenhie tier-les. Que gessi de Sant Petersburg
sense talents, ¢ ara, ¢a que la, me coste d'anar-me'n d'aciu.

- Heres ben de vier, pr'amor qu'as hét ua bona obra, didec Dolly, guardant-la damb
atencion.

- Non digues aquerd, Dolly. Ne hi ne podi heér arren. Que i a moments que me
demani se per qué s'encabornien toti a mimar-me tant. Qué ¢ hét e qué podia her?
Qu'as auut pro amor en ton cor enta perdonar, aquero ei tot.

- Diu se'n sap se qué s'aurie passat se tu non auesses vengut! E ei qu'és tant erosa,
Anna...! | a ena tua amna tanta claretat ¢ tanta puretat!

- Toti auem skeletons ena amna, coma diden es anglesi.
- Quini skeletons pos auer tu? Tot ei tan clar ena tua amna...!, sorriscléc Dolly.

- Ca que la, les tengui, didec Anna. E ua inesperada riseta de dolenteria torcéc es
sons pots a trauers des sues lérmes.

- Es tons skeletons me les imagini mes divertidi que lugubres, opinec Dolly, arrint
tanben.

- T'enganhes. Sabes se per qué me'n vau aué en sorta de deman? Qu'ei ua confession
que m'aclape, mes te la voi condar, didec Anna, en séir-se en un fautulh e tachant es
uelhs en Dolly.

E, damb grana suspresa enta Dolly, era sua cunhada s'esblancossic enquiara arraic des
son peus retortilhadi.

- Sabes se per qué non a vengut Kitty a dinar?, preguntéc Anna. Qu'ei gelosa de jo; ¢
esbaugat era sua felicitat. Jo n'¢ auut eth tort de qué eth balh de delanet, que d'eth
demoraue tant, se convertisse entada era en un torment. Més era vertat ei que non ne
sO colpabla, o 0c que ne sO, ne sO un shinhau...didec en tot soslinhar es darréres
paraules.

- Parles madeish que Stiva, didec Dolly, arrint.

- O, non, que non so6 coma eth! Se te condi ago, ei pr'amor que non voi dobtar de jo
madeisha ne ua menuta.

Meés, en didé'c, Anna se n'encuedéc dera sua feblesa: non solet non auie confianca en
era madeisha, senon qu'eth rebrembe de Vronsky li costau tau emocion que decidie
huger enta non veder-lo més.

- Oui, Stivan m'a raconté qu'as dancat tota era net damb Vronsky e que...

- Er estranh torn qu'agarréren es causes, qu'ei ua causa que harie arrir. Sajaua de
favorir eth matrimoni de Kitty e en sorta d'aco... Dilhéu jo en contra dera mia
volentat...

Anna se rogic tota e amudic.
- Es omes se n'encueden d'aguestes causes de seguit, didec Dolly.

- E a jo me hé do qu'eth s'ac agarrésse seriosament. Més so segura de qué tot se
desbrembara ath mes correr e Kitty me perdonara, higec Anna.

- Se vo0s que te diga era vertat, aguesta noga dera mia fraia non me shaute guaire. Ja
ves que Vronsky ei capable d'encamardar-se d'ua hemna en un dia. E en ¢ster atau,
que vau mes que s'age passat ¢O que s'a passat.

- O, Diu meén! Serie tant absurd, aquero!, sorriscléc Anna. M¢s ua rojor dera cara que
denonciaue era sua satisfaccion aluguéc es sues caroles en enténer exprimit en votz
nauta eth son propi pensament.

- Ara que me'n vau convertida en enemiga de Kitty, que tanta simpatia sentia per era.
Ei tan gentilla! M¢s tu ac apraiaras, vertat, Dolly?

Dolly a penes podec tier un arridolet. Estimaue a Anna, mes li hége goi desnishar
qu'era tanben auie febleses.

- Kitty enemiga tua? Qu'ei impossible!

- Me shautarie anar-me'n sabent que toti m'estimatz autant coma vos estimi jo a
vosati. Ara que vos estimi mes qu'abantes. Vai!, que so ua pega!, didec Anna, damb
es uelhs negadi pes lérmes.

Dempus se sequec es uelhs damb eth mocador e comencéc a apraiar-se.

Quan ¢ére a mand de gésser se presentéc Esteva Arkadievic, plan acalorat, flairant a vin
¢ a tabac.

Dolly, esmoiguda pera afeccion qu'Anna l'autrejaue, mormolhéc ena sua aurelha, en
abragar-la per darrér viatge:

- James desbrembare ¢o qu'as het per jo. T'estimi e t'estimare tostemp tau qu'ara mia
mielhor amiga. Rebremba-te'n d'aquero.

- Per qué?, repliquec Anna, en tot tier-se es lérmes.

- M'as comprenut e me comprenes. Adishatz, estimada Anna!

XXIX

“Gracies a Diu que s'a acabat tot aco!”, pensec Anna en separar-se deth son frair, que,
enquia que trinhonéc era campana s'estéc caperant damb era sua figura era porteta deth
vagon.

Anna s'acomodeéc en séti ath cant d'Anuchka, era sua crambeéra.

“Gracies a Diu que tornaré a veir deman ath meén petit Sergi ¢ a Alexei Alexandrovic!
A tot darrér, era mia vida reprenera eth son ritme vidant”, penséc de naucth.

Cuelhuda encara pera agitacion que la senhorejaue dempts eth maitin, comencéc a
ocupar-se de tier-se comoda. Es sues mans, petites e abiles, treigueren dera bossa roia de
viatge un coishin que placéc sus es sons jolhs; s'estropéc ben es pés e s'installéc damb
comoditat.

Ua viatjaira malauta s'auie estirat ja en séti enta dormir. D'autes dues li heren a Anna
preguntes sense importancia, tant qu'ua de mes vielha e grdssa s'estropaue es cames
damb ua flagada mentre exprimie quauques opinions sus eth praube cauhatge.

Anna responec as senhores, mes en non tier interés ena sua conversa, li demanéc ara
sua puncela que li balhésse eth son fanalet de viatge, 1'estaquéc en dorsiér deth son séti e
treiguec un talhapapers e ua novéla anglesa.

Qu'ére malaisit en.honsar-se ena lectura. Eth movement ath son entorn, eth bronit deth
tren, era nhéu que pataquejaue era hiestreta ara sua querra e s'aganchaue enes veires, eth
revisor que passaue de quan e quan, plan abrigat e caperat de flocs de nheu, es lucades
des sues companhes de viatge a prepaus dera tempesta, tot que la distrége.

Megs, de un aute costat, tot ére monoton: es madeishes secodides deth vagon, era
madeisha nhéu ena hiéstra, es madeishi cambis sobtes de temperatura, deth calor entath
hered e un aute cop entath calor; es madeishi rostres aubiradi ena penombra, es
madeishes votzes, e Anna venguec d'arténher a concentrar-se ena lectura e encuedar-se'n
de ¢o que liegie.

Anuchkta dormie ja, en tot tier sus es sons jolhs era bossa roia de viatge entre es sues
grosses mans engantades, qu'un des sons gants ére trincat.

Anna Karenina liegie e se n'encuedaue de ¢o que liegie, mes era lectura, ei a dider, eth
het d'interessar-se ena vida des auti, I'ére intolerable, qu'auie massa in de viuer per era
madeisha.

S'era eroina dera sua novéla suenhaue a un malaut, Anna aurie desirat entrar era
madeisha damb passi doci ena cramba deth pacient; s'un membre deth Parlament
prononciaue un discurs, Anna aurie desirat prononciar-lo era; se lady Mary galaupaue
darrér era sua cola, en tot hér desesperar ara sua ireua e espaurir ara gent damb era sua
audacia, Anna aurie desirat trapar-se ath son loc.

Mes en vaganaut. Li calie contentar-se damb era lectura, tant que balhaue torns ath
talhapapérs entre es sues menudes mans.

Er eroi dera sua novela comencaue ja arténher era plenitud dera sua britanica felicitat:
obtenguie un titol de baron e ues propietats, ¢ Anna sentie eth desir de vier damb eth en
aqueres terres. De ressabuda era Karenina auec era impression de qué eth son eroi li
calie senter-se avergonhat e qu'era participaue dera sua vergonha. Més per qué?

“De qué me cau avergonhar?”’, se demanec damb indignacion e suspresa. E, deishant
era lectura, s'ajacéc sus eth son séti, en tot sarrar eth talhapapers entre es sues mans
nervioses.

Qué auie het? Rebrembeéc ¢O que se passeéc en Moscou, a on tot auie estat magnific.
S'en brembeéc deth balh, de Vronsky e deth son rostre d'encamardat alhocardit, deth son
anament respécte ada eth... Que non i auie arren de qué se podesse avergonhar. E, totun
aco, en vier en aguest punt des sons rebrembes, tornaue a renéisher en era eth sentiment
de vergonha. Li semblaue coma s'en hét de rebrembar-lo ua votz deth laguens li
mormolhésse, a prepaus d'eth: “Tu uscles, tu uscles. Aquero qu'ei un huec, ei un huec”.
Plan, e qué?

“Qué signifique tot aquero?”, se preguntéc, estornejant-se damb inquietud en son séti.
“Cranhi guardar aguest rebrembe cara a cara? Dilheu, entre aguest joen oficiau e jo
existissen ues autes relacions qu'es que i pot auer entre dues persones quinsevolhe?”’

Arric damb mensprétz e tornéc a cuélher eth libre; més que ja non li siguec possible
compréner arren dera sua lectura. Passec eth talhapapérs peth veire cubert d'arrosada,
dempus boteéc era sua carola ena superficia lisa e hereda dera huelha, e léu s'estarnéc
d'arrir pera alegria que sobtaments s'auie apoderat d'era.

Notaue es sons nérvis cada viatge mes tibadi, es sons uelhs cada viatge mes dubérts, es
sues mans e pes cada viatge mes crispadi. Li venguie ua sorta de sufocacion e li
semblaue qu'ena aquera penombra es imatges e es sons l'impressionauen damb un
extraordinari vigor. Se demanaue de contunh s'eth tren auangaue, arreculaue o s'estaue
quiet. Ere Anuchka, era sua puncéla, era que s'estaue ath son costat o ua estranha?

“Qué ei ¢o que penge deth mén seti: ua peth o un animau? So jo o ua auta hemna era
que s'esta seiguda aciu?”’

Abandonar-se en aqueth estat d'inconsciéncia li costaue terror. Sentie, ¢ca que la,
qu'encara podie botar resisténcia damb era forga dera sua volentat. En tot hér, donc, un

esfor¢ enta remeter-se, se quilhéc, deishéc era sua flacada de viatge e era sua capa e se
sentec mielhor pendent un instant.

Entréc un ome prim, damb un long abric que li mancaue un boton. Anna comprenec
qu'ére er encargat deth cauhatge. Lo vedec consultar eth termométre e campéc qu'eth
vent e era nhéu entrauen en vagon ath son darrér. Dempus, tot venguie a éster confus, un
aute cop. Er 0me naut apuntaue quauquarren apuat en tenhat, era senhora anciana estiréc
es cames ¢ eth departament sembléc entorat d'ua broma nera. Anna escotéc un terrible
bronit, coma se quauquarren s'estarnésse ena escurina. Semblaue qu'éren en tot torturar a
quauquarrés. Un 1oi arrai de lum li hec clucar es uelhs; dempus tot demoréc entorat en
tenébres e Anna auec era impression de qué s'en.honsaue en un peridér. Aqueres
sensacions éren, totun, mes divertides que desagradiues.

Un o0me emboishat en un abric cubert de nheu li didec quauques paraules ena aurelha.

Anna se remetec. Comprenec qu'arribauen en ua estacion e qu'aqueth ome ére eth
revisor.

Demanéc ara sua puncela que li balhésse eth chal e eth tapaboques e, en tot meter-les-
se, s'apressec ena porteta.

- Vo gésser, senhora?, preguntéc Anuchka.
~ Oc: qu'¢ besonh de botjar-me un shinhau. Aciu laguens que m'estofi.

Voléc daurir era porteta, més eth vent e era ploja se lancéren contra era, tau que se
volessen empachar-li daurir, e tanben aco li sembléc divertit. Artenhec, a tot darrer,
daurir era porta. Semblaue coma s'eth vent l'auesse estat demorant ath dehora enta her-
la-se a vier entre sorriscles d'alegria. S'agarréc damb for¢a damb ua man ena balustrada
der estriu e tient-se eth vestit damb era auta, Anna baishéc en cai. Eth vent bohaue ara
valenta, més en cai, ar arrecés des vagons, i auie meés cauma. Anna alendéc
prigondaments e damb plaser er aire frescolenc d'aquera net tempestosa e contempléc
eth cai e era estacion illuminada pes lutzes.

XXX

Un revolum de nhéu e vent correc d'ua porta en auta dera estacion, fiuléc furiosament
entre es arrodes deth tren e ac neguec tot: persones e vagons, en tot menagar de caperar-
les ena nhéu. Era tempésta, se caumec per un instant, enta tornar-se a desligar de nauéth
damb tau forca que semblaue impossible de resistir. Totun, era porta dera estacion se
daurie e barraue de quan en quan, balhant pas a gent que corrie d'un costat en aute,
parlant alégraments, arturant-se en cai, qu'eth son pasiment de husta carrinclaue jos es
sons pes.

Era silueta d'un ome acorbaishat apareishec dauant d'Anna. S'entenec eth patac d'un
marteth contra eth hér; dempus ua votz ronca ressonec entre es tenébres.

- Manatz un telegrama, didie era votz.
Ues autes votzes repliquéren, coma un resson:

- Se vos platz, per aciu. En numeéro vint-e ueit, e es emplegadi passeéren ath correr
coma amiadi pera nhéu. Dus senhors, damb es sues cigarrétes alugades, passéren
dauant d'Anna humant tranquillaments.

Alendéc un aute cop prigondaments er aire frescolenc dera net, caléc era sua man ena
parabanda der estriu enta pujar en vagon, quan en aqueth moment era figura d'un ome
vestit damb capota de militar, qu'ére plan prés d'era, 'amaguéc era trantalhanta lum deth
fanau. Anna se viréc enta guardar-lo e l'arreconeishec. Qu'ere Vronsky. Eth se hec a vier
era man ena ussa ¢ li preguntéc respectuosments se podie ajudar-la en quauquarren.
Anna lo campéc en silenci pendent uns instants. Encara que Vronsky ére d'esquia ara
lum, era Karenina credec apreciar en son rostre e enes sons uelhs era madeisha
expression d'afogadura respectuosa que tant I'esmoigueren en balh. Enquia alavetz Anna
s'auie repetit que Vronsky ére un des molti joens, etérnaments pariers, que se trapen
pertot, e s'auie prometut non pensar en eth. E vaqui qu'ara se sentie dominada per un
alégre sentiment d'orgulh. Non li calie demanar se per qué Vronsky ¢re aquiu. Qu'ére
enta trapar-se mes aprop d'era. Ac sabie damb tanta certitud coma s'eth madeish Vronsky
l'ac auesse dit.

- Ignoraua que pensassetz vier enta Sant Petersburg. Auetz béth ahér ena capitau?,
pregunteéc Anna tant que hége enla era man dera parabanda.

E eth son rostre ludie.

Anna Karenina p. 137



- Beéth ahér?, repliquéc Vronsky, tachant es sons vistons enes uelhs d'Anna Karenina.
Vos vo'n sabetz pro ben que i vau enta estar-me ath voste costat. Non posqui hér
arren mes.

En aqueth moment, eth vent, com vencent un trebuc invisible, se precipitéc contra es
vagons, escampilhéc era nhéu deth tet a estornegec trionfauments ua placa de metau
qu'auie artenhut arrincar.

Damb un idol lugubre, era locomotora lancéc un fiulet.

Era tragica beresa dera tempésta ara li semblaue a Anna meés plia de magnificéncia.
Venguie d'enténer es paraules que cranhie era sua rason, meés qu'eth son cor desiraue
escotar. S'estéc en silenci. Més Vronsky, en rostre d'era, liegec era luta que tenguie ath
son laguens.

- Desencusatz-me se vos ¢ dit quauquarren shordant, gasulhéc umilaments. Parlaue
damb respécte, meés en un ton tan decidit, qu'Anna, ara prumeria, non sabec se qué
responer.

- €0 que vos didetz non esta ben, mormolhéc Anna, fin finau, e, s'¢tz vos un cavaliér,
ac desbrembaratz tot, coma ac hésqui jo.

- Non ac desbrembaré, non poiré desbrembar james, cap des vosti movements, cap
des vostes paraules.

- Qu'ei pro, qu'ei pro!, sorriscléc era en vaganaut, sajant inutilaments de balhar ara
sua portadura ua expression severa.

E, agarrant-se ena hereda parabanda, pugéc es gradons der estriu e entréc ara préssa en
coche.

Sentec eth besonh de padegar-se e s'arturéc un moment ena porteta. Non se'n
brembaue guaire ben de ¢O qu'auie dit, més comprenie qu'aqueth moment de conversa
les auie apressat er un ar aute d'un biais terrible, ¢o que l'orrificaue e la hege erosa ath
cop.

Dempus uns bracs instants, Anna entréc en departament e se seiguec. Era sua tension
nerviosa aumentaue: semblaue qu'es sons nervis anauen a crebar.

Non podec clucar un uelh en tota era net. Més en aquera exaltacion, enes somnis
qu'aumplien era sua ment, non i auie arren de dolords; ath contrari, i auie quauquarren
de gaujos, excitant e arderos.

En trincar eth dia s'esclipséc en son séti. Ere ja de dia quan se desvelhec. S'apressauen
en Sant Petersburg. Penséc en son hilh, en son marit, enes sons ahérs domestics, e aqueri
pensaments la dominéren complétaments.

Era prumeéra persona que vedec en baishar deth tren siguec eth son marit.

“Com l'auran creishut tant es aurelhes aguesti dies, Diu men?”, pensec en veir aquera
figura arroganta, mes hereda, damb eth son chapéu redon que semblaue tier-se enes
gessudes croishideres de sues aurelhes.

Eth son espds s'apressaue ada era, en tot guardar-la atentiuaments damb es sons grani
uelhs cansadi, damb era sua etérna arridalha ironica enes pots, e aguest cop era guardada
inquisitiua d'Alexei Alexandrovic la hec estrementir.

Dilhéu demoraue trapar ath son marit despariér de com ére en realitat? O ére qu'era
sua consciéncia li repotegaue tota era ipocrisia, tota era manca de naturalitat qu'auie enes
sues relacions conjugaus? Aquera impression dormie hége temps ath hons dera sua
amna, mes solet ara se 1'apareishie damb tota era sua dolorosa claretat.

- Coma pos veir, eth ton enamorat espds, tant enamorat coma eth prumer dia,
desiraue veder-te de nauéth, didec Karenin damb era sua votz lenta ¢ seca, en tot tier
eth madeish ton leugéraments burlesc que tostemp emplegaue en dirigir-li era
paraula, coma enta ridiculizar aquera maneéra d'exprimir-se.

- Com li va a Sergi, preguntec era.

- Moria!, quina recompensa ath men afogament amords! Donques s'esta ben, plan
ben.

XXXI

Vronsky non sagec ne tansevolhe de dormir. S'estéc seigut en son fautulh damb es
uelhs duberts. Ara campant fixaments ath son dauant, ara campant as qu'entrauen e
gessien; e s'abantes impressionaue as desconeishudi damb era sua inalterabla
tranquillitat, ara semblaue encara mes segur de se madeish e més capinaut. Es persones
non auien entada eth en aqueth moment més importancia qu'es causes. Tau actitud li
costec era enemistat deth son vesin de séti, un joen plan nervios, emplegat en Ministeri
de Justicia, qu'auie hét tot ¢o de possible enta que Vronsky se n'encuedésse de qué eth
pertanhie ath mon des vius. En bades 1'auie demanat huec, en bades li parlaue o 1i hege
copets damb eth code. Vronsky non mostréc meés interés per eth que peth fanalet deth
vagon. Ofensat pera sua impassibilitat, eth son companh de viatge reprimie a penes eth
son anug.

Aquera olimpica indiferéncia non significaue que Vronsky se sentesse erds pensant-se
qu'auie impressionat eth cor d'Anna. Encara non gosaue ne imaginar-s'ac, mes eth solet
het de pensar en aquerd lo negaue d'orgulh e d'alegria. Non sabie ne volie pensar en ¢o
que poirie resultar de tot aquero.

Solet pressentie qu'es sues forces, degalhades enquia alavetz, s'amassauen enta possar-
lo enta un solet e esplendid destin.

Veder-la, escotar-la, estar-se ath son costat, aguest qu'ére ara eth solet objectiu dera sua
vida. Estaue tant aganchat per aqueth pensament que, a penes vedec a Anna ena estacion
de Blagoe, a on eth baishéc a prener-se un veire de soda, non se'n podec estar
d'amuishar-1'ac.

Qu'cre satisfet d'auer-lo-se dit, satisfét pr'amor qu'ara era sabie ja que I'estimaue e non
poirie deishar de pensar en eth.

Ja en vagon, Vronsky comencéc a rebrembar es més petits detalhs des cops que s'auien
trapat: es gésti, es paraules d'Anna. E eth son cor pataquegéc dauant es visions qu'era sua
imaginacion li presentaue entath futur.

Baishéc en Sant Petersburg plan fresc e descansat, tau que se gessesse d'un banh
hered, a maugrat d'auer passat era net sense dormir. S'arturéc ath cant d'un vagon enta
veir passar a Anna.

“La tornaré a veir”, se didie, en tot arrir sense encuedar-se'n. “Dilhéu me dirigira ua
paraula, un gést, quauquarren...”

Megs ath prumeér que vedec siguec a Karenin, qu'eth cap dera estacion acompanhaue
damb granes mostres de respecte.

“Al, eth marit!”, se didec entada eth.

E, en veder-lo pauhicat ath son dauant, damb es sues cames dretes emboishades enes
pantalons neres, en veder-lo cuelher eth bra¢c d'Anna damb era naturalitat de qui execute
un acte qu'ada eth i tie dret, Vronsky li calec rebrembar qu'aqueth esser qu'era sua
existéncia a penes consideraue enquia alavetz, existie, ére de carn e uas ¢ ¢re junhut
estretaments ara hemna qu'estimaue.

Aqueth hered rostre de petersburgués, aqueth aire indiferent e segur, aqueth chapéu
redon, aquera esquia leugéraments acorbaishada, aqueth ensems ére ua realitat e
Vronsky li calie arreconeishé'c, més ac arreconeishie coma un 6me que, morint de set, en
trapar-se damb ua hont d'aigua blossa desnishésse qu'ére enlordida per un gosset, un
porceth o ua vaca qu'auien begut en era.

Co que mes lo desesperaue d'Alexei Alexandrovic €re era sua manera de caminar,
botjant es sues cames d'ua manera rapida e balangant un shinhau eth cos. A Vronsky li
semblaue que solet eth auie eth dret d'estimar ad aquera hemna.

Erosaments, era seguie estant era madeisha, en veder-la, eth son cor se sentec
esmoigut.

Eth vailet d'Anna, un aleman qu'auie hét eth viatge en dusau classa, venguec enta
recéber ordes. Eth marit I'auie autrejat er equipatge abantes de filar-se decididaments de
cap a Anna. Vronsky assistic ar encontre des esposi e era sua sensibilitat d'encamardat li
permetec percéber eth leuger gést de contrarietat que hec Anna en trapar a Alexei
Alexandrovic.

“Non I'estime, non lo pot estimar...”, penséc Vronsky.

Se sentec erds en veir qu'Anna, encara que d'esquia, endonviaue era sua proximitat.
Plan que oc, era se viréc, lo guardec e contunhéc parlant damb eth son marit.

- Auetz passat era net ben, senhora?, demanéc Vronsky, en tot saludar ath cop as dus,
e balhant era escadenca, atau, ar espds, de qué lo reconeishesse, se volie.

- Plan ben gracies, repliquéc era.

En son fatigat rostre non se diboishaue era animositat de d'auti cops, mes Vronsky
n'auec pro enta senter-se erds d'apreciar qu'es uelhs d'Anna, en veder-lo, s'illuminauen
d'alegria.

Era lheuec era vista entath son marit, sajant de desnishar s'aguest rebrembaue ath
Comde. Karenin campaue ath joen damb mina de desengust e coma s'a apenes lo
reconeishesse.

Vronsky se sentec incomodat. Era sua cauma e era sua seguretat de tostemp tustauen
ara contra aquera actitud glaciau.

- Eth comde Vronsky, didec Anna.

- Al oc; me semble que mos coneishem!, se dignéc dider Karenin, en tot balhar era
man ath joen. Per ¢0 que veigui ena anada as viatjat damb era mair e ena tornada
damb eth hilh, higec arrossegant lentaments es paraules tau que se cadua li costesse
un roble. Qué? Tornatz dera vosta tempsada de permis?, e, sense demorar era
responsa de Vronsky, didec damb ironia, en tot dirigir-se ara sua hema: an plorat
forca es de Moscou en separar-se de tu?

Pensaue acabar atau era sua conversa damb eth Comde. E enta completar eth son
prepaus, se hec a vier era man en chapéu. Més Vronsky interroguéc a Anna:

- Fidi qu'aure er aunor de visitar-vos.
- Damb plaser. Recebem es deluns, didec Alexei Alexandrovic damb heredor.

E, sense hér-ne més cabau, contunhéc parlant damb era sua hemna damb madeish ton
ironic d'abantes:

- Que so encantat de dispausar de mieja ora de libertat enta testimoniar-te es mens
sentiments!

- Semble tau que se me parlesses d'eri enta reaugar mes eth son valor, repliquec
Anna, seguint d'aurelha, sense voler, es passi de Vronsky que caminaue ath son
darrer.

“En realitat non me preocupen bric”, penséc entada era.
E dempus preguntéc ath son espos se com auie passat Sergi aqueri dies.

- Plan ben. Mariette me didec qu'ére de plan bon umor. Me hé¢ do dider-te que non t'a
trapat mens. Non li passaue madeish ath ton aimant espos. T'arregraisqui qu'ages
vengut un dia abantes de ¢0 que demoraua. Eth noste estimat samovar se n'alegrara
forca tanben.

- Karenin tenguie er apellatiu de “samovar” ara comdessa Lidia Ivanovna, peth son
constant estat de veeméncia e agitacion. Seguic dident:

- Me demanaue diadéraments per tu. Te conselhi que li tengues ua visita aué
madeish. Ja sabes qu'eth son cor patis tostemp per tot e per toti e ei particularaments
inquieta damb er ahér dera reconciliacion des Oblonsky.

Lidia ére ua anciana amiga deth son marit e eth centre d'aqueth cércle sociau que, pes
relacions deth son espos, Anna se vedie obligada a frequentar.

- Quejal'e escrit.

- Més vo saber-se'n de tot peth menut. Vé-te'n, amiga mia, veé-te'n a veder-la, se non
&s massa alassada. Au, te déishi. Me cau assistir a ua session. Kondreti amiara eth ton
coche. Gracies a Diu qu'a tot darrer dinaré damb tu! (e higec damb severitat): non te
pOs imaginar se com me coste acostumar-me a he'c tot solet!

E, en tot sarrar-li longaments era man e arrir tant afectuosaments coma podec, Karenin

I'a hec a vier entath son coche.

XXXTII

Era prumeéra cara que vedec Anna en entrar ena casa siguec era deth son hilh, que,
sense her cabau dera sua institutritz, correc escales enjos, cridant damb alegria:

- Mama, mama, mama!
E s'espenjoléc deth son coth.
- Jadidia jo qu'ére mamal!, didec ara seguida era institutritz.

Megs, tau qu'eth pair, eth hilh costéc en Anna ua decebuda. Ena abséncia I'imaginaue
mes de bon port de ¢o qu'ére ena realitat; e, totun, ére un mainatge encantador: un béth
mainatge de retortilhs rois, uelhs blus e cames plan dretes, damb es michons ben
estiradi.

Anna sentec un plaser leéu fisic en auer-lo ath son cant e recéber es sues amorasses, €
experimentéc ua consolacion morau en tot escotar es sues innocentes preguntes e
guardar es sons uelhs candidi, fidadi e doci.

L'autregec es presents que li manauen es mainatges de Dolly e li condec qu'en
Moscou, ena casa des oncles, i auie ua mainada cridada Tania que ja sabie escriuer e
ensenhaue as auti mainatges.

- Alavetz, qu'ei que valgui mens qu'era?, preguntec Sergi.
- Enta jo, vida mia, que vales més qu'arrés.
- Jaac sabia, didec Sergi en tot arrir.

Abantes de qué Anna acabésse de préner eth cafe, l'anonciéren era visita dera
comdessa Lidia Ivanovna. Ere ua hemna nauta e grossa, d'auriolenc e malautis color e
grani e magnifiqui uelhs neri, un shinhau cogitosi.

Anna l'estimaue forca e, ¢a que la, li sembléc apreciar es sons deféctes per prumér
viatge.
- Atau que heres a vier as Oblonsky era arrama d'olivéera, estimada?, preguntec Lidia
Ivanovna.

- Tot qu'ei apraiat, repliquéc Anna. Es causes non anauen tan mau coma mos
pensauem. Ma belle soeur cuelh es sues decisions damb massa precipitacion e...

Mes era Comdessa, qu'auie eth costum d'interessar-se per tot ¢co0 que non hége entada
era, ¢ solie, ¢a que la, non parar atencion en acd que li calie éster de més interes,
interrompec ara sua amiga:

- Que so0 aclapada. Guaira mauvestat e guairi dolor i ¢ en mon!
- Donques qué se passe?, preguntéc Anna, deishant d'arrir.

- Que so0 cansada de pelejar en vaganaut pera vertat, e a viatges me trapi
complétaments ablasigada. Ja vedetz: era obra des frairets (se tractaue d'ua
institucion benefic-patriota-religiosa) anaue peth bon camin. Més que non podem her
arren damb aguesti senhors, declaréc era Comdessa en ton de sarcastica resignacion.
Accepteren era idia enta desvalorizar-la e ara la tien d'ua maneéra baisha e indigna.
Solet dues o tres persones, entre eres eth voste marit, compreneren era vertadera
nautada d'aguesta empresa. Es auti non heén que desacreditar-la... Ager recebi ua carta
de Pravdin.

(Se referie ath celebre paneslavista Pravdin, que s'staue en estranger). Era Comdessa li
condéc ¢o que didie ena sua carta ¢ dempus li parléc des trebucs que s'opausauen ara
union des gleises crestianes.

En auer explicat aquero, era Comdessa partic ath mes correr, pr'amor que li calie
assistir a dues amassades, ua d'eres era session d'un Comitat eslavista.

“Tot aquerd que non ei nau enta jo. Se per qué ac veigui ara de ua auta manéra?”,
penséc Anna. “Aué Lidia m'a semblat més nerviosa que d'auti cops. Ath hons, tot aquerd
qu'ei un absurd: se ditz qu'ei crestiana e non hé qu'emmaliciar-se e censurar; toti son
enemics sons, encara qu'aguesti enemics se criden tanben crestians e volguen es
madeishi fins qu'era”.

Dempus dera Comdessa venguec era esposa d'un naut foncionari, que racondéc a Anna
totes es nauetats deth moment e partic tas tres, en tot prométer vier un aute dia a dinar
damb era.

Alexei Alexandrovic ¢re en Ministéri. Anna assistic ath dinar deth son hilh (que
tostemp dinaue solet) e ara seguida apraiéc es sues causes € examinec era
correspondéncia arreculada.

Arren restaue en era dera vergonha e era inquietud que sentesse pendent eth viatge. Ja
en son ambient de costum se sentec dehora de tot temor e peth dessus de tot repotec,
sense compréner eth son estat d'animositat deth dia anterior.

“Qué se passec, a tot darrer?”, pensaue. “Vronsky me didec ua pegaria e jo li responi
coma li calie. Qu'ei inutil parlar-ne a Alexei. Semblarie que li balhaua massa
importancia ar aher.”

Se'n brembéc qu'un viatge un subordinat deth son marit li hec ua declaracion
amorosa. Credec que l'ac calie condar a Karenin e aguest li didec que totes es hemnes
deth mon les calie éster premanides enta taus eveniments, e qu'eth fidaue en son tacte,
sense deishar-se arrossegar pera gelosia qu'aurie estat umilianta entas dus.

“Atau, donc, que vau mes carar”, decidic Anna coma finau des sues reflexions. “Ath
dela, gracies a Diu, non ¢ arren enta dider-1i”.

XXXTII

Alexei Alexandrovic arribéc en casa tas quate, més coma soent se passaue, non auec
temps de veir ara sua esposa e li calec passar en son buréu enta recéber es visites e
signar es documents que li hec a vier eth son secretari.

Coma de costum, i auie diuérsi convidadi a dinar: ua anciana cosia de Karenin, un des
directors deth son Ministeri, damb era sua hemna, e un joen que 'auien recomanat.

Anna baishéc en salon enta receber-les. A penes eth gran relotge de bronze d'estil Péir
I sonéc es cinc, Alexei Alexandrovic campec vestit d'etiqueta, damb corbata blanca e
dues decoracions ena solapa, pr'amor que li calie gésser dempus de dinar. Alexei
Alexandrovic auie es moments compdadi e li calie observar damb estricta puntualitat es
sues diadéres obligacions.

“Ne repausar, ne precipitar-se”, ére eth son lema.
Entréc ena sala, saludéc a toti e didec ara sua hemna, arrint:

- Fin finau s'a acabat era mia solitud! Non sabes ¢o d”’incomode” (e soslinhéc era
paraula) qu'ei minjar solet.

Pendent eth dinar, Karenin demanéc ara sua hemna noticies de Moscou, en tot arrir
burlescaments en mentar a Esteva Arkadievic, més era conversa, tostemp d'un caracter
generau, s'estec sus eth trabalh en ministéri e era politica.

Acabat eth dinar, Karenin se demoréc mieja ora damb es sons convidadi e dempus,
apres ua naua sarrada de mans e un arridolet ara sua hemna, partic enta assistir a un
conselh.

Anna non voléc vier en teatre, a on auie lotja reservada aquera net, ne en ¢o dera
comdessa Betsy Iberskaya, que, en saber-se'n dera sua arribada, 1'auie manat un avis de
qué la demoraue. Abantes de vier enta Moscou, Anna balhéc ara sua modista tres vestits
enta que les ac aprai¢sse, pr'amor qu'era Karenina sabie vestir pro ben sense despene
guaire. E, en anar-se'n es convidadi, Anna verifiquéc damb irritacion que des tres vestits
que l'auie prometut era modista tier-les apraiats tara sua tornada, dus encara non éren
acabadi e autanplan eth tresau non auie demorat ath son gust.

Era modista, cridada de ressabuda, pensaue qu'eth vestit l'estaue mielhor d'aquera
maneéra. Anna s'embestiéc tant contra era que de seguit se sentec avergonhada de se
madeisha. Enta padegar-se, entréc ena cramba de Sergi, l'ajacéc, l'apraieéc es lingos, lo
senhéc damb un ample senhau dera crotz e abandonéc era cramba.

Ara se n'alegraue de non auer gessut e sentie ua grana cauma interiora. Evoquéc era
scéna dera estacion e reconeishec qu'aqueth incident, que li balhéc tanta importancia,
non ere qu'un detalh triviau dera vida mondana que d'eth non li calie avergonhar-se.

S'apresséc ath cant dera humeneja enta demorar era tornada deth son espos, en tot
liéger era sua novela anglesa. Tas nau e mieja en punt sonéc ena porta era autoritaria
trucada d'Alexei Alexandrovic e aguest entréc ena cramba un moment dempus.

- Vai, ja as tornat, didec era, en tot estener-li era man, qu'eth punéc abantes de séir-se
ath son costat.

- Atau, donc, tot s'a passat ben en ton viatge?, preguntéc Karenin.
- Forca ben.

Anna 1i condéc toti es detalhs: era agradiua companhia dera comdessa Vronsky, era
arribada, er accident ena estacion, era pietat que sentec prumer enta sa frair e dempus
enta Dolly.

- Encara qu'Esteva sigue eth ton frair, era sua fauta qu'ei imperdonabla, didec
enfaticaments Alexei Alexandrovic.

Anna arric. Eth son esp6s sajaue de hér-li veir qu'es laci de parentiu non influien entad
arren enes sons judicis. Anna arreconeishie plan ben aquera tralha deth caracter deth son
marit e I'ac sabie apreciar.

- M'alegri, seguie eth, de qué tot s'acabésse ben e de qué ages tornat. Qué se ditz per
aquiu dela deth nau projécte de lei que ¢ heét ratificar darréraments peth Govérn?

Anna se sentec trebolada en brembar-se'n qu'arrés l'auie dit arren sus ua qiliestion
qu'eth son espds consideraue tant importanta.

- Donques aciu, peth contrari, interésse forga, didec Karenin damb arridalha e
satisfaccion.

Anna endonviec qu'eth son marit desiraue estener-se en detalhs que deuien eéster
satisfasents entath son amor propi e, mejangant ues preguntes abiles, hec qu'eth
I'expliquésse, damb un arridolet de content, qu'era acceptacion d'aqueth projecte auie
estat acompanhada d'ua vertadéra ovacion en aunor son.

- M'alegre forga, pr'amor qu'aquerd demostre que comencen a veir es causes d'un
punt d'enguarda rasonable.

Dempus de préner dues tasses de t¢ damb créma, Alexei Alexandrovic se premanic
enta anar entath son bureu.

- Non as anat enta nunloc pendent aguest temps? Que t'auras engiiejat forca,
indiquec.

O, non, repliquéc era en tot lheuar-se. E qué lieges ara?

- La poesie des enfers, deth duc de Lille. Qu'ei un libre plan interessant.

Anna arric coma s'arris dauant des febleses des ¢ssers estimadi e, passant eth son brag
jos eth deth son espos, 'acompanhéc enquiath buréu. Sabie qu'eth costum de liéger pera
net ere un vertader besonh entath son marit. A maugrat des obligacions que li tenguien
eth temps, li semblaue un déuer éster ath pas de ¢o qu'apareishie en camp intellectuau, e
Anna se'n sabie. Sabie tanben qu'eth son marit, plan competent en materia de politica,
filosofia e religion, non sabie arren de letres ¢ de béres arts, ¢o que non l'empachaue
interessar-se per eres. E, atau coma en politica, filosofia e religion, auie dobtes que
sajaue d'esclarir en tot parlar-ne damb d'auti sus eres, en literatura, poesia e, sustot,
musica, que d'aquerd non ne sabie arren, defenie opinions que sus eres non toleraue
oposicion ne discusion. Li shautaue parlar de Shakespeare, de Raphael e Beethoven e
méter térmes as modérnes escoles de musica e poesia, en tot classificar-les damb un orde
logic e rigoros.

- Te déishi. Que vau a escriuer a Moscou, didec Anna ena porta deth buréu, qu'en
eth, ath cant deth fautulh deth son marit, i auie premanides ua botelha damb aigua e
un paralum entara ampola.

Eth, un cop meés, li sarréc era man e la punéc.

“Qu'ei un ome brave, leiau, aunést e, ena sua espécia, un oOme excepcionau”, pensaue
Anna, entornant entath son quarto. Més, tant que pensaue atau, non li bohaue ath laguens
ua votz secreta que li didie qu'ére impossible estimar ad aqueth ome? E contunhaue
pensant: “Mes non compreni se com se li ven autant es aurelhes. Que se deu auer copat
eth peu...”

Tas dotze en punt, mentre Anna, seiguda en son pupitre, escriuie a Dolly, sonéren es
passi amortadi d'ua persona que caminaue en simbosses, e Alexei Alexandrovic, lauat e
pientat e damb era sua roba de net, campec en lumedar.

- Que ja ei ora de dormir, li didec, damb ua riseta de dolenteria, abantes de
desparéisher ena cramba.

“Damb quin dret l'auie guardat “eth” d'aquera sorta?”, se preguntéc Anna, brembant-se
dera guardada que Vronsky li hesse ath son marit ena gara.

E seguic ath son espds. Més, qué s'auie passat damb aquera ahlama qu'en Moscou
alugaue eth son rostre en tot hér-li luder es uelhs e miralhar era sua arridalha? Ara
aquera ahlama semblaue que s'auie amortat o, aumens, s'auie amagat.

XXXIV

En partir de Sant Petersburg Vronsky auie deishat ath son amic Petrizky eth son
magnific apartament deth carrér Morskaya.

Petrizky, un joen de familha modesta, non possedie ua auta fortuna qu'es sons deutes.
S'embriagaue cada net e es sues aventures, escandaloses e ridicules, li costauen frequenti
arrésti. A maugrat de tot, es caps e es companhs I'estimauen.

En arribar ena sua casa, tas onze, Vronsky vedec ena porta un coche que non 1'ére deth
tot desconeishut. Piquéc ena porta e entenec ena escala arridalhes masculines, un gracios
accent de hemna e era votz de Petrizky, sorrisclant:

- S'ei un d'aguesti miserables, non lo deishetz entrar!.

Vronsky entréc sense anonciar-se, en tot sajar de non hér bronit, e s'apresséc en salon.
Era baronessa Chilton, amiga de Petrizky, ua roienca careta rosada e d'accent parisenc,
vestida ara ocasion damb un vestit de satin lilla, premanie eth café sus ua taula. Petrizky,
vestit de normau, e eth capitan Kamerowsky, d'uniforme, €ren ath son costat.

- Macareu, Vronsky, qu'és aciu!, exclamec Petrizky, hént un bot dera sua cagira. Eth
senhor patron que que ara suspresa ena sua casa... Baronessa: premanitz-li eth t¢ ena
cafetéra naua. Quina suspresa mes agradiua! E, qué me dides d'aguest nau ornament
deth salon? Fidi que te shautara, didec, en tot senhalar ara Baronessa. Supausi que
vos coneishetz...

- Plan que mos coneishem!, didec, arrint, Vronsky, sarrant era man dera hemna.
Qu'ém ancians amics.

- Me'n vau, didec era. Vietz de viatge e...se vos shordi, me'n vau.

Qu'étz vos ena vosta casa, amiga mia, ena vosta casa... Adishatz, Kamerowsky,
higec Vronsky en tot sarrar era man deth capitan damb cérta heredor.

- Vedetz se com n'ei d'amable?, didec era Baronessa a Petrizky. Vos que non
saberietz parlar damb tanta gentilesa.

- Plan que oc. Dempus de dinar, oc.

- Demptis de dinar que non tie gracia. T¢, vau a premanir eth café tant que vos
apraiatz, didec era Baronessa, en s¢ir-se e hér a tier era cafetéra naua.

- P¢ir, balha-me eth caf¢; ne vau a méter més, didec a Petrizky.

Lo cridaue peth son nom propi, sense hér-se'n d'amagar es relacions que 1'estacauen
damb eth.

- Que lo mimes massa. Guarda que meter-li mes caf¢!

- Non, non lo mimi...E era vosta hemna, didec de pic era Baronessa, talhant era
conversa de Vronsky damb es sons camarades. Non sabetz que mentre que vos
estauetz dehora vos auem maridat? Non vos auetz hét a vier ara vosta esposa?

- Non, Baronessa. Qu'¢ neishut e morire en tot eéster un boémi.
- Plan que oc! Balhatz-me aguesta man!

E era Baronessa sense deishar de uelh a Vronsky, comenceéc a explicar-li, badinant, eth
son darrér plan de vida e li demanéc conselhs.

- Qu¢ hare s'eth non vo divorciar-se? (“eth” ére eth son marit). Sagi d'amiar er aher
entas Tribunaus. Qué ne pensatz vos? Kamerowsky, hétz ua lucada ath cafe; guarda!,
ja s'a vessat...Non vedetz que parli de causes serioses? Qu'¢ besonh de recuperar es
mens bens, pr'amor qu'aqueth senhor, didec damb accent mespredds, damb era
desencusa de qué li so infideu, s'a sauvat era mia fortuna.

Vronsky se divertie forca en entener-la, 1i balhaue era rason, la conselhaue, miei
seriosaments miei de trufaria, tau que solie her damb aguesta sorta de hemnes.

Era gent der ambient que Vronsky se botjaue que sol dividir es persones en dues
classes: era prumera qu'ei compausada per pecs, pocvaus e ridiculs, que se pensen qu'es
esposi les cau ester fideéus as sues esposes, es joenes pures, es maridades aunorables, es
omes decididi, férms e patrons de se madeishi. Aguesti estupids opinen que les cau
educar as hilhs, guanhar-se era vida, pagar es deutes e cométer d'autes pegaries atau. Era
dusau classa, ara qu'es tipes deth mon de Vronsky se vanten de pertanher, solet balhen
valor ara elegancia, ara generositat, ara audacia e ath bon umor, en tot autrejar-se sense
vergonha as sues passions e fotent-se'n de tot ¢o d'aute.

Totun, influit ara per ambient de Moscou, tan despariér, Vronsky, de moment, ére en
aqueth ambient, dehora deth son rondeu, e lo trapaue massa frivol e superficiauments
alégre. Més que I¢u entréc ena sua vida vidanta, de forma tant aisida coma meter es pes
enes sues simbosses de cada dia.

Eth café que non venguec a éster james begut. Gessec dera cafetéra, se vesséc sus eth
tapis, enlordic eth vestit dera Baronessa e esposquec a toti, mes artenhéc era sua fin:
costar eth divertiment ¢ era arridalha generau.

- Plan ben, adishatz! Me'n vau, pr'amor de non tier sus era mia consciéncia que vos
cometetz eth més abominable delicte que pot cométer un ome corrécte: non lauar-se.
Atau, donc, qué me conselhatz?, que cuelha peth coth ad aguest ome e...?

- Plan que oc; mes sajant qu'es vostes manetes se trapen pres des sons pots. Atau, eth
les punara e es causes s'acabaran a gust de toti, contestéc Vronsky.

- Ben, enquiath ser. En teatre Francés, vertat?

Kamerowsky se lheuéc tanben. E Vronsky sense demorar que gessesse, li déc era man
e se n'anec entath quarto de banh.

Tant que s'apraiaue, Petrizky li comencec a explicar era sua situacion. Non auie sos, sa
pair se remie a balhar-li-ne meés e non volie pagar es sons deutes; eth sarte se remie a
hér-li roba e un aute sarte auie cuelhut era madeisha actitud. Ath dela, eth Corongl ére
prest a expulsar-lo deth Regiment se seguie damb aqueri escandals, ¢ era Baronessa se
metie pesada coma eth plomb damb es sues ofértes de sos... Qu'auie en perspectiua era
conquista de ua auta beresa, un tipe totafét orientau...

- Uasorta de Rebeca, estimat, ja te 'amuishare...

A mes, i1 auie ua querelha damb Berkchev, que sajaue d'amiar-li es pairins, encara que
podie assegurar-se que non harie arren. En resumit, tot se passaue plan ben e ére plan
divertit.

Abantes qu'eth son amic podesse reflexionar sus aqueres causes, Petrizky venguec a
condar-li es noticies deth dia.

En escotar-lo, en senter-se en aqueth ambient tan familhar, en son propi apartament, a
on s'estaue dés heége tres ans, Vronsky se n'encuedéc que se negaue de naueth ena vida
leugéra e alégra de Sant Petersburg, e se n'encuedéc damb satisfaccion.

- Ei possible?, preguntec, hloishant era canela deth lavabo, que deishéc gésser un
arrai d'aigua sus eth son coth vigorés e roienc. Ei possible, repetic damb accent
d'incredulitat que Laura age deishat a Fertingov per Mileev? E eth? Se qué he?
Seguis tan péc e tan satisfet de se madeish coma tostemp? Escota, a prepaus, qué se
passe damb Buzulkov?

- Buzulkov? Se te'n sabesses! Ja coneishes era sua afeccion entath balh. Que non se'n
perd cap des dera Cort. Sabes qu'ara se tien uns cascos mes leugers...? forca mes!
Dongques ben: eth ¢re aquiu damb eth son uniforme de gala...M'entenes?

- T'enteni, t'enteni, afirméc Vronsky, en tot secar-se damb era tobalhola de pelussa.

- Ua grana Duquesa passaue deth bracet d'un diplomatic estrangér e era conversa
requeiguec, malerosaments, sus es cascos naus. Era grana Duquesa n'i volec mostrar
un ath diplomatic e en veir a un bon gojat damb eth casco en cap (e Petrizly sagec
d'imitar era actitud e es gesti de Buzulkov), li demanéc que I'ac deishesse per favor. E
eth, sense botjar-se. Qué significaue aquera actitud? Que comencen a hér-li senhaus,
indicacions, li guinhen eth uelh... E eth seguis immovil coma un mort! Comprenes
era situacion? Alavetz un...(sabi pas se com se cride, james me'n brembi) vie a tréir-1i

eth casco. Buzulkov se vire. E fin finau un aute I'ac arrinque ara valenta e 1'ac auftis
ara Duquesa. “Aguest qu'ei eth nau model de casco”, didec, en tot virar-lo. E de
ressabuda ven que deth casco ges...Sabes qué? Ua péra, gojat, ua péra! E bonbons,
dues liures de bonbons! Eth plan béstia qu'anaue forga ben aprovedit!

Vronsky arrie damb totes es lérmes des sons uelhs. Pendent ua longa estona, cada cop
que se'n brembaue dera istoria deth casco, s'estarnaue d'arrir, en tot mostrar, en hé'c, es
sues polides dents.

Ja informat des noticies deth moment, Vronsky se calec er uniforme damb era ajuda
deth son vailet e aneéc a presentar-se ena Comandancia militara. Dempus volie hér ua
visitar ath son frair, passar pera casa de Betsye, hér ua série de visites que
l'incorporéssen ena vida de societat e li balhéssen era possibilitat de trapar a Anna
Karenina. Gessec, donc, en tot pensar tornar tath pic dera mieja net, coma ére constum
en Sant Petersburg.

DUSAU PART






Tath finau der iueérn, es Scherbazky qu'aueren en ¢o de son consulta de métges,
pr'amor qu'era salut de Kitty inspiraue temors. Se sentie aflaquida e damb era proximitat
dera primaueéra era sua salut non hec qu'empejorar. Eth métge de familha li manec oli de
hitge de merluca, mes endauant hér e, a tot darrér, nitrat d'argent. Més coma que degun
d'aqueri remédis déc un bon resultat, eth métge venguec de conselhar un viatge en
estranger.

Per tot aquero, era familha resolvec cridar a un métge plan reputat. Aguest, 0me joen
encara e de bon port, exigic er examen peth menut dera malauta. Persutéc damb ua
complasenca especiau qué era pudor des punceles ere ua reminiscéncia barbara, e que
non auie arren mes naturau qu'un Ome encara que siguesse joen auscutésse a ua gojata a
miei vestir.

Eth ére acostumat a hé'c cada dia e coma que non experimentaue, per tant, cap
d'emocion, consideraue era pudor femenina non solet coma ua résta de rusticitat, senon
tanben coma ua ofensa personau.

Que siguec de besonh someter-se, perque, a maugrat que toti es métges auessen seguit
madeish numéro de cursi, estudiat es madeishi libres e auessen, per tant, practicat era
madeisha sciéncia, sabi pas se per quines rasons, ¢ a maugrat de qué quauqui uns
qualifiquéren ad aqueth doctor de persona non recomanabla, se resolvec que solet eth
podie sauvar a Kitty.

Dempus d'un suenhos examen dera malauta, confusa e estalabordida, eth celébre
metge se lauéc escrupulosaments es mans e gessec en salon, a on lo demoraue eth
Prince, que l'escotéc tossint ¢ damb mina seriosa. Eth Prince, coma ome ja d'edat, que
non €re pec e non auie james estat malaut, non credie ena medecina e se sentie
emmaliciat dauant d'aquera comeédia, pr'amor que dilhéu ére eth solet qu'endonviaue era
causa dera malautia de Kitty.

“Aguest admirable charraire serie capable enquia d'espaurir era caga”, pensaue, en tot
exprimir damb aqueri térmes de vielh cagaire era sua pensada sus eth diagnostic deth
meétge.

Per ¢o d'aute, eth métge dissimulaue damb dificultat eth son mensprétz entath vielh
aristocrata. En éster era Princesa era vertadéra mestresa dera casa, a penes se dignaue
dirigir-1i era paraula ada eth, e solet dauant d'era se proposaue desnishar es pérles dera
sua sabenga.

Era Princesa campeéc léu-leéu, seguida peth métge dera familha, e eth Prince s'aluenhéc
enta non amuishar ¢o que ne pensaue de tota aquera comedia.

Era Princesa, desconcertada, en senter-se ara colpabla respecte a Kitty, non sabie se
qué heér.
- Plan ben, doctor, deciditz era nosta sort: didetz-mos-ac tot.

Anaue a higer “I a esperances?”, mes es sons poOts tremoléren e non venguec de
formular era pregunta. Solet didec:

- Atau, doctor, que...?

- Prumeér, Princesa, vau a parlar damb eth mén colléga e dempus aur¢ er aunor de
mostrar-vos era mia pensada.

- Me cau, donc, deishar-vos solets?
- Coma volgatz...
- FEra Princesa gessec, alendant.

En demorar-se solets es dus professionaus, eth métge de familha comencec
timidaments a expausar era sua opinion de qué se tractaue d'un proces de tubercolosi
incipient, mes que...

Eth métge famos 1'escotaue e ath miei deth son discurs consultéc eth son voluminds
relotge d'aur.

- Plan, didec, més...
Eth metge de familha carec respectuosaments ena mitat deth son discurs.

- Coma vo'n sabetz, didec era eminéncia, non podem precisar se quan comence un
proces tuberculds. Enquia que non existisquen cavérnes non sabem arren en concret.
Solet 1 caben suposicions. Aciu que 1 a sintomes: mau neuriment, nerviosisme, eca.
Era qiiestion ei aguesta: admetut eth procés tuberculds, se qué hér enta ajudar ath
neuriment?

- Megs vos non ignoratz qu'en aquero s'i solen barrejar tostemp causes d'orde morau,
se permetec observar er aute metge, damb ua subtil arridalha.

- Plan, plan, responec era celebritat medicau, en tot campar un aute viatge eth son
relotge. Desencusatz: vo'n sabetz s'eth pont de Yausa ei ja acabat o s'encara mos cau
her era virada? Ei ja acabat? Alavetz poir¢ arribar en vint menutes...Donques, tau
qu'auem dit, se tracte de mielhorar era alimentacion e padegar es nérvis... Ua causa
qu'ei estacada damb era auta, e ei de besonh actuar enes dues direccions d'aguest
cercle.

- E un viatge entar estranger?, preguntec eth metge dera casa.

- SO enemic des viatges entar estranger. S'eth proces tuberculos existis, ¢cO que non
podem saber, eth viatge arren apraiarie. Mos cau tier un remeédi qu'aumente eth
neuriment sense damnatjar er organisme.

E eth métge famos expauséc un plan curatiu a basa des aigiies de Soden, plan qu'eth
son auantatge principau, sivans eth, ére evidentaments qu'es taus aigiies non podien de
cap manera costar cap damnatge ara malauta.

- Jo allegaria en pro deth viatge entar estrangér, eth cambi d'ambient, er aluenhament
des condicions que desvelhen rebrembes... Ath dela, sa mair ac desire...

- En aguest cas que i poden anar. Aguesti charraires alemands non li haran que mau.
Que serie mielhor que non les escoteésse. Mes s'ac volen atau, que i vagen.

Tornec a campar eth relotge.
- Me cau partir ja, didec, en tot filar-se de cap ara porta.

Eth meétge famos, en atencion as convenences professionaus, didec ara Princesa que li
calie examinar a Kitty un viatge meés.

- Examinar-la un aute cop!, sorriscléc era mair, trebolada.

- Que son uns detalhs, Princesa.

- Ben, passatz, se vos platz...

E era mair, acompanhada peth métge, entréc en salon de Kitty.

Kitty, plan prima, damb es carodles alugades e un arrai de lum enes sons uelhs per ¢o
dera vergonha qu'auie passat moments abantes, ¢re pauhicada ath miei dera cramba.

En entrar eth métge se rogic encara mes e es sons uelhs s'empliren de lérmes. Era sua
malautia e garison se les imaginaue ua causa estupida e enquia ridicula. Era cura li
semblaue tant absurda coma voler recompausar ua gerra trincada amassant es troci
trincadi. Eth son cor ére esbaugat. Se com remeter-lo damb gachets e drogues?

Mes non gausaue contrariar a sa mair, que se sentie, ath dela, colpabla respecte ada
era.

- Seiguetz-vos, se vos platz, Princesa, didec eth métge famos.

Se seiguec dauant de Kitty, arrint, e de nauéth, tant que li prenie es possi, comencec a
preguntar-li es causes mes anujoses.

Kitty, ara prumeria, li contestaue, mes, despacientada ara fin, se lheucc e li responec
irritada:

- Desencusatz, doctor, mes tot aquerd que non amie enta nunloc. Aguest ei eth tresau
viatge que me demanatz era madeisha causa.

Eth métge famods non s'ofenséc.

- Excitacion nerviosa, didec a sa mair de Kitty, quan aguesta auie gessut. Totun
aquero, ja auia acabat.

E eth meétge comenceéc a explicar ara Princesa, coma se siguesse ua hemna
d'intelligéncia excepcionau, er estat dera sua hilha deth punt d'enguarda scientific, e
acabec persutant que hesse aquera cura d'aiglies, que, ena sua pensada, non servirie
d'arren.

En preguntar-li era Princesa se li calie anar entar stranger, eth metge se calec en
prigondes reflexions, coma meditant sus un probléma dificil, e dempts de pensar-s'ac
forca, venguec de conselhar-li que se hesse eth viatge. Metec, totun, coma condicion,
que non se hesse cabau des charraires d'aquiu e que se lo consultésse ada eth enta tot.

Quan eth métge gessec se senteren toti aleugeridi, coma se s'ausse passat aquiu béth
erds eveniment. Era mair tornéc ena cramba de Kitty radianta d'alegria e Kitty hec veir
qu'ére contenta tanben. Ara que se vedie obligada soent a dissimular es sons vertaders
sentiments.

- Qu'ei vertat, mama, so plan ben. Més se pensatz que mos cau anar entar estranger,
que i podem anar, didec, e, enta mostrar er interés que desvelhaue en era aqueth
viatge, comenceéc a parlar des preparatius.

11

Dempus d'anar-se'n eth métge, arribéc Dolly

Sabie que se celebraue aqueth dia consulta de métges e, a maugrat que hége poc que
s'auie lheuat deth lhet aprés era sua darréra jasilha (a finau der iuérn auie mainadat ua
hilha), en tot deishar ara nauéra neishuda e a ua auta des sues hilhes qu'ére malauta,
acodic enta interessar-se pera salut de Kitty.

- Vos veigui forca alegres a toti, didec en entrar en salon, sense tréir-se eth chapéu.
Qu'ei que se trape mielhor?

Sageren de condar-li ¢o que les auie dit eth metge, mes se passeéc que, encara qu'aguest
auie parlat pro ben pendent ua estona, ¢ren incapables d'exprimir damb claretat ¢o
qu'auie dit. Era soleta causa interessanta €re qu'auien resolvut anar-se'n entar estranger.

Dolly non podec tier un sospir. Era sua mielhor amiga, era sua fraia se n'anaue. E era
sua propia vida non ere bric alégra. Apres era reconciliacion, es sues relacions damb eth
son marit s'auien convertit en umiliantes entada era. Era soudadura costada per Anna
resultéc d'escasa consisténcia e era felicitat conjugau se tornéc a trincar peth madeish
loc.

Non i auie arren en concret, mes Esteva Arkadievic non ére james en casa, mancauen
tostemp es sOs entas atencions dera casa e es sospeches d'infidelitat de part deth son
marit tormentauen a Dolly de contunh, encara que sajaue de passar-se'n enta non queir
un aute viatge en patiment dera gelosia. Era prumera explossion de gelosia que non se
podie tornar a repetir, ¢ ne tansevolhe era descubérta dera infidelitat deth son marit aurie
ja de desvelhar en era eth dolor deth prumer viatge.

Ua tau descuberta solet l'aurie empedit atier es sues obligacions familhars; mes
s'estimaue mes deishar-se enganhar, en tot menspredar-lo e menspredar-se ada era
madeisha pera sua feblesa. Ath dela, es copacaps propis d'ua casa abitada per ua
nombrosa familha ocupauen tot eth son temps: ja siguesse pr'amor qu'era petita non
podie popar ben, ja siguesse pr'amor qu'era hilhuquéra se n'anaue, ja siguesse, pr'amor
qu'un des hilhs venguie a ester malaut.

- Se com anatz en ¢0 de ton?, preguntec era Princesa a Dolly.

- Tanben nosati auem forca penes, mama... Ara qu'ei malauta Lili, e cranhi que sigue
era escarlatina. Solet ¢ gessut entd demanar per Kitty. Per aquerd so venguda ara
pressa, pr'amor que s'ei escarlatina, que Diu mo'n age!, qui sap quan poir¢ tornar.

Dempus de partir eth métge, eth Prince auie gessut deth son buréu e, en aufrir es
caroles a Dolly enta que se les punésse, se dirigic ara sua hemna:

- Qué auetz decidit? Anar entar estranger? E qué pensatz hér damb jo?
- Me pensi que te cau demorar-te, Aleksandre, responec era sua esposa.
- Coma volgatz.

- Mama, e per qué non li cau vier a papa damb nosates?, preguntec Kitty. Que mos
estariem toti mielhor.

Eth Prince se lheu¢c e amorasséc es peus de Kitty. Era lheuec eth rostre e lo guardec
en tot predar-se a aparéisher arridolenta.

Que li semblaue a Kitty qu'arrés dera familha la comprenie tan ben coma sa pair, a
maugrat de qué parlaue poc damb era. Per éster era mendre des hilhes, ére era preferida
deth Prince e Kitty pensaue qu'eth son madeish amor li hége calar-se mes enes sons
sentiments.

Quan era sua guardada trapec es uelhs blus e bondadosi deth Prince, que la guardauen
atentiuaments, li sembléc qu'aquera guardada la penetraue, desnishant tota era tristesa
qu'auie ath son laguens.

Kitty se quilhéc, rogint-se, e s'auancec enta sa pair demorant que la punésse. Mes se
limitéc a amorassar es sons peus en tot dider:

- Aguesti estupidi postissi! Un que non pot ne amorassar ara sua propia hilha. Que
mos cau contentar a passar era man pes peus de quauqua senhora defuntada... Se qué
h¢ eth voste “trionfaire”, Dollynhka?, pregutéc ara sua hilha mager.

- Arren, papa, responec era, en tot compréner que se referie ath son marit. E higec,
damb un arridolet ironic: qu'ei tostemp dehora de casa. A penes lo veigui.

- Encara non a anat ena propietat enta véner era husta?
- Non... Tostemp se premanis enta anar-i.

- Ja. Premanint-se enta anar-i! Que me calera a jo hér ¢o0 de madeish! Plan ben!,
didec en tot dirigir-se ara sua hemna, mentre se seiguie. Sabes se qué te cau hér,
Kitty?, ahigec, parlant ara sua hilha mendre. Donques que quinsevolh dia que lude un
bon solei te lhéues dident: “Me senti totafet sana e alégra e vau a gésser de passejada
damb papa, 1¢u-I¢u peth maitin e enta alendar er aire frescolenc”. Qué te semble?

Co que sa pair auie dit semblaue quauquarren simple, més Kitty, en entener-lo, se
treboléc coma un criminau aganchat in fraganti.

“Oc; eth qu'ac sap tot, ac compren tot, ¢ damb aguestes paraules me vo dider que,
encara que ¢o deth passat sigue vergonhds, me cau cuéher era vergonha peth coth”.

Mes non auec forces enta responer. Qu'anaue a dider quauquarren e, de ressabuda,
petéc en somics violents ¢ gessec dera cramba ath més correr.

- Ves eth resultat des tues badinades?, didec era Princesa, emmaliciada. Tostemp sera
madeish... higec, e li petéc un discurs plen de repotecs.

Eth Prince escotéc pendent ua longa estona es acusacions dera sua esposa e caraue,
mes eth son rostre agarraue ua expression cada viatge més ombriua.

- Se sent tan malerosa era prauba, tan malerosa! E tu non comprenes que quinsevolh
allusion ara causa deth son patiment la he a patir. Que semble impossible que posque
ua enganhar-se autant damb es dmes.

Peth cambi de ton dera Princesa, Dolly e eth Prince endonviéren que se referie a
Vronsky.

- Non compreni que non i age leis que castiguen as persones qu'obren d'ua manera
tan ignobla, tan baisha.

- Non voleria ne entener-te, didec eth Prince damb gravetat, en tot lheuar-se ¢ coma
s'anésse a partir, mes arturant-se en lumedar. Que i a leis, oc; que i son, hemna. E se
vOs saber se qui ei eth colpable t'ac didere: tu e arrés mes que tu. Tostemp a auut leis
contra taus persones ¢ encara les auem. Oc, senhora! Se non auessen anat es causes
tau que non deuien, se non auéssetz estat vosates es prumeres en introducir-lo en
aguesta casa, jo, un vielh, auria sabut amiar enta on calesse ad aguest pocvau. M¢s
coma es causes ancren tau qu'anéren, ara que mos cau pensar a guarir a Ketty en tot
mostrar-la a toti aguesti charraires.

Eth Prince semblaue auer encara forca mes causes enta dider, meés a penes l'entenec
era Princesa parlant en aqueth ton, era, tau que hége tostemp en tractar-se d'ahérs seriosi,
se n'empenaic e s' umiliéc.

- Aleksander, Aleksander... gasulhéc, en tot apressar-se ada eth, somicant.

Tan léu era comencéc a plorar, eth Prince se padeguéc ath son torn. S'apresséc tanben
ara sua esposa.

- Qu'ei pro, qu'ei pro... Ja sai que patisses coma jo. Més, qué podem her? Que non se
tracte, a tot darrér, d'un mau gréu. Diu ei misericordios... balhem-li es gracies...
contunhéc sens saber ja se qué didie e responent ar umid punet dera Princesa que
venguie de sénter ena sua man. Dempus gessec dera cramba.

Quan Kitty se n'anec plorant, Dolly comprenec qu'apraiar aqueth aher ¢re propi d'ua
hemna e s'esdeguéc a meter-se ara oObra. Se treiguec eth chapeu e, rebussant-se

morauments, se vau era frasa, se caléc en ahér. Tant que sa mair auie estat en tot
repotegar a sa pair, Dolly sagéc de contier-la autant coma eth respécte l'ac permetie.

Pendent era escometuda deth Prince, s'esmoiguec alavetz damb sa pair en campar era
bondat demostrada per eth, de seguit, en veir plorar ara Princesa.

Quan sa pair gessec, resolvec her ¢o qu'ére mes pressant: veir a Kitty e sajar de
padegar-la.

- Mama, he temps que volia dider-vos que Levin, quan s'estéc aciu eth darrer viatge,
se prepausaue declarar-se a Kitty. Que I'ac didec a Stiva.

- E qué? Non compreni...
- Que pot ester que Kitty lo refusésse. Non te didec arren era?

- Non, non me didec arren, ne d'un ne der aute. Qu'ei massa capinauta, mes me'n sabi
que siguec tot per tort d'aqueth.

- Me¢s imagina-te que refuséc a Levin... Jo me pensi que non ac aurie hét se non
s'auesse passat ¢co que jo sai. E dempus er aute I'embolhéc tan terriblaments!

Era Princesa, espaurida en rebrembar guaire n'ére era de colpabla per ¢o de Kitty,
s'emmaliciec.
- Non compreni arren. Aué en dia totes volen viuer sivans es sues propies idies. Non
diden arren as sons mairs, ¢ dempus...
- Livau a tier ua visita, mama.

- Vé-i. Dilhéu t'ac enebisqui?, repliquéc sa mair.

En entrar ena saleta de Kitty, ua cramba petita, esquista, damb pipes vieux saxe, tan
jovenila, rosada e alégra coma era propia Kitty solet dus mesi abantes, Dolly se'n
brembeéc damb guaira estima e alegria auien apraiat es dues er an anterior aguesta saleta.

Vedec a Kitty seiguda ena cagira baisha més procha ara porta, damb es vistons tachadi
en un punt deth tapis, e eth cor se li sarréc.

Kitty campéc ara sua fraia sens que s'alterésse era hereda e léu sevéra expression deth
son rostre.

- Ara me'n vau enta casa e non gesser¢ d'era en forca dies; tanpoc tu poiras vier a
veder-me, didec Daria Alexandrovna, en s¢ir-se ath son costat. Atau que voleria
parlar-te.

De qué?, preguntec Kitty de seguic, un shinhau espaurida e lheuant eth cap.

De qué vos que sigue, senon deth desengust que patisses.

Non patisqui cap desengust.

Qu'ei pro, Kitty. Dilhéu te penses que non me'n sai? Qu'ac sai tot. E cre-me qu'ei
poga causa. Totes auem passat per aquero.

Kitty caraue, en tot tier era seveéra expression deth son rostre.

- Que non s'ac vau ¢o que patisses per eth!, contunhéc Daria Alexandrovna, en tot
calar-se de patac en aher.

- M'a menspredat!, didec Kitty damb votz amortada. Non me parles d'aquero, se te
platz, non me parles...

- Qui t'ac a condat? Que non i aura arrés qu'ac digue. SO solide forga de qué
t'estimaue e enquia e tot t'estime ara, mes...

- CO que meés me shorde son aguestes compassions!, sorrisclec Kitty de pic.
S'estornegéc ena cagira, se rogic ¢ botgéc irritada es dits, en tot sarrar era fibéla deth
cinturon qu'auie entre es mans.

Dolly coneishie aqueth costum dera sua fraia de cuélher era fibéla, ara damb ua ara
damb ua auta man, quan estaue irritada. Sabie qu'en aqueri moments Kitty eére capabla
de pérder eth cap e dider causes superflues e enquia desagradiues, e l'aurie volut solatjar,
mes que ja ere tard.

- Qué ei, ditz-me, qué ei ¢0 que me vos hér a compréner?, didec Kitty ara pressa.
Que sigui encamardada d'un 6me que jo non I'importaua e qu'ara me morisqui d'amor
per eth? E aquerd m'ac ditz era mia fraia en tot pensar mostrar-me d'aguesta sorta era
sua simpatia e era sua pietat! Que non n'¢ besonh d'aguesta piectat ne d'aguesta
simpatia!

- Non ¢s justa, Kitty.

- Per qué me tormentes?

- Ath contrari, veigui qu'és aclapada, e...
Megs Kitty, ena sua irritacion ja non l'escotaue.

- Que non me cau ablasigar-me ne consolar-me. SO pro capinauta enta non permeter-
me james estimar a un Ome que non m'estime.

- Megs se non te digui arren d'aquero, repliquéc Dolly damb dogor. Ditz-me solet ua
causa, higec en tot agarrar-li era man: te parléc Levin?

Eth nom de Levin sembléc hér-li a pérder a Kitty era poca serenitat que li restaue. Se
lheuéc en un bot dera cagira e, en tot lancar en térra eth cinturon qu'auie ens mans,
parléc, hént rapids gésti:

- Qué a a veir Levin damb tot aquerd? Non compreni se per qué me martirizes. Qu'e
dit, e ac repetisqui, que sO massa capinauta que james, james haré ¢o que tu hés de
tornar damb er ome que t'a tradit, qu'estime a ua auta hemna. Aquerd que non ac
compreni! Tu ac pos hér, mes jo non!

E, aprés aguestes paraules, Kitty guardéc a sa fraia e, en tot campar que baishaue eth
cap tristaments, en sorta de gésser dera cramba, coma se prepausaue, se seiguec pres
dera porta e, caperant-se era cara damb eth mocador, joquéec eth cap.

Eth silenci se tardéc quauqui instants. Dolly pensaue en era madeisha. Era sua
umiliacion constanta se miralhéc en son cor damb mes forca dauant es paraules dera sua
fraia. Non demoraue de Kitty tanta crudeutat e ara se sentie ofensada.

Mgs, de ressabuda, percebec era heregada d'un vestit, eth rumor d'un somic reprimit...
Uns braci entornegeren eth son coth.

- So tan malerosa, Dollynka!, exclaméc Kitty, coma cohessant era sua colpa.

E aqueth estimat rostre, curbit de lérmes, s'amaguec entre es plecs deth vestit de Daria
Alexandrovna.

Coma s'aqueres lérmes auessen estat er oli que greéishe era maquina dera mutuau
comprension entre es fraies, aguestes, en auer plorat, parléren non solet de ¢o que les
preocupaue, senon tanben de d'autes causes, ¢ se compreneren. Kitty vedie qu'es
paraules qu'auie dit ara sua fraia en aqueri moments d'afogadura, sus es infidelitats deth

soOn marit e era umiliacion que supausauen, l'auien herit en ¢o de mes prigond, e totun
aquero la perdonaue.

E ath son torn Dolly comprenéc tot ¢o que volie saber: comprenec qu'es sues
suposicions ¢ren justificades, qu'er amarum, er incurable amarum de Kitty, s'estaue en
qué auie refusat era proposicion de Levin enta dempus ester enganhada per Vronsky; e
comprenec tanben que Kitty, ara, ére a mand d'auer en 0di a Vronsky e estimar a Levin.

Ca que la, Kitty non auie dit arren de tot aquero, senon que s'auie limitat a referir-se
ath son estat d'animositat.

- Que non ¢ cap de pena, didec era joena en solatjar-se. Més comprenes que tot s'a
tornat monoton e desagradiu enta jo, que senti hastic de tot e que lo senti enquia e tot
de jo madeisha? Non te pos imaginar es idies tant orribles que m'inspire tot.

- Quines idies orribles poden éster aguestes?, preguntéc Dolly damb un arridolet.

- Es pejores e mes repugnantes. Sabi pas se com explicar-t'ac. Non posqui ne veir ad
aquerd que se cride “un pretendent”. Me semble que m'examinen enta mesurar-me.
Abantes m'ére agradiu vier en quinsevolh loc damb eth vestit de net, m'admiraua a jo
madeisha... Més ara me senti avergonhada e intimidada. Se qué vos? Damb tot se
passe madeish... Eth meétge, sabes?...

E Kitty caréc, trebolada. Volie contunhar parlant e dider que dés qu'auie experimentat
aqueth cambi, Esteva Arkadievic I'ére particularaments desagradiu e non lo podie pas
veir sense que li venguessen es mes baishi pensaments.

- Tot que se me retire jos eth son aspeécte mes vil e mes grossiér, contunhéc, e
aguesta ei era mia malautia. Dilhéu dempus se me passara...

- Non penses en aguestes causes!

- Non ac posqui evitar. Solet me senti a gust entre es mainatges. Per aquero solet me
trapi ben en ¢o de ton.

- Me he¢ do que non posques anar-i peth moment.
- Oc, ianare. Que ja ¢ patit era escarlatina. Demanare eth permis a mama.

Kitty persutéc enquia qu'artenhéc que sa mair la deishésse anar a demorar-se en ¢o de
sa fraia. Tant que se tardéc era escarlatina, qu'efectiuaments patiren es mainatges, les hec
a tier compde. Es dues fraies artenhéren sauvar as sies mainatges, mes era salut de Kitty
non mielhoraue e, tath Quareme, es Scherbazky partiren entar estranger.

Era nauta societat de Sant Petersburg ei, en rigor, un cercle qu'en eth toti se coneishen
e se tien visites mutuaments. Meés aguest ample cercle que tie es sues subdivisions.

Atau, Anna Arkadievna auie relacions en tres sectors despariérs: era un en ambient
oficiau deth son marit, damb es son colaboradors e subordinadi, amassadi e desseparadi
dera forma mes estranha en marc des cironstancies sociaus. Ena actualitat, Anna a penes
rebrembaue aquera sorta de respecte religios qu'auie sentut ara prumeria damb aqueres
persones. Les coneishie ja a toti tau que se coneish ara gent en ua petita ciutat
provinciana. Se'n sabie des sues costums e febleses, a on les sarraue era sabata, quines
éren es sues relacions mutuaus e, ¢0 meés important: non ignoraue a on trapauen empara,
ne com ne per qué la trapauen, ne quini éren es punts que divergien o coincidien entre
eri.

Mes aqueth cercle d'interéssi politics e omenencs non l'auie interessat james e, a
maugrat des conselhs dera comdessa Lidia Ivanovna, sajaue de frequentar-les ¢o de
mens possible.

Un aute cercle vesin a Anna ére aqueth qu'ath son trauérs hec era sua carréra Alexei
Alexandrovic. Era comdessa Lidia Ivanovna ére ath miei d'aqueth cercle. Se tractaue
d'va societat de hemnes leges, vielhes e plan religioses e d'omes intelligents, sabents e
ambiciosi.

Un ome de talent que pertanhie ad aguest cercle lo cridaue “era conscéncia dera
societat de Sant Petersburg”. Alexei Alexandrovic estimaue forca aqueth ambient, e
Anna, que sabie cuélher es simpaties de toti, i trapec aquiu for¢a amics enes prumeri
tempsi dera sua vida ena capitau. Més en tornar de Moscou aquera societat se i hec
insuportabla. Li semblaue qu'aquiu toti simulauen, coma era, e se sentie tant engiicjada e
desengustada en aqueth mon que sagéc de visitar ¢o0 de mens possible ara comdessa
Lidia Ivanovna.

Eth tresau cercle qu'Anna auie relacions ére eth gran mon propiaments dit, eth des
balhs, eth des vestits eleganti, eth des taulejades, un mon que s'empare damb ua man ena
Cort enta non rebaishar-se enquia aqueth semimon qu'es sons membres menspredauen,
mes que damb eth auien non solet ua retirada, senon identitat de gusti.

Anna tenguie relacions damb aguest cercle mejangant era princesa Betsy Tvrskaya,
esposa deth son cosin, hemna damb cent vint mil robles de renda e que, dés era prumeéra

aparicion d'Anna en son ambient, la volec, la vantéc e l'arrossegéc damb era, en tot
trufar-se'n deth cercle dera comdessa Lidia Ivanovna.

- Quan siga vielha, jo que seré coma eres, didec Betsy, més vos, qu'étz joena e
beroia, non auetz d'ingressar en aqueth asil d'ancians.

Ara prumeria, Anna auie evitat er ambient dera Tverskaya, pr'amor que l'exigie mes
despenes de ¢o que se podie perméter e tanben pr'amor qu'ath hons balhaue preferéncia
ath prumér d'aqueri cercles. Més dempus eth son viatge a Moscou se passaue ¢O de
contrari: hugie des sons amics intellectuaus e frequentaue eth gran mon.

Solie trapar aquiu a Vronsky e taus encontres li costauen ua esmoventa alegria. Solet
lo vedie en ¢o des Betsy, Vronskaya de neishenca e cosia de Vronsky.

Eth joen acodie en toti es 10cs a on podie trapar a Anna e li parlaue deth son amor
tostemp que se presentésse era escadenga.

Anna non li balhaue esperances, mes tanléu lo vedie s'alugaue ena sua amna aqueth
sentiment vivificador qu'experimentéc en vagon eth dia que lo vedec per prumeér viatge.
Qu'auie era sensacion precisa de qué, en veder-lo, era alegria miralhaue era sua cara e 1'i
tiraue es pots un arridolet, e que I'ére impossible dominar era expression d'aquera
alegria.

Ara prumeria, Anna se pensaue ara bona fé que se sentie shordada pera obstinacion de
Vronsky enta acagar-la. Més, poc dempus de tornar de Moscou e apres auer assistit a ua
cauhada qu'era, se pensaue que lo traparie, e non lo trapec, li calec arreconéisher, pera
tristor qu'experimentaue, que s'enganhaue ada era madeisha, e que es visites assidues de
Vronsky non solet non la desengustauen senon que constituien tot er interés dera sua
vida.

Era celébra artista cantaue per dusau viatge e tota era nauta societat se trapaue
amassada en teatre.

Vronsky, en veir ara sua cosia deth son fautulh dera prumeéra hilada estant, venguec
ena sua tribuna sense demorar er entreacte.

- Com ei que non venguéretz a dinar? Preguntec Betsy.
E higec damb un arridolet, de sorta que solet eth la podesse compréner:

- M'admire era clarividéncia des enamoradi. Era non i ére. M¢s vietz quan s'acabe er
opera.

Vronsky la campéc, inquisitiu. Era joquec eth cap. En tot arregrair-li era sua arridalha,
se seiguec ath cant de Betsy.

- Com m'en brembi des vostes burles!, contunhec era Princesa, que trapaue un plaser
especiau en seguir eth desvolopament d'aquera passion. Qué i a de ¢o que didietz
abantes? Que vos an aganchat, estimat!

- Que non desiri ua auta causa qu'aco, repliquéc Vronsky, damb eth son arridolet
tranquil e benevol. Solet me planhi, ¢ca que la, de non estar més aganchat... Que
comenci a perder era esperanca.

- Quina esperanca podetz tier? Didec Bersy, coma anujada d'aquera ofensa ara vertut
dera sua amiga. Entendons nous...

Mes enes sons uelhs ludie ua lum denonciadoira de qué sabie autant ben coma
Vronsky era esperanca qu'aguest se referie.

- Deguna, responec eth, hént a veir, en arrir, es sues magnifiques dents. Desencusatz-
me, higec, en tot cuélher er alongavistes dera sua cosia ¢ campant peth dessts des
sues espatles nudes era hilera de tribunes deth dauant. Cranhi semblar un shinhau
ridicul...

Pro se'n sabie qu'as uelhs de Betsy e des autes persones deth gran mon non auie cap de
risque de semblar ridicul. Li constaue que dauant d'eri pot éster ridicul eth papeér
d'enamorat sense esperances d'un joen o d'ua hemna liura. Més eth papér de hestejar a ua
hemna maridada, en tot tier coma fin amiar-la en adultéri, apareishie dauant de toti, e
Vronsky non ac ignoraue, coma quauquarren magnific, gran, jameés ridicul.

Atau, diboishant jos era sua mostacha un arridolet orgulh6s e alégre, baishéc er
alongabistes e guardec ara sua cosia:

- Per qué non venguéretz a dinar?, preguntéc Betsy, en tot guardar-lo, ath son torn.

- M'explicare... qu'éra ocupat... Sabetz en qué? Vos balhi cent o mil oportunitats enta
endonvia'c e ne so solide forca de qué non ac vatz a endonviar. Oc, seriosaments...

- E ac auetz artenhut?
- Leéu.

- Que m'ac auetz de condar, didec era, en tot lheuar-se. Vietz en aute entreacte.

Impossible. M'en vau entath teatre Francés.

Non vos demoratz a escotar ara Nilson?, exclamec Betsy, espaurida, en considerar-
lo incapable de distinguir ara Nilson d'ua corista quinsevolh.

- E qué posqui hér, praube de jo? Qu'¢ ua cita aquiu restacada damb aguesta
pacificacion.
- Benauradi es pacificadors, pr'amor qu'eri seran sauvadi, didec Betsy, rebrembant

quauquarren semblable, dit per quauquarrés. Alavetz seiguetz-vos condatz-lo-me ara.
De qué se tracte?

E Betsy, ath son torn, se seiguec de naueth.

- Encara que sigue un shinhau indiscret, a tanta gracia que m'alugui per in de
conda'c, didec Vronsky damb uelhs arridolents. Més que non balharé noms.

- Jo les endonviare€, e encara sera mielhor.

- Paratz era aurelha, donc: en un coche s'i estauen dus joeni cavaliérs plan alégres.
- Naturauments, oficiaus deth voste regiment.

- No parli de dus oficiaus, senon de dus joeni qu'an minjat forga ben.

- Arrevirem qu'an begut forca.

- Dilhéu. Vien en ¢o d'un amic damb er in mes optimista. E ven qu'ua hemna plan
beroia les auance en un coche de loguér, vire eth cap e, o atau aumens les semble ada
eri, les hé un arridolet e les salude. Plan per ago, la seguissen. Es shivaus van ath mes
correr. Damb grana susprera era joena baishe dauant era madeisha porta dera casa
que van eri. Era beroia puge ara préssa enquiath pis de naut de tot. Solet an vist d'era
es sons pots vermelhi jos eth vel e es peets admirables.

- M'ac condatz damb tanta afogadura que semble que siguessetz vos un des joeni.

- Von desbrembatz de ¢0 que m'auetz prometut? Es joeni entren ena casa deth son
amic e assistissen a un repaish des adius de celibatari. Alavetz qu'ei segur que beuen,
e probablaments massa, coma se passe tostemps en taulejades d'aguesta sorta. Ena
taula pregunten pes persones que s'estan ena madeisha casa. Més arrés se'n sap, e
solet eth vailet der anfitrion, preguntat sus se i a naut de tot mademoiselles, conteste
qu'ena casa n'i a forga. Dempus de dinar, es dus joeni se filen de cap ath burcéu der
anfitrion e escriuen aquiu ua carta entara desconeishuda. Qu'ei ua carta passionau, ua
declaracion amorosa. Un cOp escrita, eri madeishi l'amien enta naut pr'amor
d'explicar en persona ¢o que podesse demorar embolhat en escrit.

- Com gausatz a condar-me taus orrors? E qué se passéc?

- Truquen. Ges ua gojata, li balhen era carta e li diden que son tant encamardadi que
se van a morir aquiu madeish, dauant era porta. Tant qu'era gojata, que non compren
arren, charre damb eri, ges un senhor damb purséres en forma de saussisses e roi
coma un cranque, que les ditz qu'ena casa non i viu arrés mes qu'era sua hemna e les
mane a ahocar es crabes.

- Com vo'n sabetz de qué a es purseres en forma de saussisses?

- Escotatz-me e ac saberatz. Aué que i so anat enta reconciliar-les.
- E qué s'a passat?

- Aciu que i € ¢0 de mes interessant. Se passe que se tracte de dus excellenti esposi:
un conselhér titolar e era senhora conselhéra titolara. Eth conselhér presente ua
denoncia e jo me convertisqui en conciliador. E quin conciliador! Vos asseguri qu'eth
madeish Talleirand demoraue petit ath meén costat.

- T auec dificultats?

- Escotatz, escotatz... Se demane perdon coma cau: “Qu'ém desesperadi; vos
demanam qu'excusetz era anujosa erranca..” Eth conselhér titolar comence a
atrendir-se, sage d'exprimir es sons sentiments e, sonque comencar a he'c, s'embeéstie
e comence a dider grossieretats. Me cau, donc, tornar a botar en accion eth men talent
diplomatic. “Arreconeishi qu'er anament d'aguesti dus senhors non siguec corrécte,
mes vos demani que tietz en compde era sua erranga, era sua joenesa. Non
desbrembetz, ath dela, qu'ambdis gessien d'un abondds repaish, e... Ja me
comprenetz. Eri s'empenaissen damb tota era sua amna e jo vos demani que les
perdonetz”. Eth conselhér torne a atrendir-se: “D'acord; so prést a perdonar-les, mes
comprenetz qu'era mia hemna, ua hemna aunorada, a patit es persecucions,
grossieretats e audacies de dus estupids gojatots... Comprenetz? Aqueri gojatots eren
aquiu madeish e jo me boti a reconciliar-les. Un aute cop tengui era mia diplomacia e
un aute cop, en acabar er ahér, eth mén conselhér titolar s'embestie, se met vermelh,
se li quilhen es purseres... € un cop mes me cau acodir as subtilitats diplomatiques...”

- Que me cau condar-vos aquerd!, didec Betsy a ua senhora qu'entréc en aqueth
moment ena sua tribuna. M'a hét arrir for¢a. Bonne chance!, li didec a Vronsky, en tot
estirar-1i eth solet dit que li deishaue liure eth ventalh e baishant-se eth corsiér, que se
l'auie quilhat en séir-se, damb un movement d'espatles, enta qu'aguestes demoressen
totafet nudes en apressar-se ara balustrada dera tribuna, jos era lum de gas, ara vista
de toti.

Vronsky partic entath teatre Francés, a on estaue citat, plan que oc, damb eth coron¢l
deth son regiment, que james deishaue d'assistir as foncions d'aqueth teatre, e que li calie
informar sus er estat dera reconciliacion, que lo tenguie e divertie dés heége tres dies.

En aqueth ahér i estauen caladi Petrizky, que per eth sentie forca afécte, e un aute, un
nau oficiau, de bon port e bon camarada, eth joen prince Kedrov; més, sustot, i auie
comprometut damb er ahér eth bon nom deth regiment. Es dus gojats pertanhien ar
esquadron de Vronsky. Un foncionari cridat Venden, conselhér titolar, acodic ath
comandant en tot planher-se de dus oficiaus qu'ofenséren ara sua hemna. Venden condéc
qu'amiaue miei an maridat. Era sua joena esposa se trapaue ena gl¢isa damb sa mair e,

en senter-se mau per tort deth son estat, non se podec tier de pés pendent més temps ¢
partic enta casa damb eth prumér coche de loguér de luxe que trapéc.

En veder-la en coche, dus oficiaus joeni comenceéren a seguir-la. Era s'espauric e, en
senter-se encara pejor, pugéc ara pressa era escala. Eth madeish Venden, que tornaue
deth son buréu, entenec eth timbre e es votzes; gessec e trapec as dus oficiaus damb ua
carta ena man.

Eth les hec enla de ¢o de son e ara li demanaue ath coronel que les impausésse un
castig exemplar.

- Didetz ¢o que volgatz, aguest Petrizky que se met impossible, 1'auie manifestat eth
coronel a Vronsky. Non se passe ua setmana sense que ne hésque beéra ua. E aguest
emplegat non deishara es causes atau. Que vo amiar er ahér enquiath finau.

Vronsky comprenie era gravetat der aher, reconeishie qu'en aqueth cas non auie 1oc
enta cap de dii¢l e se n'encuedaue de qué li calie her tot ¢o que siguesse pera sua part
enta solatjar ath conselhér e liquidar er ahér.

Eth coronel auie cridat a Vronsky pr'amor que lo consideraue un ome intelligent e
cavalerds e se'n sabie, ath dela, qu'estimaue forca er aunor deth regiment. Dempus d'auer
discutit sus se qué se podie hér, ambdus auien resolvut que Petrizky e Kedrov,
acompanhadi per Vronsky, venguessen a presentar es sues desencuses ath conselhér
titolar.

Autant Vronsky qu'eth coronel auien pensat qu'eth nom de Vronsky e era sua categoria
d'ajudant de camp, aurien d'influir forca enta padegar ath foncionari ofensat. E, plan,
aqueri titols qu'aueren era sua eficacia, mes eth resultat dera conciliacion auie demorat
dobtos.

Ja en teatre Francés, Vronsky gessec damb eth coronél en humatori e l'informéc deth
resultat dera sua gestion.

Eth coronel, en auer reflexionat, resolvec deishar er ahér sense conseqiiéncies.
Dempus, enta divertir-se, comencéc a interrogar a Vronsky sus es detalhs dera sua
entrevista.

Pendent ua bona estona eth coron¢l non podec tier-se d'arrir; més ¢o que lo hec arrir
mes, siguec enténer se com eth conselhér titolar, aprés auer-se padegat, se tornaue a
irritar en rebrembar-se'n des detalhs der incident, ¢ com Vronsky, en tot profitar era
darréra paraula de semireconciliacion, hec repé ara préssa en tot possar a Petrizky ath
son dauant.

- Qu'ei ua istoria plan desagradiua, mes forca divertida. Kedrov que non se pot bater
en dii¢cl damb aqueth senhor. Atau, que s'embestiaue molt?, preguntéc un viatge mes.

E higec, en tot referir-se ara naua dangaira francesa:

- Qué me didetz de Claire? Ei ua meravilha! Cada cop que se la ve que semble
despariéra. Solet es francesi son capables d'aquero.

VI

Era princesa Betsy gessec deth teatre sense demorar era fin deth darrer acte.

A penes auec entrat en son cabinet d'atrencadura e empolverat eth son ovalat ¢ palle
rostre, revisat eth son vestit e, aprés auer manat que mestressen eth té en salon principau,
comenceren a arribar coches ena sua espaciosa casa deth carrér Bolchaya Borskaya.

Es convidadi acodien en ample portau e eth corporent porticr, que peth maitin liegie es
jornaus darrér era immensa porta de veire entara instruccion de passejaires, daurie era
madeisha porta, damb eth mendre bronit possible, enta deishar era entrada liura as
qu'arribauen.

Leu ath madeish temps entréren per ua porta era mestressa dera casa, damb eth rostre
ja apolidit e eth pientat apraiat, e pera auta es sons convidadi, en gran salon d'escures
parets, damb es sons miralhs e doci tapisi e era sua taula negada de lum e de fanaus,
resplendenta damb eth son blanc mantél, era plata deth samovar e era transparenta
porcelana deth servici de te.

Era mestressa s'installéc dauant deth samovar e se treiguec es gants. Es convidadi, en
tot cuélher es sues cagires damb era ajuda des discreti lacais, s'acorropéren en dus grops:
era un ath cant dera mestressa, prés deth samovar, er aute en un loc desparier deth salon,
ath ras dera beroia esposa d'un embaishador, vestida de velot nere, damb neres celhes
forga senhalades.

Coma tostemp, enes prumers moments era conversa d'ambdus grops ere poc animada
e soent interrompuda pes encontres, salutacions e aufriments de té, tau que se cerquesse
eth téma qu'auie de generalizar-se ena charrada.

- Qu'ei ua actritz magnifica. Se ve qu'a seguit for¢ca ben era escola de Kaulbach,
didie eth diplomatic as qu'éren en grop dera sua hemna. Auetz campat damb quina
gracia s'esbaucec?

- Se vos platz, non parlem dera Nilson! Que ja non i a arren de nau enta dider sus
era!, exclaméc ua senhora grossa, vermelhosa, sense celhes ne cilhes, jargada damb
un vestit de seda plan usat.

Qu'ére era princesa Miagkaya, for¢a coneishuda peth son tracte brusc e naturau e que
cridauen er enfant terrible.

Era Miagkaya se seiguie entre es dus grops, seguint d'aurelha e cuelhent partida enes
converses d'ambdus.

- Aué m'an repetit tres cops era madeisha frasa restacada a Kaulbauch, coma se
s'auessen metut d'acord. Sabi pas se per qué les shaute tant aguesta frasa.

Aqueth comentari interrompec aquera conversa e les calec cercar un nau téma.

- Conda-mos quauquarren gracidés..meés non immorau, didec era hemna der
embaishador, plan experta en aguesta sorta de converses frivoles qu'es anglesi criden
small-talk, en tot dirigir-se ath diplomatic, que tanpoc sabie de qué parlar.

- Aquerod qu'ei forca de mau her, perque, sivans diden, solet ¢O qu'ei immorau vie a
ester divertit, comencec eth, damb un arridolet. Més ac sajare... Balhatz-me un téma.
Era toca qu'ei en téma. Se se trape eth téma, qu'ei aisit de glosar-lo. Soent pensi qu'es
celebres conversaires deth segle passat se traparien endravadi ara enta poder parlar
damb agudentor. Tot ¢o qu'ei agudent qu'ei engiiejant enes nosti dies.

- Aquero ja he temps que s'a dit, interrompec era hemna der embaishador damb un
arridolet.

Era convérsa comencéc damb forga correccion, més precisaments per exces de
correccion se tornec a travar.

Que les calec, donc, tornar ath remedi segur, ad aco que non hé¢ meuca james: era
maudisenca.

- Qu'ei que non trapatz que Tuchkevic a un cért “estil Lois XIV”?, preguntéc er
embaishador, en tot mostrar damb es uelhs a un beroi joen roi qu'ére pres dera taula.

~ 0!, oc! Qu'ei deth madeish estil qu'aguest salon. Per aquerd vie tan soent.

Aguesta convérsa se tenguec, donc, pr'amor que non consistie senon en allusions sus
un téma que non se podie tractar alternatiuaments: es relacions entre Tuchkevic e era
mestresa dera casa.

Mentretant, ar entorn deth samovar, era convérsa, qu'ath principi s'alangorie ¢ patie
interropcions tant que se tractéc de témes d'actualitat politica, teatrau o d'autes
semblables, ara s'auie alugat tanben en entrar pliaments en terren dera mormoracion.

- Non auetz entenut a dider qu'era Maltischeva, non era hilha, senon era mair, se he
un vestit diable rose?

- Eipossible...? Que serie plan divertit!

- M'estranhe que damb era sua intelligéncia, pr'amor que non a arren de péga, non se
n'encuede deth ridicul que hé.

Toti auien quauquarren a dider e a criticar dera prauba Maltischeva, e era convérsa
lugrejaue alégraments coma un fogairon alugat.

En saber-se'n qu'era sua hemna auie convidadi, eth marit dera princesa Betsy, ome
gros e bravas, gran colleccionista de gravats, entréc en salon abantes d'anar-se'n entath
cercle.

Auangant sense bronit sus er espés tapis, s'apresséc ara princesa Miagkaya.
- Qué? Vos choquéc era Nilson?, li demanéc.

- Quina manera d'apressar-se ara gent! Be que m'auetz espaurit!, contestéc era. Non
me parletz dera opéra, se vos platz: non vo'n sabetz arren de musica. Serd mielhor
que baisha...jo... enquia vos, e que vos parla d'esmalts e gravats. Quini tresaurs auetz
crompat nauéraments en enquant?

- Voletz que vo'les mostra? Mes vos que non comprenetz arren d'aguestes causes!

- Mostratz-les-me, oc. Qu'¢ aprenut damb aguesti... com les criden?... aguesti
banquers qu'an tan polidi gravats. Que m'an ensenhat a avalorar-les.

- Auetz estat en ¢0 des Chuzburg?, preguntéc Betsy, dés eth son séti ath cant deth
samovar.

- Que i sigui, ma chere. Mos convidéren a dinar ath mén marit € a jo. Sivans m'an
condat, solet era saussa d'aguest repaish les costéc mil robles, comentéc en votz nauta
era Miagkaya. E per cért, qu'era saussa, un liquid verdds, non s'ac valie. Jo me calec
convidar-les, ath mén torn, e hi ua saussa que me costéc ueitanta e cinc kopeks, e toti
tan contents. Jo que non posqui premanir sausses de mil robles!

- FEiunenca en son estil!, sorriscléc era mestresa, en tot referir-se ara Miagkaya.
- Incomparabla!, convenguec quauquarrés.

Er enorme efécte que costaue infaliblaments es paraules dera Miagkaya s'estaue en
qué ¢o que didie, encara que non tostemp guaire oportun, coma ara, €re tostemp causes
simples e plies de bon sens.

En cercle que se botjaue, es sues paraules costauen er efécte deth remoquet mes
engenhos. Era princesa Miagkaya non ne podie compréner era causa, meés ne coneishie
er efécte e lo profitaue.

Enta escotar-la, cesséc era conversa en grop dera hemna der embaishador. Era
mestresa dera casa volec profitar era escadenga enta amassar es dus grops en un ¢ se
dirigic ara embaishadoira.

- Non prenetz eth té, ara fin? Pr'amor qu'en aguest cas vos poirietz s¢ir damb nosati.
- Non. Qu'ém pro ben aciu, repliquéc, arrint, era esposa deth diplomatic.
E contunhéc era covérsa comencada.

Se tractaue d'ua charrada plan agradiua. Criticauen as Karenin, hemna e marit.

- Anna qu'a cambiat forca aprés eth son viatge en Moscou. Que i a quauquarren
estranh en era, didie era sua amiga.

- Eth cambi més important ei que s'a hét a vier enes sons talons, coma ua ombra, a
Alexei Vronsky, didec era esposa der embaishador.

Que non 1 a arren de mau en aquero. Sivans ua narracion de Grimm, quan un ome li
manque era ombra ei que l'ac an panat coma castic per béra colpa. James ¢ podut
compréner en qué consistis aguest castig. Més enta ua hemna que deu éster forca agradiu
viuer sense ombra.

- Es hemnes damb ombra qu'acaben mau generauments, contestéc ua amiga d'Anna.

- Caratz era boca, didec era princesa Miagkaya de ressabuda en enténer a parlar
d'Anna. Era Karenina ei ua excellenta hemna e ua bona amiga. Eth son marit non me
shaute, més ada era que l'estimi forga.

- E per qué non ath son marit? Ei un 0me notable, didec era embaishadoira. Sivans
eth mén marit, en Eurdpa i a pogui estadistes de tanta capacitat coma eth.

- Madeish ditz eth mén, més jo que non m'ac creigui, repliquéc era princesa
Miagkaya. Se non auessen parlat es nosti marits, nosati auriem vist a Alexei
Alexandrovic tau qu'ei. E ena mia pensada non ei qu'un péc. Ac digui damb votz
baisha, o0c; mes, non ei vertat que, en tot considerar-lo atau, ja mos ven tot clar?.
Abantes quan me forgauen a considerar-lo coma un ome intelligent, per més que
heja, non lo trapaua, e, en non veir per nunloc era sua intelligéncia, acabaua acceptant
qu'era peéga deuia éster jo. M¢s tanléu me didi: ei un péc, e ac digui en votz baisha,
tot se hec clar enta jo. Non ei atau?

- Ben'étz de crudeu aué!

- Arren d'aquerd. Meés que non i a mes remedi. Un des dus, o eth o jo, ém pécs. E
qu'ei causa sabuda qu'aquero non ac pot dider ua de se madeisha.

- Arrés s'esta content damb ¢o que tie e, totun, toti son satisféti dera sua intelligéncia,
didec eth diplomatic en tot rebrembar un vers francés.

- Oc, 0c, qu'ei aquero, didec era princesa Miagkaya, de suspresa. Més ¢o qu'importe
ei que non vos autregi a Anna enta que 1'espelétz. Ei tan simpatica, tant agradiua! Qué
li cau her se toti s'enamoren d'era e la seguissen coma ombres?

- Jo que non sajaua d'escometer-la, se defenec era amiga d'Anna.

- Se vos non auetz ombres que vos seguisquen, aquerd non vos balhe eth dret de
criticar as auti.

E aprés aguesta lecon ara amiga d'Anna, era princesa Miagkaya se lheuec e se filec de
cap ath grop proche ara taula a on s'estaue era embaishadoira.

Era convérsa aquiu viraue en aqueth moment ath torn deth rei de Prusia.
- A qui criticauetz?, preguntec Betsy.

- As Karenin. Era Princesa a hét ua definicion d'Alexei Alexandrovic plan
caracteristica, didec era embaishadoira en tot arrir.

E se seiguec ena taula.

- Me hé do non auer-vos entenut, repliquéc era mestresa dera casa, en tot guardar
entara porta. Vai: fin finau auetz vengut!, didec en tot dirigir-se a Vronsky,
qu'arribaue en aguest moment.

Vronsky non solet coneishie a toti es presents, senon qu'autanplan les vedie
diadéraments. Per aquero entréc damb tota naturalitat, tau quan s'entre en un locaonia
persones que d'eres s'a hét adiu un moment abantes.

- Que d'a on vengui?, responec ara pregunta dera embaishadoira. Que li vam a her!
Non ¢ més remedi que cohessar que vengui dera opéra comica. Cent viatges i sO anat
e tostemp m'en torni damb plaser. Qu'ei ua meravilha. Me'n sabi de qué ei ua
vergonha, mes ena opera m'esclipsi e ena opera comica i sO enquiath darrér moment
plan a gust...Aué...

Mentec ara artista francesa e anaue a condar quauquarren restacat ada era, mes era
hemna der embaishador I'interrompec damb graciés espant.

- Per Diu, non mos condétz orrors!
- Ben, que cari. Més que mes pr'amor que toti ac sabetz.

- E toti aurien anat aquiu se siguesse ua causa admetuda, coma anar entara opéra,
afirméc era princesa Miagkaya.

\41!

S'enteneren passi pres dera porta d'entrada. Betsy, en arreconéisher ara Karenina,
guardec a Vronsky.

Eth calec es uelhs ena porta e en son rostre se diboishéc ua expression estranha, naua.
Tachéc es vistons, damb alegria e timiditat, ena qu'entraue. Dempus se lheuéc tot dog.

Anna entréc en salon plan regda, coma tostemp, ¢, sense guardar as costats, damb eth
pas rapid, férm e leuger que la distinguie des autes daunes deth gran mon, recorrec era
distancia que la separaue dera mestresa dera casa.

Sarréc era man a Betsy, arric e en arrir viréc eth cap enta Vronsky, que la saludéc en
votz baisha e l'aufric ua cagira.

Era responec damb ua simpla inclinacion de cap, en tot rogir-se e arroncilhar es celhes.
Dempus, sarrant es mans que li tendien e saludant damb eth cap as coneishudi, se dirigic
ara mestresa.

- Sigui en ¢0 dera condessa Lidia. Qu'auia era intencion de vier mes d'ora, mes m'i
est¢ aquiu mes temps deth que me pensaua. I ére sir John. Ei un ome forga
interessant...

- A, eth missionari!
- Condaue causes plan interessantes sus era vida des péths roies.

Era convérsa, interrompuda pera arribada d'Anna, revenguie un aute cop coma era
ahlama dauant era bohada deth vent.

~ Sir John! Oc, sir John. L'¢ vist. Parle plan ben. Era Vlasieva qu'ei ecamardada
d'eth.

- Ei vertat qu'era Vlasieva joena se maride damb Topar?
~ Oc. Diden qu'ei causa héta.

- Me semble estranh per part de sa pairs, pr'amor que sivans era gent ei un matrimoni
per amor.

- Per amor? Qu'auetz idies antediluvianes! Qui se maride aué per amor?, didec era
embaishadoira.

- Qué li vam a her? Aguest ancian costum, per estupid que sigue, seguis encara de
moda, repliquéc Vronsky.

- Pejor entas que lo seguissen... Es solets matrimonis erosi que jo coneishi son es de
convenenca.

- Oc; mes era felicitat des matrimonis de convenenca demore forga viatges
amortesida coma eth povas, precisaments pr'amor qu'apareish aquera passion qu'en
era non credien, didec Vronsky.

- Nosati cridam matrimonis de conveneca ad aqueri que se celebren quan eth marit e
era hemna ja son cansadi dera vida. Qu'ei coma era escarlatina, que toti les cau passar
per era.

- Alavetz ei de besonh apréner a hér-se ua inoculacion artificiau d'amor, ua sorta de
vacuna...

- Jo, de joena, sigui encamardada deth sacristan, didec era Miagkaya. Sabi pas
s'aquero me serie util.

- Ath dela des trufaries, me pensi que, enta conéisher ben er amor, mos cau enganhar
prumer e corregir dempus era erranga, didec era princesa Betsy.

- Autaplan dempus deth matrimoni?, preguntéc era esposa deth embaishador damb
un leuger ton de burla.

- Que james ei tard enta empenair-se, higec eth diplomatic en tot rembrembar er
arreperveri anglés.

- Precisaments, afirméc Betsy, ei atau coma mos cau enganhar enta corregir era
enganha. Qué ne pensatz vos sus aquerd?, preguntéc a Anna, que damb leuger mes
seren arridolet seguie d'aurelha era conversa.

- Jo pensi, didec Anna, jogant damb un des sons gants que s'auie trét, jo pensi que i a
tanti cerveths coma caps e tantes classes d'amor coma cors.

Vronsky guardaue a Anna, demorant es sues paraules damb eth piech sarrat. En auer
parlat era, alendéc, coma s'auesse passat una gran perilh.

Anna, de pic, se dirigic ada eth:

~ E recebut carta de Moscou. Me diden que Kitty Scherbazky ei seriosaments
malauta.

- FEipossible?, gasulhéc Vronsky rufant es celhes.
Anna lo guardéc damb severitat.
- Non vos interésse era noticia?

- Ath contrari, m'interésse for¢a. Posqui saber concretaments ¢o que vos diden?,
preguntec eth.

Anna, en tot lheuar-se, s'apressec a Betsy.

- Balhatz-me ua tassa de t¢, didec, en tot arturar-se darrér dera sua cagira.
Tant que Betsy vessaue eth t¢, Vronsky s'apresséc a Anna.
- Qué vos diden, repetic.

- Jo me pensi qu'es Omes non saben se qué ei era noblesa, a maugrat que tostemp ne
parlen d'aquero, comentéc Anna sense responer-li. Que hé temps que volia dider-vos
aco, higec.

E, hént uns passi se seiguec dauant ua taula plia d'albums que i auie en un cornér.

- Non compreni ben se qué volen dider es vostes paraules, didec Vronsky, tant que
l'aufrie era tassa.

Era campec eth divan qu'ére ath son costat e Vronsky se seiguec en eth de seguit.
- Volia dider-vos, contunhéc era sense guardar-lo, qu'auetz obrat mau, forga mau.

- E vos pensatz que non sai qu'¢ obrat mau? Me¢s quina a estat era causa de qué aja
obrat d'aguesta manéra?

- Per qué me didetz ag0?, repliquéc Anna en tot guardar-lo damb severitat.

- Vos que vo'n sabetz se per qué, contestec eth, atrevit e alégre, trapant-se damb era
guardada d'Anna e sense hér enla era sua.

Que non siguec eth senon era, era confonuda.
- Aquero demostre que non auetz cor, didec Anna.

Megs era expression des sons uelhs hége veir que sabie pro ben qu'eth auie cor e que
precisaments per ago lo cranhie.

- Aquero qu'auetz mentat hé un moment ére ua enganha, non €re amor.

- Brembatz-vo'n que vos ¢ proibit prononciar aguesta paraula, aguesta hastigosa
paraula, didec Anna, en tot estrementir-se imperceptiblaments.

Mes comprenec de seguit que damb era paraula “proibit” heége veir que s'arreconeishie
damb beéri drets sus eth que, plan per a¢o, 1'encoratjaue a parlar-li d'amor.

Anna contunhéc guardant fixaments es sons uelhs, damb eth rostre alugat pera
animacion:

- Aué¢ ¢ vengut aciu de bon voler, sabent que vos traparia, enta dider-vos qu'aquero
s'a d'acabar. James ¢ auut de rogir-me duant d'arrés e ara vos me heétz a sénter
colpabla, sabi pas de qué...

Eth la guardaue, estonat dauant era naua e espirituau beresa deth son rostre.
- Qué voletz que hesca?, preguntéc, damb simplicitat e gravetat.

- Qu'anetz enta Moscou e demanetz perdon a Kitty, didec Anna.

- Vos que non desiratz aquero.

Vronsky comprenie qu'Anna li didie ¢0 qu'era consideraue eth son deuer e non ¢o
qu'era desiraue que hesse.

- Se m'estimatz vos, tau que didetz, mormolhéc era, hétz-ac entara mia tranquillitat.
Eth rostre de Vronsky ludec d'alegria.

- Ja vo'n sabetz que vos significatz enta jo era vida; mes que non vos posqui autrejar
era tranquillitat, pr'amor que jo madeish non la tengui. Me balhi a vos sancer, vos
balhi tot eth mén amor, aquero plan... Non posqui pensar a despart en vos e en jo;
dauant es meéns uelhs es dus qu'ém un. A compdar d'ara, non veigui tranquillitat
possible ne enta vos ne enta jo. Solet possibilitats de desesperacion e malastre...o de
felicitat. E quina felicitat! Non ei possible aguesta felicitat?, preguntéc eth, damb un
simple movement des pots.

Megs era lo comprenec.

Arremasséc totes es forces deth son esperit enta responer-li coma calie, més en sorta
d'aco tachec sus eth, en silenci, ua guardada d'amor.

“0!, pensaue eth, capvirat. En moment que jo desesperaua, que credia non arribar
james ara fin... se passe ¢0 que jo desiraua. Era que m'estime, m'ac cohesse...”

- Ben, hétz-ac per jo. Non me parletz mes d'aguesta manéra e contunhem estant boni
amics, mormolhéc Anna.

Mgs era sua guardada didie ¢o de contrari.

- Non podem éster solet amics, aquerd ac sabetz pro ben. Ena vosta man s'esta que
pogam ester es mes erosi o es mes malerosi deth mon.

Era ére a mand de contestar, més Vronsky l'interrompec:

- Ua soleta causa vos demani: que me balhetz eth dret de demorar e de patir coma
enquia ara. Se ne tansevolhe aquerd ei possible, manatz-me desparéisher e
despareishere. S'era mia preséncia vos hér a patir, non me veiratz bric meés.

- Que non desiri que vo n'anetz.

- Alavetz non cambietz es causes en arren. Deishatz-ac tot com s'esta, didec eth,
damb votz tremolosa. A!, aquiu que i é eth voste marit!

Efectiuaments, Alexei Alexandrovic entraue en aqueth moment en salon damb eth son
pas maladret e fleumos.

Dempus de hér ua guardada ara sua hemna e a Vronsky, s'apresséc entara mestresa
dera casa e, un cop dauant era sua tassa de t¢, comencéc a parlar damb votz lenta e clara,
damb eth son ton ironic de costum, que damb eth semblaue trufar-se'n de quauquarrés:

- FEth voste Rambouillet ei complet, didec en tot guardar as assistents. Que i son
presentes es Gracies ¢ es Musses.

Era comdessa Betsy non podie tier aqueth ton tan sneering, coma didie era; e, tau que
correspon a ua prudenta mestresa de casa, lo hec entrar de seguit en ua conversa seriosa
restacada ath servici militar obligatori.

Alexei Alexandrovic s'interesséc ena conversa de ressabuda e comenceéc, seriosaments,
a deféner era naua lei qu'era princesa Betsy criticaue.

Anna e Vronsky contunhauen seigudi ath cant dera tauleta deth corner.

- Aquerd que comence ja a depassar ¢0 de normau, didec ua senhora, senhalant
damb es uelhs ara Karenina, ath son marit e a Vronsky.

- Qué didia jo?, responec era amiga d'Anna.

Non solet aqueres senhores, senon Iéu toti es que s'estauen en salon, autanplan era
princesa Miagkaya e era madeisha Betsy, guardauen ara parelha, desseparada deth cercle
des auti, coma s'era societat d'eri les shordésse.

Er unic que non campéc ne un solet viatge en aquera direccion siguec Alexei
Alexandrovic, atentiu ara interessanta conversa, que d'era non se distreiguec ne un
moment.

En campar era desagradiua impression qu'aquerd costaue a toti, Betsy s'esdeguéc enta
qué ua auta persona la remplacésse en son loc d'auditora d'Alexei Alexandrovic e
s'apressec enta Anna.

- Cada viatge m'estonen mes era claretat e era precision des paraules deth voste
marit, didec Betsy. Es idies mes abstractes vien clares enta jo quan eth les expause.

~ 0!, oc!, didec Anna damb un arridolet de felicitat, sense compréner arren de ¢o que
Betsy li didie.
E, en tot apropar-se ena taula, participec ena conversa generau.

Alexei Alexandrovic, dempts mieja ora d'estar-se aquiu, s'apressec ara sua hemna e li
prepauséc tornar amassa enta casa.

Era, sense guarda-lo, responec que se demoraue a sopar. Alexei Alexandrovic saludéc
e partic.

Eth menaire de Karenina, un tartar gros e d'edat auancgada, vestie damb un ludent abric
de cuer, tenguie damb dificultat a un des shivaus, de color gris, qu'anaue aganchat ath
cant querre e s'embestiaue per tort deth hered e era longa demora dauant es portes de
Betsy.

Eth lacai dauric era porteta deth coche. Eth portier demoraue, damb era porta
principau duberta.

Anna Arkadievna, damb era sua abila maneta, descordaue es ornaments dera sua
manja des crochets deth son abric e escotaue animadaments, damb eth cap clin, es
paraules de Vronsky, que gessie en tot acompanhar-la.

- Supausem que vos non m'auetz dit arren, didie eth. Jo, de un aute costat, tanpoc
demani arren, mes vos vo'n sabetz que non ei amistat ¢o0 que jo ¢ de besonh. Era
soleta felicitat possibla enta jo ena mia vida s'esta en aguesta paraula que vos non
voletz enténer: amor.

- Er amor, tornéc a dider era lentaments, damb votz prigonda.
E en descordar es ornaments dera manja, higec:

- Se refusi aguesta paraula ei precisaments pr'amor que signifique enta jo plan mes
de ¢o que vos podetz imaginar e, guardant-li era cara, acabéc: Enta ua auta!

Li balhéc era man e, caminant damb eth son pas rapid e elastic, passéc dauant deth
portier e despareishec en coche.

Era sua guardada e eth contacte dera sua man aluguéren a Vronsky. Punéc eth paumet
dera sua propia man en loc qu'Anna auie tocat e partic enta casa erdés en compréner
qu'aquera net s'auie apressat mes ath son objectiu que pendent es dus mesi anteriors.

VIII

Alexei Alexandrovic non trapéc arren d'estranh ne d'inconvenient qu'era sua hemna
s'estesse seiguda damb Vronsky dauant ua tauleta, a despart, en tot tier ua conversa
animada. M¢s s'encuedéc qu'enes auti convidadi oc que les auie semblat estranh aguest
het e enquia e tot incorrécte, e per aquero, l'ac semblec tanben ada eth. Plan per aco,
Alexei Alexandrovic resolvec parlar sus aquero ara sua hemna.

En tornar en ¢o de son, Alexei Alexandrovic passéc entath son buréu, coma d'abitud,
se seiguec en son fautulh, cuelhec un libre sus eth Papat, qu'auie deishat abantes aquiu, e
agarrec eth talhapapeérs.

S'estéc en tot liéger enquiara ua dera net, coma solie, mes d'un cop se passuae era man
peth front e botjaue eth cap coma enta her enla un pensament.

Anna encara non auie tornat. Eth, damb eth libre jos eth brag, pugec enes crambes deth
pis superior.

Aquera net non l'assetjauen pensaments e copacaps deth servici, senon qu'es sues idies
virauen ath torn dera sua hemna e der incident desagradiu que l'auie arribat. En loc
d'ajacar-se coma acostumaue, comenceéc a passejar pes crambes damb es mans ath
darrér, donques que 1'ére impossible calar-se en lhet abantes de pensar peth menut en
aquera naua circonstancia.

En prumér moment, Alexei Alexandrovic vedec de bon her e naturau hér aquera
observacion ara sua hemna, mes ara, reflexionant sus aquero, li sembléc qu'aqueth
incident ére d'ua natura forga anujosa.

Alexei Alexandrovic non ere ua persona gelosa. Opinaue qu'era gelosia ofense ara
esposa e qu'ei eth déuer der espos auer fidanga en era. Eth perqué li calie auer fidanca,
eth motiu de qué podesse creir qu'era sua joena esposa l'auie d'estimar tostemp, non s'ac
preguntaue, mes eth cas ei que non sentie maufidanca. Ath contrari: fidaue e sentie
qu'atau li calie éster.

Mes ara, a maugrat qu'es sues opinions (de qué era gelosia ei un pensament
menspredable e de qué ei de besonh fidar) non s'auessen trincat, sentie, ¢ca que la, que se
trapaue dauant de quauquarren contrari ara logica, absurd, qu'ath son dauant non sabie se
com reaccionar. Se vedie cara a cara damb era vida, acaraue era possibilitat de qué era
sua hemna podesse estimar a un aute e er ahér li semblaue absurd e incomprensible,
pr'amor qu'ére era vida madeisha. Que s'auie passat era existéncia en tot botjar-se en
ambient deth son trabalh oficiau: ei a dider, que solet auie auut d'ocupar-se des reflexi

dera vida. Més cada viatge que se trapaue damb aguesta tau coma ei, Alexei
Alexandrovic se desseparaue d'era.

Ara experimentaue era sensacion der Ome que, en tot passar damb tota tranquillitat per
un pont sus un peridér, observaue de pic qu'eth pont ére a mand d'en.honsar-se e er
abisme se daurie as sons pes.

Er abisme qu'ére era vida madeisha, e eth pont, era existéncia artificiau qu'eth amiaue.

Pensaue, donc, per prumeér cop, ena possibilitat de qué era sua esposa estimeésse a un
aute e aguest pensament l'orrifiquec.

Contunhaue sense despolhar-se, passejant de'un costat en aute damb eth son madeish
pas, sigue ath long deth carrisclaire soler de husta deth minjador alugat damb ua soleta
lampa, sigue sus eth tapis der escur salon, qu'era lum se reflectie solet sus un retrait son,
plan nauéth, que se trapaue penjat sus eth divan. Passejaue tanben peth gabinet d'Anna, a
on i auie dues candeles alugades illuminant es retraits dera familha e de béres amigues
dera sua hemna e es elegantes foteses dera taula-escritori d'Anna que I'éren tan
coneishudes.

A trauers deth gabinet dera sua hemna, s'apressaue a viatges enquiara porta deth
dormitori e dempus heége repe enta contunhar era passejada.

A viatges s'arturaue, léu tostemp en clar solér de husta deth minjador, e se demanaue:

“Oc, qu'ei de besonh resolver aquero e acabar. Me cau explicar-li era mia manéra de
veir es causes e era mia decision”.

“Megs quina ei era mia decision? Qué li vau a dider?”, se preguntaue tant que repilhaue
eth son passség, en arribar en salon, ¢ non trapaue responsa.

“A tot darrér”, tornaue a repetir-se abantes de tornar entath son buréu, “a tot darrér,
qué s'a passat? Arren. Era que parléc damb eth, pendent ua longa estona. Més se qué tie
aquero de particular, qué?

Que non i a arren d'extraordinari qu'ua hemna parle damb toti... ath dela, tier gelosia
signifique rebaishar-la e rebaishar-me”, concludie en arribar en gabinet d'Anna.

Mes semblabla reflexion, generauments de tant de pes entada eth, ara que non auie
valor, non significaue arren.

E dera porta dera cramba estant tornaue ena sala, e a penes entraue ena sua escura
estanga ua votz ath laguens li didie qu'aquero non ¢€re atau, e que s'es auti auien observat
quauquarren ére senhau de qué quauquarren se passaue.

E, ja en minjador, se didie de naueth:

“Oc, me cau decidir e acabar aquero; 1'¢ de dider ¢o que ne pensi”’. Més en salon,
abantes de hér era virada, se preguntaue. “decidir-se, 0c, me€s en quin sens?”. E en

interrogar-se: “A tot darrér, qué s'a passat?”, se responie: “Arren”, en tot rebrembar un
viatge mes qu'era gelosia ei un sentiment ofensant entara esposa.

Mes quan arribaue en salon tornaue a tier era certitud de qué quauquarren s'auie
passat, ¢ es sons passi € es sons pensaments cambiauen de direccion sense trapar, per
ago, arren de nau.

Alexei Alexandrovic se n'encuedéc, se hereguec eth front e se seiguec en gabinet
d'Anna.

Aquiu, mentre guardaue era taula, damb eth dorsiér de malaquita qu'en era i auie ua
nota a miei escriuer, es sons pensaments se modifiquéren cop sec. Comencéc a pensar en
Anna, en ¢0 que poirie sénter e pensar.

Per prumer viatge s'imaginec era vida personau dera sua hemna, ¢o que pensaue, ¢oO
que sentie... Era idia de qué era deuie auer ua vida propia li sembléc tan terribla que
s'esdeguéc a her-la enla. Cranhie campar aqueth abisme. Transportar-se en esperit e
sentiment ena intimitat de un aute €sser qu'ére ua operacion psicologica totafet alienada
d'Alexei Alexandrovic, que consideraue coma ua perilhosa fantasia un tau acte mentau.

“E ¢o de terrible ei que precisaments ara, quan me cau realizar eth mén aher”,
pensaue, en tot referir-se ath projécte qu'amiaue a térme, “ei a dider, quan auria besonh
de tota era serenitat d'esperit e de totes es mies energies moraus, precisaments ara me
qué ath dessus aguest copacap. Més qué posqui her? Que jo non so des que patissen
trebucs e desengusti sense gausar guardar-les cara a cara”.

“Me cau pensa'c ben, resolver quauquarren e desliurar-me deth tot d'aguest copacap”,
didec en votz nauta.

“Es sons sentiments e ¢O que se passe 0 posque passar ena sua amna non hén enta jo.
Aquerd qu'ei qiiestion dera sua consciéncia e materia de religion més que de jo”, se
didec, aleugerit damb era idia de qué auie trapat ua lei enta aplicar-la as circonstancies
que venguien de produsir-se.

“De sorta”, contunhéc dident, “qu'es ahérs des sons sentiments tanhen ara sua
consciéncia e non an se per qué d'interessar-me. Era mia obligacion qu'ei clara: coma
cap de familha me cau orientar-la e so, donc, de béra maneéra, responsable de ¢o que se
pogue passar. Per tant, 1'¢ d'avertir a Anna deth perilh que veigui, avisar-la e, s'ei de
besonh, impausar era mia autoritat. Oc, me cau explicar-li tot a¢od”.

E en cerveth de Karenin se forméc un plan foga clar de ¢o que l'auie de dider ara sua
hemna. En pensar en aquerd, consideréc, totun, qu'ére penible auer de tier eth son temps
e es sues energies espirituaus en aheérs domestics e d'ua manera que non l'auie d'autrejar
cap tipe de fama.

Mgs, siguesse coma siguesse, en son cerveth se presentaue clara coma en un memoriau
era forma e succession de ¢o que li calie dider:

“L'¢ de parlar atau: prumér l'explicar¢ era importancia qu'an era opinion des auti e es
convenences sociaus; en dusau loc li parlare deth significat religios deth matrimoni; en
tresau loc, s'ei de besonh, li mentare eth malastre que pot quéir sus eth son hilh; e en
quatau loc l'indicarée era possibilitat deth son propi malastre”.

Alexei Alexandrovic, crotzant es dits d'ua man damb es dera auta e hént ua tirassada,
hec carrinclar es articulacions.

Aguest gest, aguest mau costum de jinher es mans e hér carrinclar es dits, lo
padegaue, l'entornaue eth domeni d'eth madeish que tant de besonh 1'ére en moments
coma es presenti.

Prés deth lumedar, se sentec eth bronit d'un coche. Alexei Alexandrovic s'arturéc ath
miei deth salon.

S'enteneren passi femenins pujant era escala. Deja prést entath son discurs, Alexei
Alexandrovic se sarraue es ditz, en tot sajar de veir s'encara carrinclauen en béth punt,
enquia que, plan, li carrincléc ua articulacion.

En percéber eth bronit ja proche des leugers passi d'Anna, Alexei Alexandrovic, encara
que plan satisféet deth son discurs qu'auie meditat, experimentec terror en tot pensar en
explic que l'auie de balhar ada era.

IX

Anna entréc damb eth cap clin e jogant damb es ornaments deth son basl/ik.

Era sua cara ludie, més non de felicitat; era lum que la miralhaue se retiraue mésaléu
ath sinistre resplendor d'un huec en ua net escura.

En veir ath son marit, lheuéc eth cap e arric, coma desvelhant-se d'un somni.

- Encara non t'as calat en lhet? Quin miracle!

Se treiguec era capucha e, sense virar eth cap, s'endralhéc entath cabinet d'atrencadura.
- Qu'ei ora d'ajacar-se, Alexei Alexandrovic; ei tard ja, didec, dera porta estant.

- Me cau parlar-te, Anna.

- Parlar-me?, didec era, estonada.

En tot gésser deth cabinet, lo guardec.

- De qué se tracte?, preguntéc, en s¢ir-se. Parlem, s'ei de besonh. Més que mos
calerie anar a dormir.

Anna didie ¢o de prumér que se l'acodie e era madeisha s'estonaue, en escotar-se,
d'entener-se mentir damb tanta familiaritat, de verificar se guaire simples e naturaus
semblauen es sues paraules e era espontaneitat qu'aparentaments i auie en desir qu'auie
exprimit d'anar a dormir.

Se sentie caperada d'ua impenetrabla coirassa de fausetat e li semblaue qu'ua forca
invisibla la sostenguie e I'ajudaue.

- Me cau avertir-te, Anna...
- Avertir-me de qué?

Lo guardaue damb tanta naturalitat, damb ua expression tan joviala, que qui non
I'auesse coneishut coma eth son espds non aurie podut observar cap tipe de simulacion,
ne en ton ne ena expression des sues paraules.

Megs eth la coneishie, sabie que quan eth se n'anaue a dormir cinc menutes mes tard
que de costum, Anna se n'encuedaue e li demanaue eth perqué. Non ignoraue tanpoc
qu'era sua esposa li condaue tostemp es sues penes e alegries. Plan per aquero, eth het de
qué aguesta net non volesse encuedar-se'n deth son estat d'animositat, ne condar-li arren
ére entada eth pro significatiu. Comprenie qu'era prigondor d'aquera amna, abantes
tostemp dubeérta entada eth, s'auie barrat de ressabuda.

Observaue, c¢a que la, qu'era non se sentie anujada ne intimidada dauant d'aqueth hét,
mesaleéu ac hege veir dubértaments, tau que s'era sua amna li calesse demorar barrada e
siguesse convenent qu'aquerd se passese e li calesse seguir passant en avier. E eth auie
era impression d'un Ome que, en entornar-se'n en ¢o de son, se trapesse era porta barrada.

“Dilheu traparam encara era clau”, pensaue Alexei Alexandrovic.

- Te voi avertir, Anna (li didec en votz baisha) que damb era tua imprudéncia e
leugeresa pos costar qu'era gent mauparle de tu. Era tua convérsa d'aué damb eth
prince Vronsky (prononciéc aguest nom tot do¢c e damb fermetat) siguec autant
indiscreta que cridéc era atencion generau.

E tant que parlaue, guardaue a Anna, as sons uelhs, e es uelhs dera sua esposa li
semblauen ara terribles per ¢o d'impenetrables, e comprenie era inutilitat des sues
paraules.

- Tostemp seras eth madeish, responec era, hént veir que non comprenie senon es
darréres paraules deth son marit. A viatges te shaute que m'estonga alégra, e a viatges
te shorde que n'estonga... Aué non éra engiiejada. Dilhéu t'ofense aquerd?

Alexei Alexandrovic s'estrementic e sarréc es mans en tot sajar de hér carrinclar es
sues articulacions.

- Se te platz, non heésques aquerd damb es ditz! Ja te'n sabes que m'ei desplasent.

- Anna, ¢s tu?, li preguntéc Alexei Alexandrovic en votz baisha; en tot esdegar-se
dogaments a tier-se e arturar eth movement des sues mans.

- Més, 0c ma he, se qué signifique tot aquerd?, didec era damb suspresa, ath cop,
comica e sincéra. Parla. Qué vos?

Alexei Alexandrovic caréc. Passéc era man pera sua tésta e es sons uelhs. En sorta de
senter-se inquiet peth motiu que se prepausaue dider ara sua hemna sus era sua fauta
dauant des uelhs deth mon, se'n sentie precisaments per ¢o que tanhie ara consciéncia
d'era e li semblaue coma se tumesse contra un paredau quilhat ath son dauant.

- Co que te voi dider ei aquero, contunhéc imperturbable e hered, e ara te demani
que m'escotes. Coma sabes, opini qu'era gelosia ei un sentiment ofensant e umiliant e
james me permetere deishar-me amiar per aguest sentiment. Més que i a ues certes
leis, ceértes convenences, que non se poden depassar impunidaments. Aué, e sivans
era impression qu'as costat (non sigui jo solet qu'ac note, sigueren toti), non te
comportéres coma calie.

- Non compreni absoludaments arren, contestéc Anna en tot rufar es espatles.

“Ada eth que l'ei parier”, se didie. “Mes ¢o que l'enquimére ei qu'ac age notat era
29
gent

E higec en votz nauta:
- Me semble que non te trapes ben, Alexei Alexandrovic.

E se lheuec damb era intencion de gesser dera cramba, mes eth s'auancéc, en tot sajar,
campar, d'arturar-la.

Eth rostre d'Alexei Alexandrovic ére sever e d'ua lejor coma Anna non rebrembaue
auer-lo campat james.

Era s'arturéc e, hént eth cap enta darrér, comencec a tréir-se, ara pressa, es agulhes de
caboga.

- Plan ben, ditz-me ¢o que vos, didec tranquillaments, en ton ironic. Autaplan t'escoti
damb inter¢es, pr'amor que me'n voi saber de qué se tracte.

En parlar, era madeisha s'estonaue peth ton tranquil e naturau que gessien es paraules
des sons pots.

- Non ¢ eth dret, e consideri autanplan inutil e damnatjos entrar enes detalhs des tons
sentiments (comenceéc Alexei Alexandrovic). A viatges, en apregondir ath hons dera
amna treiguem ¢O que poiria plan ben demorar-se aquiu laguens. Es tons sentiments
que son causa dera tua consciéncia; mes ath ton dauant, ath mén dauant e ath dauant
de Diu qu'¢ era obligacion d'indicar-te es tons déuers. Es nostes vides que son
junhudes non pes omes, senon per Diu. E aguest ligam solet se pot trincar mejangant
un crim ¢ un crim d'aguesta sorta amie tostemp aparelhat eth son castig.

- Non compreni arren! E damb eth dromilhon qu'é au¢, Diu men!, didec era, parlant
ara pressa, mentre cercaue damb era sua man es agulhes de caboca qu'encara restauen
enes sons peus.

- Per Diu, Anna, non parles atau, didec eth, dogaments. Dilhéu m'enganha, més cre-
me, que ¢o que digui ara ac hésqui autant peth mén ben que peth ton: so eth ton marit
e t'estimi.

Anna joquéc eth cap per un instant e eth refléx ironic dera sua guardada s'escandic.

Mgs es paraules “t'estimi” la torneren a irritar.

- “M'estime?”, penséc. “Dilhéu ei capable d'estimar? Se non auesse entenut
qu'existis er amor, jamés aurie tengut tau paraula, pr'amor que ne tansevolhe sap se
qué ei er amor”.

- Alexei Alexandrovic, era vertat ei que non te compreni, li didec era en votz nauta.
Vos dider-me claraments ¢o que ves de...?

- Desencusa-me; deéisha-me acabar. T'estimi, 0c; més que non se tracte de jo. Es
personatges principaus d'aguest ahér son ara eth noste hilh e tu madeisha... Dilheu, ac
torni a dider, te semblaran inutiles es mies paraules o dilhéu inoportunes; dilhéu son

costades per ua enganha mia. En aguest cas, te demani que me desencuses. M¢s se tu
arreconeishes qu'an béth fondament, te prégui que penses en aquerd ¢ me digues ¢oO
que te dicte eth cor...

Sense encuedar-se'n, parlaue ara sua hemna en un sens totafét despariér deth que s'auie
prepausat.

- Que non ¢ arren a dider-te. E ath dela, didec Anna, plan ara préssa, en tot reprimir a
penes un arridolet, me pensi que ja ei ora d'anar-se'n a dormir.

Alexei Alexandrovic alendéc e sense parlar mes se filéc de cap ath son dormitori.

Quan Anna entrec, ath son torn, eth son marit ere ja ajacat. Auie forga sarradi es pots e
es sons uelhs non la guardauen. Era se caléc en lhet en tot demorar a cada moment
qu'eth li diderie encara quauquarren. Ac cranhie e ac desiraue ath cop. Més eth son marit
caraue. Anna s'estéc quieta ua longa estona ¢ dempus se'n desbrembéc d'eth. Ara que
campaue a un aute ome ath son dauant e, en pensar en eth, eth son cor se holaue
d'emocion e de colpabla alegria.

De pic sentec ua leugera roncadera nasau, ritmica e tranquilla. Ara prumeria li sembléc
coma s'eth madeish Alexei Alexandrovic s'espaurisse dera sua roncadera e s'arturéc. Es
dus se tengueren era respiracion. Eth alendéc dus viatges Iéu sense bronit, enta tornar a
deishar enténer un aute cop era roncadera ritmica e repausada d'abantes.

“Plan”, penséc era damb un arridolet. “Que ja ei forga tard...”

S'estec ua longa estona tota quieta, damb es uelhs plan duberts, qu'eth son resplendor li
semblaue veir ena escurina.

X

Ua naua vida comenceéc d'alavetz enca enta Alexei Alexandrovic ¢ entara sua hemna.

Non ei que se passésse arren d'extraordinari. Anna frequentaue, coma tostemp, eth
gran mon, visitant soent ara princesa Betsy e trapant-se damb Vronsky pertot.

Alexei Alexandrovic s'en sabie, més que non i podie hér arren. A toti es sons assagi de
costar un explic entre es dus, Anna opausaue, coma un paredau impenetrable, ua alégra
estranhesa.

Exterioraments tot seguie madeish, més es relacions intimes entre es esposi agarréren
un cambi radicau. Alexei Alexandrovic, tant energic enes aheérs der Estat, se sentie
impotent en aguest cas. Coma un bueu, que joque somés era tésta, demoraue eth cop
dera destrau qu'endonviaue suspenuda sus eth.

Cada viatge que i pensaue se didie que li calie assaja'c, un cop mes, qu'encara i auie
esperanca de sauvar a Anna damb bondat, persuasion e docor, en tot hér-li a compréner
era realitat, e cada dia se premanie enta parlar damb era, meés en anar a comengar sentie
qu'aqueth esperit de fausetat e de malesa qu'auie Anna s'apoderaue tanben d'eth, e
alavetz li parlaue non de ¢o que li volie dider ne de ¢o que calie heér, senon damb eth son
ton de costum, que semblaue burlar-se'n der interlocutor. E en aguest ton qu'ére
impossible dider-li ¢o que desiraue.

XI

Aquero qu'ére eth solet desir dera vida de Vronsky d'un an encga, era illusion daurada,
era sua felicitat, era sua cobejanga impossibla e perilhosa, e per agd mes atrasenta,
aqueth desir, venguie d'ester satisfet.

Vronsky, era sang dera cara perduda, damb era maiss¢la inferiora tremolosa, s'estaue
de pés dauant d'Anna e li pregaue que se padeguesse, sense qu'eth madeish podesse
dider com e damb qué.

- Anna, Anna, per Diu!, didie damb votz tremolosa.

Mes coma més lheuaue era votz, meés ajocaue era eth cap, abantes tan capinauta e
alégra e ara avergonhada, e s'esguitlaue deth divan qu'ére seiguda, baishant enquiath
solér, enes pes de Vronsky, e aurie queigut en tapis s'eth non l'auesse agarrat.

- Perdona-me, perdona-me!, didie Anna, somicant, e sarrant era man d'eth contra eth
son piech.

Se sentie tan colpabla e criminau que non li restaue qu'umiliar-se dauant d'eth e
demanar-li perdon e somicar.

Que ja non auie ena vida ad arrés senon ada eth, e plan per ago, ére entada eth que se
dirigie pr'amor de qué la perdonésse. En guardar-lo sentie era sua umiliacion d'ua
manera fisica e non trapaue forces enta dider arren mes.

Vronky, en tot contemplar-la, experimentaue ¢O que poOt experimentar un assassin en
campar eth cos inanimat dera sua victima. Aqueth cos, que l'auie trét era vida, ére eth
son amor, er amor dera prumera epoca que se coneisheren.

Qu'auie quauquarren de terrible e hastigds en rebrembar eth prétz dera vergonha
qu'auien pagat per aqueri moments. Era vergonha dera sua nudetat morau sarraue a Anna
e contagiaue a Vronsky. M¢s, ca que la, per tant que sigue er orror der assassin dauant
eth cadavre dera sua victima, ¢o que mes presse qu'ei esbocinar-lo, amagar-lo e profitar-
se deth benefici que pot hér vier eth crim.

Dera madeisha manéra qu'er assassin se lance sus era sua victima, l'arrosségue,
I'estronhe damb ferocitat, Iéu damb passion, atau tanben Vronsky curbie de punets eth
rostre e es espatles d'Anna. Era sarraue era man d'eth damb es sues e non se botjaue.
Aqueri punets qu'éren eth pagament dera vergonha. E aquera man, que tostemp serie
sua, ere era man deth son complice...

Anna lheuec aquera man e la punéc. Eth, en tot ajunlhar-se, sagéc de guardar-li era
cara, mes era I'amagaue e s'estaue silenciosa. A tot darrer, hént un esforg, pelejant damb
era madeisha, se lheuéc e lo hec enla dogaments. Eth son rostre €ére tan berdi coma
tostemp e, plan per aco, inspiraue encara mes pietat...

- Tot que s'a acabat enta jo, didec era. Arren me réste senon tu. Rebremba-te'n.
- Non posqui deishar de rebrembar ¢o qu'ei era mia vida. Per un instant de felicitat...

- De quina felicitat parles?, repliquéc era, damb tau repugnancia e orror qu'enquia e
tot eth sentec que I'ac transmetie. Ne ua paraula mes, per Diu, ne ua paraula...

Se lheuec ara pressa e se desseparec.
- Ne ua paraula mes!, tornéc a dider.

E damb aguesta expression hereda e desesperada, que hége eth son rostre
incomprensible enta Vronsky, se didec adiu d'eth.

Anna auie era impression de qué en aqueth moment non podie exprimir damb paraules
es sons sentiments de vergonha, d'alegria e d'orror dauant era naua vida que comencaue.
E non volie, plan, parlar-ne, non volie rebaishar aqueth sentiment en tot tier paraules
vagues. Meés dempus, enes dus o tres dies a vier, non solet non trapéc paraules enta
exprimir ¢0 de compléx des sons sentiments, senon que ne tansevolhe trapaue
pensaments que damb eri podesse reflexionar sus tot ¢o que se passaue ena sua amna.

Se didie:

“Non, ara que non posqui pensar en aquero. Ac deisharé enta mes endauant, quan
m'estonga mes tranquilla”.

Mes aqueth moment de tranquillitat que li permetesse reflexionar non arribaue james.

Cada viatge que pensaue en ¢0 qu'auie hét, en ¢o que serie d'era e en ¢o que li calie
her, er orror s'apoderaue d'Anna e sajaue aluenhar aqueres idies.

“Dempus, dempus”, se repetie. “Quan m'estonga mes tranquilla”.
b b

Mes en somnis, quan ja non auie establiment des sues idies, era sua situacion
apareishie ath son dauant damb tota era sua orribla nudetat. Soniaue léu totes es nets
qu'es dus éren es sons esposi e qu'es dus li balhauen amorasses. Alexei Alexandrovic
ploraue, punaue es sues mans e li didie:

- Ben'ém d'erosi ara!

Alexei Vronsky ére ath son torn present e ére tanben marit son. E era s'estonaue de qué
siguesse un hét ¢o qu'abantes semblaue impossible e comentaue, arrint, qu'aquero ere
plan aisit e qu'atau toti se sentien erosi e contents. Més aguest somni li sarraue eth cor
tau qu'ua malajadilha e se desvelhaue tostemp orrificada.

XII

Enes pruméri dies dempus de tornar de Moscou, Levin s'estrementie e se rogie cada
cop que se'n brembaue dera vergonha d'auer estat refusat per Kitty, e se didie:

“Tanben me rogi tot e m'estrementi ¢ me consideré perdut quan me suspeneren de
Fisica, e tanben quan hi a perder aqueth ahér qu'era mia fraia m'encarguec... E qué?
Dempus se passéren es ans ¢ quan m'en brembi d'aqueres causes m'estone pensar que me
desengusteéssen tant. Damb aquerd d'ara, que se passara madeish: dempus uns ans tot
aquero non me costara qu'indiferéncia”.

Mgs ath cap de tres mesi, luenh d'éster indiferent ad aqueth dolor, 'aclapaue autant
qu'eth prumeér dia.

Non podie solatjar-se, pr'amor que hége temps que s'auie illusionat en tot pensar en
maridatge e en considerar-se prést enta formar un larér. E, totun, encara non ére maridat
e eth matrimoni s'aubiraue meés luenhant que james!

Levin auie era impression, e coma eth toti es que l'entornejauen, de qué non ére
normau qu'un ome dera sua edat s'estésse solet. Rebrembaue que, poc abantes de partitr
enta Moscou, 'auie dit ath son vaquér Nicolas, ome ingenii que damb eth li shautaue
parlar:

- Sabes que me voi maridar, Nicolas?
E Nicolas l'auie responut ath correr, coma se siguesse un aher dehora de discussion:
- Que ja ei ora, Constantin Dmitrievic.

Mgs eth maridatge ére mes luenh que james. Eth loc que soniaue ocupar ath cant dera
sua futura esposa ére ocupat e, quan damb era imaginacion botaue ath loc de Kitty ua
des joenes que coneishie, comprenie era impossibilitat de remplagar-la en son cor.

Ath dela, eth rebrembe dera negatiua e deth paper que hec alavetz l'aumplien de
vergonha. Per mes que se didesse qu'eth tort non ere son, aguest rebrembe, amassa damb
d'auti semblables, que tanben I'avergonhauen, lo hégen rogir e estrementir-se.

Coma toti es Omes, auie en son passat hétes qu'arreconeishie vergonhoses e que d'eres
lo podie acusar era sua consciéncia. Més es rebrembes des sues accions reprensibles lo
tormentauen plan mens qu'aguesti rebrembes sense importancia, mes avergonhanti.
Aguestes herides que non se garissen james.

Ath cop que pensaue en aguesti rebrembes, pensaue tostemp ena negatiua de Kitty e
ena penibla situacion que lo deueren campar toti es presents en aquera cauhada.

Anna Karenina p. 203



Ca que la, eth temps e eth trabalh hégen era sua obra e es rebrembes s'anauen
esbugassant, eliminadi pes eveniments, invisibles entada eth, més forga importants ena
vida deth poble.

Atau, a mida que se passauen es dies se'n brembaue mens de Kitty. Demoraue damb
impaciéncia era noticia de qué aguesta s'auesse maridat o s'an¢sse a maridar léu-leéu, en
to fidar que, tau qu'era extraccion d'un caissau, eth madeish dolor dera noticia I'auie de
garir.

Mentretant arribéc era primaucra. Ua primauéra beroia, definitiua, sense auangaments
ne arreculades, ua d'aguestes poques primaucres que hén a gaudir ath cop as omes, as
animaus ¢ as plantes.

Aquera esplendida primauera encoratgec a Levin, en tot refortilhar-lo en son prepaus
de deishar d'anar tot ¢o deth passat e organizar de manera férma e independenta era sua
vida de solitari.

A maugrat que forca des plans qu'auie tornat en poble non s'auien complit, un d'eri
(era puretat de vida) I'auie artenhut. Non sentie era vergonha que d'abitud s'experiménte
apres era queiguda e atau podie guardar ara gent ena cara sense rogir-se.

En hereuér auie recebut carta de Maria Nicolaevna en tot anonciar-li qu'era salut deth
son frair Nicolas empejoraue, més qu'eth non volie garir-se. En recéber era carta, Levin,
s'endralhéc de cap a Moscou enta veir a sa frair e convencer-lo de qué consultésse a un
metge e venguesse a her ua cura d'aigiies en estranger. Artenhec convéncer a Nicolas e
enquia capitec balhar-li sos entath viatge sense que s'embestiesse, damb era quau causa
Levin se demoréc plan satisfet d'eth madeish.

Ath dela dera administracion des sues propietats, causa forga exigenta en primauéra, e
ath dela dera lectura, encara li restéc temps enta comengar a escriuer en iu¢rn ua obra
sus era economia rurau.

Era basa dera obra s'estaue en afirmar qu'er obrer, ena economia agraria, li calie ester
considerat coma un valor absolut, madeish qu'eth clima e era térra, de sorta qu'es
principis dera economia rurau les calie dedusir non solet des factors deth clima e deth
terren, senon tanben, de béra manéra, deth caractér der obrér.

Atau, donc, a maugrat dera sua solitud, o dilhéu per tort d'era, era vida de Levin érs
forca ocupada.

En poques escadences sentie eth besonh de transméter es pensaments que holauen eth
son cerveth ad arrés que non siguesse Agafia Mijailovna, que damb era auie frequentes
ocasions de tractar sus fisica, economia agraria e, mes que mes, sus filosofia, pr'amor
qu'era filosofia constituie era matéria preferida dera anciana.

Era primauéra se tardéc forga a arribar. Pendent es darréres setmanes de Quareme, eth
temps ére seren ¢ hered. Peth dia es arrais deth solei costauen eth desgéu, meés pes nets
eth hered arribaue a sét grads jos zéro. Era térra, donc, ére tan gibrada qu'es veiculs
podien marchar sense seguir es camins. Que i auec nhéu es dies de Pasca. Més eth dusau
dia dera setmana pascau bohéc un vent caud, s'embaranéc eth céu e pendent tres dies ¢
tres nets queiguec ua ploja teba e rumorosa.

Eth dijaus eth vent se cauméc ¢ venguec ua broma baisha densa e grisa, coma enta
amagar eth mistéri des transformacions que se passauen ena natura.

Emparades pera broma baisha es aigiies s'esguitléren, carrincléren e se trinqueren es
geus, aumenteren era velocitat es arriuets trebles e caperadi d'esgluma, e ja ena Krasnaya
Gorka s'esbugasséc era broma pera tarde, es granes bromes se des.heigueren en
brometes en forma de flocs blanqui, eth temps s'esclaric e arribéc era autentica
primauera.

En gésser eth solei deth maitin, se honec ara préssa eth géu que flotaue sus es aiglies e
er aire tebe se neguéc damb es emanacions dera térra vivificada. Reverdec era érba
vielha e possec en petites lenglies era joena; se holéren es capureths deth tatanier e deth
passauéc e floriren es pibos blanqui, tant que sus es arrames plies de solei volauen
bronzinant volades daurades d'alegres abelhes, eroses en veder-se liures dera sua
reclusion iuernau.

Cantéren invisibles lausetes, cridanéres, sus eth velotés verdor des camps e sus es
rastolhs gibradi encara; es frarets formauen tapatge enes canets des bores baishes, encara
negades d'aigua trebla. E, plan naut, volauen, hént alégres cridadisses, es grues e es lits
sauvatges.

Enes prats bramaue eth bestiar mendre, damb taca de peu non mudada encara.
Trimauen cambaliérs anherets ath cant des sues mairs, perdudi ja es flocs dera sua lan, e
leugérs mainatges corrien pes caminous umidi, deishant en eri es tralhes des sons pés
descauci.

Enes lauadérs s'entenie eth rumor des votzes des hemnes, plan ocupades en her era
ruscada, ath temps qu'enes patis ressonaue eth cop des destraus des campanhards,
qu'adobauen es sons utisi € es sOns arairs.

Qu'auie arribat, donc, era autentica primauera.

Anna Karenina p. 205






XTIII

Levin se caucec es botes nautes, per prumer cop non se botéc era pelissa, senon ua
poddevka de roba.

Dempus gessec enta inspectar era sua propietat, caushigant o ben fini celhs de geéu, o
ben era hanga pegosa, quan seguie es vores des arriuets que ludien jos es arrais deth
solei.

Era primauéra qu'ei era sason des plans e des prepausi. En gésser deth pati, Levin, tau
qu'un arbre en primauéra qu'encara non sap se€ com ne enta a on possaran es sons joeni
socs e es brotons captivi enes sons botons, ignoraue encara ¢oO que comengarie ara ena
sua estimada propietat, mes se sentie emplit de berois e grani prepausi.

Prumeér venguec a veir eth bestiar.

Heren gésser ena closa es vaques, de ludent peu, que bramauen desirant vie entath
prat. Un cop examinades es vaques, que coneishie peth menut, Levin manéc que les
deishéssen gésser entath prat e que venguessen entara closa es vedeths.

Eth pastor correc alégraments enta premanir-se a gésser darrer des vedeths bramaires,
capviradi d'exaltacion per ambient primaverau, corrien es vaquéres agarrant es sons
rastols, enta hér-les entrar ena closa, caushigant ara préssa era hanga damb es sons pés
blanqui non uscladi encara peth solei.

Ja examinadi es elevatges d'aqueth an, (es vedeths de 1€it eren grani tau qu'es vaques
des campanhards, e era vedéra dera “Pava”, mager, encara), Levin manéc que
treiguessen es coms ¢ se botésse eérba seca darrér des brescats portatiui que les servien
de closa.

Mes se passeéc qu'es brescats, que non s'auien tengut pendent er iuérn, éren trincadi.
Levin hec vier ath hustér logat enta bastir era bateira mecanica, mes qu'aguest €re en tot
apraiar es arrasteths que ja les calie ester presti tath Magras.

Levin se sentec contrariat. Le desengustaue non poder gésser d'aquera desorganizacion
constanta deth trabalh, que contra era lutaue dempts ans ara valenta.

Sivans s'informéc, es brescats, en non éster tengudi pendent er iuérn, les auien amiat
entara borda e, per ester brescats leugérs, bastidi entas vedéths, se maumeteren. Ath dela,
es arrastéths e utisi, qu'auie manat que repasséssen abantes d'acabar er iuérn, e entad aco
auien estat logadi tres hustérs, encara non eéren apraiadi, e es arrastéths sonque les
apraiauen en aguest moment, quan ja ¢re ora de comengar es trabalhs.

Levin manéc cercar ar encargat, mes non se podec tier, e de seguit gessec tanben eth a
cercar-lo.

Er encargat, radiant coma tot en aqueth dia, jargat damb ua pelissa de péth d'anhéth,
tornaue dera aira trincant un shinhau d'érba damb es sues mans.

- Se com ei qu'eth hustér non apraie encara era bateira mecanica?

- Ager que li volia dider ath senhor qu'ére de besonh apraiar es arrastéhs, que ja ei
eth temps de laurar.

- Per qué non les an apraiat pendent er iuérn?
- Enta qué volie eth senhor her-se a seguir alavetz un huster?
- E es brescats dera borda des vedeths?

- Qu'é manat amiar-les ath son loc. Que non sap un se qué hér damb aguesta gent!,
didec er encargat gesticulant.

- Damb qui non sabem se qué hér ei damb aguest encargat e non damb aguesta gent!,
observec Levin, irritat. E cridéc: enta qué vos tengui a vos?

Mgs, en rebrembar que damb aquero non se resolvie er ahér, se copec, en tot limitar-se
a alendar.

- Qué? Podem semiar ja?, preguntéc, dempus un brac silenci.
- Deman o deman passat que poiram semiar darrér de Turkino.
- E eth tréfol?

- E enviat a Basili amassa damb Michka, més sabi pas se poiran pr'amor qu'era térra
ei encara plan mofla..

— Quaires diacetines de tréfol auetz manat semiar?
- Sies.
- E per qué non totes?

En saber-se'n qu'auien semiat sies diacetines e non vint se desengustéc encara mes. Per
teoria e pera sua propia experiéncia, Levin sabie qu'era semenga deth tréfol solet balhe
boni resultats quan se sémie for¢a d'ora, Iéu damb nhéu. E jamés artenhec que se hesse
atau.

- Non auem pro gent. Se qué voletz que hescam? Tres des mossos non an acodit aué
en trebalh. Ara Semen...

- Qu'aurietz d'auer-les hét a deishar era palha.
- Jaace¢ het.

- A on son, donc, es Omes?

- Cinc que son en tot premanir es hiems; quate venten eth uerdi enta que non se
maumete, Constantin Dmitrievic.

Levin comprenec qu'aqueres paraules significauen qu'eth uerdi anglés premanit entara
semenga s'auie hét a maubé ja, per non auer hét ¢o qu'eth auie manat.

- Javos didi, tath Quareme, que ventessetz eth uerdi, exclamec Levin.
- Non vo'n hescatz; que tot se hara ara ora.

Levin hec un gest de desengust e se filéc de cap as arrecési per ¢o d'examinar eth uerdi
abantes d'entornar-se'n entas bordes.

Eth uerdi non ére maumetut encara. Es mossos lo cuelhien damb pales en sorta de
uedar-lo diréctaments en granér de baish. Levin manéc de hé'c atau e cuelhec a dus omes
enta encargar-les era semenca deth tréfol, damb era quau causa era sua irritacion contra
er encargat se padeguéc en part.

Ath dela, en un dia tant esplendid qu'ére impossible anujar-se.

- Ignasi, didec ath menaire que, damb es braci rebussadi lauaue eth tamboreu ath ras
deth potz: séra un shivau.

- Quin, senhor?
- “Kolpik”
- Plan ben, senhor.

Tant que serauen, Levin cridéc ar encargat, que romaue per aquiu, e, entd hér es
patzes, li parléc des sons projeéctes e des trabalhs qu'auien d'amiar-se a térme en camp.

Que calerie carrejar Iéu es hiems enta que demorésse acabat abantes dera prumeéra
séga. Auie de laurar de contunh eth camp mes desseparat enta tier-lo en bon estat. Era
séga li calie hér-se damb era ajuda de mossos e a mieges damb eri.

Er encargat escotaue atentiuaments e se le vedie esdegar-se enta aprovar es ordes deth
son patron. Més sauvaue era mina de desesperacion e aclapament, tan coneishut per
Levin e que tant l'irritaue, que semblaue significar: “Tot qu'ei pro ben; mes fin finau
haram es causes tau que Diu volgue”.

Arren shordaue tant a Levin coma aquera actitud, mes toti es encargadi qu'auie auut
auien het madeish; toti obrauen dera madeisha manera respecte as sons plans. Qu'ei per
aco que Levin non s'embestiaue ja, senon que se sentie impotent enta lutar damb aquera
forca que poiriem dider primitiua de “coma Diu volgue” que tostemp venguie
d'impausar-se as son prepausi.

- Veiram se pot her-se, Constantin Dmitrievic, didec, a tot darrér, er encargat.

- E per qué non s'a de poder her?

- Que calerie cuélher quinze mossos mes, € non vieran. Aué an vengut, mes demanen
setanta robles en ostiu.

Levin caréc. Aquiu, ath son dauant, i ére un aute cop aquera forca. Ja se'n sabie que,
per mes que volesse, james artenhie a cuélher mes de trenta ueit a quaranta mossos damb
sodada normau. Totun, non podie deishar de pelejar.

- Se non vien, manatz a cercar obrérs a Sura e a Chefisrovska. Que mos cau cercar-
les.

- Manar-les, plan que les manare, didec tristaments Basili Fedoric. Més es shivaus
son un aute cop for¢a aflaquidi.

- Cromparam shivaus. Ja sai, higec Levin, arrint, que vosati ac hétz tot damb lentor e
mau, mes aguest an non vos deishare he'c ath voste gust. Ac hare jo madeish.

- Sabi pas se com ac haratz, pr'amor qu'ara a penes dormitz. Entd nosati qu'ei
mielhor trabalhar jos eth uelh deth patron.

- Auetz dit que sémien eth tréfol darrér de Beresovy Dol; vau a veir se com ac hén,
didec Levin.

E montéc en “Kolpik”, eth shivau baiard que li hége a vier eth menaire.
- Que non poiratz trauessar er arriuet!, li didec aguest.
- Viere peth bosc en aguest cas.

E ath rapid galaup deth shivau, alassat dera longa immobilitat ¢ que endilhaue en
passar sus es basses, impacient per galaupar, gessec deth pati negat de hanga e se trapec
en plen camp.

S'ena borda, entre eth bestiar, se sentie content, ara en camp se sentec mes alégre
encara.

En passar peth bosc, balancejant-se leugéraments ath pas deth son shivau, sus era nhéu
blanca plia d'esclaus qu'encara s'i vedien, alendaue era flaira ath cop téba e fresca dera
nhéu e era térra; e era vista de cada arbe damb era mossa naua que caperaue eth casquelh
e es botons a mand de daurir-se l'alegraue era amna. En gésser deth bosc se dauric
dauant son era ampla extension deth camp plen d'un velotat e dog¢ verdor, sense clarulhes
ne restanques, solet, en quauqui 1ocs, damb réstes de nhéu que se honie.

Non s'anugéc ne tansevolhe en veir era egua d'un campanhard que, damb eth son
polin, peishie enes sons camps, en tot limitar-se a manar a un trebalhador que les hésse
enla d'aquiu, ne tanpoc damb era estupida e burlesca responsa deth campanhard Ipat, que
trapéc peth camin, e qu'en preguntar-li: “Qué, Ipat? Semiaram I¢u?”, 1i responec:
“abantes que mos cau laurar, Constantin Dmitrievic”.

Coma mes s'aluenhaue Levin, més alégre se sentie e es sons plans de mielhora dera
propietat se I'acodien a quin mielhor: plantar broques en toti es camps, guardant de cap
ath sud, de manéra qu'era nhéu non podesse apilerar-se; dividir eth terren en sies parts
cubertes de hiems e tres d'eérba, bastir ua borda ena part mes luenhana des terres, hotjar
un depaus entar abonatge e hér brescats portatius entath bestiar. Damb aquero i aurie tres
centes deciatines de horment de xeixa, cent de truhes, cent cinquanta de tréfol, sense
cansar entad arren ara térra.

Negat per aguestes illusions, Levin, amiant suenhosaments eth son shivau pes vores
enta non caushigar es plantes, s'apresséc as mossos que semiauen eth tréfol.

Eth car damb eth seme non ére en prat, senon ena térra laurada, e eth horment ivernau
demoraue cachat e rebotjat pes arrodes e pes pautes des shivaus. Es mossos s'estauen
seigudi enes marges, probablaments humant toti damb era madeisha pipa. Era térra deth
car, que damb era se barrejauen es semes, non €re pro trocejada, e s'auie convertit en ua
massa de terrocs durs e geladi.

En veir ath patron, eth mosso Basili se filec de cap ath car e Minchka comencec a
semiar. Aquero li costéc forca mala impression, mes Levin s'emmaliciaue pogui cops
contra es mossos.

Quan Basili s'apressec, Levin li manéc que treiguesse eth shivau deth semiat.
- Que non h¢ cap de mau, senhor. Eth seme possara madeish, didec Basili.
- Non me repliques, se te platz e aubedis ¢o que te digui, didec Levin.

- Plan ben, senhor, responec Basili, en tot cuélher eth shivau pera tésta. Que i a ua
semenga de prumera!, didec en ton vantaire. Més non se pot caushigar eth camp.
Semble qu'un amie un post de térra en cada pe.

- Per qué non ei crivelada era terra?, preguntéc Levin.

- Que n'ei, ac héem sense eth crivel, contestec Basili. Agarram es semes e des.hém era
térra damb es mans.

Basili non n'auie eth tort de qué li balhéssen era térra sense crivelar, més eth hét
embestiaue a Levin.

En aguesta escadenga Levin amiec ara practica un procediment qu'auie tengut ja mes
d'un viatge damb eficacia, damb era fin d'estofar en eth quinsevolh desengust e hér vier
agradiu ¢o qu'eére desagradiu.

En veir a Michka, qu'auancaue arrossegant enormes masses de hanga en cada pe,
baishéc, cuelhec era sembradoira des mans de Basili e se dispauséc a semiar.

- A on t'as arturat?, preguntec a Basili.

Aguest l'indiquéc damb eth pé eth 1oc qu'auie arribat e Levin comencéc a semiar, coma
podec, era térra barrejada damb es semes. Qu'ére forca de mau hér caminar: era térra ére
convertida en un hangas. Levin, dempts de recorrer un soquer, comenceéc a sudar e
entornec era sembradoira a Basili.

- En ostiu, senhor, non me pelegetz per aguest soquer, didec Basili.

- Per qué?, preguntéc Levin alégraments, en sénter qu'eth remedi tengut balhaue eth
resultat que demoraue.

- En ostiu ac veiratz. Eth soquer sera desparier des auti. Guardatz se com a creishut
¢0 que jo semi¢ era primauéra passada. Jo, Constantin Dmitrievic, que sagi de hér eth
trabalh a consciéncia tau que se siguesse entath mén propi pair. Non me shaute
trabalhar mau, ne permeti que d'auti ac hésquen. Atau eth patron demore content e
nosati tanben. Be se l'agranis a un eth cor en veir aguesta abondor!, higec Basili
amuishant eth camp.

- Quina beroia primauera!, vertat Basili?

~ Ne es més vielhs ne rebremben ua auta de pariéra. E passat per ¢o de mén pr'amor
qu'eth vielh a semiat tres ueitaus de horment. Ditz que creish tan ben que non se pot
distinguir deth blat.

- He guaire que semiatz horment?

- Heé tres ans, quan vos mos ensenhéretz a he'c. Non vo'n brembatz que mo'n
autregéretz tres mesures? D'aquero, ne venérem ua part e ne semierem era resta.

- Plan ben, troceja damb suenh era térra, didec Levin, en tot apressar-se ath shivau, e
susvelha a Michka. S'era semenga posse ben, te balharé cinquanta kopeks per
deciatina.

- Forga gracies. Més que ja ém contents damb vos sense besonh d'aquero.

Levin montec e se dirigic entath prat que semieren eth tréfol est an passat, e qu'ara ere
premanit e laurat enta semiar horment. Eth tréfol, qu'auie creishut forga en rastolh, ére ja
plan naut. Eth son viu verdor subergessie entre es seques cames de horment der an
passat e era cuelheta prometie ¢ster magnifica.

Eth shivau de Levin s'en.honsaue enquias garres e, damb es sues pautes, esposcaue
vigorosaments, pelejant enta gésser dera térra miei gibrada. Coma que non se podie
passar peth laurat, eth shivau solet caushigaue fort aquiu a on i demoraue quauquarren
de géu, mes enes soquers, atrendidi peth desgéu, er animau s'en.honsaue enquias
garrons.

Eth camp ére forga ben laurat. D'aciu a dus dies se poderie trabalhar e semiar. Tot ¢re
polit e alégre.

Levin s'entornéc en tot trauessar er arriuet. Demoraue qu'es aigues auessen baishat ja
e, plan que oc, podec passar, en tot esforiar, en hé'c, a un parelh de lits sauvatges.

“Solide que i a tanben becasses”, pens¢c Levin, e eth sauvabosqui, que se trapec en
virar eth camin en tot filar-se de cap a casa, li confirméc era sua suposicion.

Levin s'endralhéc enta casa a tot galaup, per ¢o d'auer temps de dinar e premanir era
escopeta entara tarde.

XIv

En apressar-se ara sua casa forga ben encoratjat, Levin entenec un bronit de
campanetes peth cant dera porta principau.

“Qu'a vengut quauquarrés peth camin de her”, penséc. “Ei era ora deth tren de
Moscou. Qui deu ester? Dilhéu eth men frair Nicolas? Me didec qu'anarie a cuélher es
aiglies en estranger o que vierie ena mia casa.”

Ara prumeria, era idia dera preséncia de sa frair lo desengustec, sospechant qu'alterarie
era sua bona animositat, tan cossent damb era alegria primauerau. M¢s, en tot
avergonhar-se, dauric es sons braci espirituauments, experimentant ua simpla alegria e
desirant de cor que qui arribaue siguesse Nicolas.

Esperonéc ath shivau e, en gésser des caciérs, vedec ua troika de loguér que venguie
dera estacion e qu'en era i anaue un senhor damb pelissa.

Non ére sa frair.

“S'aumens siguesse ua persona simpatica que se podesse parlar!”, penséc Levin.

E, en arreconéisher a Esteva Arkadievic, sorriscléc alégraments, en tot quilhar es braci:
- Quina visita tant agradiua! Que me h¢ forca goi de veder-te!

E pensaue:

“Ara m'en saber¢ damb certitud se Kitty s'a maridat o se quan se maride”.

E sentec qu'en aqueth dia primauerau eth rebrembe de Kitty non I'ére tan penible.

- Non me demoraues?, didec Esteva Arkadievic, en tot gésser dera luja.

Amiaue hanga en nas, enes caroles e enes celhes, meés que venguie radiant de salut e
alegria.

- Prumer de tot, qu'é vengut enta veder-te, didec, abragant e punant a Levin; dempus,
enta cagar damb eth ton gosset e, ath dela, enta véner eth bosc d'Erguchovo.

- Plan ben! As vist quina primauéra? Com as podut vier en luja?

- En coche qu'aurie estat encara meés de mau heér, contestéc eth menaire, que
coneishie a Levin.

- So forca content de veder-te, didec Levin en tot arrir de bon voler, coma un
mainatge.

Levin acompanhéc ath son amic entara cramba reservada tas convidadi, a on ja auien
hét a vier es objectes d'Esteva Arkadievic: ua saca de viatge, ua escopeta emboishada, ua
bossa de cigars...

En tot deishar-lo que se lauesse e se cambiesse de roba, Levin venguec en son buréu
per ¢oO de balhar ordes restacades ara lauranca e ath tréfol.

Agafia Mijailovna, forga preocupada coma tostemp der aunor dera casa, abordéc a
Levin en recebedor, en tot shordar-lo damb preguntes sus eth repaish.

- Heétz ¢o que volgatz, mes leéu, didec Levin.
E partic enta cercar ar encargat.

En tornar, Esteva Arkadievic, pientat e lauat e damb un arridolet miralhant enes pots,
gessie deth son quarto. Pugéren es dus amassa.

- Se com m'alégri d'auer vengut! Ara que poiré¢ saber-me'n des causes misterioses
que hés aciu. Més t'asseguri que t'envegi. Qué ben qu'esta tot en aguesta casa!, didie
Esteva Arkadievic, desbrembant-se de qué non tostemp ére primaucra ne toti es dies
coma aqueth. Era tua majordoma qu'ei un encant de vielheta... Plan que serie mielhor
tier ua puncela damb devantau... Més aguesta anciana que t'esta pro ben tas tues
costums austeres e tara tua vida monastica.

Esteva Arkadievic condéc forga noticies interessantes e, mes que mes, ua plan
interessanta enta Levin: que eth son frair Sergi Ivanovic se prepausaue passar er ostiu
damb eth, en poble.

Non didec ua soleta paraula de Kitty ne des Scherbazky, solet li transmetec er
arrebrembe dera sua hemna.

Levin l'arregraic forca era delicadesa e se sentec er6s damb era sua visita. Coma
tostemp que viuie solet ua tempsada, auie arremassat en aqueth temps ua grana quantitat
de sentiments e idies que non podie compartir damb es que I'entornejauen, e ara parlaue
ath son amic dera alegria que li costaue era primauera, des sons plans de futur restacadi
ara sua propietat, des sues meuques, des sons pensaments; hége comentaris sus libres
qu'auie liejut e li parléc, meés que mes, dera idia dera sua Obra, qu'era sua basa consistie,
a maugrat qu'eth non se n'encuedésse, en ua critica de totes es obres ancianes que s'auien
escrit sus eth madeish téma. Esteva Arkadievic, qu'ére tostemp amable e que tot ac
comprenie damb ua soleta paraula, estaue aqueth dia mes amable que james, e Levin,
avertic, ath dela, en eth son amic ua sorta de respécte ¢ trendesa, entada eth, que
I'embelinauen.

Es copacaps d'Agafia Mijailovna e deth codinér per ¢o que hége ath repais costeren
qu'es dus amics, qu'amiauen ua hame de lop, escometéssen es entremesi, en tot minjar

forga pan damb boder, caca humada e misharnons saladi. Ath dela, Levin manéc mestrar
era sopa sense es pastissi qu'eth codiner volie enludernar ath convidat.

Encara qu'ére acostumat a d'auti minjars, Esteva Arkadievic ac trapaue tot excellent:
eth vodka d'érbes, eth pan damb boder, era caca humada, eth vin blanc de Crimea. Oc,
tot qu'ére esplendid e esquist.

- Admirable, admirable!, didec, en tot alugar un gros cigar dempus deth rostit. Poirie
dider-se que, dempus de viatjar en ua maquina de vapor, entre rambalh e bassacades,
¢ arribat en ua costa tranquilla... De sorta que, sivans tu, er ahér obrér li cau éster
estudiat e inspirar era manera d'organizar era economia agraria? Encara que
desconeishedor d'aguestes materies, me semble qu'aguesta teoria e era sua aplicacion
influiran sus er obrer tanben.

- Oc, mes non t'en desbrembes de qué jo non parli d'economia politica, senon dera
sciéncia d'explotacion dera terra. Aguesta darréra li cau, coma a totes es sciéncies
naturaus, estudiar es fenomens, atau qu'er obrér enes aspéctes economic, etnografic...

Agafia Mijailovna entréc damb era confitura.

- Agafia Mijailovna, didec eth convidat, en tot hér un gest de lecar-se es dits, quina
caga e quini liocors tan ben premanidi qu'auetz! Qué, Kostia? Ei ja ora?

Levin guardéc pera hiéstra eth solei que se cogaue entre es nudi cimalhs des arbes deth
bosc.

- Oc, ja'c sai. Kuzma, premanis eth charaban, didec Levin.
E baishéren.

Ja en embaish, Esteva Arkadievic treiguec eth madeiss er emboish d'ua caisha blanca
e, un cop dubérta, comencéc a parar era sua escopeta, ua arma de naut prétz, deth darrér
modéu.

Kusma, en tot supausar ua bona estrea enta vodka, non se heége enla d'Esteva
Arkadievic. Li botaue es miches e es botes e eth lo deishaue hér de bon grad.

- Kostia, se vie eth comercant Riabinin, qu'é manat cridar, ordena que lo receben e
que se demore.

- Venes eth bosc a Riabinin?
- Oc, lo coneishes?

- Lo coneishi. Qu'aui damb eth ahérs que comencéren “positiuaments e
definitiuaments”.

Esteva Arkadievic arric. Aqueres darréres paraules qu'éren es preferides deth
comercgant.

~ Oc, parle d'ua manéra plan divertida. Veigui qu'as comprenut enta on va eth ton
patron!, higec en tot amorassar a “Laska”, que ganholaue docaments en tot hér torns
ar entorn de Levin e lecant-li, ja es mans, ja es botes, ja era escopeta.

Quan gesseren, eth charaban qu'ére ath pé dera escala.
- E manat premanir eth charaban, més que non ei cap luenh... Vs que i anem a pe?

- Non, que sera mielhor que i anem montadi, didec Esteva Arkadievic, en tot
apressar-se ath coche.

Se seiguec, s'entoréc es cames damb ua hlassada de viatge que simulaue ua péth de
tigre e aluguec un cigar.

- Non posqui compréner se per qué non humes. Un cigar non ei solet un plaser,
senon eth mielhor des plasers. Aquero qu'ei vida! Be s'esta tot coma cau aciu! Atau
me shautarie viuer!

- E qui t'ac proibis?, didec, arrint, Levin.

- Qu'es un ome erds! Ties tot ¢O que vos: se vos shivaus, les ties; se vos gossets, les
ties; se vos cacilha, la ties; se vOs propietats, les ties.

- Dilhéu so er6s pr'amor que me contenti damb tot acd qu'é e non me'n hésqui per ¢o
que me manque, didec Levin, en tot pensar en Kitty.

Esteva Arkadievic ac comprenec. Guardec ath son amic e non didec arren.

Levin arregraie a Vronsky que non l'auesse parlat des Scherbazky, en compréner que
non desiraue hé'c. Meés ara Levin sentie ja impaciéncia per saber ¢o que tant lo
tormentaue, encara que non gausaue a parlar-ne.

- E qué, com van es tons ahérs?, preguntéc Levin, en compréner qu'estaue mau dera
sua part parlar solet d'eth.

Es uelhs deth son amic luderen d'alegria.

- Ja sai que tu non ties que se cérquen panets quan ja as ua racion de pan avienta e
qu'ac considéres un delicte; mes que jo non compreni era vida sense amor, responec,
en tot interpretar ara sua manera era pregunta de Levin. Que li vam a her! Jo que so
atau. Aquero que damnatge poc as auti e totun a jo me h¢é tant de plaser...

- [l aquauquarren nau sus aquerd?, preguntéc Levin.

- Que i a, que 1 a...Coneishes aguest tipe de hemna des quadres d'Osian? Aguesti
tipes que se ven en somnis... Donques hemnes atau qu'existissen ena vida. E son
terribles. Era hemna, amic meén, qu'ei un esser que per mes que l'estudies te ressulte
tostemp nau.

- Alavetz, que vau meés non estudiar-lo.

- Non! Un matematic a dit qu'eth plaser non s'esta en desnishar era vertat, senon en
esfor¢ de cercar-la.

Levin escotaue en silenci, e a maugrat de toti es sons esforci, non podie compréner er
esperit deth son amic. Que 1'ére impossible compréner es sons sentiments ¢ eth plaser
que li costaue estudiar ad aquera sorta de hemnes.

XV

Eth loc avient entara partida de caga ére un shinhau mes amont der arriuet, pas guaire
luenh, en petit bosc de pibos blanqui.

En arribar, deishéren eth coche e Levin amiéc a Oblansky enquids confunhs d'ua
clarulha hangosa, caperada de mossa, a on ja non i auie nheu. Eth s'installéc en aute
extrem dera clarulha, ath costat d'un albar blanc parier ath d'Oblonsky, emparéec era
escopeta sus ua arrama seca baisha, se treiguec eth caftan, s'ajustéc eth cinturon e
verifiqueéc que podie botjar es braci liuraments.

Era vielha “Laska”, que seguie toti es sons passi, se seiguec ath son dauant e paréc era
aurelha. Eth solei se cogaue darrér eth bosc gran. Ara lum crepusculara, es albars
blanqui escampilhadi entre es pibos se hégen veir, nets, damb es sons botons presti a
florir.

En espessor, a on encara i auie nhéu, corrie era aigua damb leugér brusor en tot formar
capriciosi arriuets. Es audéths bresilhauen sautant de quan en quan d'un arbe en aute.
Enes intervaus de silenci absolut s'entenie era leugeéra carrinclada des huelhes seques der
an passat, botjades peth desgéu e eth créisher des érbes.

- Be n'ei de polit acd! Se sent e enquia se ve créisher era érba, sorriscléec Levin, en
veir ua huelha de color de losa que se botjaue sus ua érba naua.

Escotaue e guardaue sigue era térra banhada caperada de mossa umida, sigue a
“Laska”, atentiua a quinsevolh bronit, sigue eth mar de cimalhs d'arbes nudi qu'auie ath
dauant, sigue eth céu que, esbugassat pes blanqui flocs des brometes, s'escurie
lentaments.

Un voltor batent es ales plan dogaments volaue for¢ca naut sus eth bosc luenhant; un
aute voltor volaue ena madeisha direccion e despareishec. Eth sarabat des audéths en
espessor ere cada viatge mes fort. S'entenec eth idol d'un uhon. “Laska”, auangant damb
cautéla damb era tésta virada, comencéc a escotar damb atencion. En aute costat der
arriuet s'entenec eth cant d'un cocut. Eth cant se repetic tres cops, dempus s'accelerec e
se hec mes confls.

- Que ja auem aquiu un cocut!, didec Esteva Arkadievic en tot gésser d'entre es
arbilhons.

- Jal'enteni, repliquéc Levin, anujat en sénter interromput eth silenci ¢ damb ua votz
qu'ada eth madeish li sonéc desagradiua. Ara, léu...

Esteva Arkadievic despareishec de naueth en matarras e Levin non vedec senon era
ahlameta d'un aluquet e era petita brasa d'un cigar damb ua voluta de hum bluenc.

Cric, cric, soneren es gisclets dera escopeta qu'Esteva Arkadievic quilhaue en aqueth
moment.

- Qué ei aquero? Qui cride?, preguntéc Oblonsky, atirant era atencion de Levin enta
un bronit sord e prolongat coma eth galaup d'un polin.

- Non ac sabes? Qu'ei eth mascle dera Iebe. Més pro de parlar, entenes? Se sent ja
volar!, exclaméc Levin quihant ath son torn es gisclets.

S'entenec un fiulet agudent e luenhant e en dues segondes, er espaci de temps
acostumat entas cacaires, soneéren uns auti dus fiulets e dempus era caracteristica
clocida.

Levin campeéc tara dreta e tara quérra, e ath son dauant, en céu blu miei embromat, sus
es leugers copes des arbilhons, aubiréc a un audeth.

Volaue dret entada eth. Era sua clocida, tan semblabla ara heiregada d'un teishut celh,
s'entenec leu ena madeisha aurelha de Levin, que vedie ja eth son long bec e eth son
coth.

En moment que se botaue era escopeta ena cara, darrér der arbilhon qu'amagaue a
Oblonsky, ludec un relampit roi. Er audéth baishéc coma ua flecha, e tornéc a remontar.
Surgentéc un dusau relampit e s'entenec ua detonacion.

Er audéth estornejant es ales coma enta tier-se, s'arturéc un moment en aire e dempus
queiguec pesadaments en terra.

- Non I'¢ tocat? Non ¢ het capitada?, preguntéc Esteva Arkadievic, que non podie
veir a trauers deth hum.

- Aciu que i é, didec Levin, senhalant a “Laska” que, lheuant ua aurelha e tremolant
era codena hége a vier er audeth mort ath son patron, tot dog, coma se volesse
prolongar eth plaser, se diderie qu'arrint...

- M'alegri qu'ages hét capitada!, didec Levin, en tot sénter ath cop cérta enveja per
non auer estat eth qu'aucisse ara becassa.

- Me¢s que manqué eth tir deth canon dret, macareu!, contestéc Esteva Arkadievic
tant que cargaue era arma. Cara! Ja tornen.

S'enteneren, plan que oc, fiulets prigonds e seguidi. Dues becasses, jogant, sajant
d'agarrar-se, fiulant sense eméter era clocida de costum, voleren sus eth madeish cap des
cacaires.

S'enteneren quate tirs. Es becasses heren era virada, rapides coma irongletes, e
despareisheren.

Era caca qu'ere esplendida. Esteva Arkadievic aucic dues péces mes e Levin ues autes
dues, qu'ua d'eres non se podec trapar. Escurie. Venus, clar tau qu'er argent, ludie forga
baish, damb lutz leugéra, en céu de cogant, tant que, enta autant, ludien es vermelhoses
lums deth sever Artur.

Levin cercaue e deishaue de uelh sus era sua testa era constellacion dera Ossa Mager.
Ja non volauen es becasses. Més Levin decidic demorar enquia que Venus, visible
entada eth peth dejos d'ua arrama seca, ludesse dessus d'era e enquia que s'aubiréssen en
ceu totes es esteles deth Car.

Venus depassec era arrama, ludie ja en céu blu tota era constellacion dera Ossa, damb
eth son car e era sua langa, e Levin contunhaue demorant.

- Tornem?, preguntec Esteva Arkadievic.

En bosc reinaue un silenci absolut € non se botjaue ne un audéth.
- Demorem-nos un shinhau més, didec Levin.

- Coma volgues.

Ara éren a ues quinze canes era un der aute.

- Stiva, didec de pic Levin, per qué non me dides s'era tua cunhada se maride o s'a
maridat ja?, e en dider aquero, se sentie tan férm e seren que credie que cap responsa
I'auie d'esmoir.

Mes non se demoraue era responsa d'Oblonsky.

- Non pensaue ne pense maridar-se. Ei plan malauta e es metges 1'an amiat entar
estrangér. Enquia e tot cranhen pera sua vida.

- Qué dides?, sorriscléc Levin. Plan malauta? Se qué li cau? Com ei que...?

Tant que parlaue, “Laska”, en tot avedar era aurelha, campaue eth céu e guardaue as
dus damb repotec.

“Que ja an trapat era escadenca de parlar”, pensaue era gosseta. “E mentretant er
audéth ei aquiu, volant. E non lo veiran”.

Mes en aqueth moment es dus cagaires enteneren ath cop un fiulet penetrant que
semblaue tumar-les es aurelhes.

Ambdus posséren es sues armes, luderen dus relampits e dues detonacions se
confoneren en ua de soleta.

Ua becassa que volaue forga naut pleguéc es ales de ressabuda e queiguec ena
espessor, en tot plegar en quéir es arrames naues.

- Magnific! Qu'ei des dus!, exclaméc Levin e correc damb “Laska” de cap ath bosc
enta cercar era becassa.

“Non m'an dit ara quauquarren desagradiu?”’, se demanéc. “A, oc, que Kitty ei
malauta! En fin, qué li vam a hér? M¢és me he do”, pensaue.

- Ja l'as trapat? Qu'és eth mielhor!, didec cuelhent dera boca de “Laska” er audeth
bategant encara e calant-lo en casquelh léu plen.

E cridéc:

- Jal'atrapat, Stiva!

XVI

De cap a casa, Levin preguntéc detalhs sus era malautia de Kitty e sus es plans des
Scherbazky, e encara que l'avergonhaue cohessa'c, parlar d'agcd que li costaue
satisfaccion.

Lo satisfége pr'amor qu'en aqueth téma sentie renéisher ena sua amna era esperanga, e
tanben pera secréta satisfaccion que li costaue eth saber-se'n que tanben patie aquera que
tant I'auie hét a patir ada eth. Més quan eth son amic lo volec informar des causes dera
malautia de Kitty e nomentec a Vronsky, Levin l'interrompec:

- Que non ¢ cap de dret e tanpoc, de vertat, interés en entrar peth menut e ahers
familhars.

Esteva Arkadievic arric imperceptiblaments en veir eth rapid, e tan coneishut entada
eth, cambi d'expression dera portadura de Levin, tan trist ara coma alégre un moment
abantes.

- As acabat damb Riabinin ¢o0 dera venda deth bosc?, preguntec Levin.

~ Oc, qu'ei acabat. Eth prétz ei excellent: trenta ueit mil robles. Ueit mil truca truquet
e era résta en sies ans. Que me so estat forca temps enta decidir-me, meés arrés me'n
balhaue mes.

- Veigui qu'ac balhes regalat.

- Regalat?, didec Esteva Arkadievic damb un benevol arridolet, en tot saber-se'n
qu'ara Levin ac traparie tot mau.

- Un bosc vau aumens cinc cents robles per deciatina, asseguréc Levin.

- Se com ¢tz es propietaris ruraus!, badinéc Esteva Arkadievic. Quin ton de
menspreétz enta nosati es dera ciutat! Més dempus, quan se tracte d'apraiar quinsevolh
aheér, se passe que nosati ac ém mielhor. Ac ¢ calculat tot, cre-me. E ¢ venut eth bosc
tan ben que solet cranhi que Riabinin se hésque enta darrér. Aguest bosc non ei tara
husta, seguic, sajant de convéncer a Levin, en tot dider que non ¢re “tara husta”, de
guaire enganhat s'estaue. Non servis qu'enta lenha. Non s'obtien més de trenta
sagenhs per deciatina ¢ Riabinin me'n balhe dus cents robles per deciatina.

Levin arric damb menspretz.

“Me'n sabi des manéres de tractar es ahérs que tien es abitants dera ciutat. Vien en
poble dus cops en détz ans, se'n bremben de dues o tres expressions populares e les

diden léu sense cap de sens, en tot pensar-se que ja an trapat eth secret de tot. “Tara
husta!” “Lheuar trenta sagenhs!” prondncie paraules que non compren”, penséc Levin.

- Jo non sagi de vier a ensenhar-te se qué te cau hér en ton buréu, e s'ei de besonh
vengui enta consultar-te, didec en votz nauta. Ca que la, tu qu'és convengut de hér-te-
i ben en ¢0 des bosqui. E saber-se'n d'aco qu'ei plan de mau her! As compdat es
arbes?

- Compdar es arbes!, contestéc arrint Esteva Arkadievic, que desiraue qu'eth son
amic perdesse era sua trista disposicion d'animositat. “O! Compdar graets de sable e
arrais d'esteles, quin geni ac poirie her”?, declaréc arrint.

- Plan que oc; més eth géni de Riabinin que n'ei plan capable d'aquero. E cap
crompaire cromparie sense compdar, exceptat en cas concret que li regaléssen un
bosc, coma ara. Jo que coneishi ben eth ton bosc. Toti es ans 1 vau a cagar aquiu. Eth
ton bosc vau cinc cents robles per deciatina truca truquet e Riabinin te'n pague dus
cents a terminis. Aquerd vo dider que 1'as regalat trenta mil robles.

- Ja veigui que vOs exagerar, responec Esteva Arkadievic. Com ei qu'arrés me les
balhaue?

- Pr'amor que Riabanin s'a metut d'acord damb es auti possibles crompaires, en tot
pagar-les enta que se hésquen enla dera competéncia. Non son crompaires, senon
revendeires. Riabanin non hé negocis enta guanhar eth quinze o vint per cent, senon
que crompe un roble per vint kopeks.

- Vai, vai; qu'és de mala encélia e...
- Non t'ac penses, didec Levin damb gravetat.
Arribauen ja ena casa.

Ath cant dera escala s'i vedie un charaban tapissat de péth e damb armadura de hér e
junhut ada eth un shivau robust, tengut damb fortes correges. En car s'estaue er encargat
de Riabinin, que hége ath cop de menaire. Qu'ére un Ome sanguinenc, roi de cara e
amiaue ua cinta plan ajustada.

Riabinin ére ja ena casa; e es dus amics lo trapéren en recebedor. Ere naut, prim, de
mieja edat, damb mostacha e damb ua proeminenta barbeta arrasada damb suenh. Auie
uns uelhs salhents e trebles. Vestie ua longa levita blua, damb botons forca baishi enes
haudes, e caugaue botes nautes, arropides enes cauilhars e dretes enes cames, protegides
per grani esclops.

Damb un gést energic se sequec eth rostre e s'aprai¢c era levita, encara que non ¢re de
besonh. Dempus saludéc, arrint, as nauéth vengudi, estenent ua man a Esteva Arkadievic
tau que se volesse aganchar-lo ath vol.

- Atau que ja auetz arribat?, didec Esteva Arkadievic. Plan ben!

- A maugrat qu'eth camin ei for¢a dolent, que non gaus¢ desaubedir es ordes de
Vosta Senhoria. Me caléc hér 1éu léu, més que so arribat ara ora. Qu'é eth plaser de
saludar-vos, Constantin Dmitrievic.

E se dirigic a Levin, sajant tanben de sarrar-li era man. Més Levin damb es celhes
rufades, hec veir que non se n'encuedaue e comencec a treir es becasses deth casquelh

- Com se cride aqueth audéth?, preguntéc Riabinin, guardant es becasses damb
menspretz. Que déu auer un cért arre-gust de...

E botgec eth cap en un gest de desaprovacion, coma se pensésse qu'es guanhs dera
caca non deuien curbir es despenes.

- VoOs passar en mén burcu?, preguntec Levin a Oblonsky en francés, en tot
arroncilhar encara mes es celhes. Oc, passatz en buréu e aquiu poiratz parlar mes
comodaments e sense testimonis.

- Ben, coma volgatz, didec Riabinin.

Parlaue damb menspredosa sufisenga, coma se volesse hér compréner que, se i a
quauquarrés que trape dificultats sus era manéra de barrar un negoci, eth que non les
coneishie bric.

En entrar en burcéu, Riabinin campéc en tot cercar era santa imatge que s'acostume a
penjar enes crambes, mes, en non veder-la, non se senhéc. Dempus guardéc es estatgéres
e armaris de libres damb era mina de dobte qu'auie dauant es becasses, arric damb
menspretz e botgece eth cap, segur ara de qué aqueres despenes non se curbien damb es
guanhs.

- Qué, vos auetz hét a vier es s0s?, preguntéc Oblonsky. Seiguetz...

- Per ¢o des sos que non i aura cap de dificultat. Que venguia a veder-vos, a parlar-
VOS...

- Parlar de qué? Seiguetz, Ome.

- Ben, mos seiram, didec Riabinin, en tot hé'c, e emparant era esquia en dorsiér deth
fautulh dera manera que li resultésse mes shordanta. Qu'ei de besonh que rebaisha eth
pretz, Prince. Non se pot balhar tant. Ja m'e heét a vier es sos premanidi, enquiath
darrér kopeck. Per ¢o que hé as sos non i aura cap de probléma...

Levin, en auer placat era escopeta en armari, ¢re a mand de gésser dera cramba, mes
en enténer es paraules deth crompaire s'arturec.

- Sense aquero, que ja vos hétz a vier eth bosc regalat. Eth mén amic me n'a parlat
massa tard, se non qu'auria fixat eth prétz jo, didec Levin.

Riabinin se lheuéc e, arrint en silenci, guardéc a Levin de cap a pés..

- Constantin Dmitrievic ei for¢a aganit, didec, en tot dirigir-se a Oblonsky e sense
deishar d'arrir. A tot darrér, non se li pot crompar arren. Jo l'auria crompat eth
horment en tot pagar-li un bon prétz, mes...

- Dilhéu volerietz que vo'lo regaléssa?, repliquéc Levin. Non me lo trapé ena térra ne
lo pane.

- Non didetz aquero! Aué en dia qu'ei impossible panar. Aué, fin finau, tot que se he
a trauers deth jutjat e des notaris; tot aunéstaments e leiauments...Com serie possible
panar? Es nosti tractes an estat amiadi damb aunorabilitat. Eth senhor que demane
massa peth bosc, e non poiria curbir es despenes. Qu'ei per aquerd que li demani que
me rebaishe quauquarren.

- Meés eth tracte ei barrat o non? Se n'ei, tot qu'ei sobrér. Se non n'ei, que crompi jo
eth bosc, didec Levin.

Era arridalha despareishec de suspresa deth rostre de Riabinin e s'escambiéc per ua
expression dura, de mau audeth, de voltor...Damb ditz leugers e decididi, descordéc era
sua levita, en tot amuishar ath dejos ua ampla camisa, descordéc es botons de coeire deth
son justet, hec enla era cadia deth relotge e treiguec ath mes correr un vielh e gros
portamonedes.

- Eth bosc qu'ei meén, desencusatz, didec, en tot senhar-se ara préssa, e aufrint era
man. Cuelhetz es sos, eth bosc qu'ei mén. Riabinin hé atau es sons negocis, non
s'entretie en foteses.

- Jo, ath ton loc, non m'esdegaria a cuelher-li es sos, didec Levin.
- Se qué vos que hésca?, repliquéc Oblonsky estonat. Qu'e balhat era mia paraula.

Levin gessec dera cramba heént un cop de porta. Riabinin botgec eth cap e guardec
entara porta arridolant.

- Causes de joeni, pegaries! Se lo crompi, fidatz-vo'n dera mia leiautat, ac heésqui
solet enta que se digue que siguec Riabinin qui crompéc eth bosc € non un aute. Diu
se'n sap se com me resultara! Me podetz creir. E ara, se vos platz: signatz-me eth
contracte.

Ua ora més tard, Riabinin, cordant-se eth son abric suenhosaments e cordant-se toti es
botons dera sua levita, qu'ena sua pocha amiaue eth contracte dera venda, se seiguie en
séti deth charaban enta entornar-se'n en ¢o de son.

~ 0!, be ne son aguesti senhors!, didec ath son encargat. Tostemp madeish.

- Plan, didec er encargat en tot autrejar-li es brides e ajustant era davantéra de coeire
deth veicul. Vos posqui felicitar pera crompa?

Art, art!, sorriscléc eth crompaire en.hiscant as shivaus.

Anna Karenina p. 228



XVII

Esteva Arkadievic pugec en pis de naut damb era pocha plia de papér de moneda
qu'eth comercant l'auie pagat damb tres mesi per auanga.

Er aher d'eth bosc qu'ére acabat, era caga auie estat abondiua e Esteva Arkadievic,en
senter-se forca optmista, desiraue esbugassar era mala encolia de Levin. Volie acabar eth
dia tau que 1'auie comengat, e sopar tant agradiuaments qu'auie dinat.

Levin, plan que oc, ¢re de mala encoélia e, a maugrat de voler mostrar-se amable e
corau damb eth son estimat amic, non artenhie a tier-se'n. Era embriaguesa que li costec
era noticia de qué Kitty non s'auie maridat que s'auie anat esbugassant en eth, de man en
man.

Kitty non ére maridada e ére malauta, malauta d'amor per un 0me que la menspredaue.
Li semblaue que en ¢O que s'auie passat i auie tanben coma ua vaga ofensa entada eth.
Vronsky auie menspredat a qui auie menspredat a Levin... Vronsky, donc, auie eth dret
de menspredar a Levin. Plan per aco, €re enemic son.

Mes Levin non volie pensar en aquerd. Sentie que i auie quauquarren ofensant entada
eth e s'embestiaue non contra era causa, senon contra tot ¢o qu'auie ath dauant. Era pega
venda deth bosc, era enganha que queiguec Oblonsky e que s'auie consumat en ¢o de
son, l'irritaue.

- As acabat ja?, preguntéc a Esteva Arkadievic en trapar-lo naut . Vos sopar?

- Non m'i remisqui. Que se m'a desvelhat en aguest poble ua hame de lop. Per qué
non as convidat a Riabinin?

- Ath diable damb eth!

- Lo tractes d'va manéra!, didec Oblonsky. Ne tansevolhe I'as balhat era man. Per qué
ac hes?

- Pr'amor que non balhi era man as méns sirvents e, totun, valen cent viatges meés
qu'eth.

- Qu'és, decididaments, un retrogad. E era confraternitat de classes?, preguntéc
Oblonsky.

- Qui desire confraternizar, qu'ac hésque quan volgue. A jo ¢co me hé hastic, me he
hastic.

- Qu'és un reaccionari acabat.

- T'asseguri que non ¢ pensat james en ¢o que sO. SO Constantin Levin e arren mes.
- E un Constantin Levin embestiat, comentéc, arrint, Esteva Arkadievic.

~ Oc; que s0 de mala encélia! E sabes se per qué? Déisha-me que t'ac diga: per tort
d'aguesta estupida venda qu'as het.

Esteva Arkadievic ruféc es celhes damb benevoléncia, coma un Oome qu'acusen e
ofensen injustaments.

- Qu'ei pro!, didec. Quan quauquarrés ven quauquarren sense didé'c, toti l'asseguren
dempus que ¢o qu'a venut valie for¢ca mes. Més quan beth un aufris quauquarren ara
venda, arrés li balhe arren. Veigui qu'as tissa ad aguest Riabinin.

- Qu'ei possible... E sabes per qué? Tornaras a dider de naucth que so un reaccionari
o béra causa pejor...Més non posqui mens qu'aclapar-me en veir ara noblesa, aguesta
noblesa que, a maugrat d'aguesta istoria dera confraternitat de classes, ne sO aunorat
de pertanher-i, se va arroinant de dia en dia... E ¢o de dolent ei qu'aguesta roina non
el ua conseqiiéncia deth luxe. Aquero que non serie dolent, pr'amor que viuer d'ua
manera senhoriau tanh ara noblesa e solet era noblesa ac sap hér. Qu'es campanhards
crompen térres ath costat des nostes non m'ofense. Eth senhor non hé arren; eth
campanhard trabalhe, qu'ei just espoliar ath guiterds. Aquerd que s'esta en orde
naturau des causes, € a jo me semble ben, me satisfé autanplan. Més m'embestie
qu'era noblesa s'arroine per candidesa. Hé poc un logatari polac crompéc ua
esplendida propietat pera mitat deth son valor a ua anciana senhora que s'esta en
Niza. D'auti loguen as comercants, a roble per deciatina, era térra que vau deétz
robles. Ara tu, sens cap de motiu, as regalat ad aguest lairon trenta mil robles.

- Qué voleries que hessa? Talhar es arbes?

- Plan! Tu non les as compdat e Riabinin oc; e dempus es hilhs de Riabinin auran sos
enta que les eduquen, e dilheu as tons les ac mancara.

- Desencusa; més trapi un shinhau mesquin aquerdo de compdar es arbes. Nosati
auem eth noste trabalh, eri qu'an eth son e ei just que guanhen quauquarren. Ara fin:
er aher qu'ei acabat e pro! Aquiu que veigui ueus ara si¢ta dera manera que mes me
shauten. E Agafia Mijailovna mos hara a vier aqueth miraculds nectar de vodka damb
erbes.

Esteva Arkadievic, en tot s¢ir-se ena taula, comencéc a badinar damb Agafia
Mijailovna, assegurant-li que hége temps que non auie dinat e sopat tan ben coma
aqueth dia.

- Vos, aumens, que didetz quauquarren, repliquéc era; meés Constantin Dmitrievic
james ditz arren. Se se li balhésse un croston de pant coma repaish, tanpoc diderie ne
sho ne arri.

A maugrat que Levin s'esfor¢aue a véncer era sua mala encolia, s'estéc tota era estona
trist e carat. Que volie preguntar quauquarren ath son amic, meés non auec era escadenga
ne era manéra de he'c.

Esteva Arkadievic auie baishat ja ara sua cramba, s'auie despolhat, lauat, s'auie botat
eth pijama e calat en lhet e, ¢a que la, Levin non se decidie a deishar-lo, parlant de
causes sense importancia e¢ sense trapar era forga que li calie enta preguntar ¢o que
l'interessaue.

- QGuaire admirablaments que premanissen aué es sabons!, didec Levin, destropant
eth talh de sabon perhumat qu'Agafia Mijailovna auie deishat aquiu entar oOste e
qu'aguest non auie tocat. Guarda-lo: qu'ei ua obra d'art.

~ Oc, ara tot qu'ei plan perfécte, didec Oblonsky, badalhant damb era boca
totauments duberta. Per exemple, es teatres e es auti espectacles son alugadi damb
lum electrica. A, a, a!, e badalhaue encara mes. Pertot i a electricitat, pertot...

~ Oc, era electricitat, responec Levin. Oc... Escota, a on ei Vronsky ara?, preguntéc
deishant eth sabon.

- Vronsky?, didec Esteva Arkadievic, acabant un aute badalh. S'esta en Sant
Petersburg. Partic poc dempus de tu e non a tornat en Moscou ne un solet viatge. Te
vau a dider era vertat, Kostia (contunhéc Oblonsky, emparant eth brag ena tauleta de
net ath cant deth son lhet e botant era cara beroia e roienca sus era man, tant qu'es
sons uelhs bondadosi e cargadi de dromilhon semblauen pistar es relampits de
milenats d'esteles?. Tu que n'aueres eth tort. T'espaurires dauant eth rivau. E jo, tau
que te didi en aqueth moment, encara non sai se quin des dus auie mes probabilitats
de her capitada. Per qué non anéres dret de cap ath ton objectiu? Ja te didi alavetz
que...

E Esteva Arkadievic badalhéc solet damb un movement de maishéra, sense daurir era
boca.

“Se'n sabera o non se'n sabera de qué demané era man de Kitty?”, penséc Levin en tot
guardar-lo. “Oc: que se li ve ua expression plan astuta, plan diplomatica, ena sua
portadura”.

E, en veir que se rogie, Levin guardec a Esteva Arkadievic enes uelhs.

- Qu'ei cert qu'alavetz Kitty se sentie un shinhau atirada per Vronsky, contunhaue
Oblonsky. Plan. Era sua portadura distinguida e era sua futura situacion ena nauta
societat influiren forca, non sus Kitty, senon sus sa mair!

Levin arroncilhéc es celhes. Era ofensa dera negatiua que l'auien balhat l'usclaue eth
cor coma ua nafra nauéra, mes ara ére en ¢o de son, e senter-se entre es sons paredaus
propis ei causa que tostemp balhe valor.

- Demora, interrompec a Oblonsky. Permete-me que te demani: en qué consistis
aguesta portadura de distincion que m'as parlat, ja sigue en Vronsky o en qui que
sigue? Tu considéres que Vronsky ei un aristocrata e jo non. Er dme qu'eth son pair
gessec deth nonarren e arribéc naut de tot per ¢o de saber-se arrossegar, er ome qu'era
sua mair a auut sabi pas se guaires aimants... Desencusa; més jo que me considéri
aristocrata e consideri atau ad aqueri que se me retiren per auer darrér son dus o tres
generacions de familhes aunorables qu'artenheren eth grad maximau d'educacion
(sense parlar de capacitats e d'intelligéncia, qu'ei ua auta causa), que james cometeren
accions de brigand damb arrés, que non aueren besonh d'arrés, coma es mens pairs e
es meéns pairins. Ne coneishi a forca atau. E atau, te semble mesquin compdar es
arbes en bosc, e tu, ath contrari, regales trenta mil robles a Riabinin; mes tu, plan,
recebes un salari e sabi pas se guaires causes mes, tant que jo non recebi arren, e per
aquerd tengui compde des bens familhars e es bens artenhudi peth mén trabalh...
Nosati ém aristocrates e non es que viuen solet damb es mores que les lancen es
poderosi e que se poden crompar per vint kopeks.

- Per qué me dides tot aquerd? So cossen damb tu, didec Esteva Arkadievic sincéra e
alégraments, a maugrat que sabie que Levin l'includie entre es que se poden crompar
damb vint kopeks. M¢és era animositat de Levin l'agradéc de vertat. Contra qui
parles?. Encara que t'enganhes pro damb ¢o que dides de Vronsky, que non me
referisqui ad a¢o. Te digui sincéraments que jo ath ton loc m'auria demorat en
Moscou e...

- Non. Sabi pas s'ac sabes 0 non, mes que m'ei parier e t'ac vau a dider. Me declare a
Kitty e era me refuséc. E ara Catarina Alexandrovna non ei enta jo qu'un rebrembe
umiliant e doloros,

- Per qué? Quina pegaria!

- Non parlem més. Perdona-me se m'é¢ mostrat un shinhau rude damb tu, didec
Levin.

E ara que ja ac auie dit tot, tornaue a senter-se coma peth maitin.
- Non t'embeésties damb jo Stiva. Se te platz; non m'ages racacor, acabéc Levin.
E cuelhec, arrint, era man deth son amic.

- Arren d'aquero, Kostia. Que non ¢ de qué emmaliciar-me. M'alégri d'aguest explic.
E ara enta ua auta causa: a viatges peth maitin que i a bona cacilha. I anaram? Poiria
deishar de dormir e vier diréctaments entar excellent 10c de caca dera estacion.

- Plan ben.

XVIII

A maugrat qu'era vida interiora de Vronsky ¢ére shurlada pera sua passion, era sua vida
exteriora non auie cambiat e s'esguitlaue ath mes correr pes camins acostumadi des
relacions mondanes, des interessi sociaus, deth regiment.

Es aheérs deth regiment ocupauen un loc important ena vida de Vronsky, mes que pera
estima qu'eth l'auie ath cos, pera estima qu'en cos l'auie ada eth. Non solet 1'estimauen,
senon que lo respectauen e éren capinauti d'eth, €ren capinauti de qué aqueth ome
immensaments ric, educat e intelligent, damb es camins duberti entas capitades, aunors
e pompes de tota sorta, menspredesse tot aquero, e que de toti es interessi dera sua vida
non i auesse loc en son cor qu'entas restacadi as sons camarades e ath son regiment.

Vronsky ere conscient dera opinion que 1'auien es sons companhs e, a despart de qué li
shautésse aquera vida, se consideraue obligat a tier-les ena opinion que l'auien.

Plan per aco, non parlaue deth son amor damb degun des sons companhs, non deishant
anar ne ua soleta paraula ne tansevolhe enes moments de més alégra embriaguesa
(encara que, plan que oc, Iéu james s'embriagaue enquiath punt de pérder eth domeni
d'eth madeish). Per aquero podie, donc, barrar era boca a quinsevolh des sons camarades
que sagesse her-1i era mendre allusion ad aqueres relacions.

Totun, eth son amor qu'ére coneishut en tota era ciutat. Més o mens, toti sospechauen
quauquarren des sues relacions damb era Karenina. Era majoritat des joeni 1'envejauen
precisaments per ago que hége mes perilhos eth son amor: eth naut cargue de Karenin
que hége encara més escandaloses es sues relacions.

Era majoritat des senhores joenes qu'auien enveja d'Anna e n'éren hartes d'enténer
qualificar-la d'irreprochabla, se sentien satisfétes e solet demorauen era sancion dera
opinion publica enta deishar queir sus era tot eth pes deth son mensprétz. Premanien ja
es sarpats de hanga que langarien sus Anna quan eth moment siguesse avient. Totun, era
majoritat dera gent madura e de posicion nauta €re maucontenta der escandal que se
premanie.

Era mair de Vronsky, en saber-se'n des relacions deth son hilh, se sentec, ara prumeria,
contenta, donques que, sivans es sues idies, arren podie completar mielhor era formacion
d'un joen coma un amor damb ua dauna deth gran mon. De un aute costat, verificaue,
non sense plaser, qu'aquera Karenina, que tant l'auie shautat, que l'auie parlat tant deth
son hilh, ére a tot darrér coma totes es hemnes beroies e aunorades, sivans les
consideraue era princesa Vronskaya.

Mes darréraments s'auie informat qu'eth son hilh auie refusat un naut cargue per ¢o de
contunhar en regiment e poder veir ara Karenina, e se'n sabéc de qué i auie personatges
plan illustri qu'éren maucontents dera negatiua de Vronsky.

Aquero li blaiméc era pensada autant qu'es informes qu'auec de qué aqueres relacions
non ¢ren brilhantes e agradiues, ar estil deth gran mon e sivans era les aprovaue, senon
ua passion cossen Werther, ua passion hola, sivans li condauen, e que lo podie amiar
entas majores imprudéncies.

Non auie vist a Vronsky dés era inesperada partida de Moscou e 'enviec ath son hilh
mager enta dider-1li que venguesse a tier-li ua visita.

Tanpoc eth frair mager ¢re content. Que non s'en hége dera sorta d'amor de sa frair,
gran o non, damb passion o sense era, cast o vicids (eth madeish, damb hilhs e tot,
entretenguie a ua dancaira e plan per ago guardaue eth cas damb indulgéncia, mes oc que
campaue qu'es relacions de sa frair desengustauen ad aqueri que non se les pot
desengustar, aguest ¢re eth motiu de qué non aprovéesse era sua conducta).

Ath dela deth servici e deth gran mon, Vronsky se tenguie a ua auta causa: es shivaus,
qu'éren era sua passion.

Aqueth an s'auien organizat corses d'obstacles enta oficiaus e Vronsky s'inscriuec entre
es participants, e dempus d'aco crompéc ua egua anglesa de pura sang. Ere forca
encamardat, més aquero non l'empachaue apassionar-se pes propléu corses.

Es dues passions non se destorbauen era ua damb era auta. Ath contrari: que li

convenien ocupacions ¢ divertiments independents deth son amor enta qué lo
padeguessen e hessen repausar d'aqueres impressions que l'agitauen en exces.

XIX

Eth dia des corses en Krasnoie Selo, Vronsky entréc en minjador deth regiment mes
d'ora que de costum, pr'amor de minjar-se un bistec.

Non 1i calie tracassar guaire de non aumentar eth pes, pr'amor que pesaue
precisaments es quate puds e miei requeridi. Mas totun ago, evitaue minjar boniqueries e
haries enta non engrassir-se.

Seigut, damb er uniforme descordat qu'ath son dejos se vedie eth justet blanc, damb es
braci sus era taula demorant eth bistéc encomanat, guardaue ua novela francesa qu'auie
botat, dubérta, dauant dera si¢ta damb eth solet in de non auer de parlar damb es oficiaus
qu'entrauen e gessien. Vronsky reflexionaue.

Pensaue qu'Anna l'auie prometut ua entrevista enta aué, dempus dera corsa. Non l'auie
vist dempus tres dies e, coma qu'eth son marit venguie de tornar der estranger, eth non
sabie s'era entrevista serie possible o non, e non se I'acodie se com poirie saber-se'n.

Qu'auie vist a Anna eth darrér viatge ena casa d'ostivatge des Karenin, mes ara auie
besonh d'anar-i e meditaue era manera de hé'c.

“Plan; posqui dider que Betsy me mane preguntar a Anna se viera ena corsa o non. Oc,
plan que i posqui anar”, decidic lheuant eth cap deth libre.

E era sua imaginacion li pintéc tan viuaments era felicitat d'aquera entrevista qu'eth
son rostre ludec d'alegria.

- Mana a dider ena casa qu'aganchen de seguit era veitura damb tres shivaus, ordenéc
ath mosso que li mestraue eth bistéc ena cauda plata d'argent.

E apressant-se era plata, comencec a minjar.

Ena sala de bilhard deth costat s'entenien patacs de bastons de bilhard, charrades e
arridalhes. Pera porta entréren dus oficiaus: era un, un gojat joen, de mina doga ¢
malautissa, nauéth gessut deth Cos de Cabdets, e er aute un oficiau veteran, gros, damb
un bracalet en cancth, damb es uelhs petiti, 1éu invisibles, en son rostre plen.

En veder-les, Vronsky arroncilhéc es celhes e, hent veir que non les auie vist, hec que
liegie, tant que s'avalaue eth bistec.

- T'arrefortilhes entath trabalh?, didec er oficiau gros en seir-se ath son costat.

- Jaac ves, responec Vronsky, serids, netejant-se es pots e sense guardar-lo.

- Non cranhes engrassir-te?, persutéc aqueth, en tot virar era sua cagira de cap ar
oficiau joen.

- Com?, preguntéc Vronsky damb ua cérta irritacion, hént ua potela, que damb era
hec a veir era dobla hilera des sons dents sarradi.

- Se non cranhes engrassir-te?

- Mosso! Jerez!, ordenéc Vronsky ath vailet sense contestar.

E en tot botar eth libre en aute costat dera si¢ta, contunhéec liegent.

Er oficiau gros cuelhec era carta des vins e se dirigic ath joen.

- Alista tu madeish ¢o que mos cau béuer, didec, balhant-li era carta ¢ guardant-lo.

- Dilheu vin deth Rin..., indiquéc er oficiau joen, campant damb timiditat a Vronsky
e sajant d'apraiar-se era embrionaria mostacha.

En veir que Vronsky non lo guardaue, er oficiau joen se lheuec.
- Anem ena sala de bilhard, didec.
Er oficiau veteran se lheuec, aubedint-lo, e ambdus se filéren de cap ara porta.

En aqueth moment entréc ena cramba eth capitan de cavalaria Yachvin, Ome naut e de
bon port. S'apropec a Vronsky e saludéc damb menspretz, damb un simple gest, as auti
dus oficiaus.

- Que ja les auem aciu!, cridéc, descargant-li ena espatla un fort cop dera sua
manota.

Vronsky, irritat, viréc eth cap. Més de seguit eth son rostre recuperéc era sua
acostumada expression doca, tranquilla e férma.

- Que heés ben de minjar, Alocha, didec eth capitan damb era sua sonora votz de
bariton. Minja, minja e pren ues copes.

- T'avertisqui que non n'¢ talents.

- Es inseparables!, sorriscléc Yachvin, hént burla des dus oficiaus, qu'en aqueth
moment entrauen ena auta sala.

E se seiguec ath ras de Vronsky, crotzant en angle agut es sues cames, emboishades en
pantalons de montar forca estrets, e que resultauen massa longues entara nautada des
cagires.

- Se per qué non vengueres en teatre Krasninsky? Que non estéc mau era
Numerotova. A on ¢res?

- Me passe forga temps en ¢o des Tversky.
- Al

Yachvin, jogaire e libertin, de qui non se podie dider que siguesse un ome sense
principis, pr'amor que professaue principis francaments immoraus, ére eth mielhor amic
que Vronsky auie en regiment.

Vronsky l'apreciaue peth son extraordinari vigor fisic, que mostraue generauments
beuent coma ua bota, pasant nets sense dormir e tient-se inalterable a maugrat de tot.
Mgs tanben l'estimaue Vronsky pera sua forca morau, que demostraue damb eth son
tracte damb es caps e camarades, que les inspiraue respécte e temor. Demostraue tanben
aquera energia en joc, qu'en eth talhaue per milérs e milérs, en tot jogar tostemps, a
maugrat des enormes quantitats de vin begudes, damb tanta adreitia e domeni de se, que
passaue per ester eth mielhor jogaire deth Club Anglés. En fin, Vronsky estimaue e volie
a Yachvin pr'amor que sabie qu'aguest corresponie ath son apréci e afeccion, non peth
son ndm o riqueses, senon per eth madeish.

De toti es coneishudi, ere Yachvin eth solet que Vronsky aurie desirat parlar deth son
amor. Encara que Yachvin menspredaue toti es sentiments, Vronsky endonviaue que
solet eth serie capable de compréner eth son sentiment en ¢o que valie, ei a dider,
comprenent qu'er amor non ei ua badinada ne un divertiment, senon quauquarren serios
e important.

Vronsky, encara que james li parlésse deth son amor, se'n sabie de qué Yachvin ere ath
pas de tot e de qué auie eth concépte que li calie auer. E n'auie pro damb lieger-lo enes
uelhs deth son amic.

- Al sorrisclec Yachvin quan Vronsky li didesse qu'auie estat en ¢o des Tversky.

Luderen es sons uelhs neri, se cuelhec er extrém quérre dera sua mostacha e se lo
metec ena boca, sivans eth mau costum qu'auie.

- E tu, se qué heres ageér? Guanhéres?, preguntéc Vronsky.
- Ueit mil. Més damb tres mil non i posqui compdar. Que non me les pagaran.

- Alavetz ei pariér que perdes apostant per jo, didec Vronsky, arrint, pr'amor que se'n
sabie qu'eth son amic auie apostat ua forta soma a favor son en aqueres corses.

- Non perder¢. Eth solet enemic ton, de vertat, qu'ei Majotin.

E era convérsa passéc entas corses, solet téma que podie interessar a Vronsky aqueri
dies.

- Plan, que ja ¢ acabat, didec aguest.
E, en tot lheuar-se, s'endralhéc entara porta.
Yachvin se lheuéc tanben, estirant es sues longues cames e era sua ampla esquia.

- Encara ei léu enta dinar; meés que me shautarie béuer. Pos-te, ara vengui. Ep!,
vingue eth vin!, cridéc damb votz sonora que heége tremolar es veires, votz famosa

peth tarrabastori que balhaue es ordes. Més non, que non voi!, cridéc un aute cop.
S'entornes en ¢o de ton que vengui damb tu.

E geSsseren amassa.

XX

Vronsky ocupaue en campament ua isha finesa, plan neta e dividida en dus
departaments. En campament, Petrizky s'estaue tanben damb eth. Quan Yachvin e
Vronsky entréren, Petrizky dormie encara.

- Lhéua-te; que ja as dormit pro, didec Yachvin en tot passar en aute costat deth
tenhat e bassacar pes espatles ar esperluat Petrizky, que dormie damb eth cap calat
en coishin.

Petrizky s'incorporéc de ressabuda sus es jolhs e campéc ath son entorn.

- Qu'a estat aciu ta frair, li didec a Vronsky, me desvelhéc. Ath diable damb eth! A dit
que tornarie.

E atirant un aute cop era flagada entada eth, emparéc eth cap en coishin.

- Deisha-me en patz, Yachvin, li didec ad aguest, que persutaue a tirar dera flacada.
De¢isha-me..., se virec d'esponera e dauric es uelhs. E se non, que vau mes que digues
aquero: qué me calerie béuer ara? Qu'é era boca coma ¢€sca...

- Co de mielhor sera béuer vodka, contestéc Yachvin damb era sua votz de baish.
Tereschenko, hé a vier vodka e cornishons saladi entath senhor!, cridéc ar ordenanca.

- Cres que ¢o0 de mielhor sera eth vodka?, preguntéc Petrizky, hént potéles. Beues tu?
Se beuem es dus, d'acord. E tu, Vronsky, beues?, acabéc Petrizky en tot lheuar-se e
estropar-se enquiath piéch damb era flacada a régues.

Gessec pera porta deth tenhat, quilhec es braci e cantéc en francés:
Auie en Tule un rei...
- Beueras, Vronsky?, persutec.

- Deisha-me en patz, repliquéc Vronsky, en tot botar-se er uniforme que l'aufrie er
ordenanca.

- A on vas?, demanéc Yachvin. Aquiu qu'as era troika, higec en veir apressar-se eth
coche.

- Entas bordes. Ath dela, me cau veir abantes a Briansky enta parlar-li des shivaus,
didec Vronsky.

Vronsky, plan, auie prometut visitar a Briansky, que s'estaue a détz verstas de Sant
Petersburg, enta hér-li a vier es sos des shivaus. Que volie profitar eth temps enta tier-li
de passa aquera visita.

Megs es sons companhs compreneren de seguit que non anaue solet aquiu.

Petrizky, tant que seguie cantant, guinhec eth uelh e posséc es pots, coma se didesse:
“Que ja mo'n sabem de se qui ei eth Bransky que te cau visitar”

- Saja de non tornar tard, didec solet Yachvin.

E, en tot cambiar de convérsa, preguntéc hent eth nhau e referint-se ath shivau de brag
dera troika qu'eth I'auie venut:

- E qué?, se com va eth men bai?

- Demora, didec Petrizky, en veir que Vronsky gessie ja. Ta frair a deishat aciu ua
carta enta tu e ua nota. M¢s, a on son?

Vronsky se poséc.
- Aonson?

- Plan, a on son? Aguesta qu'ei precisaments era qiiestion, didec damb solemnitat
Petrizky, en tot passar eth dit guinhaire peth dessts deth nas.

- Te, respon! Qu'ei ua estupiditat co que hes, didec, arrint, Vronsky
- Non ¢ alugat eth huec damb era. Que deuen ester en beth 1oc.
- Deisha-te de messorgues. A on ei era carta?

- De vertat que non m'en sabi. O dilhéu ac auré soniat? Demora, demora...Per qué
t'embesties? S'auesses begut, coma jo delanet, quate botelhes (quate per persona),
auries desbrembat tanben a on ére era carta e t'estaries ara descansant... Demora; vau
a rebrembar-me'n ara madeish.

Petrizky passéc darrer eth tenhat e se caléc en lhet.

~ Vés? Jo qu'éra atau quan entréc ta frair...Oc, dc, oc... Aciu que I'as!
E la treiguec de dejos eth matalas, qu'ére a on se l'auie sauvat.
Vronsky cuelhec era carta e era nota de sa frair.

Qu'ére ¢o que se demoraue. Sa mair l'escriuie en tot repotergar-lo per non vier a veder-
la. Era nota de sa frair didie qu'auie besonh de parlar-li.

Vronsky se'n sabie de qué ambues causes ¢ren restacades a ¢o de madeish.
“Qué an a veir eri damb tot aquerd?”, se preguntaue.

Cachéc es cartes e les sauveéce entre dus botons der uniforme enta lieger-les mes dog
peth camin.

Ena entrada dera sua casa se trapéc a dus oficiaus, un d'eri pertanhie ath son regiment.

- Aonvas?, li demanéren.

- Que me cau vier enta Peterhof.

- A arribat eth shivau de Tsarkoie Selo?

- Oc, més non 1'¢ vist.

- Diden qu'eth “Gladiator” de Majotin coishege.

- Non ei vertat. Més sabi pas se com vatz a sautar damb era hanga que i a!, didec er
aute oficiau.

- Aciu que son es meéns sauvadors, didec Petrizky en veir as oficiaus.
Er ordenanga ¢re ath son dauant hént-se a vier eth vodka e es cornishons saladi.

- Yachvin me mane que beua enta refrescar-me, higec. Quines nets que mos
balhéretz!, didec un des oficiaus. Non me deishéretz clucar eth uelh en tota era net.

- Se te'n sabésses com acabérem!, didie Petrizky. Volkov pugéc en losat e didie
qu'ére trist. E jo didi alavetz: “Musica! Era Marcha funébra!”. E Volkov s'esclipsec
en losat ath son dera marcha funébra...

- Beu prumer vodka e dempts aigua de Seltz damb forca citron, didec Yachvin que
s'estaue dauant de Petrziky tau qu'ua mair qu'obligue ath son hilh a préner ua
medecina. Dempus que poiras ja prener-te ua botelha de champanha. Més solet ua, ¢?

- Aquero qu'ei tot! Demora, Vronsky, vam a béuer.
- Non. Adishatz, senhors. Aué que non deui.

- Cranhes guanhar pes? Alavetz beueram solets. Hé-me a vier aigua de Seltz e citron,
didec Petrizky ar ordenanca.

- Vronsky!, didec un d'eri ath joen quan gessie.
- Que te cau?
- Qu'auries de copar-te eth peu. Pese massa. Més que mes eth dera calvicia.

Reauments Vronsky se demoraue calvet abantes d'ora. Eth arric alégraments, mostrant
es sues dents sarrades, e, en tot caperar-se era calvicia damb era casqueta, gessec e se
seiguec en coche.

- Entara borda!, ordenéc.

E treiguec es cartes enta lieger-les, meés cambiec de pensada pr'amor de non distréir-se
abantes de veir eth shivau.

“Les liegeré dempuis”, pensec.

XXI

Era borda provisionau qu'auien amiat era sua égua eth dia anterior ére ua bastissa de
husta ath costat madeish der ipodrom.

Vronsky encara non l'auie vist. Pendent es darréri dies non la treiguie a passejar eth
madeish, senon eth son entrainador, atau qu'ignoraue er estat que se trapaue era
cavaladura.

Tanléu baisheéc deth coche, eth palafreniér, qu'auie arreconeishut eth coche de luenh
estant, cridéc ar entrainador.

Aguest pistéc. Qu'ére un anglés sec, que caucaue botes nautes e vestie giqueta cuerta,
damb ua guinsa de peu ena maishéra. Caminaue damb er anament un shinhau bastrus
des jockeys, plan desseparadi es codes, e gessec ath son encontre en tot balancar-se.

- Com te va “Fru-Fru”?, preguntéc Vronsky en anglés.

- All rigth, sir, responec er anglés damb votz guturau e prigonda. Que sera mielhor
que non passetz a veder-la, higec, en tot tréir-se eth chapéu. Que I'¢ botat era bocada
e s'esta nerviosa. Qu'ei mielhor non shordar-la.

- Que i vau, i vau. Voi veder-la.
- Anem, donc, didec er anglés léu sense daurir era boca.
E, botjant es codes, entréc ena borda damb anament desgahonat.

Entréren en un petit pati que precedie er estable. Eth mosso de servici, 0me de bona
estatura, vestit damb ua roba de cramba neta e possant un escampilh, les seguic.

Ena borda i auie cinc shivaus enes sons corresponenti 1dcs. Vronsky se'n sabie que
tanben ere aquiu eth son competidor mes temible, “Gladiator”, eth shivau roi de Majotin.

Mes qu'ath son propi shivau, a Vronsky l'interessaue examinar a “Gladiator”, que
james auie vist enquia alavetz. Més era etiqueta vidanta entre es afeccionadi a shivaus
enebie non solet veir es deth contrari, senon ne tansevolhe preguntar per eri.

Tant qu'auancaue peth correder, eth mosso dauric era porta deth dusau departament ara
quérra e Vronsky vedec un enorme shivau roi, de pautes blanques.

Sabie qu'aqueth ére “Gladiator”, mes Vronsky viréc eth cap damb eth sentiment d'un
ome educat que vire eth cap enta non liéger era carta duberta d'un tresau, a maugrat
qu'eth son contengut l'intrigue.

Dempus s'apresséc entath departament de “Fru-Fru”.

- Aquiu qu'ei eth shivau de Mah...Mak...Non artenhi a prononciar aguest nom, didec
er anglés, hént veir damb eth son podo de lorda ungla eth departament de
“Gladiator”.

- De Majotin? Oc; ei eth mén competidor més temible, afirméc Vronsky.
- Se vos lo montéssetz, jo qu'apostaria per vos, didec er anglés.

- “Fru-Fru” ei meés nerviosa ¢ “Gladiator” mes fort, repliquéc Vronsky, corresponent
damb un arridolet ad aquera vantada que se hége ara sua adretia de cavalier.

- Enes carréres d'obstacles qu'ei qiiestion de saber montar ben e de pluck, didec er
anglés. E damb aguesta paraula volie significar gausaria e valentia. Vronsky non solet
pensaue que n'auie pro, senon qu'ére convencut de qué arrés en mon podie auer mes
pluck qu'eth.

- Pensatz qu'ei de besonh mes sudor?

- Non n'ei de besonh. Més, non parletz tan naut, se vos platz, contestéc er anglés. Eth
shivau s'agite, higec en tot senhalar damb era man eth departament barrat que se
trapauen ath son dauant e que d'eth gessie un bronit de bates pataquejant era pala.

Dauric era porta e Vronsky entréc en estable, leugéraments illuminat a trauers d'ua
hiestreta. En estable, estornejant es pautes sus era palha frésca, s'estaue era egua, baia
escura, damb eth fren botat.

Un cop acostumat ara mieja lum der estable, Vronsky podec apreciar un viatge mes,
d'un cop de uelh, es caracteristiques deth son animau preferit.

“Fru-Fru” auie ua miejana nautada e, ¢ampar, non li mancauen deféctes. Es sons
auassi qu'éren massa brusqui e, encara que de torax gessent, qu'ére estret de piéch. Auie
era gropa un shinhau en.honsada e enes pautes deth dauant, e mes enes deth darrer, se
notaue ua evidenta grossieretat. Es muscles des pautes non ¢ren forti e, ath dela, eth
vrente resultaue plan ample, ¢0 qu'ére estonant en tot considerar era dicta e tanben es
primes anques der animau. Es uassi des pautes non semblauen, jos es garrons, més
amples qu'un dit se se les guardaue de cara, mes resultauen forca solides se
s'examinauen de costat.

Era cavala, en son ensems, exceptat se se la guardaue de flanc, resultaue sarrada des
costats e alongada enta baish. Més que tenguie en maximum grad ua qualitat que hege
desbrembar es sons deféctes: era “sang”, coma diden es anglesi. Entre eth hilat des sons
nérvis, es sons proeminents muscles, en tot diboishar-se a trauérs dera péth fina, flexibla
e leugeéra coma eth satin, semblauen tan forti coma es uassi. Eth cap, prim, de uelhs
gessents, alégres e ludents, s'agranie entara boca, amuishant enes fosses nausaus eth
teleret ric en sang.

Anna Karenina p. 244



Tota era sua figura, e sustot era sua testa, auie ua expression categorica, energica ¢
doga ath cop. Qu'ére un d'aqueri animaus que semble que se non parlen ei solet pr'amor
qu'era estructura dera sua boca non ac permet.

Aumens a Vronsky li sembléc qu'era ¢gua comprenie totes es impressions qu'eth
experimentaue en tot guardar-la.

En entrar Vronsky, er animau alendéc prigondaments e tor¢ant es sons uelhs enquia
qu'és orbites li rogiren de sang, guardéc as qu'entrauen per aute costat en tot hér
secodides en fren e botjar rapidaments es pautes.

- Guardatz se guaire n'ei de nerviosa!, didec er anglés.

- Post-te, estimada, post-te...!, gasulhéc Vronsky, en tot apressar-se ara cavala e
parlar-li.

Coma mes s'apropaue Vronsky, mes s'inquietaue er animau. A tot darrér, quan eth
siguec ath son costat, “Fru-Fru” se solatgéc e es sons muscles tremoléren jos era peth
doca e fina.

Vronsky amorasséc eth son coth robust, apraiéc ua guinsa de crins que li queiguie
entar aute costat e apressec eth rostre enes nasi der animau, fini e redgi coma es ales d'ua
arrata-cauda.

Era cavala hec ua brusenta aspiracion, deishéc anar er aire pes nasi tremolosi, baishec
ua aurelha e estenec enta Vronsky eth morre nere e fort, tau que se volesse cuélher era
manja deth son patron. Mes, en rebrembar-se'n qu'amiaue era bocada, comencec a
cambiar era posicion des sues fines pautes.

- Post-te, estimada, post-te, didec eth, en tot amorassar-li era gropa.
E gessec der estable satisfét per trobar ar animau en tan bona disposicion.

Era excitacion dera égua s'auie comunicat a Vronsky, que sentie qu'era sang li borie en
cor e que, madeish qu'er animau, lo possaue un desir de botjar-se, de nhacar. Qu'ére ua
sensacion que li costaue temor e alegria ath cop.

- Fidi en vos, li didec ar anglés. Tas sies e mieja, en loc acordat.

- Tot se passara ben, repliquec er anglés. Enta on anatz ara, mylord?, preguntec, de
pic, e balhant a Vronsky un tractament non tengut 1éu jameés per eth enquia alavetz.

Vronsky, estonat, lheuéc eth cap e guardéc, coma acostumaue, non as uelhs, senon ath
front der anglés, estonat dera gausardaria dera sua pregunta.

Megs, en compréner qu'er entrainador en parlar-li atau lo consideraue non coma eth son
senhor, senon coma a un cavaliér, responec:

- Vau a tier-li ua visita a Bransky e en ua ora ser¢ en casa.

“Aué que non hén que preguntarme toti ¢0 de madeish”, penséc rogint-se, ¢o que
l'arribaue en pogues escadences.

Er anglés lo campéc atentiuaments e, tau que s'endonviésse enta a on anaue, higec:

- Qu'ei forga important éster tranquil abantes dera corsa. Non vos embesti¢tz ne
desengustetz per arren.

- All right, didec Vronsky arrint.
E, sautant en coche, ordenéc ath menaire que I'amiésse enta Peterhorf.

A penes auien caminat uns passi, es bromes que dés eth maitin auien menacat de
descargar se resolveren en un batarras.

“Mau”, penseéc Vronsky, baishant era capota deth coche. “Se ja sense aquerd auie
hanga, ara eth camp que sera un vertader hangas”.

Seigut solet en coche cubért, treiguec era carta de sa mair e era nota deth son frair e les
liegec.

Tostemps madeish! Toti, autanplan sa mair e eth son frair, trapauen de besonh calar-se
enes ahérs deth son cor. Aquera intromission li desvelhaue era ira, qu'ére un sentiment
que experimentaue pogui viatges.

“Qué an a veir damb aquerd? Per qué considéren toti coma un déuer preocupar-se de
jo? Solide pr'amor que se n'encueden de qué se tracte de quauquarren incomprensible
entada eri. Guaire m'aclapen es son conselhs! Se siguessen relacions vidantes e triviaus,
coma es de costum ena societat, me deisharien tranquil; mes se'n saben qu'aquero ei
diferent, que non se tracte d'ua badinada e qu'estimi ad aguesta hemna meés qu'ara mia
vida. E, coma que non comprenen tau sentiment, s'embgéstien. Se passe ¢O que se passe,
nosati mos auem creat era nosta sort € non mos planhem d'era”, pensaue, en tot referir-se
damb aqueth “nosati” a Anna e ada eth madeish. “E es auti s'encabornien a ensenhar-
mos a viuer. Que non n'an era mes pichona idia de se qué ei era felicitat; ignoren que
dehora d'aguest amor non existis fortuna ne malur, pr'amor que non existis ne tansevolhe
era vida”, acabéc Vronsky.

S'anujaue pera intromission des auti, a maugrat que, ath hons, arreconeishie qu'auien
rason. Sentie qu'eth son amor per Anna non ére huec de palha, que s'esbugassarie coma
s'esbugassen es relacions mondanes, sense deishar ena vida d'ambdus d'autes tralhes que
rebrembes agradius o desagradius.

Arreconeishie ¢o de terrible dera situacion d'ambdus, era dificultat d'amagar eth son
amor, de mentir e enganhar ath respécte, en trapar-se es dus ara vista de toti; oc, de
mentir ¢ d'enganhar, e d'éster susvelhant, pensant tostemp enes auti, quan era passion
que les junhie ére tan aclapanta que les hége desbrembar-se'n de tot ¢o que non siguesse
eth son amor.

Rebrembaue damb claretat era freqiiéncia que les calie he'c en tot forcar atau era sua
natura, ¢ rebrembéc, més que mes, damb claretat especiau era vergonha
qu'experimentaue Anna en veder-se obligada a simular.

Dé¢s qu'auie relacions damb Anna sentie soent un estranh sentiment de repulsion que lo
dominaue totafét. Repulsion enta Alexei Alexandrovic, enta eth madeish, enta toti.
L'aurie tardat poder precisar aqueth sentiment, mes lo refusaue tostemp luenh d'eth.

Estornegec era tésta e contunhéc pensant:

“Abantes era qu'ére malerosa, mes se sentie capinauta e tranquilla. Ara, ¢ca que la, non
pot auer orgulh ne tranquillitat, encara qu'ac hésque veir. Que mos cau acabar damb
aquer0”, resolvec.

Per prumer viatge, donc, experimentaue eth besonh d'acabar damb aquera farsa, e
coma mes leu mielhor.

“Qu'ei de besonh abandona'c tot e amagar-mos es dus en beth loc, solets damb eth
noste amor”, se didec.

XXX

Eth botarras siguec de cuerta durada, e quan Vronsky arribaue ena sua destinacion a
galaup deth shivau de brag, que pressaue a correr as shivaus lateraus sense besonh
d'ahiscar-les, eth solei ludie de naucth e es losats des cases ostiuenques ¢ es annadidi
telhs des jardins que costejauen eth carrér principau amuishauen ua claretat umida, e era
aigua regolejaue des arrames e s'esguitlaue pes losats damb alégre rumor.

Vronsky non pensaue ja qu'eth batarras podesse en.hangar era pista, senon que
s'alegraue pensant que, gracies ara ploja, traparie en casa a Anna.

Sabie qu'eth son marit, naueth vengut d'ua cura d'aigiies en estranger, non ére ena casa
d'ostiu.

En tot demorar trapar-la soleta,Vronsky, tau que hége tostemp enta atirar mens era
atencion, deishéc eth coche abantes d'arribar en petit pont, auancéc a p¢ e, en sorta
d'entrar pera porta principau que daue tath carrér, entréc pera deth pati.

- A arribat eth senhor?, preguntéc ath jardiner.

- Non, senhor. Era senhora, oc qu'ei ena casa. Més entratz pera porta principau!
Aquiu que i a vailets e vos poiran daurir, didec er Ome.

- Non, passarée peth jardin.

E, segur ja de qué Anna ére soleta, e volent susprener-la, donques que non l'auie
anonciat era sua visita enta aué e non deuie demorar veder-lo abantes des corses, se filéc,
lheuant era espada e caminant de punta peth sable dera corséra entornejada de flors, de
cap ara terrassa que daue tath jardin.

Que s'auie desbrembat tot ¢o que pensaue pendent eth camin sus es dificultats e es
desengusti dera sua situacion. Solet sabie que venguie a veder-la, ¢ non damb era
imaginacion, senon viua, tau qu'ére.

Ja pujaue, caushigant tostemp damb cautéla, enta non hér bronit, es lisi gradons dera
escala, quan de pic se'n brembéc de ¢oO que tostemp desbrembaue, ¢co que hege mes
penibles es sues ralacions damb era: eth hilh d'Anna, tostemp damb era sua guardada
interrogatiua que tan desagradiua li resultaue.

Eth mainatge shordaue es sues cites mes qu'arrés. Quan ere damb eri, ne Anna ne
Vronsky gosauen dider arren que non se podesse repetir dauant de d'auti, ne tenguien
allusions qu'eth mainatge non podesse compréner.

Non ac auien acordat atau: era causa que venguec per era madeisha.

Ena sua preséncia parlauen solet tau que se siguessen simples coneishudi. Mg¢s, a
maugrat des sues precaucions, Vronsky susprenie soent tachada en eth ua guardada
atentiua e estranha, e verificaue certa timiditat, cérta inegalitat (ara un afécte excessiu,
ara indiferéncia) en tracte que li balhaue eth mainatge. Se diderie qu'eth mainatge
endonviaue qu'entre aqueth Ome e sa mair i auie ua relacion prigonda, incomprensibla
entada eth.

En realitat, eth mainatge non comprenie aqueres relacions e s'esdegaue a concretar es
sentiments que li deuie inspirar Vronsky. Era sua sensibilitat mainadenca li permetie
notar claraments que sa pair, era sua institutritz, era preceptritz, toti fin finau, non
apreciauen a Vronsky, senon que lo guardauen damb repugnancia e temor, encara que
non didessen arren sus eth, tant que sa mair lo tractaue tostemp coma ath son mielhor
amic.

“Se qué vo dider aquerd? Qui ei? Me lo cau estimar? Non lo compreni e deu éster eth
men tort; que deui ester un mainatge dolent o pec”, pensaue eth petit. E aguesta ére era
causa dera sua expression interrogatiua ¢ un shinhau marrida ¢ dera timiditat ¢ era
inegalitat de tracte que tant anujauen a Vronsky.

Veir aqueth mainatge desvelhaue en eth aqueth sentiment de repulsion sense motiu
qu'experimentaue enes darreri tempsi.

Plan que oc, era preséncia deth mainatge inspiraue en Vronsky es sentiments d'un
navegant que verifique, damb era bossola, que seguis ua rota confonuda, sense mejans
enta poder-la redrecar, en tot senter-se cada cop mes horaviat e conscient de qué eth
cambi de direccion equival ara sua pérta.

Aqueth mainatge damb era sua ingenua guardada representaue ena vida era bossola
que les mercaue a Anna e ada eth eth grad d'esgariament que se'n sabien qu'estauen, a
maugrat que remissen arreconeishe'c.

Sergi non se trapaue ena casa. Auie gessut de passejada, en tot arrapar-lo era ploja ath
miei deth camp. Anna auie manat un vailet e ua gojata enta cercar-lo e ara s'estaue
soleta, seiguda ena terrassa, en tot demorar-lo.

Vestie un vestit blanc damb amples brodaries e, en éster en un cant dera terrassa,
darrér es flors, non vedie a Vronsky. Jocant eth cap d'escuri retortilhs, tenguie ua
asagadora entre es sues polides mans anerades qu'eth coneishie pro ben.

Era beresa dera sua cara, dera sua gorja, des sues mans, de tota era sua figura,
estonaue tostemp a Vronsky coma quauquarren nau.

Se poseéc, guardant-la extasiat. Més a penes auancéc un pas era presentic era sua
proximitat, deishéc anar era asagadora e virec entada eth eth son rostre alugat.

- Que vos cau? Vos trapatz mau?, preguntéc eth, en francés, en tot apressar-se.

Qu'aurie volut precipitar-se entada era, mes en pensar que i podie auer quauqu'un que
les vedesse, guardéc prumer entas veiraus deth balcon e se rogic, coma tostemp que li
calie guardar ath son entorn.

- Non: que sO ben, repliquéc era, en tot lheuar-se e sarrar era man que l'aufrie
Vronsky. Més non vos demoraua.

- Diu meén, quines mans tan heredes!, exclamec eth.

- Que m'as espaurit, didec Anna. SO soleta, demorant a Sergi, que gessec de
passejada. Vieran per aguest costat.

A maugrat des sons esforci enta tier-se tranquilla, es sons pots tremolauen.

- Desencusatz-me que venguessa. Non me siguec possible passar un dia mes sense
veder-vos, didec Vronsky, tostemp en francés, enta evitar er ceremonios “voste” e eth
comprometent “tu” der idioma rus.

- Desencusar-te de qué? So forca contenta.

- O vos trapatz mau o ¢tz trista, contunhéc Vronsky, sense deishar era sua man e
inclinant-se enta Anna. En qué pensauetz?

- Tostemp en ¢o de madeish, repliquéc era, arrint.

Qu'eére vertat. En quinsevolh moment que l'ac demanéssen podie responer sense
mancar ara vertat: que pensi en un, ena sua felicitat e en son malastre.

Ara madeish, en arribar Vronsky, Anna pensaue precisaments en com €re possible qu'a
Betsy, per exemple (pr'amor que se'n sabie des sues relacions damb Tuchskovic), li
resultesse tot tant de bon heér, mentre qu'ada era 1'ére tan penible.

E aué aguest pensament la tormentaue particularaments per diuérses rasons.

Preguntéc a Vronsky sus es corses e eth, en veder-la nerviosa, pr'amor de distréir-la, li
condéc tot ¢O restacat ara preparacion deth concurs ipic.

“L'ac digui o non?”, pensaue era, en tot campar es uelhs tranquils e amorassaires de
Vronsky. “Se sent tant eros, tant ocupat damb aquerd des corses, que non ac comprenerie
en tot eth son sens, non comprenerie eth significat que barre aguest het enta nosati...”

- Encara non m'auetz dit se qué pensauetz quan entreé. Didetz-m'ac, se vos platz,
supliquéc Vronsky, interrompent era sua conversa.

Anna non responec. Inclinant leugeéraments era sua tésta, li tachaue, damb eth cap clin,
era guardada des sons ludents uelhs apolididi de longues cilhes.

Era sua man jogaue damb ua huelha e tremolaue. Vronsky se n'encuedéc e en son
rostre s'exprimic aquera somission, aquera aubediéncia céga que tant esmoiguie a Anna.

- Veigui que vos passe quauquarren. Com vau a éster tranquil en tot saber-me'n que
patitz ua pena que non partegi? Didetz-m'ac, per Diu, persutec.

“Non li perdonaria se non comprenesse tota era importancia de... Que vau meés que
cara. Enta qué temptar-lo?”, pensaue Anna en tot guardar-lo.

E era sua man e era huelha tremolauen cada cop mes.

- Se vos platz, per Diu, persutéc eth.

- Vos ac digui?

- Oc, oc, oc.

- Que so prenhs, gasulhéc Anna dogaments, en votz baisha.

Era man, que jogaue damb era huelha, tremoléc encara mes, mes era non lo deishaue
de uelh enta veir se com recebie era noticia.

Vronsky s'esblancossic; volec dider quauquarren, mes s'interrompec, deishéc era man
d'Anna e joquéc eth cap.

“Oc, a comprenut tota era importancia d'aguest aher”, penséc Anna damb gratitud.
E li sarréc era man.

Megs s'enganhaue credent qu'eth auie comprenut tota era importancia d'aquera naua,
autant qu'era la comprenie.

Plan que oc, Vronsky, en entener-la, experimentéc détz cops meés fort que de costum
era sensacion d'estranha repugnancia que solie tier plan soent.

Ca que la, comprenec qu'era crisi qu'eth desiraue auie arribat, qu'ére impossible
amagar mes es hets ath marit e que de béra manéra s'auie d'acabar ara forca damb aqueth
estat de causes.

Ath dela, era emocion d'Anna se la hec a vier eth, 1éu fisicaments. Li hec ua guardada
amorassadoira e sometuda, punéc era sua man, se lheuéc e comenceéc a passejar pera
terrassa en silenci.

- Oc, didec ara fin, en tot apropar-se ada era. Ne vos ne jo qu'auem considerat es
nostes relacions coma ua badinada. E ara era nosta sort qu'ei decidida. Mos cau
acabar, didec, guardant ath son entorn, aguesta mentida que viuem.

- Acabar, Alexei? E com?, preguntéc Anna, damb votz tremolosa, miralhat eth rostre
damb un feéble arridolet.

- Abandonant ath ton marit e junhent es nostes vides.
- Que ja ne son ara, responec era, damb votz léu imperceptibla.
- Meés non deth tot.

- E se qué podem her, Alexei? Ditz-m'ac, repliquéc Anna, hént un arridolet damb
tristesa en pensar ena delicada situacion que se trapauen. Com gésser de tot aquero?
Dilhéu non so era esposa deth mén marit?

- Que i aua gessuda enta tot. Mos cau decidir, didec Vronsky. Quinsevolh causa sera
mielhor que viuer d'aguesta sorta. Jo veigui perféctaments se guaire patisses per tot:
peth mon, peth ton hilh, peth ton marit...

- Peth mén marit, non, didec Anna damb un arridolet ingent. Non lo coneishi, non
pensi en eth, non existis enta jo.

- Que non ei vertat. Te coneishi. Patisses per eth.

- Ath dela, eth que non se'n sap d'arren, didec Anna.

E de ressabuda sentec qu'es sues caroles, eth front, eth coth, se rogien.
Lermes de vergonha acodiren entas sons uelhs.

- Non parlem d'eth, concludic.

XXITII

Diueérsi cops auie sajat Vronsky, encara que non tan decididaments coma ara, de parlar
damb Anna sus era sua situacion. E cada viatge trapaue era madeisha superficialitat e era
madeisha leugeresa de pensament qu'ara mostraue era en contestar ara proposicion que li
hege.

Se diderie que i auie quauquarren qu'Anna non volie o non podie esclarir damb era
madeisha, coma se cada viatge que comengaue a parlar sus aquero era vertadéra Anna se
tornaue coma entelerida e venguesse a éster ua auta hemna, estranha entada eth, ua
hemna que non estimaue, que cranhie e refusaue.

Mes Vronsky, aug, ére decidit, passeésse ¢O que passesse, a dide'c tot.

- Se'n sapie o non eth son marit, didec damb eth son ton de costum, férm e seren, a
nosati que mos ei parier. Més non podem contunhar atau, mes que meés ara.

- E qué voletz que hescam?, preguntec era, damb eth son abituau arridolet ironic.

Qu'auie cranhut que Vronsky s'agarrésse ara leugeéra era sua confidéncia e ara se sentie
desengustada damb era madeisha, en veir qu'eth dedusie deth hét eth besonh absolut d'ua
solucion energica.

- Que vos cau cohessar tot ath voste marit ¢ abandonar-lo.

- Plan: imaginatz que l'ac cohéssi, didec Anna. Sabetz ¢0 que se passarie? Vos ac
posqui dider d'enga ara madeish, e ua lum marrida ludec enes sons uelhs, tan doci
moments abantes. “Atau qu'estimatz ad aguest Ome e mantietz damb eth relacions
illicites? (e en imitar ath son espds soslinhec era paraula “illicites”, tau qu'aurie het
Alexei Alexandrovic). Que ja vos averti des conseqiiéncies en sens religios, familhar
e sociau... Vos non auetz seguit es mens conselhs. Més jo non posqui desaunorar eth
meén nom...” Anna ¢re a mand de higer: “ne eth deth mén hilh”, més non volec
implicar ath mainatge ena sua burla, e higec: “desaunorar eth mén nom”, e
quauquarren d'aguesta sorta. Encara seguic: En resumit, damb eth son estil d'estadista
e es sues paraules precises e clares, me didera que non me pot deishar partir e que
cuelhera es mesures que siguen de besonh enta evitar er escandal. E hara, serena e
escrupulosaments, ¢o que digue. Non ei un 0me, senon ua maquina. E ua maquina
perversa quan s'embestie, higec en tot rebrembar a Alexei Alexandrovic damb toti es
detalhs dera sua figura, damb era sua forma de parlar, acusant-lo de tot ¢6 de mau
que podie trapar en eth, sense perdonar-li arren per aquera terribla baishesa que d'era
n'ére colpabla dauant deth son marit.

- Anna, didec Vronsky, damb votz doga e persuasiva, en tot sajar de padegar-la, totun
aco mos cau dider-1'ac e dempus actuar sivans ¢o qu'eth decidisque.

- E auram de huager?

- Per qué non? Non veigui cap possibilitat de contunhar atau, e non solet per jo,
senon pr'amor que veigui se guaire patitz vos.

- Plan: htiger...e vier a ¢ster era vosta aimanta, didec Anna damb dolenteria.
- Anna!, sorriscléc eth, damb un trende repotec.
- Oc, contunhec era: éster era vosta aimanta e perde'c tot.

Qu'auie volut dider “pérder ath mén hilh”, més que non li siguec possible prononciar
aquera paraula.

Vronsky non podie compréner qu'Anna, natura energica e aunorada, podesse tier
aquera situacion de faussetats e non volesse gésser d'era. Non sospechaue qu'era causa
principau s'estaue en aquera paraula “hilh”, qu'Anna non gausaue prononciar ara.

Quan Anna pensaue en son hilh e enes futures relacions que li calerie tier damb eth se
se desseparaue deth son espos, s'estrementie per ¢O qu'auie het e alavetz non podie
reflexionar; hemna a tot darrér, non cercaue que persuadir-se de qué tot demorarie
madeish qu'en passat e de desbrembar era terribla inconeguda de ¢o que serie deth son
hilh.

- Te demani, te supliqui, didec Anna ara suspresa, en un desparier ton de votz, sincer
e dog, e agarrant-li es mans, que non me tornes a parlar d'aquero.

- Megs, Anna...

- Bric mes! Deéisha-me hér a jo. Que coneishi tota era baishesa e tot er orror dera
mia situacion. Més que non ei tant aisit d'apraiar coma t'imagines! Déisha-me e
aubedis-me. Non me parles més d'aquerd. M'ac prometes? Non, non: promete-m'ac!

- Te prometi ¢o que volgues, meés non me posqui demorar tranquil, més que mes,
dempus de ¢o que m'as dit. Que non posqui €ster tranquil quan tu non n'és.

- Jo?, repliquéc era. Ei vertat qu'a viatges patisqui. Més aquerd se passara se non
tornes a parlar-me de...Solet parlant d'aquero que ja me tormentes...

- Non compreni...didec Vronsky.

- Donques jo 0c que compreni (interrompec Anna) que t'ei penible mentir, pr'amor
qu'eés de condicion aunorabla, e te planhi. A viatges pensi qu'as maumetut era tua vida
per jo.

- Madeish me pensaua jo de tu en aguest moment, didec Vronsky. Com ac as podut
sacrificar tot per jo? Non poire james perdonar-me per auer-te hét malerosa.

- Malerosa jo?, didec Anna, en tot apropar-se ada eth e guardar-lo damb un arridolet
plen d'amor e de felicitat. Que sO coma un ahaimat que 1'an balhat minjar! Poira
dilhéu sénter hered, amiar eth vestit esbocinat e experimentar vergonha, mes non ei
maleros. Jo malerosa? Non, en aquero qu'é trapat precisaments era mia felicitat.

Entenec en aqueth moment era votz deth son hilh que s'apressaue e, hént ua lucada
qu'artenhec tota era terrassa, se lheuéc ara pressa.

Es sons uelhs luderen damb un arrai plan coneishut per eth, e, damb un rapid
movement, quilhéc es sues mans caperades d'anéths, cuelhec eth cap de Vronsky, lo
guardeéc longaments e, apressant eth son rostre, damb es pots arridolents e duberti, lo
punéc ena boca e en ambdus uelhs e dempus se hec enla.

Que volec anar-se'n dera terrassa, mes Vronsky la retenguec.

- Enquia quan?, gasulhéc, contemplant-la, capvirat.

- Enquia aguesta net tara ua, contestéc Anna.

E, alendant prigondaments, s'endralhéc ath meés correr, de cap a trapar ath son hilh.

Era ploja auie susprenut a Sergi en Park gran e li calec demorar, damb era institutriz,
refugiat en pavilhon principau.

- A léu, didec Anna a Vronsky. En poqui moments me calera gésser enta vier enes
corses. Betsy viera a trapar-me.

Vronsky consultéc eth son relotge e gessec a tot correr.

XXIV

Quan Vronsky auie campat eth son relotge ena terrassa des Karenin ere tant alterat e
tant aclapat enes sons pensaments qu'auie vist es agulhes, meés que non se n'encuedec
dera ora qu'ére.

Gessec en carrér e, tient compde de non enlordir-se damb era hanga deth solér, se filéc
de cap ath son coche.

Eth rebrembe d'Anna aumplie enquia tau punt era sua imaginacion que non se'n sabie
dera ora ne de s'auie o non temps de veir a Briansky. Coma se passe soent, non li restaue
qu'un sens instintiu de ¢o que li calie hér, sense qu'era reflexion s'i calésse bric.

S'apressec ath menaire, que dormie ena ombra ja oblica d'un espes telh, campec era
broma de mosquits que volatejauen sus es shivaus caperadi de sudor e, dempus d'auer
desvelhat ath menaire, sautéc en tamboréu e li manéc que se dirigisse entara casa de
Briansky.

Sonque en auer recorrut ues sétz verstas se remetec, guardec eth relotge, vedec qu'éren
es cinc e mieja e se n'encuedéc qu'anaue en retard.

Que i auie premanides enta aqueth dia diuérses corses: es des equipes de Sa Majestat,
es de dus verstas entas oficiaus, ua auta de quate verstas e ara fin era corsa qu'auie de
participar.

Encara podie vier a temps entara corsa, mes s'anaue a veir a Briansky plan de mau her
arribarie ara ora e, plan que oc, dempus que tota era Cort siguesse ja en ipodrom. Qu'ere
quauquarren desconvenent. Més l'auie balhat era paraula a Briansky e resolvec
contunhar, manant ath menaire que non auesse pietat des shivaus.

Arribéc en ¢o de Briansky, s'estéc cinc menutes e hec repe a tot galaup.

Era rapida carréra lo padeguéc. Co que i auie de penible enes sues relacions damb
Anna, ¢o de dobtos que demorec er ahér dempus dera sua conversa, tot que li marchec
dera memoria e ara pensaue damb plaser ena corsa, que i arribarie ara ora sens dobte; e,
de quan en quan, era felicitat dera entrevista qu'auie de tier damb Anna aquera net
passaue pera sua imaginacion com ua lum esbleugissenta.

Eth baticor dera procha carréra s'apoderaue d'eth cada viatge mes a mida que s'anaue
calant en son ambient, deishant ath darrér es coches d'aqueri que, dés Sant Petersburg e
des es cases d'ostiuatge, s'endralhauen de cap ar ipodrom.

Ena sua casa non i auie arrés: toti qu'éren enes corses. Eth vailet lo demoraue ena
porta.

Tant que se cambiaue de roba, eth vailet I'anonciéc qu'era dusau corsa auie ja
comengcat, qu'auien demanat per eth for¢a senhors e qu'eth mosso dera borda auie ja
vengut dus cops a cercar-lo.

Un viatge vestit sense pressar-se, pr'amor que james s'esdegaue ne perdie era sua
serenitat, Vronsky manéc ath menaire que I'amiésse entas bordes.

D'aquiu estant, se vedie eth mar de coches, de caminaires, de soldats qu'entornejauen
er ipodrom e es tribunes plies de gent. Que deuie celebrar-se ja era dusau corsa, pr'amor
qu'en moment qu'eth entraue ena borda s'entenec trinhonar ua campana.

En tot apropar-se en estable, vedec a “Gladiator”, eth shivau roi de pautes blanques
deth son oponent Majotin, qu'amiauen entar ipodrom caperat damb ua flassada de color
iranja e blu marin. Es sues aurelhes, gracies ar ornament blu qu'amiaue ath dessus,
semblauen immenses.

- E Kord?, preguntec ath palafrenér.

- Ena borda, serant cth shivau.

Er estable ére dubért e “Fru-Fru” serada. Qu'éren a mand de hér-la a gésser.
- Arribi en retard?

- All right, all right!, didec er anglés. Tot se passe ben.

Vronsky guardéc un cop mes es elegantes linhes dera sua estimada cavala, qu'eth son
cos tremolaue de cap a pés, e gessec dera borda, en tot tardar-se de her enla era vista der
animau.

Arribéc enes tribunes en moment oportun enta non atirar era atencion sus eth.

Era corsa de dus verstas venguie d'acabar e ara es uelhs de toti éren botadi en un
cavalier dera Garda, seguit d'un ussar dera escota imperiau qu'en aqueth moment,
en.hiscant as sons shivaus ara valenta, artenhie era méta.

Deth miei dera pista estant, e dés er exterior, era multitud se precipitaue entara meta.
Un grop d'oficiaus e soldats exprimie damb sonores aclamacions era sua alegria peth
trionf deth son oficiau e camarada.

Vronsky se caléc en grop, sense tirar era atencion, léu ath cop que sonaue era campana
qu'anonciaue era fin dera corsa.

Eth cavalier dera Garda, naut, caperat de hanga, qu'auie arribat prumeér, s'acomodec
damb tot eth son pes ena sera e comenceéc a hloishar era bocada deth son polin gris,
qu'alendaue brusentaments, tot cubért de sudor.

Eth shivau, botjant es pautes damb esforg, frenéc era rapida marcha deth son cos
enorme. Eth cavaliér dera Garda campéc ath son entorn coma se se desvelhésse d'ua
malajadilha e arric damb esfor¢. Un grop d'amics e de desconeishudi I'entornegeren.

Vronsky evitaue de bon voler es grops de persones distinguides que se botjauen
docaments parlant dauant des tribunes. Aubiréc ara Karenina e a Betsy, atau qu'ara
esposa de sa frair. Més que non se i apresséc pr'amor de qué non l'entretenguessen. Més
en cada pas se trapaue damb coneishudi que lo parauen, pr'amor de condar-li es detalhs
des corses e preguntar-li era causa de qué arribésse tan tard.

Es correires sigueren cridadi ena tribuna enta recéber es premis e toti se fileren de cap
aquiu.

Eth frair mager de Vronsky, Aleksandre, coron¢l der exércit, un Ome mes a léu baishet,
mes plan ben format, coma eth madeish Alexei, ¢ més beroi, damb eth nas e es caroles
alugades e eth rostre d'alcoolic, se 'apresséc.

- Receberes era mia nota?, didec. Non podi trapar-te.

A maugrat dera vida de libertinatge e, meés que mes, d'embriaguesa qu'amiaue, e que
'auie hét famos, Aleksandre Vronsky qu'ére un perfécte cortesan.

Ara, en parlar damb sa frair d'aqueth ahér desagradiu, se'n sabie de qué auie forga
uelhs tachadi en eri e, per tant, amuishaue un aspécte arridolent, tau que se didesse
badinades damb sa frair sus causes sense importancia.

- Que larecebi e non compreni de qué te preocupes tu, responec Alexei.

- Me preocupi de qué ara madeish m'agen avertit de qué non éres aciu e de qué
deluns te vedessen en Peterhof.

- Que i a aheérs que solet les cau éster tractadi pes persones interessades en eri, ¢ er
ahér que te referisses ei d'aguesta sorta.

- Oc; més en aguest cas non s'a de contunhar en servici, non...
- Te demani que non i cales es cornes en aquero e arren mes.

Eth rostre d'Alexei Vronsky s'esblancossit e era sua gessuda maishéra comencec a
tremolar, ¢o que non l'arribaue soent. Ome de cor, s'embestiaue en pogues ocasions; mes
quan s'anujaue e li comengaue a tremolar era maishéra, qu'ére perilhos.

Aleksander Vronsky, que se'n sabie, arric damb gadalesa.

- (o0 de mes important ére que te volia hér a vier era carta de mama. Contesta-la e
non te preocupes d'arren abantes dera corsa. Bonne chance!, higec, arrint.

E se hec enla.

De seguit ua naua salutacion amistosa arturéc a Vronsky

- Janon coneishes as amics? Bon dia, mon cher, didec Esteva Arkadievic, qu'entre er
esplendor petersburgués ludie non mens qu'en Moscou damb era sua mina alugada e
es sus purseres lustrades e ben suenhades. Qu'arribeé ager e m'encantara assistir ath
voste trionf. Quan mos podem veir?

- Podem dinar deman amassa, repliquéc Vronsky, e sarrant-li eth bra¢ peth dessus
dera manja der abric, tant que se desencusaue, s'endralhéc de cap ar ipodrom, a on
venguien ja es shivaus entara grana corsa d'obstacles.

Es shivaus, cansadi e sudorosi, qu'auien corrut ja, s'entornauen entas bordes amiadi
pes sons palafrenérs, e un darrér er aute anauen campant es qu'anauen a correr ara.
Qu'éren shivaus anglesi ena sua majoritat, emboishadi damb es sues flassades que les
retirauen a enormes ¢ estranh auderoths. Era estirada e béra “Fru-Fru” ére ara dreta e,
coma en estable, pataquejaue sense posa eth solér damb es sues longues e elegantes
pautes.

Pas guaire luenh d'era treiguien era sua flassada a “Gladiator”. Es fortes, beroies e
armonioses formes deth shivau, era sua magnifica gropa e es sons braqui réms atiréren
sense voler era atencion de Vronsky.

Qu'anéc a apressar-se ath son shivau, més un viatge mes l'entretenguec un coneishut

- Per aquiu qu'ei Karenin en tot cercar ara sua hemna, didec eth coneishut. Era qu'ei
ath miei dera tribuna. L'auetz vist?

- Non, non I'¢ vist, responec Vronsky.

E sense virar-se, ne tansevolhe, entara tribuna que li didien qu'ére Karenina, se dirigic
entath son shivau.

A penes auec temps Vronsky de guardar era sera, que sus era li calie balhar quauques
indicacions, quan cridéren as correires ara tribuna pr'amor d'autrejar-les es numeros e
instruccions sus era corsa.

Deétz-e-sét oficiaus, damb mina seriosa e concentradi e quauqui uns forga
esblancossidi, s'amasséren jos era tribuna e receberen es numeros.

A Vronsky li corresponec eth sét.
Sonéc era orde:
- Ashivau!

En encuedar-se'n que, entre es auti correires, eth eére eth centre que tachauen toti es
vistons, Vronsky s'apressec ath son shivau, en tot senter-se un shinhau aclapat, a maugrat
dera sua serenitat de costum.

En aunor ara solemnitat dera corsa, Kord s'auie jargat eth son vestit de gala: levita nera
cordada enquia naut, cothér dur, forca midonat, que tenguie es sues caroles enta naut,
chapéu nere e botes de montar.

Tranquil e damb aire d'importancia, coma tostemp, ére ath dauant deth son shivau, que
tenguie pes retnes. “Fru-Fru” seguie tremolant tau que s'auesse feébre. Eth son uelh plen
de huec guardaue d'arréuelh a Vronsky, que s'apropaue.

Vronsky caléc eth dit peth dejos dera cingla e era ¢gua torcéc eth uelh encara meés e
baishéc ua aurelha.

Er angles hec ua potela damb es pots, en tot voler hér veir un arridolet dauant dera idia
de qué se podesse dobtar dera sua adreitia en art de serar.

- Montatz; atau non estaratz tant agitat.

Vronsky se viréc enta darrer, pr'amor de veir per darrér viatge as oponents, donques
que se'n sabie que ja non les poirie veir pendent tota era corsa.

Dus d'eri qu'éren ja en loc dera gessuda. Galzin, amic de Vronsky e un des
antagonistes perilhosi, virauen ath torn deth son polin bai, que non se deishaue montar.

Un petit ussar dera Garda, damb estretes garramaches de montar, sajaue, plan
acorbaishat sus era gropa deth shivau, d'imitar as anglesi. Eth prince Kuzovlev
cavalgaue, forca palle, era sua ¢gua de pura sang, dera ¢guassada de Grabovsky, qu'un
anglés amiaue pera brida.

Vronsky e toti es sons amics coneishien a Kuzovlev era sua “feblesa nerviosa” e eth
terrible amor propi que lo caracterizaue.

Sabien que Kuzovlev auie pour de tot: pour autanplan de montar un shivau militar
vidant. Més ara, precisaments pr'amor que i auie perilh, donques qu'un se podie trincar
eth cap e pr'amor qu'en cada obstacle i auie metges, infermieres e un forgon damb ua
crotz pintada, qu'auie decidit correr.

Es guardades des dus se trapéren, e Vronsky li guinhéc un uelh amistosaments e damb
aire d'aprovacion.

Mes en realitat que non vedie qu'un 0me, eth son oponent mes terrible: Majotin sus
“Gladiator”.

Non t'esdegues, li didec Kord a Vronsky, ne te'n brembes de tu madeish. Non tengues
era ¢égua dauant des obstacles, non la forces; déisha-la obrar coma volgue.

- Plan plan, didec Vronsky, agarrant es retnes.

- S'ei possible, bota-te ath cap de tot des correires, més se non ac artenhes, non
pérdes era esperanca enquiath darrér moment, encara que te demores forga arreculat.

Abantes de qué eth shivau se voludésse, Vronsky, damb un movement leuger e
vigoros, metec eth pe en ciselat estriu d'acer e assolidéc, damb leugeresa, eth son cos
fort ena carrinclanta sera de cuer.

Eth son p¢ dret cerquéc er estriu damb un movement maquinau e acomodeéc es dobles
brides entre es dits.

Kord desseparec es mans.

Coma trantalhant sus eth p¢ que damb eth li calie caushigar abantes, “Fru-Fru” estiréc
eth long coth, en tot deishar tibades es retnes e se botgéc coma sus ressorts, brecant ath
cavaliér sus era sua esquia flexibla.

Kord les contunhaue pressant eth pas. Eth shivau, nervids, coma se volesse
desconcertar ath cavalier, tirassaue es retnes, ja d'un costat ja der aute, e Vronsky sajaue
en vaganaut de padegar-lo damb era man e damb paraules.

S'apropauen ja en arriuet protegit per ua barralha a on ére eth loc de gessuda.

Forga des cavaliérs anauen dauant, forga d'auti darrér. De ressabuda, Vronsky sentec
darrer son, ena hanga deth camin, eth caushigar d'un shivau, e Majotin l'auancec sus eth
son pautes-blanques “Gladiator” de granes aurelhes.

Majotin arric amuishant es sues granes dents, més Vronsky lo guardéc damb seriositat.
En generau, que non sentie cap apréci per eth. M¢es ara l'irritaue, ath dela, eth het de
considerar-lo eth més perilhos des participants e que 1'auesse auagat.

En.hisquéc a “Fru-Fru”, que lheuéc era pauta quérra enta trotar e hec dus gimbets.
Dempts, furiosa contra aqueres brides fortaments tibades, trotéc damb bassacades que
hegen trantalhar ena sera ath cavalier.

Kord arroncilhéc es celhes e se metec a correr a granes calhamardades enta aganchar a
Vronsky.

XXV

Qu'eren en totau detz-e-sét es oficiaus qu'intervenguien ena corsa d'obstacles, que se
celebraue sus ua enorma ellipsa de quate verstas de longada.

En aquera elipsa i1 auie nau obstacles: un arriuet, ua barralha de dues arquines de
nautada dauant dera tribuna, ua trencada seca, ua auta damb aigua, un ticolet de forta
penent ¢ un obstacle de doble saut, que consistie en ua barralha caperada d'arrames
seques qu'ath son darrér i auie ua trencada, invisible entath shivau, que li calie sautar,
barralha e trencada d'un cop, damb eth pereilh d'aucir-se. Aqueth qu'ére er obstacle més
perilhos.

I auie dues trencades mes, ua damb aigua e ua auta sense era. Era méta qu'ére ena
tribuna.

Era corsa non comencgaue ena elipsa, senon a uns cent sajens d'era, en un costat. Ja en
aqueth trajécte se trapaue eth prumér obstacle: ua barralha seguida d'un arriuet qu'es
cavaliers podien, sivans volessen o non, sautar o trauessar pera aigua.

Per tres viatges s'arringleréren es cavaliérs, mes tostemp s'auancaue quauque shivau e
les calie tornar a comengar.

Eth jutge de partenca, coron¢l Sestrin, comengaue ja a emmaliciar-se.
A tot darrér, en quatau assag, hec eth senhau e es shivaus gesseren enventidi.

Es uelhs de toti, toti es alongavistes, se tachauen en petit grop de cavaliérs mentre
s'arringlerauen.

- Que ja an dat era gessuda! Ja corren!, s'entenec cridar pertot, dempts eth silenci
que precedic eth senhau de partida. E es grops d'espectators e es pedons isoladi
comenceren a correr d'un en aute loc enta veir mielhor era corsa.

Dés eth comencament, eth grop de cavaliérs se disperséc. De dus en dus, de tres en
tres o individuauments, s'apressant en arriuet.

Entas simples espectators, toti es shivaus corrien ath cop, mes es experts apreciauen
diferéncies de segondes qu'auien grana importancia entada eri.

“Fru-Fru”, nerviosa e massa excitada, s'arreculéc en prumér moment e quauqui
shivaus partiren abantes qu'era. Més quan encara non auien arribat en arriuet, Vronsky,
dominant er animau, que tirassaue tostemp des brides, auancéc aisidaments a tres des
cavaliérs.

“Gladiator”, montat per Majoti, I'auie en auantatge. Eth roi shivau trotaue, aisida e
ritmicaments, dauant eth propi Vronsky.

E, dauant de toti, era magnifica cavala “Diana” amiaue sus era sua esquia a Kuzozlev,
mes mort que viu.

Ara prumeria, Vronsky non auie eth domeni sus eth shivau ne sus eth madeish; enquia
que venguec en prumer obstacle, er arriuet, non podec dirigir es movements der animau.

“Gladiator” e “Diana” arribauen amassa en obstacle. Léu en madeish instant se
quilhéren, sautéren sus er arriuet e passeren sense esfor¢ en aute costat.

Madeish, “Fru-Fru” sautéc ath son darrér. Vronsky a penes se sentec lheuat en aire,
vedec cop sec, léu dejos es pautes dera sua cavaladura, a Kozozlev, que sajaue de
des.héir-se de “Diana”, estirada en aute costat der arriuet.

Kuzozlev auie deishat es retnes dempus de sautar e eth shivau queiguec capenjos
damb eth.

Es detalhs dera queiguda non les sabec Vronsky enquia més tard. Ara solet vedie eth
perilh de qué “Fru-Fru” calesse es bates sus eth cap o ua pauta de “Diana”.

Mes “Fru-Fru”, coma ua gata quan queé, hec, tant que sautaue, un esfor¢ de pautes e
gropa e, deishant a “Diana” en un costat, seguic enta dauant.

“O, era mia estimada ¢gua!”, penséc Vronsky.

Aprés eth saut der arriuet, Vronsky dominaue ja complétaments er animau. Se
prepausaue sautar er obstacle principau darrér de Majotin, e, ena distancia a vier, liura
d'obstacles, d'ua longada de dus cents sajens, sajar d'auangar-lo.

Era barralha meés grana s'estaue dauant dera tribuna deth Tsar.

Er Emperaire, tota era Cort, granes masses de public, les contemplauen. Eth e Majotin
auancauen ath galaup. Majotin li trége un cos de distancia quan arribauen ath “diable”,
coma cridauen ad aquera barralha.

Vronsky sentie es uelhs deth public tachadi en eth de toti es costats estant, mes que
non vedie arren, exceptat es aurelhes e eth coth deth son shivau, exceptat era térra que
corrie ath son encontre, exceptat era gropa roia e es pautes blanques de “Gladiator”,
tostemp ara madeisha distancia d'eth.

“Gladiator” se lheuec en aire, agitéc era sua braca coa e despareishec dera vista de
Vronsky sense auer heregat er obstacle.

- Oscal, s'entenec cridar.

En madeish instant, es taules dera barralha passéren duant es uelhs de Vronsky. Sense
ua soleta bassacada, eth shivau se quilhéc dejos eth cavalier, es taules despareisheren e
solet sentec darrér son eth bronit d'un leuger cop.

“Fru-Fru”, inquieta per veir a “Gladiator” dauant, auie sautat massa d'ora,
estramuncant ena barralha damb ua des bates deth darrér.

Mgs era sua corsa non s'interrompec. Vronsky recebec en rostre un shinhau de hanga,
en tot verificar léu ath cop que lo desseparaue de “Gladiator” era madeisha distancia
qu'abantes. Campaue un aute cop es sues anques ath son dauant, era sua coa braca e es
sues pautes blanques que se botjauen rapidaments, meés sense aumentar era distancia.

En moment que Vronsky pensaue qu'ére de besonh auangar a Majotin, “Fru-Fru,
espontaneaments, endonviant eth son pensament, sense qu'eth I'ahisquesse, acceleréc era
sua carréra en tot apressar-se a Majotin peth costat des cordes, qu'ére eth mes avient.
Mes Majotin corrie massa pres des cordes empachant-1i passar. Més a Vronsky eth solet
recurs que li restaue ére auancar-lo peth costat deth dehora, e sonque ac auie acabat de
pensar, quan ja “Fru-Fru”, cambiant de pauta, comencaue a auangar-se per aquiu
precisaments.

Es costats de “Fru-Fru”, que ja comengauen a caperar-se de sudor, ¢éren ja ara nautada
dera gropa deth son rivau.

Correren ua estona plan amassa era un der aute, mes en arribar en obstacle, Vronsky,
enta passar meés aprop dera corda, tenguec es brides e, en madeish tucolet, auancéc a
Majotin.

En auancgar-lo vedec eth rostre deth son oponent tacat de hanga e li sembléc qu'arrie.
Vronsky l'auie auancat, mes lo sentie enes sons talons e entenie de contunh eth galaup

sostengut e era respiracion tranquilla, sense cap senhau de cansament, des nasi de
“Gladiator”.

Es dus propléus obstacles, ua trencada e ua barralha, se sauveren aisidaments, mes
Vronsky comencec a sénter mes proche eth galaup e er alend deth shivau rivau.
Ahisquec ara égua e notéc damb alegria qu'aumentaue era velocitat de bon her. Eth
bronit des bates de “Gladiator” tornéc a sonar ara distancia d'abantes.

Vronsky ére ath cap dera corsa, tau que se proposaue e l'auie aconselhat Kord, e ara se
sentie segur deth trionf. Era sua emocion, era sua alegria e era sua afeccion per “Fru-
Fru” aumentauen en eth, damb aquera seguretat. Qu'aurie desirat campar ath son darrer,
mes non gausaue e sajaue de padegar-se e non ahiscar ara ¢gua enta que corresse mes,
pr'amor de sauvar es sues forces intactes, coma s'en sabie que les sauvaue “Gladiator”.

Non restaue ja qu'un obstacle: eth mes de mau hér. Se lo sauvaue abans qu'es auti,
qu'arribarie prumer ena meta. Ere ja prés d'eth. Vronsky e “Fru-Fru” l'aubirauen de
luenh; e, ath cop, era sua ¢gua e eth exprimentéren un moment de trantalh.

Notec era inseguretat dera sua cavaladura en un movement des sues aurelhes e lheuec
eth soriac. Més comprenec de seguit qu'eth son temor non auie cap de fondament; era
¢gua que sabie se qué li calie her.

“Fru-Fru” auancéc eth pas e, damb precision, madeish qu'eth ac auie desirat, se
quilhéc en aire damb gran impuls e s'autregec ara forca dera inercia, que lo lancéc un
bon tro¢ mes enla dera trencada. Ath madeish pas, sense esforg, sense cambiar de pe,
“Fru-Fru” contunhéc era corsa.

- Osca, Vronsky!, entenec a cridar dés un grop.

Qu'eren es companhs deth son regiment qu'éren proches ad aqueth obstacle, e entre es
sues votzes Vronsky arreconeishec era de Yachvin, més non lo vedec.

“Quin encantament d'animau”, pensaue Vronsky per “Fru-Fru”, tant que paraue era
aurelha enta saber se qué passaue ath darreér.

“Tanben a sautat”, se didec dempus, en sénter, pres d'eth, eth galaup de “Gladiator”.
Restaue un obstacle: ua trencada amb aigua, d'ua amplada de dues arquines.

Vronsky non la guardaue. Pr'amor d'arribar prumér damb for¢a auantatge sus es auti,
comencec a botjar es brides d'un biaish oblic ara marcha deth shivau, en tot hér-li a
lheuar e ajocar era testa.

Notaue que “Fru-Fru” auie es forces agotades: non solet ¢ére caperat de sudor peth
piech e peth coth, senon que enquia e tot en cap e enes fines aurelhes se li vedien tanben
quauques rigoletes, e alendaue damb dificultat, de maneéra entrebracada. Vronsky fidaue,
ca que la, qu'entas dus cents sajens que restauen li sobrarien encara energies.

Pera impression de senter-se més proche deth solér e per ua particular dogor des
movements de “Fru-Fru”, Vronsky se n'encuedéc de qué eth son shivau auie aumentat
era velocitat. Voléc sus era trencada coma un audéth, I¢u sense encuedar-se'n. Més ath
madeish temps eth cavaliér avertic damb terror que, en non auer-se esdegat a seguir er
impuls der animau, eth, sense saber se per qué, auie hét un movement en faus, un
movement imperdonable, en tot deishar-se quéir damb violéncia ena sera.

Era sua situacion cambi¢c de ressabuda: comprenec que se passaue quauquarren Orre.
Abantes d'encuedar-se'n dera velocitat, passéren ath son costat, coma un relampit, es
pautes blanques deth shivau roi, e Majotin, d'un saut, l'auancéc. Vronsky tocaue eth solér
damb un p¢ e eth son shivau s'inclinaue entad aqueth costat.

A penes auec temps de desliurar era sua cama, quan “Fru-Fru” queiguec de costat,
alendant damb dificultat e hént inutils esforci enta lheuar-se, quilhant eth fin coth
caperat de sudor.

Ja en solér estornegec es pautes coma un audéth herit.
Eth bastris movement deth cavaliér 'auie trincat er arrastéth dera esquia.

Vronsky non se'n sabec enquia forca temps dempus. Ara solet vedie a Majotin en tot
aluenhar-se, tant qu'eth, esposcant ena térra lorda, s'estéc parat ath cant dera égua

estirada en solér, de costat, qu'alendaue avidaments, estirant eth cap entada eth e
guardant-lo damb es sons berois uelhs.

Sense compréner encara ¢o que s'auie passat, Vronsky tirassaue es brides der animau.

“Fru-Fru” s'estornegec de naueth coma un peish dehora dera aigua, en tot her tremolar
era sera damb era avida respiracion que holaue es sons costats. Dempus lheuéc es pautes
deth dauant, més que li manquéren forces enta quilhar es deth darrér; trantalhéc e
queiguec un aute cop de costat.

Damb eth rostre transvestit pera ira, esblancossit, tremolant-1i era maishéra inferiora,
Vronsky balhéc un cop de pe ar animau en vrente e de naucth tirassec es retnes. Més eth
shivau non se botjaue. En.honsant era boca ena térra guardaue ath son patron damb uelhs
eloquents.

~ 0!, gemeguéc Vronsky, botant-se es mans en cap. O! Qué & hét?, cridéc. E perdut
era corsa! E peth men tort, peth mén vergonhos e imperdonable tort! E & perdut era
mia eégua, era mia prauba e estimada “Fru-Fru”! Qué ¢ het?

Era gent, eth métge, eth son ajudant, es oficiaus deth regiment de Vronsky correren
entada eth. Entath son malastre, se'n sabie san e en bona santat.

Eth shivau s'auie trincat er arrastéth dera esquia e decidiren méter fin ara sua vida.
Vronsky non podec responer as preguntes, non podec parlar damb arrés. Viréc era esquia
a toti e, desbrembant-se d'arremassar era sua casqueta, qu'auie queigut en solér, se n'anéc
der ipodrom sense saber eth madeish enta a on anaue. Se sentie desesperat. Per prumer
cOp ena sua vida ére victima d'un malastre, un malastre irreparable que solet eth n'auie
eth tort.

Yachvin l'atrapéc, en tot hér-li a vier era sua casqueta, e ['acompanhéc enta casa. Miegja
ora mes tard, Vronsky s'auie remetut. Més eth rebrembe d'aquera corsa s'estéc pendent
forca temps ena sua memoria coma eth mes terrible e penible dera sua vida.

XXVI

Es relacions d'Alexei Alexandrovic damb era sua hemna éren, aparentaments, es
madeishes d'abantes. Era soleta diferéncia s'estaue en qué eth ére ara meés ocupat que
james.

Coma enes ans anteriors, en arribar era primauera Karenin venguec en estranger enta
ua cura d'aigiies, pr'amor d'arrefortilhar era sua salut, agotada per excés de trabalh der
iuern.

Tornéc en junhsega, sivans acostumaue, e s'autregéc damb renauides energies ath son
trabalh de costum. E tanben coma tostemp, era sua esposa venguec ena casa d'ostiuatge,
tant qu'eth se demoraue en Sant Petersburg.

Dempus dera conversa tenguda en tornar dera cauhada en ¢o dera princesa Tverskaya,
Karenin non parléc des sues sospeches e gelosia; mes eth ton leugéraments burlesc de
costum en eth e que damb eth semblaue imitar a quauqu'un, 1'ére ara for¢a comode entas
sues relacions damb era sua hemna. Se mostraue mes hered e semblaue que siguesse un
shinhau maucontent per tort d'aquera prumera conversa nueitiua qu'era non volec
contunhar. En son tracte damb era a penes exteriorizaue un leugér senhau de
maucontentament.

“Non voleres explicar-te damb jo... Ben: pejor enta tu... Ara que seras tu que me
demane era explicacion ¢ jo m'i remire¢... Oc: pejor enta tu”.

Atau semblaue parlar damb eth madeish, tau qu'un ome que, esdegant-se en bades a
escandir un huec, s'irritésse contra era sua propia impoténcia ¢ didesse: “Ara que te vas a
usclar, en just puniment!”.

Karenin, ome intelligent e expert enes ahérs oficiaus, non comprenie, totun, er error de
tractar atau ara sua hemna. E non ac comprenie pr'amor qu'ére massa terrible, pr'amor
qu'entada eth ére insuportable pressentir era realitat dera sua situacion actuau.

Auie, donc, barrat aqueth secret calaish dera sua amna qu'en eth sauvaue es sons
sentiments entara sua familha, ei a dider, entara sua hemna e eth son hilh.

Encara qu'ére un pair corau, dempus era fin deth darrér iuérn qu'ére plan hered damb
eth son hilh, e lo tractaue dera madeisha manéra ironica qu'ara sua hemna.

- Ep, gojat!, solie dider enta dirigir-se ath petit.

Alexei Alexandrovic, en reflexionar, se didie que cap an auie auut autant de trabalh
coma aqueth en son buréu, sense encuedar-se'n de qué eth madeish s'endonviaue eth

trabalh enta non daurir eth calaish que sauvaue es sentiments entara sua hemna e eth son
hilh, autant mens naturaus coma mes temps les sauvaue embarradi en eth.

Se quauquarrés auesse gausat demanar-li ¢o que pensaue alavetz der anament dera sua
esposa, eth seren e repausat Alexei Alexandrovic non aurie contestat arren, mes s'aurie
emmaliciat damb qui l'auesse hét semblabla pregunta.

Per aquerod era capinauta e seca expression dera sua cara quan l'interrogauen sus era
salut dera sua hemna. Alexei Alexandrovic volie non pensar enes sentiments € en
anament d'Anna, e ac artenhie, plan que oOc.

Era casa d'ostiuatge des Karenin ére en Peterhof. Generauments, era comdessa Lidia
Ivanovna passaue tanben er ostiu aquiu, vesia d'Anna e damb tracte seguit damb era.

Mes aguest an era comdessa non volec estar-se en Peterhof, non visitéc a Anna ne un
solet viatge e hec a veir a Alexei Alexandrovic que consideraue inconvenenta era amistat
d'Anna damb Betsy e Vronsky.

Alexei Alexandrovic l'interrompec sevéraments, en tot dider-li qu'Anna ére peth
dessus de totes es sospeches, e d'alavetz enc¢a evitéc quinsevolh tracte damb Lidia
Ivanovna.

S'encaborniaue en non veir, ¢ per tant non ac vedie, que forga persones dera nauta
societat guardauen damb ua ceérta prevencion ara sua hemna. Tanpoc non volie
compréner ne comprenie se per qué Anna s'entestaue a vier a viuer en Tsarkoie Selo, a
on s'estaue Betsy, pres deth campament dera unitat de Vronsky.

S'enebie de pensa'c e non ac pensaue; mes ath laguens des sons fondaments, a maugrat
de qué non ac cohessésse ne ac hesse a veir, sense deishar transvestir ne tansevolhe era
mes leugera sospecha, se'n sabie damb certitud qu'ére un marit enganhat e aquerd
I'aumplie de malastre

Abantes, forga viatges, pendent es ueit ans dera sua vida de maridat, tant erosa, Alexei
Alexandrovic, en tot campar as esposes infidéus e as marits enganhadi, s'auie dit:

“Com ei possible vier entad acd? Com poden viuer sense esclarir tant orra situacion?”

Mes ara qu'eth malastre s'abatie sus eth, non solet non pensaue en esclarir cap
situacion, senon que non volie encuedar-se'n d'era. E non volie precisaments pr'amor
qu'era situacion ere orra en exces, en exces illogica.

D¢s era sua tornada der estranger auie estat dus viatges ena casa d'ostiuatge. Un cop i
dinéc e un aute i passéc era tarde damb es convidadi, mes en cap ocasion s'i demorec pes
nets, tau qu'ac hége enes ans anteriors.

Eth dia des corses, Karenin siguec forga ocupat. Peth maitin se premanic eth plan dera
diada, en tot resolver vier a veir ara sua hemna ena casa d'ostiuatge immediataments

dempus de dinar. D'aciu se filéc de cap es corses, que, pr'amor que i assistie tota era
Cort, Karenin non i podie mancar.

Eth hét de vier a veir ara sua esposa €re pr'amor qu'auie resolvut visitar-la un cop ara
setmana enta sauvar es aparences. Ath dela, aqueth dia auie besonh d'autrejar ara sua
hemna es sOs precisi entas despenes dera quinzea, tau que solie her.

Damb eth son abituau domeni des sons pensaments, un cop auec pensat en tot ¢o
qu'ére de besonh enta Anna, enebic ara sua imaginacion vier mes enta, dauant per ¢o que
tanhie ada era.

Karenin se passéc eth maitin plan ocupat. Eth dia anterior Lidia Ivanovna I'auie manat
un huelheton d'un viatger celébre pes sons viatges ena China que s'estaue, alavetz, en
Sant Petersburg.

Lidia Ivanovna acompanhaue er enviament damb ua carta que li demanaue que
recebesse ath viatger, Ome interessant e util en toti es sens.

Alexei Alexandrovic non auec temps enta liéger eth huelheton era tarde d'abantes e li
calec acabar-la peth maitin.

Dempus comenceren a acodir sollicitants, 1i presentéren informes, i auec visites,
destins, adius, assignacion de pensions, de sodades, correspondéncia... A tot darrér, eth
trabalh, aqueth “trabalh des dies de cada dia”, coma didie Alexei Alexandrovic, que
'ocupaue tant de temps.

Dempus vengueren es ahers personaus: recéber ath metge e ar administrador.

Aguest non li treiguec guaire temps; non hec qu'autrejar-li es sos de besonh e un
informe sus er estat des sons ahérs, que non anauen pas guaire ara ora. Aguest an auien
gessut forca e despenut, per tant, plan mes, de sorta que i auie deficit.

Eth doctor, celeébre métge dera capitau, amic de Karenin, I'ocupéc, ¢a que la, pro
temps.

Alexei Alexandrovic que non lo demoraue, s'estéc estonat pera sua visita, ¢ meés que
mes pera manéra detalhada que li preguntéc pera sua salut. Dempus l'auscultec, li hec
quauqui copets en piech e fin finau li paupéc eth hitge.

Aleksi Alexandrovic non s'en sabie que Lidia Ivanovna, en tot campar qu'era salut deth
son amic non anaue coma calie aqueth an, I'auie demanat ath meétge que l'examingsse
suenhosaments.

- Heézt-ac per jo, auie dit Lidia Ivanovna.
- Ac hare per Russia, Comdessa, repliquéc eth métge.

- Qu'ei un ome impagable, concludic Lidia Ivanovna.

Eth meétge se demorec preocupat per Karenin. Eth hitge ére plan dilatat, eth neuriment
¢ére insufisent e era cura d'aigiies non l'auie hét cap d'efécte. Li prescriuec mes exercici
fisic e mens esfor¢ cerebrau. En especiau li didec qu'evitésse quinsevolh desengust, ¢o
qu'ére tant impossible enta Alexei Alexandrovic coma prescindir dera respiracion. A tot
darrer, eth metge se n'anéc, deishant a Karenin era desagradiua impression de qué en son
organisme auie quauquarren que non anaue e qu'ére impossible botar-i remedi.

Eth metge, en gésser, trapéc ar administrador de Karenin, Sludin, ome que toti
coneishien. Qu'auien estat companhs d'universitat e, a maugrat que se vedien pogui
viatges, s'estimauen er un ar aute ¢ ¢ren boni amics. Ad arrés, donc, mielhor qu'a Sludin
li podie expausar eth doctor era sua pensada sus eth malaut.

- M'alegri de qué l'ajatz visitat, didec Sludin. Me pensi que non ei coma cau. Qué
vos semble?

- Opini, repliquec eth metge, hént un senhau peth dessts deth cap de Sludin ath son
menaire enta que se hesse a vier eth coche, ¢o que seguis...

Agarréc damb es sues mans blanques un des dits deth son gant de péth e I'estirec.

- Qu'ei tau qu'aguest gant. Se vos, sense estirar-lo, sajatz de trincar-lo, vos semblara
de mau her. Més tirassatz ¢o que pogatz, cachatz damb eth dit e se trincara. Karenin,
damb eth son amor ath trabalh, era sua onorabilitat e eth son prétzhet, qu'ei en tot
tirassar ath maximum... E i a ua pression des auti e plan forta!, concludic eth doctor,
arroncilhant es celhes, de manéra significatiua.

- Seratz vos enes corses?, higec tant que baishaue era escala enta dirigir-se tath son
coche. Oc, oc, ja compreni qu'aquero ocupe forca temps!, exclaméc coma responsa a
quauquarren que li didec Sludin e non auie comprenut ben.

Darrér eth doctor, que s'i estéc for¢a estona, coma didérem, arribéc eth viatger celébre,
e Alexei Alexandrovic, gracies ath huelheton que venguie de liéger e ara sua erudicion
ena materia, susprenec ar visitaire damb era prigondor des sons pensaments e era
amplitud dera sua vision en aqueth aher.

Ath cop qu'ath viatger, l'anonciéren era visita deth mariscau dera noblesa d'ua
provincia, vengut de Sant Petersburg pr'amor de parlar damb Karenin. Quan aguest auec
partit, Karenin mandéc es ahérs deth dia damb eth son secretari. Li calie, ath dela, hér ua
visita a ua excellenta personalitat enta un ahér d'importancia.

Damb pro d'esforci arribéc en casa tas cinc, ora justa enta dinar. Mingéc damb eth son
administrador e lo convidéc enta que I'acompanhésse ena sua casa d'ostiuatge, enta vier
dempus amassa enes corses de shivaus.

Alexei Alexandrovic, sense encuedar-se'n, sajaue ara qu'es visites ara sua hemna
siguessen dauant de tresaus.

XXVII

Anna ¢re en pis de naut, dauant eth miralh, aganchant damb esplingues un darrér lag
deth son vestit damb era ajuda d'Anuchka, quan entenec carrinclar era grava ena entrada
jos es arrodes d'un tamboréu.

“Enta qué sigue Betsy, qu'ei massa leu”, se pensec.

En tot pistar pera hi¢stra, vedec eth coche, eth chapéu nere que se destacaue en eth e es
aurelhes tan coneishudes d'Alexei Alexandrovic.

“Qué inoportun! Sera possible que vengue a hér jadilha aciu?”, penséc Anna.

E 1i sembléc tant orre ¢o que se podie seguir que, enta non reflexionar, s'esdeguec a
gésser ar encontre des naueri vengudi damb eth rostre radiant e alégre, en tot senter-se
plia d'aqueth esperit d'enganha e simulacion que s'apoderaue d'era soent e jos era sua
influéncia comencec a parlar, sense saber era madeisha se qué diderie.

- T'arregraisqui era atencion d'auer vengut, didec Anna, en tot balhar era man ath son
esp6s e saludar ath son acompanhant, Sludin, er amic de confianga, damb un
arridolet. Demori que t'estaras a dormir, non?

Que didie ¢o prumér que li bohaue eth son esperit de fausetat.

- Vieram amassa enes corses... Me he¢ do, més m'é de trapar damb Betsy...Viera ara a
cercar-me.

Alexei Alexandrovic hec ua potéla en enténer eth nom de Betsy.

- Non separar¢ as inseparables, didec damb eth son accent burlesc de costum. Jo
vier¢ damb Mijail Vasilievic. Es metges me recomanen que passeja. Hare ua
passejada, donc, e m'imaginaré que so en balneari...

- Que non mos cau pressar; auem temps, didec Anna. Vos préner eth té?
E sonéc eth timbre.

- Mestratz eth t¢ e didetz a Sergi qu'a vengut papa. Com te va? Vos non auietz estat
aciu james, Mijail Vasilievic...Guardatz quina terrassa mes esplendida qu'auem! Vietz
a veder-la!, didie Anna, en tot dirigir-se ja a un, ja ar aute.

Parlaue damb simplicitat e naturalitat, més massa, e for¢a de préssa. Era madeisha se
n'encuedaue, autant més qu'ena guardada de Mijail Vasilievic li sembléc liéger que
sajaue d'escrutar-la.

Mijail Vasilievic gessec ena terrassa. Anna se seiguec ath ras deth son marit.

- Non ties bon aspécte, li didec.

- Aué m'a visitat eth meétge pendent ua ora, didec Karenin. Supausi que lo hec a vier
quauqu'un des meéns amics. Qu'ei que les preocupe forca era mia salut!.

- Qué t'a dit eth metge?
Li preguntaue pera sua salut, peth son trabalh; li conselhaue que venguesse a estar-se
damb era enta repausar.

Qu'ac didie alégra e rapidaments, damb ua ludentor particulara enes sons uelhs. Més
Alexei Alexandrovic non li daue cap importancia ath son accent. Paraue era aurelha as
paraules d'Anna, en tot balhar-les eth significat literau qu'auien, responent-li damb
simplicitat, miei de trufaria. E a maugrat qu'en aquera convérsa non i auie arren
d'especiau, james enes dies a vier podec Anna rebrembar aquera scéna sense
experimentar un sentiment dolor6s de vergonha.

Entréc Sergi, dauant dera sua institutritz.

S'Alexei Alexandrovic s'auesse permetut ada eth madeish observar-lo, que se n'aurie
encuedat dera guardada temerosa e confusa qu'eth mainatge contemplaue prumeér a sa
pair e dempts a sa mair. Més Karenin que non volie veir arren e non ac vedie.

- Adishatz, gojat! Qu'as creishut! Te hés ja un ome. Com te va, gojat?
E aufric era man ar espaurit Sergi.

Aguest qu'ére ja abantes timid enes sues relacions damb sa pair, mes ara, dempuis que
Karenin lo cridaue gojat e dempus qu'eth mainatge comenceésse a pensar se Vronsky ére
amic o enemic, auie er in d'aluenhar-se de sa pair.

Guardéc a sa mair coma enta cercar proteccion, donques que solet ath son costat se
sentie a gust.

Mentretant, Alexei Alexandrovic botaue ua man sus es espatles deth son hilh e parlaue
damb era institutritz. Eth petit se sentie peniblaments intimidat e Anna cranhie que
petésse en somics.

En entrar eth mainatge e veder-lo tant inquiet e espaurit, Anna s'auie rogit. Ara se
lheuéc ara pressa, treiguec era man deth son espos des espatles deth petit, puneéc ad
aguest, I'amicc entara terrassa e tornéc de seguit.

- Que jaei era ora, didec campant eth son relotge. Com ei que se tarde tant Betsy?
- Oc, oc, didec Alexei Alexandrovic.

Se lheuéc e en tot crotzar-se es uns damb es auti dits des mans e hér carrinclar es
articulacions.

- Qu'e vengut a hér-te a vier sos, didec, pr'amor qu'er audeth non se neuris solet
cantant... Supausi que ja n'auras de besonh.

- Non, non n'¢ de besonh...Voi dider, oc... repliquéc Anna, sense guardar-lo, rogint-se
tota enquias arraitzes des peus. Tornaras apres es corses?

- Al oc!, responec Alexei Alexandrovic. Aquiu que i ¢ era beresa de Peterhof, era
princesa Tverskaya!, higec, campant pera hiéstra e vedent eth coche anglés, damb
arrodes de goma, de caisha forga nauta e petita. Quina elegancia! Quina riquesa! Ei
admirable! Alavetz, donc, tanben nosati partiram.

Era Princesa non gessec deth coche. Eth son lacai, caucat damb botins, vestint capa
petita e caperat damb un chapéu nere, baishéc en arribar ena porta.

- Me'n vau, didec Anna. Adishatz.

E dempus de punar ath son hilh, s'apressec ath son marit e li sarréc era man.
- Qu'as estat for¢a amable per visitar-me, didec.

Alexei Alexandrovic li punéc era man.

- Plan ben, enquia dempus; non de¢ishes de vier a préner eth te!, acabéc era sua
esposa.

E gessec radianta e alégra.

Megs a penes deishéc de uelh ath son marit, 1i retiréc era impression des sons pots en
loc dera sua man que l'auie tocat e s'estrementic de repugnancia.

XXVIII

Quan Alexei Alexandrovic arribéc enes corses, Anna ére seiguda ja ath cant de Betsy
ena tribuna que se congregaue era nauta societat.

Anna campéc ath son marit de luenh estant.

Dus omes (eth son marit e eth son aimant) formauen coma dus centres ena sua vida.
Sentie era sua proximitat autanplan sense era ajuda des sons sens corporaus.

De luenh estant pressentic era arribada deth son espds e, sense voler, lo seguic damb
es sons uelhs entre es ondades de gent que se botjauen en miei.

Lo vedie apressar-se ara tribuna, ja corresponent, condescendent, as salutacions
umiles; ja contestant, amistosaments, meés damb ua cérta distraccion, as sons pariérs; ara
pistant damb atencion era guardada des poderosi e treiguent-se eth son ample chapéu
redon, calat enquiara punta des sues aurelhes.

Anna se'n sabie for¢a ben d'aqueres manéres de saludar ara gent, e totes li desvelhauen
en era eth madeish sentiment d'antipatia.

“Ena sua amna non i a qu'amor as aunors, ambicion de trionfar”, pensaue. “Es idies
nautes, er amor ara cultura, ara religion e tot ¢o d'aute non son que mieis enta arribar
naut de tot”.

Pés guardades qu'eth son espos dirigie ara tribuna, Anna comprenec que la cercaue.

Meés Alexei Alexandrovic non artenhie desnishar ara sua hemna entre era mar de
mossolina, cintes, plumes, para-soleis e colors.

Anna, a maugrat de saber-se'n que la cercaue, simuléc de bon voler non veder-lo.

- Alexei Alexandrovic!, cridéc era comdessa Betsy. Veigui que non trapatz ara vosta
hemna. Qu'ei aciu.

Karenin arric damb eth son arridolet hered.
- Enludernatz autant, qu'un non sap enta on guardar, repliquéc.
E s'endralhéc entara tribuna.

Arric ara sua hemna tau que li cau hér un marit ara esposa qu'a vist un moment
abantes e saludéc ara Princesa e a d'auti coneishudi, en tot tractar a cada un tau que li
calie éster tractat: ei a dider, badinant damb es senhores e escambiant laudances damb es
sons marits.

Abaish, ath costat dera tribuna, i auie un generau ajudant forca apreciat per Alexei
Alexandrovic e plan coneishut peth son talent e formacion.

Alexei Alexandrovic li parlec.

Qu'éren en un entracte de dues corses e arren dificultaue era sua parlota. Er generau
ajudant criticaue er esport ipic. Alexei Alexandrovic lo vantaue. Anna escotaue era sua
votz fina e monotona sense pérder ua paraula, e cada ua d'eres li sonaue a faussa e li
herie desagradiuaments era audida.

En comengar era corsa de quate verstas damb obstacles, Anna s'inclinéc enta dauant
sense deishar de uelh a Vronsky, qu'en aqueth moment s'apressaue ara ¢gua ¢ la
montaue.

Ath madeish temps entenie era votz deth son marit, aquera votz repulsiua que parlaue
sense posa. Era pour de qué Vronsky patisse béth mau la tormentaue, e la tormentaue
encara mes, totun, eth percéber era agudenta votz incansabla d'Alexei Alexandrovic
damb es sues entonacions tan coneishudes d'era.

“Que soO ua mala hemna, ua hemna queiguda”, pensaue Anna, “mes que non me shaute
mentir e non tengui era mentida. E eth mén marit se neuris d'era! Qu'ac sap tot, ac
endonvie tot... Com pot, donc, parlar damb tanta tranquillitat? Se m'auesse aucit o
auesse aucit a Vronsky, l'apreciaria. Més non. Non l'interésse qu'era mentida e es
aparences”.

Atau reflexionaue, sense concretar com l'aurie shautat que siguesse eth son marit e ¢o
que l'aurie shautat trapar en eth.

Non comprenie tanpoc qu'era parlota d'Alexei Alexandrovic que tant la shordaue, ére,
aqueth dia, ua expression deth son destermenament e dera sua inquietud intérna.

Tau qu'un mainatge que quan s'a hét mau s'exercis es sons muscles enta padegar eth
dolor, Alexei Alexandrovic auie besonh d'aquera actitud cerebrau enta amortar es
rembrembes restacadi ara sua hemna, qu'en preséncia d'era e de Vronsky, en tot enténer
repetir aguest nom de contunh, atirauen era sua constanta atencion.

E tau qu'enta un mainatge ei naturau sautar, entada eth ¢re naturau parlar ben e damb
intelligéncia.

Ara didie:

- Eth perilh qu'ei era condicion imprescindibla des corses de shivaus entre es
militars. S'Anglatérra ei era nacion que pot hér veir ena sua istoria militara es mes
ludents hets de tropes de cavalaria, ei costat per auer sajat de desvolopar de tostemps
eth vigor d'animaus e cavaliérs. Ena mia pensada, er esport qu'a for¢ca importancia.
Meés nosati non vedem james arren mes que ¢o de superficiau.

- Didetz superficiau?, interrompec Tverskaya. M'an dit qu'un oficiau se trinquec, un
viatge, dues costelhes.

Alexei Alexandrovic arric damb aqueth arridolet son qu'amuishaue es dents mes que
non exprimie arren mes.

- Admetem, Princesa, que non ei superficiau, senon prigond. Més que non se tracte
d'aquero...

E Karenin se dirigic de naueth ar generau ajudant, que damb eth parlaue seriosaments.

- Non desbrembem qu'es que corren son militars, Omes qu'an alistat aguesta carrera.
E cada vocacion a eth son corresponent revers dera moneda! Eth perilh qu'ei laguens
des obligacions deth militar. Eth terrible esport dera boxa o eth risque qu'acaren es
toreros espanhous que dilheéu pot ester senhau de barbaria. Més er esport sistematizat
qu'ei signe de civilizacion.

- Non tornar¢ ad aguestes corses; son massa impressionantes, vertat, Anna?, didec
era princesa Betsy.

- Impressionantes, mes qu'aclapen er in, repliquéc ua auta senhora. Se jo auessa estat
romana que non m'auria perdut cap espectacle deth circ.

Anna, en silenci, guardaue damb es alongavistes enta un solet punt.

En aqueth moment passaue pera tribuna un generau plan naut. En tot interromper era
conversa, Alexei Alexandrovic se lheuéc, ara préssa, mes damb dignitat, ¢ saludéc
prigondaments ath militar.

- Non corretz?, li preguntéc eth generau de trufaria.
- Eramia corsa qu'ei plan mes de mau hér, contestec respectuosaments Karenin.

E encara qu'era responsa non significaue ua grana causa, eth generau cuelhec era mina
d'un qu'a entenut quauquarren plan engenhds dera boca d'un ome intelligent e qu'enes
sues paraules sabie percéber era pointe de la sauce...

- En aguestes causes, contunhaue Karenin, que i a dus punts enta considerar: es
actors e es espectadors. Que so d'acord qu'er amor ad aguesti espectacles ei senhau
indobtable deth meés baish nivéu mentau deth public, més...

- Ua escomesa, Princesa!, cridéc de baish estant era votz d'Esteva Arkadievic. Per
qui apostatz vos?

- Anna e jo apostam peth prince Kuzovlev, contestéc Betsy.
- E jo per Vronsky. Hém un parelh de gants?
- Hem.

- Quin espectacle mes beroi!, vertat?

Alexei Alexandrovic caréc tant que parlauen ath son costat e dempts repilhéc:
- S0 d'acord qu'es jocs son omenencs...

Que volie seguir, més en aqueth moment deren era gessuda as cavaliérs e toti se
lheueren e guarderen entar arriuet.

Karenin non ¢€re pes corses. Non guardec, donc, as correires. Es sons uelhs alassadi se
filauen de cap ath public e se tachéren en Anna.

Eth rostre dera sua hemna ére esblancossit e serios. Se vedie qu'Anna non campaue
qu'un des correires. Se tenguie era alend e era sua man sarraue convulsiuaments eth son
ventalh.

Karenin, dempus d'auer-la campat, viréc ara préssa eth cap, en tot tachar es uelhs enta
d'autes persones.

“Aquera auta senhora...e aguestes autes tanben...que son plan esmoigudes; ei naturau”,
se didec Alexei Alexandrovic.

Non volie guardar a Anna, mes sense voler es sons uelhs se viréren entada era.
Estudiaue eth son rostre sajant, e sense voler ath cop, de liéger ¢o qu'en eth i ére tan
claraments escrit e, contra era sua volentat, liegie ¢o que desiraue ignorar.

Era prumeéra queiguda (era de Kuzovlev en arriuet) impressionec a toti, mes Karenin
liegie en esblancossit e radiant rostre d'Anna eth goi de qué aqueth qu'era guardaue non
auie queigut. Quan Majotin e Vronsky sautéren era barralha grana e er oficiau que les
seguie queiguec de cap, quedant mort de pic, Karenin observéc qu'Anna non lo vedie ne
léu se n'encuedaue deth mormolh d'orror que voludaue as espectadors, e qu'a penes
entenie es comentaris que se hégen ath son entorn.

Alexei Alexandrovic la guardaue cada viatge damb mes insisténcia. Anna, encara que
pauhicada a veir era corsa de Vronsky, sentec era hereda guardada deth son marit, que la
contemplaue de reuelh. Se viréc un moment e lo guardéc ath son torn, interrogadoira,
arroncilhant leugéraments es celhes. Dempus tornéc a contemplar er espectacle.

“Que m'ei parier”, semblaue auer-li responut ath son marit. E non lo tornéc a guardar
mes.

Es corses que vengueren maleroses. De détz-e-sét Omes qu'intervengueren ena darréra,
queigueren e se nafréren mes dera mitat. En acabar era darréra corsa, toti éren forca
impressionadi. E era impression aumentéc quan se'n saberen de qué er Emperaire ¢re
maucontent deth resultat dera prova.

XXIX

Toti exprimien eth son maucontentament en votz nauta, en tot repetir era frasa lancada
per béth un.

- Dempts d'aquero, ja solet mos manque eth circ roman...

Er orror s'auie apoderat de toti, per ¢o qu'eth crit d'espant que gessec des pots d'Anna
en moment dera queiguda de Vronsky ad arrés atiréc era atencion: que non auie en
aquero arren d'extraordinari. Més, ara seguida, eth rostre d'Anna exprimic un sentiment
mes viu de ¢o que permetien es formes.

Perdut per complét eth domeni sus era madeisha, comencec a estornejar-se coma un
audeth en param, ja volent lheuar-se enta vier enta nunloc, ja enta endralhar-se de cap a
Betsy en tot dider-li:

- Anem-mo'n, anem-mo'.

Mes Betsy inclinada enta baish, parlaue damb un generau e non I'entenie.

Alexei Alexandrovic s'apresséc enta Anna e 'aufric eth bra¢ educadaments.

- Anem-mo'n, se voletz, didec en francés.

Anna escotaue ath generau e non se n'encuedec deth son marit.

- Diden que s'a trincat era cama. Aquero qu'ei ua asenada!, comentaue eth generau.

Anna, sense responer ath son marit, cuelhéc es binoclas e guardéc entath loc a on
Vronsky auie queigut.

Mgs ére forga luenh e auie acodit aquiu tanta gent qu'ére impossible veir arren.

Anna, baishant es binoclas, se premanic enta partir. Més en aqueth moment arribéc un
oficiau a shivau e informéc ar Emperaire. Anna s'inclinéc enta dauant pr'amor d'enténer
se qué li didie.

- Stival, Stival, cridéc, aperant a sa frair. Més eth, encara que non s'estaue luenh, non

l'entenec, e era se premanic de naucth a partir.

- Persuti en aufrir-vos eth mén brag se voletz partir, didec eth son marit, tocant eth
brag¢ d'Anna.

Aguesta se hec enla d'eth damb repulsion e contestéc, sense guardar-lo ena cara:

- Non, non, déisha-me; me demori.

Vedie ara que, d'enca a on queiguec Vronsky, un oficiau corrie a trauérs deth camp
entara tribuna.

Betsy li hec un senhau damb eth mocador. Er oficiau anonciéc qu'eth cavalier ére
indemne, mes qu'eth shivau s'auie trincat er arrasteth dera esquia.

En entener-lo, Anna se seiguec e amaguéc eth son rostre darrér eth ventalh. Karenin
vedie qu'era sua hemna non solet non podie tier-se es lérmes, senon que ne tansevolhe es
somics que holauen eth son piéch. Alavetz se botéc ath son dauant, enta balhar-li temps
de remeter-se sense qu'es auti se n'encuedéssen des sons plors.

- Vos aufrisqui eth mén brag per tresau viatge, didec a Anna ath cap d'un instant.
Era lo guardaue, sense saber se qué dider. Era princesa Betsy correc ena sua ajuda.

- Non, Alexei Alexandrovic. Anna e jo qu'auem vengut amassa ¢ I'¢ prometut
acompanhar-la enta casa, intervenguec Betsy.

- Perdon, Princesa, didec Karenin, arrint damb respécte, més tachant-li es vistons
enes uelhs. Veigui qu'Anna non se trape pro ben e voi que vengue damb jo enta casa.

Anna se vireéc espaurida, se metec de pes sometuda e passec eth brag jos eth deth son
marit.

- Manare a preguntar se com esta Vronsky e vos avisare, didec Betsy en votz baisha.

En gésser dera tribuna, Karenin parlaue, coma de costum, damb toti es coneishudi que
se trapaue. Anna li calie tanben parlar e hér coma tostemp, mes se sentie forca nerviosa e
tiraue deth bra¢ ath son marit coma en ua malajadilha.

“S'aurie aucit o non? Serie vertat ¢o que didien?”

Se seiguec en silenci en coche de Karenin, que s'auancéc de seguit entre es auti
coches.

A despiech de ¢o qu'auie vist, Alexei Alexandrovic se remie a pensar ena vertadéra
situacion dera sua hemna. Que non apreciaue qu'es signes externs. Era s'auie comportat
d'va manéra inconvenenta e ara eth consideraue un déuer son de dider-1'ac. Més qu'ére
plan dificil de her sense vier mes luenh.

Badéc era boca enta dider-li a Anna qu'eth son anament ére digne de repotec, més,
sense voler, didec ua causa forga despariéra.

- Semble impossible se com, a tot darrér, mos shauten a toti aguesti espectacles tan
barbars!, comentéc. Veigui...

- Qué? Non vos compreni, didec Anna.
Karenin se sentec ofensat, e de ressabuda comencéc a parlar-li de ¢o que volie.

- Me cau dider-vos...comencec.

“Ara que ven era explicacion”, penséc Anna espaurida.

- Me cau dider-vos qu'eth voste anament d'au¢ non a estat bric corrécte, li didec eth
son marit en francés.

- Per qué non a estat corrécte?, preguntéc Anna en votz nauta, virant ath meés correr
eth cap e guardant-1i es uelhs, meés non damb era simulada alegria de d'auti viatges,
senon damb ua determinacion jos era quau dificilaments amagaue es sons temors.

- Tie compde, didec Alexei Alexandrovic en tot senhalar era hiestreta duberta deth
dauant que per era podie entener-les eth menaire.

E, en tot lheuar-se, hec a pujar eth veire.

- Qué trapatz d'incorrécte en meén anament?, repetic Anna.

- FEra desesperacion que non podéretz amagar quan queiguec un des cavaliérs.
Karenin demoraue ua replica, més Anna caraue, guardant fixaments ath son dauant.

- Que ja vos ¢ demanat abantes que vos comportéssetz corréctaments en societat,
pr'amor de qué es males lengues non les calgue mauparlar de vos. He temps que vos
parle der aspécte espirituau d'aguestes causes. Ara que ja non hésqui referéncia ad
aco. Que parli des convenences exteriores. Vos auetz comportat incorréctaments e
demori qu'agd non se repetira.

Anna a penes entenie era mitat d'aqueres paraules. Cranhie ath son marit e ath cop se
demanaue se Vrosnky s'aurie aucit o non, e se s'aurien referit ada eth quan dideren qu'eth
cavalier ére indemne e eth shivau s'auie trincat er arrastéth dera esquia.

Solet endonviéc a arrir damb simulada ironia quan eth son marit venguec de parlar.
Meés que non li podec contestar arren, pr'amor qu'a penes auie comprenut arren de ¢oO
qu'eth li didec.

Karenin auie comencat a parlar damb forca energia, mes quan se n'encuedec de ¢o que
li didie ara sua hemna, eth temor qu'aguesta sentie se li transmetec. Vedec er arridolet
ironic d'Anna e ua extranha confusion s'apoderéc dera sua ment.

“Arris pes mens dobtes. Ara me didera ¢o de madeish que me didec alavetz: qu'es mies
sospeches son ridicules e sense fondament...”

En tot senter-se menagat d'enténer era vertat, Karenin desiraue damb tota era forca
deth morir, qu'era sua hemna li contestesse tau qu'ac auie hét alavetz, que li didesse qu'es
sues sospeches éren estupides e sense fondaments. Ere tan terrible ¢0 que sabie, e, patie
tant per aquerd qu'en aqueth instant ére prest a creder-s'ac tot.

Megs era expression temerosa e ombriua deth rostre d'Anna ara ne tansevolhe li
prometie era enganha.

- Dilheu so enganhat, seguic eth, e en aguest cas vos demani que me desencusetz.

- Que non vos enganhatz, didec dogaments Anna, en tot guardar damb desesperacion
eth rostre impassible deth son marit. Non vos enganhatz... Era e so desesperada. Tant
que vos escoti a vos que pensi en eth. L'estimi; que s era sua aimanta. Non vos
posqui tier a vos; vos ¢ en 0di. Hetz damb jo ¢o que volgatz.

E, en tot inclinar-se en un angle deth coche, Anna petéc en somics violents, amagant
era cara entre es mans.

Karenin non se botgeéc ne cambicc era direccion dera sua guardada. Eth son rostre
aqueric de ressabuda era solemna immovilitat d'un mort e aquera expression non se
modifiquéc pendent tot eth trajécte enquiara casa d'ostiuatge. Un cop dauant d'era,
Karenin viréc eth son rostre entara sua hemna, tostemp damb era madeisha expression.

- Plan ben, vos exigisqui que sauvetz es aparences enquia que... (¢ era votz de
Karenin trantalhéc), enquia que cuelha es mesures avientes pr'amor de deishar sauvat
eth mén aunor. Ja vo'les comunicare.

Gessec deth coche e ajudéc a Anna a baishar. Li sarréc era man, de sorta qu'es vailets
ac vedessen, se seiguec en coche e tornec enta Sant Petersburg.

Ara seguida arribaue eth vailet dera Princesa damb ua nota enta Anna.

“E manat ua carta a Alexei en tot demanar-li se com se trape. Me contéste qu'ei
indemne, mes desesperat.”

“Alavetz viera”, se penséc Anna. “Guaire me n'alégri d'auer-l'ac condat tot ath men
marit!”.

Guardec eth relotge. Mancauen encara tres ores entath rendetz-vos. Es rebrembes dera
darréra entrevista I'aumplien d'emocion.

“Diu mén, guaira claretat encara! Qu'ei terrible, més, me shaute veir eth son rostre e
me shaute aguesta lum tan fantastica! E eth mén marit? A, oc! Gracies a Diu tot qu'ei
acabat entre nosati...”

XXX

Coma pertot a on s'amasse gent, ena petita estacion balnearia a on auien vengut es
Scherbazky se hec aguesta sorta de cristallizacion, de costum ena societat, que he que
cada un des sons membres ocupe un loc determinat.

Madeish qu'eth hered balhe ua forma invariabla e fixa a cada particula d'aigua, en tot
convertir-la en un tro¢ determinat de nhéu, madeish cada nau client qu'arribaue en
balneari ocupaue eth son corresponent loc.

Fiirst Scherbazky sammt Gemahlin und Tochter que s'auien cristalizat en 10c avient
que les corresponie en tot tier en compde er estatge qu'ocupeéren, eth son nom e es
relacions que s'auien creat.

Aqueth an auie vengut as aigiies ua vertadera Fiirstin alemana, que gracies ada era era
cristalizacion se hec mes rapidaments.

Era princesa Scherbazky s'encaborniéc totafét a presentar Kitty ara princesa alemana e
ath dusau dia d'arribar realizéc era ceremonia.

Kitty, jargada damb un vestit plan simple, ei a dider forca luxuos, qu'auie encargat
expressaments en Paris, saludéc prigonda e graciosaments ara Princesa.

Era princesa alemana didec:
- Demori qu'es roses illuminen l¢u-léu aguest beroi rostre.

E es camins dera vida des Scherbazky en balneari demoréren tan fixaments tragadi que
janon les siguec possible gesser-se'n d'eri.

Es Scherbazky coneisheren a ua /ady anglesa, a ua condessa alemana e ath son hilh,
herit ena darréra guérra, a un sabent suedés e ath senhor Canut e a ua fraia sua que
'acompanhaue.

Mes damb es que mes se hegen es Scherbazky ére damb ua senhora de Moscou, Marla
Evgenievna Rtischeva, damb era sua hilha, antipatica enta Kitty per e¢ster malauta, coma
era, d'un amor maleros, e a un coronel moscovita que Kitty vedie e tractaue de petita e
que rebrembaue tostemp d'uniforme e damb esperons, encara qu'ara amiaue eth coth
descubeért e tenguie corbata de color.

Aguest ome, de uelhs petiti, ére extraordinariaments ridicul e se hége shordant pr'amor
qu'ére impossible des.h¢ir-se d'eth.

Un cop establic aqueth regim de vida fix, Kitty se sentec forga engiiejada, e encara
mes quan sa pair partic enta Carlsbad e se demoréc soleta damb sa mair.

Kitty non s'interessaue pes coneishudi, pr'amor que non demoraue arren nau d'eri. Eth
son interés principau en balneari s'estaue en campar ad aqueri que non coneishie ¢ hér
tractes damb eri. Pera sua inclinacion naturau de caracter, Kitty supausaue tostemp
bones qualitats enes auti e meés que mes enes desconeishudi. E ara, en hér suposicions
sus se qui poirie éster aquera gent, se pensaue qu'es sues relacions mutuaus e es sons
caracters eren agradius e excepcionaus e enes sues observacions credie trapar era
confirmacion dera sua suposicion.

L'interessaue especiauments ua joena russa qu'acompanhaue a ua senhora malauta,
russa tanben, que toti cridauen madame Stal.

Aguesta dauna tanhie ara nauta societat. Ere tan malauta que non podie caminar, e
solet es dies mes boni se la vedie en un petit coche. Non se hége james damb russi, ¢o
que, sivans era princesa Scherbazky, non ére degut ara sua malautia, senon ar excessiu
orgulh qu'alendaue en era.

Coma Kitty podec veir, era joena russa que la suenhaue tractaue a toti es malauts
greus, forca abondosi aquiu, e les atenguie damb era mager naturalitat. Tostemp sivans
es sues observacions, era joena que non deuie ester ne parenta de madame Stal ne ua
infermiéra a sodada. Era senhora Stal la cridaue Varenhka e es auti mademoiselle
Varenhka.

Ath dela de qué a Kitty l'interessauen es relacions entre madame Stal e Varenhka, atau
coma entre eres e d'autes persones que non coneishie, Kitty sentie pera joena ua simpatia
explicabla, tau que se passe soent, e, pes guardades que Varenhka li dirigie, se vedie que
tanben ada era l'agradaue era Princeseta.

Varenhka non ére precisaments ua gojata. Se retiraue a un ésser sense joenesa, que
madeish se li podie hér trenta ans coma détz-e-nau. Mes, en tot tier en compde es tralhes
deth son rostre, e a maugrat eth son color malautis, Varenhka qu'ére mésaléu beroia que
l¢ja. Qu'aurie estat autanplan espelta se non siguesse pera primesa extréma deth son cos
e eth volum deth son cap, que non sauvaue era proporcion avienta ara sua nautada; mes
non ¢ére atrasenta entas omes. Que poiriem dider qu'ére coma ua flor polida qu'encara
sauvaue es sons petals, mes que ja ere passida e sense perhum...

A tot darrér, non podie captivar as dmes pr'amor que li mancaue ¢o que I'ére sobrér a
Kitty: un reprimit ardor vitau e era consciéncia des sons encantaments.

Varenhka semblaue ¢ster aclapada tostemp per beth trabalh que realizaue e
I'empachaue, ¢ampar, interessar-se per cap auta causa. Qu'ére precisaments aguesta
circonstancia, que les hége despariéres, ¢O qu'atiraue meés viuaments a Kitty. Li
semblaue ada era qu'en Varenhka, ena sua forma de viuer, traparie eth modél de ¢o que

cercaue damb autant d'in: un interés ena vida, un sentiment de dignitat personau qu'arren
auesse en comun damb aqueres relacions preestablides en gran mon entre gojats e
gojates, e qu'ara li repugnauen en tot semblar-li ua exibicion umilianta, tau que de
mercaderia ara demora de crompaire.

Coma mes observaue Kitty ara sua desconeishuda amiga, mes credie qu'ére er esser
perfécte que s'imaginaue e mes desiraue coneisher-la personauments.

Cada viatge qu'es dues joenes se trapauen pendent eth dia, es uelhs de Kitty semblauen
dider:

“Qui e qué ¢tz vos? Dilhéu un ésser tan berdi morauments coma m'imagini? Més non
pensetz, per Diu, que vos voi impausar era mia amistat! Que n'¢ pro damb admirar-vos e
estimar-vos”. “Jo que vos estimi tanben, qu'étz vos plan gentila. E vos estimaria mes
s'auessa temps...”, se diderie que responie era joena russa damb era sua guardada.

Plan que oc, Kitty vedie forca ocupada a Varenhka; ja acompanhaue enta casa as
mainatges d'ua familha russa, ja heége a vier ua flassada a ua malauta e l'estropaue damb
era, ja sajaue de solatjar a un malaut excitat, ja anaue a crompar coquilhons de té enta
beth un.

Poc dempus dera arribada des Scherbazky campéc en balneari ua parelha de naui
personatges que tirauen forca era atencion generau sense desvelhar cap simpatia. Eth
qu'ére un ome un shinhau acorbaishat, d'enormes manotes, vestit damb un vielh mantél
que l'estaue cuert, de uelhs neri e ath cop ingents e herotges; e era, ua hemna beroia, de
rostre pigalhat, mauenjargada e damb escas gust.

Kitty, en tot encuedar-se'n de qué aquera parelha ére russa, comencéc a endonviar-se
ua novela béra e estrementidoira.

Megs era Princesa, informada pera Kurlist, eth jornau locau, de qué es naui viatgers
¢ren Nicolas Levin e Maria Nicolaevna, informéc a Kitty de qué aqueth ome ¢re ua
persona poc recomanabla, de sorta que totes es illusions dera gojata sus es naucth
vengudi s'esbugasséren. Non tant pes informes de sa mair coma per €ster aqueth Levin
eth frair de Constantin, era parelha se hec més desagradiua enta Kitty. Ath dela, eth
costum de Nicolas d'estirar eth cap costaue ena joena ua repulsion instintiua.

Li semblaue, ¢a que la, qu'en aqueri uelhs grani e herotges, que la campauen tu per tu,
s'exprimien sentiments d'0odi e de burla, per ¢o que Kitty sajaue evitar a Nicolas Levin
tostemp que podie.

XXXI

Hége un mau dia, qu'auie ploigut tot eth maitin e es malauts aprovedidi de paraigiies,
aumplien era galaria.

Kitty passejaue damb sa mair e eth coronél moscovita, que se hége veir damb era sua
giqueta ara moda européa crompada en Francfort. Anauen d'un costat en aute dera
galaria, en tot sajar d'evitar a Levin, que passejaue per aute costat.

Varenhka, damb eth son vestit escur e eth son chapéu nere d'ales baishes, passejaue
damb ua francesa c¢ga. Cada cop que se crotzaue damb Kitty, ambdues s'escambiauen
guardades amistoses.

- Li posqui parlar, mama?, preguntec Kitty, en tot seguir damb era guardada ara sua
desconeishuda amiga e campar que s'endralhaue de cap ara hont a on podien
coincidir.

- S'ei tant er in enta coneisher-la, m'informar¢ prumer sus se qui ei e com ei, en tot
parlar-li jo abantes, repliquéc sa mair. Qué 1 trapes en era de particular? Se vos, te
presentare a madame Stal. Qu'¢ coneishut ara sua belle soeur, higec era Princesa en
tot quilhar era tésta capinauta.

Kitty se'n sabie que sa mair ¢re ofensada de qué madame Stal simulésse non
arreconéisher as russi; non volie, per tant, persutar.

- Qu'ei reauments embelinaira, didec Kitty en tot veir a Varenhka aufrir un veire
d'aigua ara francesa. Tot ¢o que he qu'ei en era espontanéu, agradiu...

- Me hén arrir es tons engouements, didec era Princesa. Que vau mes que tornem,
higec en veir a Levin qu'auancaue ena sua direccion damb era sua companha e damb
eth métge aleman, que damb eth parlaue damb votz nauta ¢ anujada.

En virar-se d'esponera enteneren, non solet ua votz forta, senon crits. Levin cridaue e
eth doctor aleman ére emmaliciat tanben. Era gent les entornegec. Era Princesa e Kitty
se heren enla ath més correr e eth coronél se higec ath rondéu enta saber-se'n de qué se
tractaue.

Moments mes tard, eth coronél artenhéc as Scherbazky.
- Qué passaue?, preguntéc era Princesa.

- Ua vergonha!, contestéc eth coronél. Qu'ei terrible trapar un rus en estranger!
Aguest senhor rus a discutit damb eth meétge, en tot dider-1i mil asenades, acusant-lo

de qué non lo guaris coma li cau e enquia e tot menagant-lo damb eth baston. Qu'ei
vergonhos!

- Quina causa tan desagradiua!, comentéc era Princesa. E com s'a acabat tot?

- Gracies ara intervencion d'aquera...aquera deth chapéu que se retire a un
misharnon. Me pensi qu'ei ua russa, didec eth coronel.

- Mademoiselle Varenhka? Preguntéc Kitty damb admiracion.

- Oc; siguec més escarrabilhada que toti. Agarréc ath rus peth brag e se lo hec a
seguir.
- Ves, mama?, didec Kitty ara sua mair. E encara vos estranhe que 'admira!
En tot campar eth dia a vier ad aquera amiga qu'encara non tractaue, Kitty verifiquec
que Varenhka ére ja en tan bones relacions damb Levin e era sua hemna coma damb es

sons auti pretegés. Era gojata s'apressaue ada eri, les parlaue e li servie d'interprét ara
hemna, que non sabie cap idioma estranger.

Kitty hec tu per tu a sa mair enta que le permetesse tractar a Varenhka. E, maugrat ad
aco de desagradiu que li semblaue ara Princesa éster era que comencesse eth tracte damb
era senhora Stal, qu'auie aquera actitud capinauta non se sabie se per qué, li parléc e
s'informeéc de tot aco que tanhie a Varenhka, en tot vier ena conclusion de qué se ben non
1 auie guaire de bon, tanpoc i auie arren de dolent en coneisher-la. Apressant-se, donc,
era madeisha, ara joena, l'interroguéc.

Entad aco alistéc un moment que Kitty auie anat ena hont e Varenhka s'auie arturat ath
costat d'un vendeire ambulant de doci e I'agarréc.

- Permetetz-me presentar-me personauments, didec era Princesa, damb un arridolet
plen de dignitat. Era mia hilha qu'ei encamardada de vos. Dilhéu vos non me
coneishetz. So...

- Aguest sentiment qu'ei reciproc, Princesa, contestéc Varenhka de ressabuda.

- Qu'actuéretz ager forgca ben damb eth noste compatriota, comentéc era Princesa.
Varenhka se rogic tota.

- Non me'n brembi d'auer hét arren, repliquéc.

- Com que non? Evitéretz un ahér desagradiu a Levin.

- A, oc! Era sua companha me cridéc e jo sagé de padegar-lo. Eth qu'esta forca
malaut e non ei content damb eth son metge. Que so acostumada a tractar damb
malauts atau.

- Me'n sabi que vos estatz en Menton damb era vosta tia. Me pensi que madame Stal
ei era vosta tia, non? Qu'¢ coneishut ara belle soeur dera vosta parenta...

- Non ei era mia tia. Encara que la cridi maman, non so era sua parenta, didec
Varenhka en tot tornar a rogir-se. Més qu'¢ estat educada per era.

Ac didec damb tanta simplicitat, damb tanta dogor e franquesa en son rostre, qu'era
Princesa justifiquéc de seguit que Kitty s'estésse encamardada d'aquera gojata.

- E qué va a her ara aguest Levin?, preguntéc era Princesa.
- Se'n va, responec Varenhka.

Kitty, radianta d'alegria, en veir que sa mair tractaue ja ara sua desconeishuda amiga,
tornaue en aqueth moment dera hont.

- Coma ves, Kitty, eth ton ardent desir de conéisher ara senhoreta...
- Varenhka, preciséc aguesta, damb un arridolet. Atau me criden toti.

Kitty, en tot rogir-se d'alegria sarréc pendent ua longa estona era man dera sua naua
amiga, que non corresponec ara sarrada, deishant era sua man incrta entre es dits de
Kitty.

Mes, a maugrat qu'era sua man non corresponec ara sarrada dera joena, era sua cara
s'aluguéc damb un viu arridolet, alegre e ath cop un shinhau melenconic, que deishaue
ara vista uns dents grani magnifics.

- Tanben jo desiraua coneisher-vos, didec Varenhka.
- Més ¢tz vos tostemp tant ocupada...!
- Que non; que non ¢ arren a her!, assegurec era gojata.

Mes en aqueth madeish moment li caléc deishar as sons naueths amics en veir a dues
mainades russes, hilhes d'un malaut, que corrien entada era.

- Que vos cride mama, Varenhka!, sorrisclauen.

E Varenhka les seguic.

XXXTII

Es detalhs que coneishec era Princesa restacadi ath passat de Varenhka e des sues
relacions damb madame Stal, e que se'n sabec per aguesta, éren aguesti:

Madame Stal, qu'uns didien qu'auie amarat era vida deth son marit, tant que d'auti
afirmauen qu'ére eth que la tormentaue damb eth son anament crapulds, eére ua hemna
tostemp malauta e excitada.

Dempus de divorciar-se deth son marit mainadéc un mainatge, que se moric léu de
néisher. Es parents de madame Stal, en saber-se'n dera sua sensibilitat e cranher qu'era
noticia l'aucisse, escambiéren eth mainatge mort per ua mainada qu'auie neishut era
madeisha net en Sant Petersburg e qu'ere hilha deth codinér dera Cort.

Era mainada ére Varenhka. M¢és endauant, madame Stal se'n sabéc qu'aguesta non ére
hilha sua, mes contunhéc en tot elevar-la. Varenhka demoréc Iéu I¢u soleta en mon, pera
mort de sa pairs.

Madame Stal s'estaue hége mes de dus ans en estranger, en sud, sense botjar-se deth
lhet.

Uns afirmauen que madame Stal simulaue e se hége un pedestau dera sua fama de
hemna vertuosa e pietosa, mentre que d'auti tenguien qu'en realitat, ath hons dera sua
amna, ere un ¢sser vertuos ¢ de morau prigonda, que viuie solet entath ben deth proche
tau que semblaue.

Arrés sabie s'era sua religion €re catolica, protestant o ortodoxa, mes i auie ua causa
certana: mantenguie ua estreta amistat damb es nauti dignataris de totes es gléises e
confessions.

Varenhka demoraue tostemp damb era, en estrangeér, ¢ guairi tractauen ara Stal
avalorauen e estimauen a mademoiselle Varenhka, coma la cridauen.

Assabentada de toti aguesti detalhs, era Princesa non vedec cap inconvenent en tracte
dera sua hilha damb aquera joena, més que més pr'amor que es formes e era educacion
dera gojata eren excellentes e parlaue eth francés e er anglés perféctaments. Ara plan, ¢o
de mes important ere que madame Stal auie assegurat que li hege do qu'era sua malautia
I'empacheésse de tractar intimaments ara Princesa tau qu'ére eth son desir.

Kitty, dempus de conéisher a Varenhka, se sentie cada cop mes captivada pera sua
amiga e cada dia desnishaue en era naues qualitats.

En saber-se'n que Varenhka cantaue pro ben, era Princesa li demanéc que venguesse en
¢0O de son ua serada enta cantar.

- Qu'auem piano, Kitty lo jogue. Qu'ei cért que non ei guaire bon, meés mos shautara
forca entener-vos a vos, didec era Princesa damb un arridolet forcat, totafct
desagradiu enta Kitty quan se n'encuedéc que Varenhka non auie talents de cantar.

Ca que la, era joena acodic tath ser en tot her-se a seguir quauques peces de musica.
Era Princesa convidéc tanben a Maria Evgenievna e ara sua hilha e ath coronél.

Varenhka, indiferenta per complét ath heét que i auesse gent que non coneishie,
s'apropéc entath piano. Non sabie acompanhar-se, mes liegie es notes forga ben. Kitty,
que tocaue eth piano ara perfeccion, I'acompanhaue.

- Qu'auetz un talent extraordinari de cantaira, afirméc era Princesa, dempus qu'era
gojata auesse cantat d'ua forma admirabla era pruméra péga.

Maria Evgenievna e era sua hilha lauderen ara gojata e li déren es gracies pera sua
amabilitat.

- QGuardatz, didec eth coronel pistant pera hiéstra, guaire gent a vengut a escotar-vos.
Gesseren e campeéren que, plan que oOc, ath pé dera hiéstra s'auie amassat for¢a gent.
- M'alegri forga de qué vos age shautat, didec simplaments Varenhka.

Kitty guardaue ara sua amiga damb orgulh. L'entosiasmaue er art, era votz, eth rostre
e, mes que mes, eth caractér de Varenhka, que non daue cap importancia ad ago qu'auie
hét e recebie es laudances damb indiferéncia, damb era impression de limitar-se a
preguntar: “Canti més o non?”

“Se jo siguessa ath son loc, be me n'auria botat de capinauta!”, pensaue Kitty. “Guaire
m'aurie shautat saber que i auie gent escotant jos era hi¢stra! E ada era tot ago que la
deishe hereda. Solet la botge eth desir de non remir-se e de complader a mama. Qué i a
en aguesta hemna? Qué ei ¢o que li balhe for¢a enta deishar de corner a toti e tier-se
independenta e serena? Guaire balharia jo per saber-me'n e poder imitar-la!”, se didie
Kitty, pistant eth rostre tranquil dera sua amiga.

Era Princesa li demanéc ara joena que cantésse mes e era cantec damb era madeisha
perfeccion e serenitat, de pé ath cant deth piano, amiant eth compas sus er esturment
damb era sua man fina e bruna.

Era dusau pega deth papér qu'ére ua cangon italiana. Kitty toquec era introduccion e
guardec a Varenhka.

- Passem aquero de long, didec en tot rogir-se.

Kitty tacheéc era guardada, interrogatiua e temerosa, en rostre dera sua amiga.

- Plan, plan, passem enta ua auta causa..., didec ath més correr Kitty, passant es
huelhes e endonviant que Varenhka auie beth rebrembe restacat ad aquera cangon.

- Non, didec era gojata, calant era man sus era particion e arrint. Cantem aquero.
E ac cantéc tan serena e hereda e damb tanta perfeccion coma auie cantat abantes.

Quan Varenhka acabeéc, toti li balhéren es gracies e se premaniren a préner eth té. Es
dues joenes gesseren en un petit jardin qu'auie ath costat dera casa.

- Non ei cert qu'auetz beth rebrembe restacat ad aguesta cangon?, preguntéc Kitty.
Non m'expliquétz arren, s'esdeguéc a higer: didetz-me solet s'ei vertat.

- Per qué non? Vos ac condaré¢ tot, repliquéc Varenhka damb simplicitat.

- Qu'¢, plan, un rebrembe que béth temps me siguec forca penible. Qu'e estimat a un
ome e solia cantar-li aguesta romanga.

Kitty, en silenci, damb es uelhs for¢a dubérts, campaue esmoiguda ara sua amiga.

- Jo l'estimaua e eth a jo, meés sa mair s'opausaue ath noste maridatge e se maridec
damb ua auta. Ara s'esta prés de nosati e a viatges lo veigui. Non auietz imaginat que
jo tanben auessa podut auer era mia noveleta d'amor?, didec Varenhka.

E eth son rostre s'illuminéc damb un féble resplendor que, sivans se pensec Kitty, en
uns auti tempsi lo deuie illuminar tot sancer.

- Que non ac ¢ pensat? Se jo siguessa ome, dempus de coneisher-vos a vos non
poiria estimar a ua auta. Non compreni se com podec desbrembar-vos e hér-vos
malerosa per complader ara sua mair. Aguest 0me que non a cor!

- 0, oc! Qu'ei un ome brave, e jo non sO malerosa; ath contrari: que so forca erosa.
Non cantam meés aué?, higec, en tot apressar-se ara casa.

- Qué brava étz vos, qué brava!, sorriscléc Kitty. E, en tot arturar a Varenhka, la
punéc. Se jo podessa semblar-me a vos un shinhau!

- Enta qué auetz besonh de semblar-vos ad arrés? Qu'étz forga brava tau qu'étz,
repliquec Varenhka damb eth son arridolet leuger e cansat.

- Non, non so brava... Mes didetz-me... Seigam aciu, se vos platz, didec Kitty, en tot
her-la a seir un aute cop en banc, ath son cant. Didetz-me: dilhéu non ei ua ofensa
qu'un ome menspreéde er amor d'ua, que non l'estime?

- Qu'ei que non m'a menspredat! SO segura que m'estimaue, més eére un hilh
aubedient...

- E se non ac auesse hét per volentat de sa mair, senon pera sua propia?, didec Kitty,
en tot compréner que desnishaue eth son secret e hér a veir qu'eth son rostre, alugat
damb eth rojor dera vergonha, la tradie.

- Alavetz s'aurie comportat mau e jo non patiria per perder-lo, repliquéc Varenhka
damb fermetat, endonviant que ja non se tractaue d'era, senon de Kitty.

- E era ofensa?, preguntéc Kitty. Era ofensa qu'ei impossible de desbrembar.
Parlaue brembant-se se com auie campat a Vronsky en intervau dera mazurca.
- Aoneieraofensa? Vos que non auetz hét arren de dolent.

- Megs que dolent. SO avergonhada.

Varenhka botgéec eth cap e botéc era sua man sus eth de Kitty.

- Avergonhada de qué?, didec. Supausi que non diderietz ar 6me que vos mostréc
indiferéncia que I'estimauetz...

- Plan que non! James li didi uva paraula. Mes eth qu'ac sabie. Que i a guardades
que... I a manéres de hér... Encara que visca cent ans non desbrembar¢ aquero james!

- Donques non ac compreni. Co de més important ei saber se vos l'estimatz ara o
non, concretéc Varenhka.

- Que I'¢ en 0di! Non me posqui perdonar...
- Per qué?
- Pr'amor qu'era vergonha, era ofensa...

- Se totes siguessen tan sensibles coma vos!, repliquéc Varenhka. Non i a cap joena
que non passe per ago. E a tan poca importancia!

- Alavetz, quines son es causes importantes?, preguntéc Kitty, en tot escorcolhar-la
damb era guardada susprenuda.

- [l a forca causes importantes...

- Quines son?

_ O, forga!, didec Varenhka, coma se non sabesse se qué responer.

En aqueth moment s'entenec era votz dera Princesa que cridaue dera hiestra estant:
- Kitty, h¢ fresca! Cuelh eth chal o entra en casa.

- Cért; ja ei ora d'entrar, didec Varenhka, en tot lheuar-se. Que me cau visitar encara
a madame Berta que m'ac a demanat...

Kitty la retenguie pera man e la guardaue apassionadaments, coma se li preguntesse:
”Quines son aguestes causes importantes? Qué ei ¢o que vos bohe ath laguens tanta
serenitat? Vos qu'ac sabetz: didetz-m'ac!”

Mes Varenhka non comprenie era pregunta de Kitty, ne en qué consistie. Solet se'n
brembaue que li calie vier a veir a madame Berta e tornar ena casa de madame Stal ara

Anna Karenina p. 298



ora deth té, qu'aquiu se prenie tas dotze dera net. Entréc, donc, ena casa, arremassec es
sons papers de musica, se hec adiu de toti e se premanic a partir.

- Permetetz-me que vos acompanha, didec eth coron¢l.

- Plan que oc, se com auetz d'anar soleta de nets?, repliquéc era Princesa. Aumens,
manare¢ a Paracha damb vos.

Kitty campaue er arridolet que Varenhka se tenguie damb dificultat en enténer a dider
qu'ére de besonh que l'acompanhéssen.

- Non; tostemp vau soleta e james m'arribe arren, didec, tant que cuelhie eth chapeu.
E, punant un viatge mes a Kitty e ometent dider-li en qué consistien aqueres causes
importantes, despareishec damb eth son pas rapid e es sons papers de musica dejos
eth bra¢ ena escurina dera net d'ostiu, en tot hér-se a seguir damb era eth secret
d'aqueres causes importantes ¢ d'ago que li balhaue aquera dignitat e aquera cauma
tant envejables.

XXXTII

Kitty coneishec tanben a madame Stal e aguesta amistat, amassa damb era de
Varenhka, influic forca en era, solatjant-la ena sua afliccion.

Era consolacion s'estaue en qué, gracies ad aquera amistat, se dauric un nau mon
entada era, un mon sense arren en comun damb eth son anterior, un mon quilhat que dés
era sua nautada se podie campar eth passat damb tranquillitat. Auie desnishat que, ath
dela dera vida instintiua que s'auie autrejat enquia alavetz, i auie ua vida espirituau.

Aguesta vida se descurbie a trauérs dera religion, mes ua religion que non auie arren a
veir damb era que professaue Kitty dempus era sua mainadesa, e que consistie en assistir
enes oficis e vespras en “Asil de Veudes Nobles”, a on se trapaue gent coneishuda, e en
apréner de cor damb es “pairets” ortodoxi es téxti religiosi eslaus.

Era naua idia qu'ara recebie dera religion €ére nauta, mistica, junhuda a sentiments e
pensaments polidi. Atau, li calie creir ena religion non pr'amor que siguesse manat,
senon pr'amor qu'era credenca ere digna d'eéster estimada.

Kitty non arribéc ena tau conclusion pr'amor que 1'ac didessen. Madame Stal parlaue
damb Kitty coma damb ua mainada simpatica, en tot admirar-la, e trapar en era es
rebrembes dera sua joenesa. Solet un cop li didec qu'en totes es penes umanes non i a
consolacion senon en amor de Diu e ena fe, e que Crist, ena sua infinita pietat per nosati,
non trape penes tan petites que non se meriten era sua consolacion. E poc dempus,
madame Stal cambi¢c de conversa.

Megs en cada un des sons movements, des sues paraules, des sues guardades celestiaus,
tau que qualificaue Kitty es guardades de madame Stal, e més que mes ena istoria dera
sua vida, que Kitty coneishec per Varenhka, aprenec era joena “¢o de mes important”,
enquia alavetz ignorat per era.

Atau, vedec que, en preguntar-li per sa pairs, era Stal arrie damb mensprétz, ¢o qu'ére
contrari ara caritat cristiana. Tanben avertic que, un viatge que Kitty trapéc aquiu a un
preire catolic, madame Stal sajaue de tier eth son rostre dehora dera lum dera lampa tant
qu'arrie d'ua mangra particulara.

Per petites que siguessen aguestes observacions, shordauen a Kitty, desvelhant en era
dobtes sus madame Stal. Varenhka, peth contrari, soleta en mon, sense parents ne amics,
damb era sua trista decepcion, non demorant arren dera vida ne patint ja per arren, ere
eth tipe de perfeccion qu'era Princeseta soniaue.

Kitty artenhec a compréner que Varenhka n'auie pro de desbrembar-se'n d'era
madeisha e estimar as auti enta senter-se serena, brava e erosa. Atau aurie volut éster era.
En tot compréner ja damb claretat se qué ére ¢o de “mes important”, Kitty non se limitéc
solet a admira'c, senon que s'autregec de seguit damb tota era sua amna ad aquera naua
vida que se daurie ath son dauant. Pes referéncies de Varenhka sus se com actuauen
madame Stal e d'autes persones que li mentaue, Kitty tracéc eth plan dera sua vida
entath futur. Tau qu'era neboda de madame Stal, Alina, que Varenhka li parlaue soent,
Kitty se prepausec, a on que s'estésse, cercar as malerosi, ajudar-les ena mida des sues
forces, autrejar-les evangglis e lieger-les-ac as malauts, criminaues e moribonds. Era idia
de liéger er evangeli as criminaus, coma héga Alma, ére ¢o que mes sedusie a Kitty. Més
era joena sauvaue en secret aguestes illusions sense comunicar-les, ne a Varenhka ne a sa
mair.

Ara demora deth moment avient que podesse realizar es sons plans damb mes
amplitud, Kitty trapec en balneari, a on i auie tanti malauts e malerosi, era possibilitat de
practicar es naues normes de vida que s'impausaue, madeish que Varenhka.

Era Princesa, ara prumeria, non vedec senon qu'era sua hilha ére plan influida peth son
engouement, coma era didie, enta madame Stal e més que meés enta Varenhka. Notaue
que non solet Kitty imitaue ara gojata ena sua activitat, senon que l'imitaue, sense
encuedar-se'n, ena sua manéra de caminar, de parlar, enquia de botjar es cilhes. Mes
dempus era Princesa se n'encuedéc de qué se passaue en Kitty, ath dela dera sua
admiracion per Varnhka, un important cambi espirituau.

Vedie ara sua hilha liéger pes nets er Evangeli francés que 1'auie regalat madame Stal,
causa qu'abantes non hége james; notaue que refusaue es amistats deth gran mon e que
tractaue forca as malauts protegidi de Varenhka e, especiauments, a ua familha prauba:
era deth pintor Petrov, qu'ére plan malaut.

Kitty se mostraue capinauta d'amiar a térme eth paper d'infermiéra en aquera familha.

Tot aquerd estaue ben e era Princesa non auie arren a dider contra aquera activitat dera
sua hilha, sustot pr'amor qu'era hemna de Petrov ¢re ua persona distinguida, e qu'era
princesa alemana, en saber-se'n de ¢o que hege Kitty, I'auie vantat, en tot cridar-la angel
consolador.

Oc, tot qu'aurie estat for¢a ben se non auesse estat exagerat. Més era Princesa notaue
qu'era sua hilha tendie a exagerar e li calec avertir-la.

- 1l ne faut jamais rien outrer.

Kitty, ¢a que la, non contestaue arren, senon que se limitaue a pensar que non i pot
auer exageracion en heér obres caritadoses. Dilhéu ei exagerat seguir eth precepte d'aufrir
era carola querra ath que mos foetége era dreta o eth de balhar era camisa a qui li tre a
un eth vestit?

Mgs ara Princesa non li shautauen es extréms, e mes encara quan comprenie qu'era sua
hilha ara non li daurie complétaments eth cor. En realitat, Kitty amagaue ara Princesa es
sues naues impressions € sentiments non pr'amor que non volesse o non respectésse a sa
mair, senon precisaments per ¢ster era sua mair.

Qu'aurie daurit mielhor eth son cor a quinsevolh, abantes qu'ada era.

- He¢ temps qu'Anna Pavlovna non vie en casa, didec un cop era Princesa, en tot
referir-se ara Petrova. L'¢ convidada a vier, més que m'a semblat qu'ére un shinhau
desengustada damb jo...

- Non ac ¢ notat, didec Kitty en tot rogir-se.
- He guaire que non les as vist?
- Deman que mos cau anar a hér ua passejada pes montanhes, didec Kitty.

- Plan, anatz-i, didec era Princesa, en tot campar eth rostre trebolat dera sua hilha e
esforcar-se a endonviar es causes dera sua confusion.

Aqueth madeish dia Varenhka dinéc damb eri e anonciéc qu'era Petrova deishaue
d'anar eth passeg dera montanha. Era Princesa vedec que Kitty tornaue a rogir-se.

- T'a arribat quauquarren desagradiu damb es Petrov, Kitty?, preguntéc era Princesa
quan se demoreren soletes. Per qué non mane as mainatges aciu ne vie james?

Kitty contestéc que non s'auie passat arren € que non comprenie qu'Anna Pavlovna
podesse estar desengustada damb era.

E didie era vertat. Non se'n sabie deth motiu concret qu'era Petrova auesse cambiat
d'actitud entada era, mes ac endonviaue. Endonviaue quauquarren que non li podie dider
a sa mair, ua d'aguestes causes qu'un sap mes que non pot ne cohessar-s'ac ada eth
madeish per ¢o de vergonhos e terrible que serie cométer un error.

Rebrembaue es sues relacions damb era familha Petrov. Evocaue era ingenua alegria
que se diboishaue en bondadds rostre redon d'Anna Pavlovna quan se trapauen,
rebrembaue es sues converses secretes respeécte ath malaut, es sues invencions enta
empachar-li trabalhar, ¢co que l'auien enebit es metges, e enta tréir-lo de passejada. Se'n
brembaue der afecte que 1'auie eth mainatge petit, que la cridaue “Kitty mia” e non volie
calar-se en lhet s'era non estaue ath son costat enta her-lo dormir.

Be n'¢ren d'agradius aqueri rebrembes! Dempts evoquec era figura prima de Petrov,
eth son long coth, era sua levita de color castanha, es sons peus clars e retortilhadi, es
sons interrogadors uelhs bluencs qu'ara prumeria espaurien a Kitty, e rebrembéc tanben
es esforci que heége enta her veir qu'auie forca e animositat dauant d'era.

Ath dela se'n brembaue dera repugnancia qu'eth l'inspiraue ara prumeria (tau que l'ac
inspirauen toti es tuberculosi) e eth compde qu'alistaue es paraules que li calie dider.

Tornaue a veir era guardada timida e esmoventa que li dirigie Petrov e experimentaue de
naucth er estranh sentiment de pietat e umilitat, amassa damb era consciéncia d'obrar
coma cau, que la negaue en aqueri instants.

Oc: tot aquerd s'auie esguitlat perféctaments enes prumérs dies. Ara, dés hége poc, tot
qu'auie cambiat. Anna Pavlovna recebie a Kitty damb amabilitat simulada e susvelhaue
de contunh ath son marit e ara joena.

Ere possible qu'era esmoventa alegria qu'experimentaue Petrov, en arribat era, siguesse
era causa dera heredor d'Anna Pavlovna?

“Oc”, se pensaue Kitty, qu'auie quauquarren poc naturau en Anna Pavlovna,
quauquarren que non ere propi dera sua bondat en accent que dus dies abantes li didesse
tota anujada:

- Eth mén marit vos demoraue; non volie préner eth café enquia que vos arribéssetz,
a maugrat que sentie feblesa...

“Oc; dilhéu era Petrovna se desengustéc damb jo per auer-li dat era flassada ath son
marit. Qu'eth hét non a cap importancia... Més eth la cuelhec en tot trebolar-se e me
balhéc tanti cops es gracies que me demore¢ confonuda... E dempts aguest retrait men
qu'a pintat tant admirable... E ¢o de pejor ei era sua guardada, tan doga, tan timida... Oc,
oc; qu'ei aquerd”, se repetie Kitty orrificada. “Més que non a d'éster, non pot ester. Eth
praube m'inspire tanta pietat...!”

Aqueth dobte empodoaue, ara, er encantament dera sua naua vida.

XXXIV

Poc abantes d'acabar eth periode de cura d'aigiies, eth prince Scherbazky venguec a
trapar-se damb era sua familha, que de Carlsbad auie vengut enta Baden e enta
Kessingen a visitar a uns amics russi, pr'amor d'alendar aire rus, coma didie eth.

Es opinions deth Prince e dera sua esposa per ¢0 que hége ara vida en estranger
qu'éren totafét opausades.

Era Princesa ac trapaue tot admirable e, a maugrat dera sua posicion ena societat russa,
en estranger sajaue retirar-se a ua dauna européa, ¢o qu'artenhie damb dificultat, pr'amor
que, en ester en realitat ua dauna russa, li calie simular e aquero l'intimidaue forga.

Eth Prince, ath contrari, trapaue mau tot ¢o d'estranger, I'engiliejaue era vida europea,
sauvaue es sons costums russi e dehora dera sua patria procuraue mostrar-se de bon
voler mens europeu de ¢O que n'ére en realitat.

Eth Prince tornéc meés prim, damb era peth des caroles penjant, meés damb ua
excellenta animositat, qu'encara melhoréc en veir que Kitty s'auie guarit complétaments.

Es referéncies dera amistat dera sua hilha damb madame Stal e¢ Varenhka ¢ es
observacions dera Princesa sus eth cambi costat en Kitty impressionéren ath Prince, en
tot desvelhar en eth eth son sentiment de gelosia de costum enta tot aquerod qu'atiraue ara
sua hilha dehora deth cercle des sons proches. L'espaurie que Kitty podesse escapar-se
dera sua influéncia, en tot aluenhar-se en situacions inaccesibles entada eth.

Mes aguestes noticies desagradiues s'en.honséren ena mar dera alegria e bondat que
I'encoratjaue tostemp e qu'auie aumentat dempus d'auer cuelhut es aiglies en Carlsbad.

Ath londeman dera sua tornada, eth Prince, vestit damb un long mantél, damb es sues
mofles caroles tengudes peth cochér midonat, se filéc de cap ara hont damb era sua hilha
damb for¢a bon estat d'esperit.

Eth maitin ¢re esplendid; ludie un solei radiant. Es cases netes e alégres, damb es sons
jardinets, er aspécte des sirventes alemanes, alégres en son prétzhét, de mans roies, de
rostre roeienc pera cervesa; tot aquerd qu'aumplie de goi eth cor.

Megs en apressar-se ara hont trapauen malauts d'ua mina forga meés deplorabla encara
peth contrast damb es condicions dera ben organizada vida alemana.

A Kitty ja non I'estonaue aguest contrast. Eth solei ludent, eth viu verdor, eth son dera
musica, li resultauen eth marc naturau de tota aquera gent tan familiara entada era, damb
es sues alternatiues de pejor o mielhor salut, de bona o mala encoélia qu'éren sometudi.

Mes ath Prince era lum e er esplendor deth maitin de junh, eth sonar dera orquestra
que tocaue un alégre vals de moda e, més que mes, er aspécte des ufanoses sirventes li
semblauen illogics e grotesqui en contrast damb aqueri morts viuents, vengudi de tota
Europa, que se botjauen damb fatiga e tristesa.

A maugrat deth sentiment d'orgulh que li costaue eth hét d'amiar deth brag ara sua
hilha, ¢0 que li balhaue era impression de tornar ara joenesa, se sentie intimidat e
shordat peth son anament segur, pes sons membres solids, peth son cos de forta
complexion. Experimentaue ¢o qu'un odme despolhat sentirie en trapar-se en ua amassada
de persones vestides.

- Presenta-me as tues naues amistats, didec ara sua hilha en tot sarrar-li eth brag
damb eth code. Au¢ que senti simpatia enquia e tot pera hastigosa aigua
bicarbonatada que t'a remetut d'aguesta sorta. M¢es ei tan trist campar tot aquero!
Guarda, qui ei aguest?

Kitty 1'anaue nomentant es persones coneishudes e desconeishudes que se trapauen
pendent era sua passejada.

Ena madeisha entrada deth jardin traperen a madame Berta, era céga, e eth Prince se
sentec content dauant era expression qu'aluguéc eth rostre dera anciana francesa en
enténer era votz de Kitty. Madame Berta li parlec ath Prince damb era sua exagerada
amabilitat francesa, en tot vantar-1i ad aquera hilha tan bondadosa, ennautir-la enquias
bromes ¢ qualificar-la de tresaur, pérla e angel de consolacion.

- En aguest cas qu'ei er angel numéro dus, didec eth Prince arrint, pr'amor que,
sivans era, er angel numeéro un ei era senhoreta Varenhka.

~ 0, era senhoreta Varenhka qu'ei tanben un vertadér angel!, afirméc madame Berta.

Ena galaria trapéren ara madeisha Varenhka, que se filaue ath mes correr ath son
encontre. Amiaue un esplendida bossa de costura.

- Qu'a vengut papa, didec Kitty.

Varenhka hec un senhau entre salutacion e reveréncia, damb era simplicitat e
naturalitat que tenguie tostemp damb totes es sues causes.

Ara seguida comencéc a parlar damb eth Prince coma damb toti, damb naturalitat,
sense senter-se intimidada.

- Que ja vos coneishi, e pro ben, didec eth Prince damb un arridolet que Kitty
dedusic, damb alegria, que sa pair trapaue simpatica a Varenhka. Enta on vatz tan
léu?

Qu'ei que mama ei aciu, didec era gojata en tot dirigir-se a Kitty. Non a clucat un
uelh en tota era net e eth doctor I'a conselhat que gessesse. Li hesqui a vier era sua
labor.

- Atau qu'ei aguest er angel numéro un?, didec eth Prince dempis que Varenhka
auesse partit.

Kitty notaue que sa pair s'auie volut burlar dera sua amiga, més que non gosaue he'c
pr'amor que tanben eth l'auie trapat simpatica e agradiua.

- Anem a veir a totes es tues amigues, higec eth; anem, autanplan, a saludar a
madame Stal, s'ei que se digne brembar-se'n de jo...

- La coneishes, papa?, preguntec Kitty damb un cert temor, en tot veir er arrai ironic
qu'illuminec es uelhs deth Prince en mentar ara Stal.

- La coneishi, atau qu'ath son marit, quan era encara non s'auie inscrit entre es
pietistes.

- Se qué vo dider pietista, papa?, preguntéc era joena, intranquilla, en saber-se'n que
¢0 qu'era admiraue tant en madame Stal auie semblable nom.

- Non ac sai deth tot, de vertat... Solet sai qu'era balhe es gracies a Diu per toti es
malastres que patis... Plan per aquerd quan moric eth son marit balhéc tanben es
gracies a Diu... M¢s era causa que resulte un shinhau comica, pr'amor qu'ambdus
s'amiauen forca mau. Qui ei aguest? Quina mina! Que h¢ pena veder-lo!, exclameéc
eth Prince en tot campar a un ome baishet, seigut en un banc, que vestie un abric
marron e pantalons blanqui que formauen estranhs rufadisi sus es descarnadi uassi
des sues cames.

Aqueth senhor se treiguec eth chapeu, en tot desnishar es sons peus retortilhadi e
escassi e eth son ample front, de mina malautissa, leugéraments rogida ara, pera pression
deth chapéu.

- Qu'ei eth pintor Petrov, responec Kitty rogint-se tota. E aguesta ei era sua hemna,
higec senhalant a Anna Pavlovna.

Era Petrova, coma de bon voler, en apressar-se ada eri, se dirigic a un des sons
mainatges que jogaue ath cant deth passeg.

- Quina pena inspire aguest ome e quin rostre tan simpatic tie! Per qué non t'as
apropat ada eth? Semblaue que te volie parlar.

- Alavetz, anem, didec Kitty, en tot virar-se decididaments. Com vatz aué?,
preguntec a Petrov.

Petrov se lheuéc en tot apuar-se en son baston, ¢ guardéc damb timiditat ath Prince.
- Kitty qu'ei era mia hilha, didec Scherbazky. M'alégri de coneisher-vos.

Eth pintor saludéc, hént a veir en arrir era sua blanca dentadura que ludie
extraordinariaments.

- Ager vos demorauem, Princesa, li didec a Kitty. E en parlar, trantalhéc, e repetic
eth movement enta simular qu'ac hége de bon voler.

- Jo qu'éra a mand de vier, més Varenhka m'aviséc de qué vosati non gessietz de
passejada.

- Com que non?, didec Petrov rogint-se. Dempus estosseguéc e cerquéc ara sua
hemna damb es sons uelhs. Anneta, Anneta!, cridec.

E en son escanaulit coth se holeren es sues venes, grosses coma cordes.
Anna Pavlova s'apressec.

- Se com que maneres er encargue ara Princesa de qué non gessiem de passejada?,
preguntec Petrov irritat.

Era emocion negaue era sua votz.

- Bon dia, Princesa, saludéc Anna Pavlovna damb wun simulat arridolet, en un ton
forca despariér deth qu'auie tengut tostemp quan parlaue damb era. M'aleégri de
coneisher-vos, li didec ath Prince. Que he temps que vos demorauen...

- Se per qué as manat a dider ara Princesa que non anariem de passejada?, repetic eth
son marit en votz baisha e raucosa, meés emmaliciat encara en encuedar-se'n que li
mancaue era votz e non podie parlar en ton que desiraue.

- Diu meén!, me penseé que non i anariem, contestéc era hemna anujada.

- Com que non! Oc, i anaram pr'amor que... ¢ Petrov tossic un aute cop ¢ voludéc era
man.

Eth Prince se treiguec eth chapeu e se hec enla.
- Malerosi!, mormolhéc aclapat.

~ Oc, papa, contestéc Kitty. Te cau saber qu'an tres hilhs, que non an vailets ¢ qu'a
penes tien recorsi. Era Académia li mane quauquarren, contunhaue dident, damb
animositat, enta solatjar eth mau efécte que li costéc era actitud dera Petrova. Aquiu
que i ¢ madame Stal, acabéc en tot mostrar un petit coche que, entre coishins,
estropada en roba gris e blua celésta, jos un para-solei, se vedie ua figura blanca.

Qu'ére madame Stal. Darrér son i auie un robust e carat mosso aleman que possaue eth
coche. Ath son cant i anaue un comde suedés, un ome plan roi que Kitty coneishie de
nom. Diuersi malauts entornejauen eth coche, campant a madame Stal damb veneracion,
coma a quauquarren estraordinari.

Eth Prince s'apresséc e enes sons uelhs vedec Kitty de nauéth er ironic arrai que tant
'enquimeraue.

En arribar ath cant de madame Stal, eth Prince li parléc en excellent francés, coma
pogui lo parlen aué, en tot exprimir-se damb respécte e cortesia.

- Sabi pas se vos me rebrembatz; mes en tot cas me permeti hér-me rebrembar enta
arregrair-vos es vostes bondats damb era mia hilha, didec Scherbazky tant que se
treiguie eth chapéu e se lo sauvaue ena man.

- Encantada, prince Alexandre Scherbazky, didec era Stal, en tot lheuar entada eth es
sons uelhs celestiaus qu'en eri Kitty campéc un ceért desengust. Qu'estimi forca ara
vosta hilha.

- Vamau era vosta salut?
- Oc, mes que ja i sO acostumada, responec madame Stal.
E presentec ath Prince eth comde suedés.

- Auetz cambiat un shinhau, didec Scherbazky, dés es détz ans que non ¢ auut er
aunor de veder-vos.

~ Oc. Diu, que balhe era crotz, balhe tanben es energies enta tier-la. Soent hé qu'un
pense: enta qué se tardara tant aguesta vida? Atau non, de ua auta manera!, manec
irritada a Varenhka, que 1'estropaue es pés damb era flassada d'ua forma desparicra
qu'era volie.

- Solide se tarde enta poder-vos perméter her eth ben, didec eth Prince arrint damb es
uelhs.

- Nosati que non ¢ém arrés enta jutja'c, responec madame Stal, en tot campar era
expression deth rostre deth Prince. Me manaratz aqueth libre, estimat Comde? Vos ac
arregrairé forca, didec de pic, en tot dirigir-se ara ath comde suedés.

- Al exclamec eth Prince, en veir ath coronel, que non ére luenh d'aquiu.

E, saludant damb eth cap ara senhora Stal, s'aluenhéc damb era sua hilha e damb eth
coronel, que s'amassec damb eri.

- Vaqui ara nosta aristocracia, vertat, Prince?, didec en ton ironic eth coronél, que se
sentie shordat damb era senhora Stal pr'amor que non se relacionaue damb eth.

- Qu'esta madeish que tostemp, comentéc eth Prince.

- La coneishietz abantes d'emmalautir? Voi dider, abantes que li calesse estar-se en
lhet.

- Oc; la coneishi precisaments quan emmalautic e li calec estar-se en lhet.
- Diden que non se lhéue dempus detz ans.
- Non se lhéue pr'amor qu'a es cames plan cuertes, qu'ei esgarrada.

- Impossible, papa!, sorriscléc Kitty.

~ Aquerd diden es males lengues, estimada. E qué mau tracte a Varenhka! O,
aguestes hemnes malautes!, higec.

- Non, papa, repliquéc Kitty ara cauda. Varenhka I'adore. E madame Stal h¢ forca
ben! Demana-l'ac a qui volgues. Ada era e a Alina Stal toti les coneishen.

- Que pot ester, didec eth Prince, en tot sarrar-se eth brac damb eth code. Mées a jo
que me shaute més her eth ben sense qu'arrés se n'sapie.

Kitty caréc non pr'amor que non auesse arren a dider, senon pr'amor que non volie
fidar a sa pair es sons pensaments secrets. Per estranh que siguesse, a maugrat que non
se volie sométer ara opinion de sa pair ne desnishar-li eth camin deth son santuari
interior, notéc qu'aquera imatge divina de madame Stal que pendent un mes sancér auie
amiat ath son laguens despareishie defitiuvaments, dera madeisha manéra qu'era figura
que forme un vestit penjat despareish definitiuaments quan un se n'encuede que non ei
qu'aquer0: un vestit penjat.

Ara en son cerveth non demoraue qu'era vision d'uva hemna braca de cames que
s'estaue ajacada pr'amor qu'ére deforme e que martirizaue ara prauba Varenhka perque
non l'apraiaue ben era flassada ar entorn des sons pées. E cap esforg dera sua imaginacion
podec rebastir era anteriora imatge de madame Stal.

Anna Karenina p. 310



XXXV

Eth bon estat d'animositat deth Prince se contagi¢c ara sua familha, as sons amics e
enquia ar aleman patron dera casa que s'estauen es Scherbazky.

En tornar dera hont, eth Prince, qu'auie convidat ath coron¢l, a Maria Evgenievna e a
Varenhka a préner café, manec que treiguessen la taula en jardin, jos un castanher, e que
se mestreésse aquiu er esdejuar.

Arrossegadi pera alegria deth son patron, es vailets, que se'n sabien dera munificéncia
deth Prince, s'encoratgéren tanben. Pendent mieja ora un metge de Hamburg, malaut,
que s'estaue en soler deth dessus, campéc damb enveja aqueth grop de russi, toti en bona
santat, amassadi jos er vielh arbe.

Ena ombra volugadissa des arrames, dauant era taula caperada damb ues blanques
tovalhes, damb cafetéres, pan, boder, hormatge e plegadors, ére seiguda era Princesa,
apolidida damb era sua cofa de cintes lillas, aumplint es tasses e repartint es
entrelescades.

En aute costat dera taula se seiguie eth Prince, menjant a usclar dents e parlant
animadaments en votz nauta. Ath son entorn se vedien es crompes qu'auie hét: caishetes
de husta hargada, joguets, plegadors de tota sorta. Auie crompat un pilér d'aqueres
causes e les regalaue a toti, autanplan a Lisgen, era sirventa, e ath casalér, que damb eth
badinaue damb eth son comic aleman bretonejat, en tot assegurar que non éren es aigiies
qu'auien guarit a Kitty, senon era bona codina deth patron dera casa e mes que mes era
sua composta de cerides seques.

Era Princesa se'n trufaue deth son marit pes sons costums russi, mes se sentie mes
encoratjada e alégra de ¢O que n'auie estat enquia alavetz pendent era sua estada enes
aigiies.

Eth coronél hestejaue tanben es badinades deth Prince, mes quan se tractaue d'Europa,
qu'eth se pensaue auer estudiat peth menut, ére de part dera Princesa.

Era bondadosa Maria Evgenievna arrie de tot cor damb es ocurréncies de Scherbazky
e Varenhka arrie d'ua manéra discréta meés comunicatiua, causa que Kitty non l'auie vist
james enquia alavetz, dauant des alegres galejades deth Prince.

Tot aquero encoratjaue a Kitty, mes, ¢a que la, se sentie preocupada. Non sabie se com
resolver eth probléma que sa pair 1'auie plantejat sense voler damb era sua manéra de
considerar as sues amigues e aqueth génre de vida qu'era estimaue darréraments damb
tota era sua amna.

Ad aguest probléma s'i higie eth des sues relacions damb es Petrov, aué desnishat d'ua
forma forga desagradiua.

En veir era alegria des auti, Kitty sentie créisher era sua agitacion; e experimentaue un
sentiment pariér ath qu'auie patit ena sua mainadesa quan la castigauen en tot embarrar-
la ena sua cramba que d'era estant entenie arrir as sons frairs alégraments.

- Per qué as crompat tantes boniqueries?, preguntéc era Princesa ath son marit, en tot
servir-se ua tassa de cafe.

- Perque, en gésser a heér era passejada e apressar-me enes botigues, me pregauen que
crompessa dident: “Erlaucht, Exzellenz, Durchlaucht”. En enténer dider Durjlancht,
me sentia incapable de tier-me e se n'anauen detz faleri coma per art de magica.

- Non ei vertat. Ac crompaues tu pr'amor que t'engiiejaues, didec era Princesa.
- Plan que m'engiiejaua! Aciu tot ei tant engiliegiu qu'un non sap a on calar-se.

- FEi possible que vos engiiegétz, Prince, damb era quantitat de causes interessantes
que i a ara en Alemania?, didec Maria Evgenievna.

- Que me'n sabi de tot ¢O d'interessant: era composta de cerides, la coneishi; eth
saussissa damb cedes, la coneishi. Ac coneishi tot!

- Didetz ¢o que volgatz, Prince, es institucions alemanes son plan interessantes,
repliquec eth coronél.

- Se qué i a d'interessant? Es alemans piquen de mans e criden coma mainatges,
alégres, pr'amor que vien de véncer as sOn enemics; mes, per qué me cau ester
content a jo? Jo non ¢ vengut ad arrés e, totun, me cau tréir jo madeish es botes e, ath
dela, deishar-les ath ras dera porta. Pes maitins me cau lheuar-me, vestir-me e vier en
salon enta préner un mau té. Be n'ei de desparier en casa! Un se lhéue sense pressa, e
s'ei embestiat o irritat, qu'a temps enta padegar-se, sense meditar pro ben es causes,
sense precipitacions...

- Vo'n desbrembatz qu'eth temps ei aur, didec eth coronél.

- Que depen deth temps que sigue! I a temps que se pot véner a rason d'un kopeck
per mes, ¢ en autes escadences non se balharie mieja ora ne peth mau de morir...Non
ei vertat Varenhka? Mg¢s, qué te cau? Es trista?

- Non, non so trista.
- Partitz ja? Demoratz-vos ua estona, didec eth Prince a Varenhka.
- Me cau tornar enta casa, repliquéc era, en tot lheuar-se e arrir encara damb goi.

Quan se li passéc er arrir, se didec adiu e entréc ena casa enta botar-se eth chapéu.

Kitty la seguic. Enquia e tot, era madeisha Varenhka se li retiraue ara damb un aspecte
despariér. Non ei que li semblésse pejor, senon despariér de com era l'imaginaue
abantes.

- Hé temps que non auia arrit coma au¢!, didec Varenhka, en tot agarrar eth para-
solei e era bossa de man. Be n'ei de simpatic ta pair!

Kitty caraue.
- Quan mos veiram?, preguntéc Varenhka

- Mama volie tier-les ua visita as Petrov. Seratz aquiu?, preguntéc Kitty guardant ara
sua amiga.

- I ser¢, responec Varenhka. Se premanissen enta partir e les prometi acodir enta
ajudar-les a hér er equipatge.

- Alavetz vier¢ jo tanben.
- Non. Enta qué voletz vier?

- Enta qué? Enta qué?, repliquéc Kitty daurint exageradaments es uelhs e agarrant
eth para-solei de Varenhka pr'amor de non deishar-la partir. Per qué non?

- Coma qu'a vengut eth voste pair! E, ath dela, eri se senten intimidadi dauant de vos.

- Non ei aquerd. Didetz-me se per qué non voletz que visite as Petrov soent. Non,
que non voletz! Didetz-me eth motiu.

- Jonon ¢ dit aquero, repliquéc Varenhka sense alterar-se.

- Didetz-m'ac, se vos platz.

- De vertat voletz que vos ac diga tot?, preguntéc era gojata.
- Tot, tot!, asseguréc Kitty.

- Donques que non i a arren d'especiau, exceptat que Mijail Alexievic (aguest ere eth
nom deth pintor) abantes volie partir sense demora e ara non se decidis a partir.

- E qué mes?, 'ahisquec Kitty en tot guardar-la gréuments.

- Donques qu'Anna Pavlovna didec qu'eth son marit non volie partir pr'amor que vos
¢tz aciu. Aquero ac didec sense cap de rason, més plan per ago, i auec ua discussion
violenta entre es esposi. Ja sabetz se guaire irritables son es malauts...

Kitty, mes carada cada cop, sauvaue silenci. Varenhka contunhaue parlant soleta sajant
de solatjar-la e aleugerir era explicacion, pramor que vedie que Kitty ére a mand
d'estarnar-se de plorar.

- Javedetz qu'ei mielhor que non vengatz. Vos que ja sabetz; non vos ofensetz, mes...

Anna Karenina p. 313



- M'ac meriti!, M'ac meriti!, didec Kitty ath més correr, en tot arrincar eth para-solei
des mans dera sua amiga, sense gausar guardar-la enes uelhs.

Varenhka auie vams d'arrir dauant era infantila coléra dera sua amiga, més se tenguec
enta non ofensar-la.

- Per qué t'ac merites? Non compreni, didec.

- Ac meriti pr'amor que tot aquerd qu'é estat hent ere faus, simulat e non me gessie
deth cor. Qué ¢ a veir jo damb aguest 0me que non ei meén? E se passe que costi ua
peleja per botar-me a hér ¢o qu'arrés me manaue!, ei era conseqiiéncia de simular.

- Quin besonh auietz de simular?, preguntéc en votz baisha Varenhka.

- Qué estupid e qué vil a estat ¢co qu'¢ het! non i auie besonh de simular arren!,
persutaue Kitty, daurint e barrant nerviosaments eth para-solei.

- Megs, damb quina finalitat simulauetz?

- Enta semblar mes brava dauant era gent, dauant de jo, dauant de Diu. Enta
enganhar a toti! Non tornar¢ a queir en aquerd. Qu'ei mielhor éster dolenta que
mentir e enganhar.

- Per qué didetz enganhar?, didec, damb repotec, Varenhka. Ac didetz coma se...
Megs Kitty, cuelhuda d'un atac d'excitacion, non la deishéc acabar.

~ Que non ac digui per vos; non se tracte de vos. Vos &tz perfécta, ja ac sai! Oc, sai
que totes vosates etz perfectes. Més se qué posqui her jo se so dolenta? Se jo non
siguessa dolenta, tot aquerd que non s'aurie passat. Seré era que sO, mes sense
simular. Que m'ei pariér Anna Pavlovna! Eri que visquen coma volguen ¢ jo viueré
tanben coma volga. Non posqui éster que coma s0. Non ei aquerd ¢O que voi, non,
non ei aquero...

- Qué ei ¢o que non voletz? A qué vos referitz?, preguntéc Varenhka estonada.

- Non, non ei aquero... Non posqui viuer qu'aubedint ath mén cor, mentre que
vosates viuetz sivans cértes normes... Jo que vos ¢ estimat damb tota era mia amna ¢
vosates solet m'auetz estimat a jo enta sauvar-me, enta ensenhar-me...

- Non ¢tz justa, observéc Varenhka.
- Non digui arren des auti; parli de jo.
- Kitty!, cridéc era votz de sa mair. Vene a mostrar eth ton colhar a papa.

Kitty, capinauta, sense her es patzes damb era sua amiga, cuelhec deth dessus dera
taula era caisheta damb eth colhar e venguec a amassar-se damb era sua mair.

- Qué te cau? Per qué ¢s tan rogida?, li dideren, ath cop, sa pair e sa mair.

- Non ei arren, contestec Kitty. Torni de seguit.

E se caléc de nauéth ena sua cramba.
“Encara ei aciu”, pensec. “Diu men!, qué ¢ het, qué ¢ dit? Per qué I'¢ ofensat? E qué
hara ara? Qué li didere?”, e s'arturéc dauant era porta.

Varenhka, ja damb eth chapéu calat, campaue, seiguda ena taula, eth ressort deth para-
solei que Kitty auie trincat en son cambiament sobte. En entrar aguesta, lheuec eth cap.

- Desencusatz-me, Varenhka, desencusatz-me!, gasulhéc Kitty, en tot apressar-se.
Sabi pas se qué ¢ dit... Jo...

- Dera mia part vos asseguri que non voli shordar-vos..., didec era gojata arrint.
Heren es patzes.

Me¢s damb era arribada de sa pair auie cambiat complétaments tot er ambient que Kitty
se botjaue. Non renegaue de ¢O qu'auie aprenut, més comprenec que s'enganhaue ada era
madeisha pensant que poirie ester ¢o que desiraue. Li semblaue auer-se desvelhat d'un
somni. Arreconeishie ara era dificultat de poder tier-se ara nautada des héts sense
simular ne vier capinauta dera sua actitud. Sentie, ath dela, eth dolor d'aqueth mon de
penes, de malauties, aqueth mon de moribonds que viuie. Es esforci que hége sus era
madeisha enta estimar ¢o que l'entornejaue li sembléren ua tortura e desiréc tornar l¢u
entar aire blos, enta Russia, enta Erguchovo, a on, sivans I'auien informat, auie anat a
demorar-se damb es sons hilhs era sua fraia Dolly.

Mgs era sua estimacion a Varenhka non amendric. En dider-se adiu, Kitty li demanéc
que venguesse a tier-li ua vista e a passar ua tempsada damb era.

- Vier¢ quan vos maridetz, didec era gojata.
- Non me maridare james.
- Alavetz non vier¢ james.

- En aguest cas ac haré encara que sigue solet enta que vengatz. Més brembatz-vo'n
dera vosta promesa!, didec Kitty.

Es previsions deth doctor se realizéren: Kitty tornéc guarida ena sua casa, en Russia.

Non ¢re tant inchalhenta ne tant alégra coma abantes, mes estaue tranquilla. Eth dolor
que patic en Moscou non ¢ére ja entada era qu'un rebrembe.

